
رووداو - هەولێر
هونەرمەنــدی كۆمیــدی شــاری هەولێر، حەمكۆ، بە تۆمەتی دەســتدرێژی بۆ ســەر كچێك دەســتگیركرا. رۆژی 
2019/9/19 پۆلیســی هەولێــر لەســەر ســكاڵای ئافرەتێكــی 29 ســاڵ، هونەرمەندی كۆمیــدی حەمكۆ ئەمینی 

دەستگیركرد كە بە گوتەی كچەكە لەلایەن ئەو هونەرمەندەوە بەزۆر دەستدرێژی كراوەتە سەری.
رائیــد هۆگــر عەزیز، گوتەبێژی پۆلیســی هەولێر هەواڵی دەســتگیركردنی حەمكۆی پشتڕاســتكردەوە و بە 
)رووداو(ی راگەیانــد: "بەهــۆی ســكاڵای ئافرەتێكەوە، بە فەرمانی دادوەر و بەپێی مــاددەی 395 تۆمەتبار 

حەمكۆ ئەمین دەستگیركراوە. پەڕاوی لێكۆڵینەوەشی بۆ كراوەتەوە".
بەپێی زانیارییەكانی )رووداو(، ئەو كچەی بە تۆمەتی دەستدرێژیكردنە سەری، سكاڵای لەسەر حەمكۆ 
تۆمــار كردووە. ناوی )س(ـــە و لەدایكبووی ســاڵی 1990ـە، پێشــتر لەڕێگەی تــۆڕی كۆمەڵایەتیی 
فەیسبووكەوە حەمكۆی ناسیوە و پەیوەندی سۆزداری لە نێوانیاندا هەبووە، بەڵام بە گوتەی كچەكە، 
حەمكۆ بەزۆر دەســتدرێژی كردووەتە ســەری و كچێنی لەدەســتداوە. ئەو كچە لە ئیفادەكەی بۆ 
پۆلیس گوتوویەتی: "حەمكۆ دوای ئەوەی بە زۆر دەستدرێژی كردە سەرم، هەڵیخەڵەتاندم، 
بەڵێنی پێدام هاوســەرگیرم لەگەڵ بكات، بەڵام دواتر لەگەڵ ئافرەتێكی دیكە ســێیەم 

هاوسەرگیری كردووە".

مەلا ئیسماعیل سووسەیی 
حوکم دەدرێت

هەناری میسری بە 

رووداو - هەولێر

مەلا ئیســماعیل سووســەیی لەســەر سێ 
دۆســیە دادگایــی دەكرێ، لــە یەكەمیاندا بە 
شەش ساڵ بەندكردن حوكم درا. لە دۆسیەی 
دووەم بێ تــاوان دەرچووە و بڕیارە هەفتەی 
داهاتوو لەســەر دۆســیەی ســێیەم ببرێتەوە 

بەردەم دادگا.
ئیســماعیل نەجمەدیــن ئیســماعیل كــە 
بە مــەلا ئیســماعیل سووســەیی ناســراوە، 
مەلایەكی ناســراوی شــاری هەولێــر بوو، بە 
گوتارە توندەكانی ناوبانگێكی زۆری دەركرد، 
ســەرەتای مانگــی تەمــووزی 2018 لەلایەن 
هێزە ئەمنییەكانەوە دەستگیركرا و ئێستاش 

سێ تۆمەتی بەرەوڕوو كراوەتەوە.
ســەرچاوەیەكی ئاگادار لە دۆســیەی مەلا 
ئیسماعیل سووسەیی بە )رووداو(ی راگەیاند: 
"مەلا ئیســماعیل 21 رۆژ پێش پەلامارەكەی 
ســەر باڵەخانەی پارێــزگای هەولێر، لەلایەن 
هێزەكانــی ئاسایشــەوە دەســتگیركرا بەبــێ 
ئــەوەی هیچ تۆمەتێكی رووبــەڕوو بكرێتەوە. 
ئیســماعیل  مــەلا  كــە  بــوو  ئــەوە  تەنیــا 

مامۆســتایەكی ئاینــی بــوو، وتارەكانی توند 
و دژی دەســەڵات بــوو". بــەڵام بــە گوتەی 
ئــەو ســەرچاوەیە، دوای پەلامارەكەی ســەر 
باڵەخانەی پارێزگای هەولێر لە 2018/7/23 

سێ دۆسیە لە دژی كرانەوە.
رۆژی 2019/9/15 دانیشــتنێكی دادگایی 
ئــەو  بەڕێوەچــوو.  ئیســماعیل سووســەیی 
ســەرچاوەیە دەڵێــت: "مــەلا ئیســماعیل لە 
دۆسیەی یەكەم كە بەپێی یاسای ژمارە )8(
ـــی ســاڵی 1992 بۆی كراوەتەوە و تایبەتە 
بە هەڵگرتــن و دروســتكردن و بەكارهێنانی 

تەقەمەنی، بێ تاوان دەرچووە".
ئــەو  دووەم،  دۆســیەی  بــە  ســەبارەت 
ســەرچاوەیە دەڵێــت: "دۆســیەی دووەمــی 
مــەلا ئیســماعیل بەپێــی بڕگەی حــەوت لە 
ماددەی ســێی یاســای ژمارە )3(ـــی ساڵی 
2006ی تایبــەت بە بەرەنگاربوونەوەی تیرۆر 
كراوەتەوە. لەو دۆســیەدا مەلا ئیسماعیل بە 
شــەش ســاڵ بەندكردن حوكمــدراوە، بەڵام 
هێشتا بڕیاری تەمیزی ماوە. هەفتەی داهاتوو 
تەمیــز دەكرێتەوە و دادگای تەمیزی هەرێمی 
كوردستان بڕیاری كۆتایی لەسەر ئەم دۆسیە 

دەدات".
لەبــارەی دۆســیەی ســێیەمیش كــە مەلا 
ئیسماعیل سووسەیی تۆمەتبار كراوە بەوەی 
باڵەخانــەی  ســەر  پەلامارەكــەی  لەپشــت 
پارێــزگای هەولێر بووە، ســەرچاوەكە دەڵێ: 
"لەو دۆســیەش مەلا ئیســماعیل سووســەیی 
بەپێــی مــاددەی 197 لە یاســای ســزادانی 
عێراقی تۆمەتبار كراوە و بڕیار بوو دادگا بڕیار 
لەسەر ئەو دۆسیەش بدات، بەڵام لەبەرئەوەی 
داواكاری گشــتی لائیحــەی ئامــادە نەبــوو، 
دۆســیەكە بــۆ دانیشــتنی داهاتــوو دواخرا، 
بڕیــارە لە هەفتەی داهاتــوودا بەڕێوەبچێت و 
دادگا دوا بڕیار لەسەر ئەو دۆسیەش دەدات".
ئەنجوومەنــی  راگەیەندراوێكــی  بەپێــی 
ئاسایشــی هەرێمی كوردســتان كــە لە رۆژی 
2018/8/2 بڵاوكرایــەوە "هانــدەر و هۆكاری 

پێشــوەختەی پەلامارە تیرۆریستیەكەی سەر 
باڵەخانەی پارێزگای هەولێر لە 2018/7/23 

مەلا ئیسماعیل سووسەیی بووە".

سێ تۆمەتی رووبەڕوو كراوەتەوە

رووداو – دهۆك
￼

دوای گۆڕینــی پارێــزگاری هەولێــر، بڕیــارە 
هەفتەی داهاتوو پارێــزگاری دهۆكیش بگۆڕدرێ، 
بەهێزترین كاندیدیش بۆ شــوێنگرتنەوەی فەرهاد 

ئەترووشی، سەربەست لەزگینە.
هەفتەی رابردوو هەر یەك لە نێچیرڤان بارزانی، 

سەرۆكی هەرێمی كوردستان و مەسروور بارزانی، 
سەرۆكی حكومەتی هەرێمی كوردستان لە دهۆك 
بــوون. ســەرچاوەیەكی ئــاگادار بــە )رووداو(ی 
راگەیاند: "نێچیرڤان بارزانی و مەســروور بارزانی 
بابەتــی گۆڕینــی پارێــزگاری دهۆكیــان لەگــەڵ 
بەرپرســانی پارێزگاكە باســكردووە و بەزووترین 

كات ئەو بابەتە یەكلایی دەكرێتەوە".

نــاوی  نەیویســت  كــە  ســەرچاوەیە  ئــەو 
بڵاوبكرێتەوە، گوتی: "لەبەر ئەوەی ئێستا فەرهاد 
ئەترووشی، پارێزگاری دهۆك بە یاوەری شاندێكی 
عێــراق بــە ســەرۆكایەتی عــادل عەبدولمەهدی، 
ســەرۆكوەزیرانی عێــراق لە چینە، بۆیــە بابەتی 
دوای  دەكەوێتــە  دهــۆك  پارێــزگاری  گۆڕینــی 

گەڕانەوەی ئەو".

 گوتیشی "هەفتەی داهاتوو بەربژێری پۆستی 
پارێزگاری دهۆك یەكلایی دەكرێتەوە".

ناوی چەند كەســێك وەكو بەربژێری پۆســتی 
پارێــزگاری دهــۆك دەهێنرێ، لەوانــەش: حەمید 
عەلــی، بەڕێوەبــەری گومرگی ئیبراهیــم خەلیل. 
فەهیم عەبدوڵڵا، سەرۆكی ئەنجوومەنی پارێزگای 
دهۆك. سەربەســت لەزگین، بریــكاری وەزارەتی 

پێشــمەرگە. ئەو سەرچاوەیە دەڵێت: "بەهێزترین 
كاندید بۆ ئەو پۆستە سەربەست لەزگینە".

ئەنجوومەنــی  ســەرۆكی  عەبدوڵــا،  فەهیــم 
پارێزگای دهۆك بە )رووداو(ی راگەیاند كە "هەتا 
ئێستا هیچ ناوێك بە فەرمی یەكلایی نەكراوەتەوە، 
بەڵام گۆڕانكاری لە زۆر پۆســتی گرنگ لە دهۆك 

دەكرێ".

هەفتەی داهاتوو پارێزگاری دهۆك دەگۆڕدرێ

موختارێك لە دهۆك
هاوژینەكەی خۆی و 

پیاوێك دەكوژێت

ژمارە )571(   دووشەممە 2019/9/23 - 1ی رەزبەر  2719   )750( دینار

سەربەست لەزگین بەهێزترین كاندیدە

رووداو - هەولێر

پەرلەمانتارێكــی كــورد لــە لیژنــەی دارایــی 
پەرلەمانی عێراق، دەڵێت ئەگەر چارەســەرێك بۆ 
قەرزەكانی هەرێمی كوردســتان بدۆزرێتەوە، ئەوا 
هەرێمی كوردســتان ئامادەیــە رۆژانە 250 هەزار 

بەرمیل نەوت رادەستی عێراق بكات. 
جەمال كۆچەر، پەرلەمانتاری كورد لە لیژنەی 
دارایی پەرلەمانی عێراق لە فراكسیۆنی یەكگرتوو 
بــە )رووداو(ی گوت: "حكومەتــی عێراق تاوەكو 
ئێســتا ئامــادە نییــە قەرزەكانی ســەر هەرێمی 
كوردستان بە تایبەت قەرزی كۆمپانیاكانی نەوت 
بداتــەوە، حكومەتی هەرێمی كوردســتانیش بەو 
مەرجە نەوت رادەست دەكات كە حكومەتی عێراق 

چارەسەرێك بۆ قەرزەكانی بدۆزێتەوە".
ئێســتا لە شــەقامی عێراقیدا گوشــارێكی زۆر 
هەیــە كە عادل عەبدولمەهــدی بودجەی هەرێمی 
كوردستان ببڕێ، چونكە بەگوێرەی یاسای بودجە 
دەبووایــە هەرێمی كوردســتان رۆژانە 250 هەزار 
بەرمیل نەوت رادەستی كۆمپانیای سۆمۆ بكات. 

شــیروان میــرزا، پەرلەمانتــاری فراكســیۆنی 
یەكێتــی لــە لیژنــەی دارایــی پەرلەمانــی عێراق 
دەڵێــت: "بۆ كەمكردنەوەی گوشــارەكانی ســەر 
عــادل عەبدولمەهدی ‌و ســەقامگیریی سیاســی ‌و 
ئابووری، باشــترە هەرێمی كوردستان 250 هەزار 

بەرمیل نەوت رادەستی بەغدا بكات".
پەرلەمانتارانــی عێراق دەڵێن ئەوان پاســاوی 
خۆیان هەیە لەو گوشــارەی دەیخەنە ســەر عادل 

عەبدولمەهــدی، بۆ ئــەوەی هەرێمی كوردســتان 
پابەنــد بكات بە جێبەجێكردنی یاســای بودجەی 

گشتی.
ئەندامــی  فالــح عەبدولحەســەن خەزعەلــی، 
لیژنــەی نەوت و وزە و ســامانە سروشــتییەكان 
لــە پەرلەمانــی عێراق لە فراكســیۆنی نەســر بە 
)رووداو(ی راگەیاند: "بودجەی ســاڵی 2020 بە 
ئاســانی لە پەرلەمان تێناپــەڕێ، نابێ هەڵەكانی 
ســاڵی 2019 لــەم بودجەیــە دووبــارە ببنەوە، 
ئەوەی حكومەتی هەرێمی كوردســتان ســەبارەت 
بە قەرزی كۆمپانیاكان باسی دەكات، بیدعەیەكی 
نوێیە. بۆیە ئێمە پێشبینی قەیران دەكەین ئەگەر 
ئەم بابەتە بە شێوەیەكی روون و راشكاوانە چارە 

نەكرێ".

هەولێر بە مەرجی دانەوەی
قەرزەكانی نەوت رادەستی بەغدا دەكات

رووداو – دهۆك

بەپێی ئاماری دەســتەی دەستپاكی، لە 
ماوەی دوو ســاڵی رابردوودا 60 دۆســیەی 
گەندەڵــی لــە دادگاكانــی دهــۆك یەكلایی 
كراونەتــەوە. لــە شــەش مانگــی یەكەمی 
ئەمساڵیشــدا لێكۆڵینەوە لە 60 دۆســیەدا 
دادگا  كــراوە و 12 دۆســیەیان رەوانــەی 

كراون.
بەڕێوەبــەری  ســاڵح،  ئەحمــەد 
دەســتپاكی  دەســتەی  لێكۆڵینەوەكانــی 
لــە دهــۆك، وردەكاری ئەو دۆســیانەی بۆ 
)رووداو( خســتنەڕوو و گوتی: "لە ســاڵی 
رابــردوو  ســاڵی  دۆســیە،   23 2017دا 
24 دۆســیە و لــە شــەش مانگــی یەكەمی 
ئەمساڵیشــدا 12 دۆســیە رەوانــەی دادگا 
كــراون و یەكلایی كراونەتەوە. لە بەشــێكی 
ئەو دۆسیانەدا زیاتر لە كەسێك تێوەگلاون".
ئەحمەد ســاڵح ئامادە نەبــوو ناوی ئەو 

كەســانە ئاشــكرا بكات كە لەسەر گەندەڵی 
دراونەتــە دادگا، بــەڵام دەڵێت: "پۆســتی 
جۆراوجۆریــان هەبــووە، وەكــو ســەرۆكی 

شارەوانی و سەرۆكی زانكۆ". 
ســەبارەت بە سزای ئەو كەسانەش، ئەو 
بەرپرســەی دەســتەی دەســتپاكی گوتی: 
"سزاكانیان جۆراوجۆرە، هەیە بە سێ ساڵ 
بەندكردن ســزادراوە، هەشــە بە 18 ساڵ. 
بەشێكیان دەست بەسەر موڵك و پارەیاندا 
گیــراوە. هەشــبووە بێ تــاوان دەرچووە و 

ئازاد كراوە".
سەرچاوەیەكی ئاگادار لە دادگای دهۆك 
بە )رووداو(ی گوت: "لەو دۆسیانەی لەلایەن 
دەســتەی دەســتپاكییەوە بۆمــان هاتوون، 
10 دۆســیەیان هی بەرپرســان بووە و سزا 
دراون، لەوانەش: سەرۆكی زانكۆ، سەرۆكی 
شــارەوانی، بەڕێوەبــەری ناحیــە، بریكاری 
وەزیــر، بەڵێندەر، بەڕێوەبەری یاســایی لە 

شارەوانییەكان و بەڕێوەبەری ژمێریاری".

لە دهۆك 10 بەرپرس 
لەسەر گەندەڵی سزا دراون

4

كچێكی 14 
ساڵان لەنێو 

نەخۆشخانەیەكی 
هەولێر دیارنامێنێ

داواكاری گشتی بەدواداچوون بۆ گرتەیەكی ڤیدیۆیی كەیسی سێوان قادر دەكاتراپۆرتە هەواڵ

رووداو - هەولێر
داواكاری گشتی بڕیاری داوە بەدواداچوون بۆ بڵاوكردنەوەی گرتەی ڤیدیۆی سووتانی ماڵی سێوان قادر و منداڵەكانی بكات. حاكم دڵشاد فایز، گوتەبێژی داواكاری گشتی 

بە )رووداو(ی راگەیاند: "ئێمە بەدواداچوون بۆ هۆكاری بڵاوبوونەوەی ئەو گرتە ڤیدیۆییە دەكەین، چونكە بڵاوكردنەوەی ڤیدیۆ و وێنەی تۆمەتبار بە هەر رێگەیەكی راگەیاندن 
بێت، دەبێت بە رەزامەندی لایەنی پۆلیس و دادگا بێت. بەپێچەوانەشەوە بەپێی ماددەی 236 لە یاسای سزادانی عێراقی ئەو كەس و لایەنانە رووبەڕووی یاسا دەكرێنەوە كە گرتە 

ڤیدیۆییەكە بڵاودەكەنەوە".

شكار ئەحمەد
رووداو – هەولێر

شوفێری تەكسییەك لە هەولێر، كچێكی ئێرانی 
دەڕفێنــێ و دواتــر بە زەبری چەك دەســتدرێژی 
دەكاتەســەر و كچێنــی لێ دەســتێنێ. فەرمانی 
دەســتگیركردن بۆ شــوفێرەكە دەرچــووە، بەڵام 

هەڵاتووە.
)س( كچێكــی تەمــەن ســەروو 30 ســاڵی 
ئێرانییە و چەند ســاڵێكە بۆ كاركردن لە هەرێمی 
كوردســتانە. چیرۆكی رفاندنەكەی بــۆ )رووداو( 
گێڕایــەوە و گوتــی: " ئیقامەكەم تــەواو بووبوو، 

ئێــران و  رۆژی 2019/9/16 ویســتم بچمــەوە 
دووبارە بگەڕێمەوە كوردســتان، سەعات 4:40ـی 
بەرەبەیان تەكســییەكم راگرت، پێمگوت بمبە بۆ 
گەراجی حاجی ئۆمەران، شوفێرەكە زانی ئێرانیم، 
بە فارسی قسەی لەگەڵ كردم و گوتی تۆ كچێكی 
جوانــی، من وەڵامــم نەدایەوە، هەســتم كرد زۆر 
بەخێرایی ئۆتۆمبێلەكە لێدەخوڕێ و گومانێكم بۆ 

دروست بوو كە نیازی خراپە".
)س( دەڵێت: "شــوفێرەكە منی بۆ رێگایەكی 
هەڵــە برد، پێمگوت ئەوە رێگەی تێرمیناڵ نییە، 
بــەڵام ئەو گوتــی دەمەوێ بــە رێگەیەكی نزیكتر 
بەخێرایی بتگەیەنم، منی بردە شــوێنێكی چۆڵ و 

ئۆتۆمبێلەكەی راگرت، دەمانچەی دەرهێنا و گوتی 
قسە بكەی دەتكوژم، دواتر پەلاماری دام و بەزۆر 

دەستدرێژی كردە سەرم".
)ب( كــە هاوڕێــی )س(ە و شــەوی پێــش 
رووداوەكــە لــە ماڵی ئەوان بووە، بــە )رووداو(ی 
گوت: "ئــەو بەیانییە )س( پەیوەندی كرد، گوێم 
لێبــوو هاواری دەكرد، وامزانی كەســێك مردووە، 
دواتر زانیم رفێنراوە، گوێم لێبوو پیاوەكە قســەی 
ناشــیرینی پێدەگــوت و دەســتدرێژی دەكــردە 
ســەری، ئەویــش لێیدەپاڕایــەوە وازی لێبێنێت، 
نەمدەزانــی چــی بكەم. چووین بــۆ ماركێتێك لە 
خوار شــوقەكەمان، ئەویش گوتــی پەیوەندی بە 

ئاسایشــەوە بكــەن، بەڵام ئــەوان گوتیان دەبێت 
سەعات 9 بێن، پێمگوت ئێستا ئەو لە مەترسیدایە 

و رەنگە بكوژرێت".
)ب( دەشڵێ: "خۆم پێنەگیرا و رۆیشتین، بەڵام 
نەماندەزانی بچین بۆ كوێ، دوای نیو سەعات خۆی 
پەیوەنــدی كرد و بە گریانــەوە داوای كرد فریای 
بكەوین، خۆیشی نەیدەزانی لەكوێیە، ماتۆڕسكیلێك 
بەلایدا تێدەپەڕی، پێمگوت لێی بپرسە ئەو شوێنە 
كوێیــە، ئەویش گوتــی لای كارگەكانی مامزاوایە، 
لەســەر  چوویــن،  و  دۆزییــەوە  شــوێنەكەمان 
شەقامەكە بە پەرێشانی دانیشتبوو، دەستدرێژی 
كرابووە ســەری و كچێنیشی لەدەستدابوو، )س(

مــان هێنایــەوە و بردمــان بــۆ ئاســایش، ئەوان 
لێكۆڵینەوەیان كــرد و دواتر پێیانگوتین ژمارەی 

تەكسیەكە و شوفێرەكەش ناسراوەتەوە".
)س( لەلای پۆلیس ســكاڵای تۆمــار كردووە، 
بــەڵام تۆمەتبارەكــە هێشــتا دەســتگیرنەكراوە. 
رائیــد هۆگــر عەزیز، گوتەبێژی پۆلیســی هەولێر 
لەبــارەی دۆســیەكە بــە )رووداو(ی راگەیانــد: 
"لێكۆڵینەوەمــان لە رووداوەكە دەســتپێكردووە، 
فەرمانی دەستگیركردن بۆ تۆمەتبارەكە دەرچووە، 

بەڵام بەرەو شوێنێكی نادیار هەڵاتووە".
شــوان ســابیر، چالاكڤانی مەدەنــی، لەبارەی 
دۆســیەی ئەو كچە بە )رووداو(ی راگەیاند: "ئەم 

دۆســیەیە كارەســاتێكی مرۆیی گەورەیە و نابێت 
لایەنە یاســاییەكان و رێكخراوەكانی مافی مرۆڤ 

لێی بێدەنگ بن".
شوان سابیر كە یاساناسە، سەبارەت بە سزای 
ئەو شــوفێرە ئەگەر تۆمەتەكەی بەســەردا ســاغ 
ببێتەوە، دەڵێت: "بەپێی یاسا ئەو شوفێرە بێجگە 
لە دەستدرێژی بەزۆرەملێ، تۆمەتی رفاندنی كەسی 
بیانی و هەڕەشە و بەكارهێنانی چەكیشی دەدرێتە 
پاڵ، هەروەهــا ئەگەر فەرمانبەری حكومەت بێت 
خراپتــرە. بەپێی یاســا كارپێكراوەكانی هەرێمی 
كوردســتان و عێراق ســزای ئەم هەمــوو تاوانانە 

دەگاتە لەسێدارەدانیش".

لە هەولێر دەستدرێژی دەكرێتە سەر كچێكی ئێرانی

رووداو – هەولێر

كچێكی 14 ساڵان ماوەی پێنج رۆژە لەنێو نەخۆشخانەی ئافرەتان 
و لەدایكبوونی هەولێر ون بووە. كەسوكارەكەی دەڵێن لە كامێراكانی 
چاودێری دەرنەكەوتووە كچەكەیان لە نەخۆشخانەكە هاتبێتە دەرەوە. 
گومان دەكەن لەلایەن چەند كەسێكەوە رفێنرابێ كە پێشتر كێشەیان 

لەگەڵیان هەبووە.
رۆژی 2019/9/19 كچێكی 14 ساڵ بەناوی دونیا كەمال مەغدید، 
لەگەڵ دایكە سكپڕەكەی دەچێتە نەخۆشخانەی ئافرەتان و لەدایكبوون 
لە هەولێر، دوای ئەوەی دەچێتە نێو نەخۆشــخانەكە، لە ژوورەوە ون 
دەبێ. ســامی مەغدیــد، مامی دونیا بــە )رووداو(ی راگەیاند: "دونیا 
لەگەڵ دایكی و منداڵێكی 10 ساڵان دەچنە نەخۆشخانەكە، بەڵام لە 

سەعات 12:58ـی نیوەڕۆ لەنێو نەخۆشخانەكە دیارنامێنێ".
بەگوتەی مامی كچەكە، دونیا لە نەخۆشخانەكە نەچووەتە دەرەوە 
"دوای 13 خولــەك لە دیارنەمانی كچەكە، چووینە نەخۆشــخانەكە و 
تەماشای كامێراكانی نەخۆشخانەكەمان كرد، لە كامێراكان دەردەكەوێت 
كــە كچەكــە لەنێــو نەخۆشــخانەكە ون دەبێ و ناشــچێتە دەرەوەی 
نەخۆشــخانە. هەموو نەخۆشخانەكە گەڕاین بەڵام نەدۆزرایەوە، لەنێو 
نەخۆشخانەكە 12 ژووری داخراو هەبوون، گوتمان دەرگاكان بكەنەوە، 

بەڵام گوتیان ژووری پزیشكەكانە و رۆیشتوونەتەوە و نایكەینەوە".
لەبارەی ونبوونی كچەكە لەنێو نەخۆشخانەی لەدایكبوون و منداڵانی 
هەولێر، كەیفی خەلیل، بەرپرســی هۆبەی یاســایی لە نەخۆشخانەی 
ئافرەتان و لەدایكبوون بە )رووداو(ی راگەیاند: "راستە ئەو كچە لەنێو 
نەخۆشخانەكەی ئێمە دیارنەماوە، نازانین چی بەسەر هاتووە. نازانین 

لەنێو نەخۆشخانەكە چووەتە دەرەوە یان نا".
دوای سێ رۆژ، دونیا پەیوەندی بە براكەیەوە كردووە و 
داوای باوكی كردووە، بەڵام دواتر مۆبایلەكەی داخستووە. 

ئــەركان كەمال، بــرای دونیا بــە )رووداو(ی راگەیاند: 
"رۆژی 2019/9/21 دونیــا بــە ژمارەیەك پەیوەندی 
پێوەكــردم و گوتــی باوكــم لەكوێیە دەبێت قســەی 
لەگەڵ بكەم، بەڵام تەلەفۆنەكە داخرایەوە. چاودێریی 
ژمارەكەشمان كرد، لەنێو هەولێر كراوە و زوو زووش 

شوێنی دەگۆڕێت".
بەگوتەی مامی كچەكە، ماوەی چوار مانگە لەلایەن 
چەند كەسێكەوە هەڕەشەیان لێدەكرێت: "چوار مانگ 
لەمەوبــەر چەند كەســێك كــە ئێمە نەماندەناســین 
و چەكــدار و پاســەوانی بەرپرســێكن، هاتنە ماڵمان 

و گوتیــان براكەت لــە توركیایە و 10 هــەزار دۆلارمان 
قــەرزدارە. داوای بەڵگەمــان لێكــردن، هیچ بەڵگەیەكیان 

نەبــوو، گوتمان ســوێند بخۆن، سوێندیشــیان نەخــوارد و 
رۆیشتن، زانیمان دەیانەوێت سەرانەمان لێوەربگرن".

سامی مەغدید گوتیشی: "پێمانوایە دونیا لەلایەن ئەو كەسانەوە 
رفێنراوە كە پێشــتر هاتنە سەرمان. ئەوان چوار مانگ لەمەوبەر 

ئۆتۆمبێلــی برازاكەمیــان دزی و تەقەشــیان لێكــرد، بەڵام لە 
بازگــەی شــاوێس دەســت بەســەر ئۆتۆمبێلەكــەدا گیرا و 

رادەستی ئێمەیان كردەوە. دوو مانگ لەمەوبەر چوونەتە سەر ماڵی 
براكەم و دونیا بەتەنیا لە ماڵەوە بووە، هەڕەشەی دەستدرێژی و 
كوشتنیان لێكردووە، بۆیە سكاڵامان تۆمار كرد. دادوەر فەرمانی 
دەســتگیركردنی بــۆ ســێ كەس دەركــرد، بەڵام تاوەكو ئێســتا 

دەستگیرنەكراون".
 مامی دونیا داوا دەكات بە هانایانەوە بچن و دەڵێت: "ترسمان 

هەیە كچەكە بكوژن یان دەستدرێژی بكەنە سەر".
رائیــد هۆگر عەزیز، گوتەبێژی پۆلیســی هەولێر بە )رووداو(
ی راگەیانــد: "زۆرجار ‌خەڵك ون دەبێــت و دواتر دەدۆزرێتەوە، 
بۆیە مەرج نییە كەسەكە رفێنرابێت، بۆ ئەم كەیسەش 
ئێستا ئەوان سكاڵایان تۆمار 
بڕیــاری  بــە  و  كــردووە 
دادوەر بەدواداچــوون 
كامێراكانــی  بــۆ 
یــی  ێر د و چا
نەخۆشــخانەكە 
دۆسیەكەش  و 

دەكەین". 

شكار ئەحمەد
رووداو - هەولێر

گەنجێكی كورد دوای دیپۆرتكردنەوەی 
لــە نەرویــج، بەهــۆی ئــەوەی ناســنامە 
مــاوەی  نییــە،  عێراقــی  و وڵاتینامــەی 
نــۆ مانگــە لەســەر شــەقامەكانی هەولێر 
دەخەوێت، بەڕێوەبەری رەگەزنامەش دەڵێ 
بەبــێ بڕیــاری دادگا ناتوانین ناســنامە و 

وڵاتینامەی بۆ دەربكەین.
ئەشرەف شوان گیدرۆن عەزیز، 26 ساڵ، 
وەك خۆی دەڵێ باوكی خەڵكی سلێمانییە، 
لــە بەغــدا ژیــاون و لــەوێ لەدایكبــووە، 
باوكــی بەیان ولادەی بــۆ دەرهێناوە، بەڵام 
ناســنامەی بۆ دەرنەكــردووە. دواتر دایك و 
باوكــی جیابوونەتــەوە و ئەو لــەلای باوكی 

بووە.
ئەشــرەف دەڵێــت: "باوكم منــی برد بۆ 
لای نەنكم لە مووســڵ. خۆیشــی رۆیشت بۆ 
نەرویــج. ســاڵی 2005 چووم بۆ ســووریا و 
باوكیشــم هات بۆ ئەوێ، بەیەكەوە چووین بۆ 
نەرویج و لەوێ نیشــتەجێ بووم و وڵاتینامەی 

نەرویجم هەبوو".
نەرویــج  لــە   2010 ســاڵی  ئەشــرەف 
هاوســەرگیری لەگــەڵ ژنێكی ئێرانــی بەناوی 
بەهــار دەكات و كوڕێكــی 7 ســاڵانی بەناوی 
كەریم هەیە، بەڵام شــەڕێك ژیانی دەشێوێنێ. 
ئــەو دەڵــێ: "نزیكەی پێنــج ســاڵ لەمەوبەر 
لەگەڵ پیاوێكی نەرویجی تووشــی شــەڕ بووم، 
ویستیان دیپۆرتم بكەنەوە، بەڵام بەهۆی ئەوەی 
بەیان ولادەكەم لەكاتی رووخانی رژێمی سەدام 

لەنێوچووبوو، بۆیە ئەوان وەریاننەگرتمەوە".
نەرویج وڵاتینامە لە ئەشــرەف دەستێنێتەوە 
كوردســتان.  هەرێمــی  بــۆ  دەینێرێتــەوە  و 
ئەشــرەف دەڵــێ: "نۆ مانــگ لەمەوبــەر لەگەڵ 
دوو كەســی دیكە دیپۆرتی هەرێمی كوردســتان 
كرامــەوە. لە فڕۆكەخانــەی نێودەوڵەتیی هەولێر 
رەزامەندیــی  نووســراوێكی  وەریاننەدەگرتــم، 
وەزارەتی ناوخۆیان هێنا كە ئێمە كوردین، ئینجا 

رێگەیاندا لە فڕۆكەخانە دەربچم".
ئەشــرەف لــەو رۆژەوە لەســەر شــەقامەكانی 
هەولێــر دەخەوێــت، چونكــە وەكو خــۆی دەڵێ: 
"لــە فڕۆكەخانە ناردیانم بۆ ئاســایش، بەڵام لەوێ 
پێیانگوتــم تۆ هیــچ بەڵگەیەكت پــێ نییە، بۆیە 
دەبێت بــۆ خۆت ناســنامە و وڵاتینامە دەربكەی، 
زۆر هەوڵمداوە ببمەوە خاوەن ناسنامە و وڵاتینامە، 

بــەڵام نە لە عێراق و نە لە هەرێمی كوردســتانیش 
بۆم ناكەن، بۆیە ماوەی 9 مانگە لەسەر شەقامەكان 
دەخــەوم و ناتوانم خانوو و شــوقە و هۆتێلیش بە 

كرێ بگرم".
بــە گوتــەی ئەشــرەف، خــاوەن موەلیدەیــەك 

ماوەیەك لەلای خۆی شوێنی بۆ كردووەتەوە.

 دڵدار، خاوەنی موەلیدەكە بە )رووداو(ی گوت: 
"من كە زانیم بێكەسە و ناسنامەی نییە، رێگەم دا 
لەلای موەلیدەكەی من بمێنێتەوە، بەڵام ئاســایش 
دوو جار پێیانگوتم نابێت لەلای من بمێنێتەوە، بۆیە 

دووبارە كەوتەوە سەر شەقامەكان".
لیــوا هێــرش ئەحمــەد، بەڕێوەبــەری گشــتیی 
رەگەزنامەی هەرێمی كوردستان بەوەكالەت لەبارەی 
كێشــەی ئەو پیــاوە دەڵێت: "ئەگــەر بەڵگەنامەی 
لەدایكبوونــی نەبێــت ئێمــە ناتوانیــن ناســنامە و 
وڵاتینامــەی بۆ بكەیــن، دەبێت لەڕێگــەی دادگاوە 
نووســراومان بــۆ بكات و بیســەلمێنێ كــە ئەوانە 
دایــك و باوكــی ئەون، لەو رێگەیــەوە بەڵگەنامەی 
لەدایكبوونــی بۆ دەردەكرێت، ئێمەش لەســەر ئەو 
دایك و باوكە ناسنامە و وڵاتینامەی بۆ دەردەكەین".
ئەشرەف ئێســتا پارێزەرێكی گرتووە و دەیەوێ 
بگەڕێتــەوە نەرویــج. جاوید شــا كــە پارێزەرێكی 
پاكســتانییە و نیشــتەجێی نەرویجە و كار لەســەر 
دۆسیەی ئەشرەف دەكات، بە )رووداو(ی راگەیاند: 
"مانگــی یەكی ســاڵی داهاتوو دانیشــتنێكی دادگا 
بەڕێوەدەچێت ســەبارەت بە دۆسیەی گەڕاندنەوەی 
ئەشــرەف. دۆســیەی ئەشــرەف زۆر قورس نییە، 

ئەگەری زۆرە بتوانێت بگەڕێتەوە نەرویج".

پێنج رۆژە بەدوایدا دەگەڕێن

كچێكی 14 ساڵان 
لەنێو نەخۆشخانەیەكی 

هەولێر دیارنامێنێ

كوردێكی دیپۆرتكراو 
نۆ مانگە لەسەر شەقامەكانی 

هەولێر دەخەوێ

مامی كچەكە

پێشتر هەڕەشەی 
رفاندن و دەستدرێژی 
لە دونیا كراوە

ناسر عەلی
رووداو – دهۆك

دوو منداڵــی رفێنراوی ئێزدی كە خوشــك 
و بران، چارەنووســیان ئاشكرا دەبێ و ئێستا 
لــە خانەیەكــی بێسەرپەرشــتانن لــە شــاری 
نەڤشــەهیری توركیا. شــاندێكی ئەنجوومەنی 
دوو  ئــەو  ســەردانی  نەینــەوا  پارێــزگای 
منداڵەیــان كــردووە. ســەرۆكی ئەنجوومەنــی 

پارێزگاكــە دەڵێــت: "مانگــی داهاتــوو لەڕێی 
دادگاوە بڕیــار لــە چارەنووســیان دەدرێت كە 
ئایــا لەوێ دەمێننەوە یــان دەگەڕێنرێنەوە بۆ 

كەسوكاریان".
ئەمیر خودێدا حوســێن، تەمەن نۆ ســاڵ، 
لەگەڵ خوشــكە تەمەن 11 ساڵانەكەی بەناوی 
ئەمیرە، لەلایەن داعشەوە لە 2014 رفێنراون، 
دوو ســاڵ و نیو لەمەوبــەر لەلایەن خێزانێكی 
داعشــەوە كە توركمان بوونە، دەبرێنە شــاری 

نەڤشەهیری توركیا، بەڵام خێزانە داعشەكە لە 
ترسی ئاشكرابوونیان هەردوو منداڵەكە دەبەنە 

خانەیەكی بێسەرپەرشتان.
ئەو دوو منداڵە لە رێگەی خوشــك برایەكی 
دیكەیانەوە لە ســەرەتای ئەمســاڵ دۆزرانەوە، 
پشكنینی DNAیان بۆ كراوە و دەركەوتووە كە 

خوشك و برای راستەقینەی ئەوانن.
ســەرەتای ئــەم مانگە، ســەیدۆ شــنگالی، 
ســەرۆكی ئەنجوومەنــی پارێــزگای نەینەوا بە 

یاوەریی چەند كەسایەتییەكی ئێزدی سەردانی 
توركیایان كردووە و چوونەتە خانەكە. سەیدۆ 
گوتــی: "هــەردوو منداڵەكەمــان بینیــن، زۆر 
حەزیان دەكــرد لەگەڵ ئێمە بگەڕێنەوە، بەڵام 
گەڕاندنەوەیان پێویســتی بــە هەندێك رێكاری 
لەگــەڵ خۆمــان  نەمانتوانــی  هەبــوو،  دادگا 

بیانهێنینەوە".
بــە گوتــەی ســەیدۆ شــنگالی، ئــەو دوو 
منداڵە لە رۆژی ســێی ئابــی 2014 لە گوندی 

وەردیەی ســەر بــە ناحیەی ســنوونێ لەگەڵ 
دایــك و باوكیان لەلایەن داعشــەوە رفێنراون. 
لە خێزانەكەی ئەوان تەنیا خوشــك و برایەك 

رزگاریان بووە كە ئێستا لە خانكێ دەژین. 
ئەگەرچی ســەیدۆ شــنگالی بە مەبەســتی 
هێنانــەوەی ئــەو دوو منداڵــە ســەردانی ئەو 
شارەی كردبوو، بەڵام دەڵێت سەرپەرشتیارانی 
ئــەو  دۆســیەی  كــە  پێیانگوتبــوو  خانەكــە 
دوو منداڵــە لــە دادگایــە و هێشــتا یەكلایــی 

لەبــارەی  بڕیــار  دادگا  دەبــێ  نەبووەتــەوە، 
ناردنەوەیان بۆ عێراق بدات. گوتیشی: "مانگی 
داهاتوو دادگا بڕیار لە چارەنووسیان دەدات".

بەپێــی زانیارییەكانــی )رووداو( نزیكــەی 
150 منداڵــی كــوردی ئێزدی لەگــەڵ خێزانی 
چەكدارانــی داعــش براونەتە توركیا. ســەیدۆ 
شــنگالی دەڵێت هەوڵەكانیان بــۆ دۆزینەوە و 
گەڕاندنەوەی ئەو منداڵانە بۆ نێو كەسوكاریان 

بەردەوام دەبێ.

توركیا.. دوو منداڵی ئێزدی لە خانەیەكی 
بێسەرپەرشتان دەدۆزرێنەوە 

بەبێ بڕیاری دادگا 
ناتوانین هیچی بۆ 
بكەین

بەڕێوەبەری رەگەزنامەی 
هەرێمی كوردستان

دونیا كەمال مەغدید

 )فۆتۆ: رووداو(ئەشرەف بەهۆی شەڕکردن لەگەڵ نەرویجییەک، دیپۆرت کراوەتەوە

سیروان عەباس
رووداو - هەولێر

ژمارەیــەك پەرلەمانتاری شــیعە بــە تایبەتی لە 
فراكسیۆنەكانی نەسر، سائیرون، حیكمە و دەوڵەتی 
یاســا، واژۆیــان كۆكردووەتەوە بۆ بانگهێشــتكردنی 
وەزیری دارایی عێراق بۆ ئەنجوومەنی نوێنەران. هەر 
لە ئێستاشــەوە ژمارەیەك دۆسیەیان ئامادە كردووە 
كــە دژی بیجووڵێنــن. پەرلەمانتارێكی كورد دەڵێت 
ئامانج لەو هەوڵە، تێكدانی پەیوەندیی نێوان هەولێر 

و بەغدایە.
سامر زیبان حەمدانی، پەرلەمانتاری هاوپەیمانیی 
فەتــح كە یەكێكە لەوانەی واژۆی لەســەر یاداشــتی 
لێپرســینەوەكە كــردووە، بــە )رووداو(ی راگەیاند: 
"هەندێــك لە پەرلەمانتاران گلەیــی ئەوە دەكەن كە 
ناتوانــن وەزیــری دارایی ببینن و وەڵامی پرســیار و 
بەدواداچوونەكانیــان ناداتــەوە. هەندێكــی دیكەش 
بابەتەكە پەیوەست دەكەن بە جێبەجێكردنی یاسای 
بودجە و رادەستنەكردنی 250 هەزار بەرمیل نەوتی 

رۆژانە لەلایەن هەرێمی كوردستانەوە".
 ئەو كە پەرلەمانتاری كوتلەی ســادیقوونی سەر 
بە عەسایبی ئەهلی حەقە لە نێو هاوپەیمانیی فەتح، 
دەڵێــت دەخوازن كێشــەی نــەوت و بودجەی نێوان 
هەولێر و بەغدا بە تەواوی چارەسەر بكرێت، تاوەكو 

هەموو ساڵێك ئەو گرفتە سەرهەڵنەداتەوە.
هەرچەندە پەرلەمانتارانی شــیعە دەڵێن لەســەر 
بەهەدەردانی بودجە بانگهێشــتی د.فوئاد حوســێن 
دەكەن بۆ پەرلەمان، بەڵام پەرلەمانتارانی كورد دەڵێن 

ئامانجێكی سیاسی لە پشت بانگهێشتكردنەكەیە.
د.ئەحمەد ســەفار، ئەندامی فراكســیۆنی پارتی 
كە هــاوكات بڕیــاردەری لیژنەی دارایــی پەرلەمانی 
عێراقــە، بــە )رووداو(ی گوت: "هەتا لە هەڵبژاردنی 
ئەنجوومەنــی پارێــزگاكان نزیكتر ببینــەوە دەنگی 
دژ بــە كورد زیاتر بەرز دەبێتەوە، بانگهێشــتكردنی 
د.فوئاد حوسێنیش لە چوارچێوەی دژایەتی كوردە و 
مەرامێكی سیاسی لەپشتە، فراكسیۆنەكانی دەوڵەتی 
یاسا، فەتح، سائیروون و بەشێكیش لە حیكمە رۆڵی 

سەرەكی لە دژایەتیكردنی كورد دەگێڕن". 
بەڵام شێروان میرزا، ئەندامی فراكسیۆنی یەكێتی 
نیشــتمانی كوردستان لە پەرلەمانی عێراق، پێیوایە 
شــیعەكان لــەو كارەدا دوو مەرامیان هەیە: "هەوڵی 
بانگهێشــتكردنی وەزیرە كوردەكە بــۆ دوو مەرامە. 

رەوتــی حیكمــە، هاوپەیمانی نەســر، هاوپەیمانیی 
ســائیروون و دەوڵەتی یاســا دەیانەوێ لەم پرسەدا 
بە تیرێك دوو نیشانە بپێكن، یەكەمیان دروستكردنی 
لەمپەر لەبەردەم حكومەتەكەی عادل عەبدولمەهدی، 
دووەمیان تێكدانی پەیوەندییەكانی هەولێر و بەغدا".

ئەمــە یەكەمجار نییە هەوڵی بانگهێشــتكردن و 
وەرگرتنــەوەی متمانــە لە وەزیرێكی كــورد دەدرێ. 
لە كابینەی رابردوو ئەمە بەرامبەر هۆشــیار زێباری، 

وەزیری پێشووی دارایی كرا. 
ئەنجوومەنی نوێنەرانی عێراق لە دانیشتنی رۆژی 
2016/9/21 پرسی سەندنەوەی متمانەی لە وەزیری 
دارایی خستە دەنگدانەوە و دواتر بە زۆرینەی دەنگی 
پەرلەمانتاران، متمانە لە هۆشیار زێباری سەندرایەوە. 
لــەو دانیشــتنەدا: 158 پەرلەمانتــار دەنگیــان بۆ 
ســەندنەوەی متمانە لە زێباری دا، لە بەرامبەردا 77 
پەرلەمانتار دەنگیان بۆ رەتكردنەوەی ســەندنەوەی 

متمانە دا و 14 پەرلەمانتاریش دەنگیان نەدا.
مانگێك بــەر لەوەی متمانە لە هۆشــیار زێباری 
بسەندرێتەوە، ئەنجوومەنی نوێنەرانی عێراق، متمانەی 
لــە وەزیری بەرگری، خالید عوبێــدی وەرگرتەوە كە 

سوننەیە.
بەپێی دەستوور و پەیڕەوی ناوخۆی ئەنجوومەنی 
نوێنەرانی عێراق، ئەگەر بێت و زۆینەی پەرلەمانتاران 

بە )50 + 1( دەنگ بۆ ســەندنەوەی متمانە لە هەر 
وەزیرێك بدەن، ئەوا ئەو وەزیرە بە دەستلەكاركێشاوە 

ئەژمار دەكرێت.
ناسر هەركی، پەرلەمانتاری پارتی لە پەرلەمانی 
عێــراق پێیوانییە بانگهێشــتكردنی ئــەو وەزیرە بۆ 
پەرلەمان شــتێكی یاسایی و ئاسایی بێت و دەڵێت: 
"بانگهێشــتكردن چەنــد رێكارێكــی یاســایی خۆی 
هەیــە. ناكــرێ گوێ بۆ چەند كەســێك بگیرێت كە 
نزیكبوونــەوەی هەولێر و بەغدا لــە بەرژەوەندییاندا 
نییە. د.فوئاد حوســێن هیچ سەرپێچییەكی یاسایی 
نەكــردووە لــە ناردنی بودجــە و مووچــەدا، ئەگەر 
بانگهێشتەكەشــی سیاســی بێت، باوەڕ ناكەم هیچ 

فراكسیۆنێكی كوردستانی قبووڵی بكات".
لــە كاتــی ســەندنەوەی متمانــە لــە هۆشــیار 
زێباری، چەنــد پەرلەمانتارێكــی كوردیش دەنگیان 
بە ســەندنەوەی متمانە لــەو دابوو، بەڵام شــێروان 
میــرزا بــەدووری دەزانــێ ئەمــە بەرامبــەر د.فوئاد 
حوســێن دووبارە ببێتەوە و دەڵێت: "ئەگەر د.فوئاد 
حوسێن بۆ مەرامی سیاسی و بانگەشەی هەڵبژاردن 

بانگهێشــت بكرێــت، یان لەبــەر ناردنــی بودجە و 
مووچەی هەرێمی كوردستان بێ، هەموو فراكسیۆنە 
كوردســتانییەكان دژی دەوەســتنەوە، بەڵام ئەگەر 

بەڵگەیــان لەســەری هەیە كــە گەندەڵــی كردبێ و 
سامانی گشتی بەهەدەردابێ، ئەوكاتە ئێمە قسەیەكی 

دیكەمان دەبێ".

هەرچەندە تاوەكو ئێستا وادەی بانگهێشتكردنی 
فوئاد حوســێن دیــار نییە، بەڵام بۆ ئەو مەبەســتە 
بەشێك لە پەرلەمانتارە عەرەبەكان واژۆی پێویستیان 
كۆكردووەتەوە، بە گوتەی شــێروان میرزا، بیانووی 
ئەو پەرلەمانتارانە بۆ بانگهێشتكردنی وەزیری دارایی 
بەهەدەردانی ســامانی گشتی و پارەی نەوتە، بەڵام 
دەڵێت تاوەكو ئێستا هیچ بەڵگەیەكیان بۆ ئەمە نییە.
شیعەكان زۆرینەن لە پەرلەمان، ئەوانەشی واژۆیان 
بۆ بانگهێشتكردنی وەزیری دارایی كۆكردووەتەوە لە 
زۆربەی فراكسیۆنەكە شــیعەكانن، بۆیە ترس هەیە 
د.فوئاد حوسێنیش بە دەردی هۆشیار زێباری بچێ.

موســەننا ئەمیــن، پەرلەمانتــاری فراكســیۆنی 
یەكگرتــووی ئیســامی لــە پەرلەمانــی عێــراق بە 
)رووداو(ی گــوت: "هیــچ ئامانجێكی چاكســازی لە 
پشــت ئەو هەوڵەوە نابینم، تەنیا بۆ لێدانە لە كورد 
و بۆ گوشارخستنە سەر عادل عەبدولمەهدی و فوئاد 
حوســێنە بۆ ئەوەی ئەو كارئاســانیەی بۆ كوردیان 

كردووە كەمی بكەنەوە".
موســەننا ئەمین گوتیشــی: "دیــار نییە چەند 
واژۆ كۆكراوەتــەوە، بــەڵام زیاتــر لــەوەی كــە بــۆ 
بانگهێشتكردنی وەزیرێك پێویســتە كۆكراوەتەوە، 
هەرچەنــدە بــڕوا ناكــەم بتوانــن وەكــو كابینــەی 
پێشــوو وەزیری دارایی دووربخەنەوە، چونكە ئێستا 
هەلومەرجەكە جیاوازە و هیچ بەڵگەیەكی گەندەڵی 
و بەهەدەردانی ســامانی گشتیشیان لەسەر وەزیری 

دارایی نییە".

ئاسۆ سەراوی
رووداو - هەولێر

پەرلەمانتارێكــی كــورد لــە لیژنــەی دارایــی 
پەرلەمانی عێراق، لەو بڕوایەدایە ئەگەر چارەسەرێك 
بۆ قەرزەكانی هەرێمی كوردستان بدۆزرێتەوە، ئەوا 
هەرێمی كوردســتان ئامادەیە رۆژانــە 250 هەزار 
بەرمیــل نەوت رادەســتی عێراق بــكات "ئەگەرنا، 

رێككەوتن ئەگەرێكی دوورە". 
كابینەی نوێی حكومەتی هەرێمی كوردســتان 
دەیەوێ كێشەكانی لەگەڵ حكومەتی فیدراڵی سفر 
بكاتەوە. بۆ ئەمەش چەند لێژنەیەك پێكهاتوون، بە 
تایبەتی بۆ پرسی بودجە و مووچەی فەرمانبەران، 

پێشمەرگە و ناوچە كێشە لەسەرەكان.
هەرچەنــدە وا بڕیــار بــوو هەفتــەی رابــردوو 
شــاندێكی هەرێمــی كوردســتان ســەردانی بەغدا 
بكات، بەڵام شــاندێكی عێراق ســەردانی هەرێمی 

كوردستانی كرد.
جەمــال كۆچەر، پەرلەمانتاری كورد لە لیژنەی 
دارایی پەرلەمانی عێراق لە فراكســیۆنی یەكگرتوو 
زۆر گەشبین نییە بە رێككەوتنی هەردوو حكومەتی 
هەرێمی كوردستان ‌و عێراق لەسەر پرسەكانی نەوت 
‌و بودجە، ئەو بڕوایەشی لەسەر ئەوە بنیاتناوە كە 
بەغدا تاوەكو ئێستا ئامادە نییە هاوكاری هەرێمی 
كوردستان بێت لە دانەوەی ئەو قەرزانەی لەسەری 

كەڵكە بووە و نزیكەی 24 ملیار دۆلار دەبێ.
جەمال كۆچەر بە )رووداو(ی گوت: "حكومەتی 
عێراق تاوەكو ئێســتا ئامادە نییە قەرزەكانی سەر 
هەرێمی كوردستان بە تایبەت قەرزی كۆمپانیاكانی 
نەوت بداتەوە، حكومەتی هەرێمی كوردســتانیش 
بــەو مەرجە نەوت رادەســت دەكات كە حكومەتی 
عێراق چارەسەرێك بۆ قەرزەكانی بدۆزێتەوە، واتە 
ئەگەر رێگایەك بۆ قەرزەكانی هەرێمی كوردستان 
بدۆزرێتــەوە، ئەوا نەوت رادەســتی بەغدا دەكات، 
ئەگەر هەردوولاشــیان لەســەر بۆچوونــی خۆیان 

بمێننەوە ئەوا ئەگەری رێككەوتن دوورە".
بۆ چارەسەری كێشەی قەرزەكانی سەر هەرێمی 
كوردســتان، جەمــال كۆچــەر ئامــاژە بــە چەند 

پێشنیازێك دەدات، لەوانە:
"حكومەتی عێراق بەشــێك لەو قەرزانەی سەر 
هەرێمی كوردستان راســتەوخۆ بداتەوە، دواتر لە 
پشكی هەرێمی كوردســتان بیبڕێتەوە، بەتایبەت 
ئێســتا عێراق یەدەگی بانكی زۆرە كە نزیكەی 87 

ملیار دۆلارە ‌و دەتوانێ‌ ئەو كارە بكات".

ئــەو دەڵێــت كە بەپێــی راپۆرتــی كۆمپانیای 
دیلۆت، هەرێمی كوردستان ئەگەر بەرمیلێك نەوت 
بە 55 بۆ 66 دۆلاریش بفرۆشــێ‌، ئەوا 17 بۆ 19 
دۆلاری بۆ دەمێنێتەوە، واتە تەنیا نزیكەی 30%ی 
قازانجی نەوتەكەی بۆ هەرێمی كوردستان خۆیەتی، 

ئەوی دیكەی بۆ شایســتەی دارایی كۆمپانیاكان ‌و 
هەندێ‌ بواری دیكە دەچێت.

بەپێی یاسای بودجەی 2019ی عێراق، دەبێت 
بەغــدا مانگانــە 454 ملیــار دینــار بــۆ مووچەی 
فەرمانبەرانــی هەرێمــی كوردســتان و 68 ملیــار 
دیناریش بۆ پێشمەرگە بنێرێت، بەڵام لە سەرەتای 
ئەمساڵەوە تەنیا 454 ملیار دینارەكەی ناردووە و 

هیچ بڕە پارەیەكی بۆ پێشمەرگە نەناردووە.
ئێســتا لە شــەقامی عێراقیدا گوشــارێكی زۆر 
هەیە كە عــادل عەبدولمەهــدی بودجەی هەرێمی 
كوردستان ببڕێ، چونكە بەگوێرەی یاسای بودجە 
دەبووایە هەرێمی كوردســتان رۆژانــە 250 هەزار 

بەرمیل نەوت رادەستی كۆمپانیای سۆمۆ بكات. 
شــیروان میــرزا، پەرلەمانتــاری فراكســیۆنی 
یەكێتــی لــە لیژنــەی دارایــی پەرلەمانــی عێراق 
دەڵێــت: "بۆ كەمكردنەوەی گوشــارەكانی ســەر 
عــادل عەبدولمەهدی ‌و ســەقامگیریی سیاســی ‌و 
ئابووری، باشــترە هەرێمی كوردستان 250 هەزار 
بەرمیل نەوت رادەستی بەغدا بكات، بەڵام جەخت 
لە شایستە داراییەكانی خۆیشی بكاتەوە، چونكە 
ئەو پارەیەی بەغدا ئێستا بۆ هەرێمی كوردستانی 

دەنێرێت مووچەی 682 هەزار فەرمانبەرە". 
گوتیشــی: "ئەگــەر 250 هــەزار بەرمیل نەوت 
رۆژانە رادەستی بەغدا كرا، دەبێت ئەوانیش لانیكەم 

بەشــە بودجەی هەرێمی كوردســتان بە تەواوەتی 
بنێرن جا 67. 12% بێت یان 14% یان %17".

ســەبارەت بــە ئاســتی بەرهەمهێنانــی نەوتی 
هەرێمی كوردســتان لە نێوان بەغدا ‌و هەولێر دوو 
بۆچوونی جیا هەن، بەرپرسانی هەرێمی كوردستان 
بــاس لەوە دەكەن كە رۆژانــە 450 هەزار بەرمیل 
نەوت بەرهەمدەهێنن، بەڵام بەرپرسانی عێراق باس 

لە 480 هەزار بەرمیل دەكەن.
پەرلەمانتارەكــەی یەكێتــی لەبــارەی كاتــی 
دەســتپێكردنی گفتوگۆكانی هەرێمی كوردستان ‌و 
بەغدا لەســەر پرســەكانی نەوت‌ و بودجە گوتی: 

"پــاش گەڕانەوەی عــادل عەبدولمەهدی لە چین، 
شــاندی هەرێمی كوردســتان بۆ پرسەكانی نەوت 
‌و بودجــە ســەردانی بەغــدا دەكــەن ‌و گفتوگــۆ 

دەستپێدەكرێت".
بەڵێن ئیسماعیل، سەرۆكی لیژنەی وزە و سامانە 
سروشتییەكانی پەرلەمانی كوردستان گەشبینە بە 
رێككەوتنــی هەولێر‌ و بەغــدا، چونكە نیەتی باش 
لــە هەردووكیان بەدی دەكات. بەڵێن ئیســماعیل 
گوتی: "ئەگەر بەغدا شایستە داراییەكانی هەرێمی 
كوردستان بدات، ئەوا هەرێمی كوردستان ئامادەیە 
رۆژانــە 250 هەزار بەرمیل نەوت رادەســتی بەغدا 

بكات".
لیژنــەی نــەوت و وزە لــە پەرلەمانــی عێــراق 
لیژنەیەكــی لــە حــەوت ئەنــدام پێكهێنــاوە بــۆ 
لێكۆڵینــەوە لە ئاســتی راســتەقینەی هەناردەی 
نەوتی هەرێمی كوردســتان و لیژنەكە بەم نزیكانە 

سەردانی هەرێمی كوردستان دەكات.
ســەبارەت بــە ئاســتی بەرهەمهێنانــی نەوتی 
كوردســتانیش، ســەرۆكی لیژنەی وزە و ســامانە 
سروشــتییەكان لە پەرلەمانی كوردســتان گوتی: 
"بەرپرســانی حكومەتــی هەرێمی كوردســتان بە 
ئێمەیــان راگەیاندوە كە رۆژانە 435 هەزار بەرمیل 
نەوت بەرهەم دەهێنن، بەڵام بەرپرسانی حكومەتی 

عێراق باس لە 500 هەزار بەرمیل دەكەن". 
گوتیشی: "ئەوەی گرنگە بگەنە رێككەوتن، ئەگەر 
بەغدا شایســتە داراییەكانی هەرێمی كوردســتانی 
بــۆ ســاڵی 2020 دابین كرد، ئەوا كوردســتانیش 
250 هەزار بەرمیل نەوت رادەســت دەكات، ئەگەر 
ئەوەش كرا نەك بە تەنیا ســەقامگیریی ئابووری، 

بەڵكو سەقامگیری سیاسیشی بەدوادا دێت".
پەرلەمانتارانــی عێراق دەڵێن ئەوان پاســاوی 
خۆیان هەیە لەو گوشــارەی دەیخەنە ســەر عادل 
عەبدولمەهدی، بۆ ئەوەی هەرێمی كوردستان پابەند 

بكات بە جێبەجێكردنی یاسای بودجەی گشتی.
فالح عەبدولحەسەن خەزعەلی، ئەندامی لیژنەی 
نەوت و وزە و سامانە سروشتییەكان لە پەرلەمانی 
عێراق لە فراكسیۆنی نەسر بە )رووداو(ی راگەیاند: 
"مەبەستی ئێمە بڕینی مووچە و قووتی هاووڵاتیانی 
هەرێمی كوردستان نییە، پەرلەمان یاسای بودجەی 
پەسەند كردووە و یاساكە بەو شێوەیەیە كە دەبێ 
هەرێمــی كوردســتان رۆژانە 250 هــەزار بەرمیل 
نەوت بداتە سۆمۆ لە بەرامبەر پێدانی شایستەكانی 
هەرێمی كوردســتان بۆ مووچە، نەك شایســتەی 
كۆمپانیاكان كــە حكومەتی هەرێمی كوردســتان 

داوای دەكات".
هەروەهــا دەڵێت: "یەكێك لــە تێبینییە هەرە 
گەورەكان لەســەر حكومەتی عادل عەبدولمەهدی 
پرســی نەوتی هەرێمی كوردســتان و پەیوەندییە 
لەگــەڵ هەرێمی كوردســتان. چەندیــن تۆمەتمان 
ئاراســتەی ســەرۆكوەزیران كردووە كە یەكێكیان 
موجامەلەكردنــی هەرێمــی كوردســتانە و ئێمــە 
رژدین كەوا بەڕێز عادل عەبدولمەهدی لەم بابەتەدا 
موجامەلە دەكات، لەوكاتەی هەژاری لە باشــووری 
عێراق لە بەرزترین ئاستدایە و لە هەندێك پارێزگا 
زیاتر لە نیوەی دانیشتووان لەژێر هێڵی هەژاریدان. 
بۆیە چاوەڕوانی لێپرســینەوەین لە وەزیری دارایی 
و وەزیری نەوت لەســەر ئەم پرســە و ئەگەر ئەم 
پێشێلكارییانە بەردەوامبن ئەوا لێپرسینەوە لەگەڵ 
ســەرۆكوەزیران دەكەین و متمانــە لە كابینەكەی 

دەستێنینەوە".
سەبارەت بە قەرزەكانی هەرێمی كوردستان بە 
تایبەتی قــەرزی كۆمپانیاكان، ئەو پەرلەمانتارەی 
فراكسیۆنی نەسر هۆشداری دا و گوتی: "بودجەی 
ســاڵی 2020 بە ئاســانی لە پەرلەمان تێناپەڕێ، 
نابێ هەڵەكانی ساڵی 2019 لەم بودجەیە دووبارە 
ببنــەوە، ئــەوەی حكومەتی هەرێمی كوردســتان 
ســەبارەت بە قەرزی كۆمپانیاكان باســی دەكات، 
بیدعەیەكــی نوێیە. بۆیە ئێمە پێشــبینی قەیران 
دەكەین ئەگەر ئەم بابەتە بە شــێوەیەكی روون و 

راشكاوانە چارە نەكرێ".

هەولێر بە مەرجی دانەوەی قەرزەكانی 
نەوت رادەستی بەغدا دەكات

قەرزی كۆمپانیاكان 
كە حكومەتی 
هەرێمی 
كوردستان 
باسی دەكات، 
بیدعەیەكی نوێیە

پەرلەمانتارێكی فراكسیۆنی نەسر

ئامانج لە 
بانگهێشتكردنی 
فوئاد حوسێن 
تێكدانی پەیوەندی 
نێوان هەولێر و 
بەغدایە

پەرلەمانتارێكی یەكێتی

باوەڕ ناكەم 
پەرلەمان بتوانێ 
متمانە لە د.فوئاد 
بستێنێتەوە

پەرلەمانتارێكی یەكگرتوو

نیەتباشی هەیە بۆ 
رێككەوتنی هەولێر 
و بەغدا

پەرلەمانتارێكی فراكسیۆنی گۆڕان

دوای 
گەڕانەوەی عادل 
عەبدولمەهدی لە 
چین، هەولێر و بەغدا 
دەست بە گفتوگۆ 
دەكەن

پەرلەمانتارێكی یەكێتی

شیعە، د.فوئاد حوسێن بە دەردی 
وشیار زێباری دەبەن؟

پێشــتر لە هەڤپەیڤینێكدا لەگەڵ )رووداو(، د.فوئاد حوســێن لە وەڵامی ئەو 
پرســیارەی كە ئایا هیچ مەترسییەك هەیە لەســەر ئەوەی ئەو سیناریۆیەی لە 
ســاڵانی رابردوو لەگەڵ وەزیرەكان كراوە، لەگەڵ ئەویش دووبارە بكرێتەوە بۆ 
ســەندنەوەی متمانە؟ ئەو لە وەڵامدا گوتبووی: "لەكاری پەرلەمانی شــتێكی 
ئاساییە لێپرســینەوە و میوانداری هەبێت، ئەمە بەشــێكە لە كاری پەرلەمان، 
بەشــێكە لە كاری وەزیریش بچێتە پەرلەمان و وەڵام بداتەوە، ئەمە شــتێكی 
ئاســاییە، بەڵام ئەگــەر لێپێچینەوەمان لەگەڵ بكرێت لەســەر جێبەجێكردنی 

یاسا، من شانازی پێوە دەكەم".

وەزیری دارایی چی دەڵێت؟

 )فۆتۆ: رووداو(

راپۆرت

 شكار ئەحمەد
رووداو - هەولێر

مەلا ئیســماعیل سووسەیی لەســەر سێ دۆسیە 
دادگایــی دەكــرێ، لە یەكەمیاندا بە شــەش ســاڵ 
بەندكــردن حوكم درا. لە دۆســیەی دووەم بێ تاوان 
دەرچووە و بڕیارە هەفتەی داهاتوو لەسەر دۆسیەی 

سێیەم ببرێتەوە بەردەم دادگا.
ئیســماعیل نەجمەدین ئیســماعیل كــە بە مەلا 
ئیسماعیل سووسەیی ناســراوە، مەلایەكی ناسراوی 
شاری هەولێر بوو، بە گوتارە توندەكانی ناوبانگێكی 
زۆری دەركــرد، ســەرەتای مانگی تەمــووزی 2018 
لەلایەن هێزە ئەمنییەكانەوە دەستگیركرا و ئێستاش 

سێ تۆمەتی بەرەوڕوو كراوەتەوە.
ئەو ســێ تۆمەتەی ئاراســتەی مەلا ئیســماعیل 
كــراون بریتین لە یەكەم: هەڵگرتن و دروســتكردنی 
تەقەمەنــی. دووەم: پەیوەنــدی لەگــەڵ داعــش و 
ســێیەم: پەلامارەكەی ســەر باڵەخانــەی پارێزگای 

هەولێر لە تەمووزی 2018. 
سەرچاوەیەكی ئاگادار لە دۆسیەی مەلا ئیسماعیل 
سووسەیی بە )رووداو(ی راگەیاند: "مەلا ئیسماعیل 
21 رۆژ پێش پەلامارەكەی سەر باڵەخانەی پارێزگای 
هەولێر، لەلایەن هێزەكانی ئاسایشــەوە دەستگیركرا 
بەبــێ ئەوەی هیــچ تۆمەتێكی رووبــەڕوو بكرێتەوە. 
تەنیا ئەوە بوو كە مەلا ئیســماعیل مامۆســتایەكی 

ئاینی بوو، وتارەكانی توند و دژی دەسەڵات بوو".
دوای  ئــەو ســەرچاوەیە،  گوتــەی  بــە  بــەڵام 
پەلامارەكەی ســەر باڵەخانــەی پارێزگای هەولێر لە 

2018/7/23 سێ دۆسیە لە دژی كرانەوە.
دادگایــی  دانیشــتنێكی   2019/9/15 رۆژی 
ئیسماعیل سووســەیی بەڕێوەچوو. ئەو سەرچاوەیە 
دەڵێــت: "مەلا ئیســماعیل لە دۆســیەی یەكەم كە 
بەپێی یاســای ژمــارە )8(ـــی ســاڵی 1992 بۆی 
كراوەتــەوە و تایبەتە بە هەڵگرتن و دروســتكردن و 

بەكارهێنانی تەقەمەنی، بێ تاوان دەرچووە".
ســەبارەت بە دۆســیەی دووەم، ئەو سەرچاوەیە 
دەڵێت: "دۆســیەی دووەمی مەلا ئیســماعیل بەپێی 
بڕگەی حەوت لە ماددەی سێی یاسای ژمارە )3(ـی 
ســاڵی 2006ی تایبەت بە بەرەنگاربوونەوەی تیرۆر 
كراوەتەوە. لەو دۆســیەدا مەلا ئیسماعیل بە شەش 
ســاڵ بەندكــردن حوكمدراوە، بەڵام هێشــتا بڕیاری 

تەمیــزی ماوە. هەفتەی داهاتوو تەمیز دەكرێتەوە و 
دادگای تەمیزی هەرێمی كوردســتان بڕیاری كۆتایی 

لەسەر ئەم دۆسیە دەدات".
بەپێی ئەو ماددەیەی یاســای بەرەنگاربوونەوەی 
تیرۆر، حوكمی تۆمەتبار تا ســزای لەسێدارەدانیش 

دەڕوات.
لەبارەی دۆسیەی سێیەمیش كە مەلا ئیسماعیل 
لەپشــت  بــەوەی  كــراوە  تۆمەتبــار  سووســەیی 
پەلامارەكــەی ســەر باڵەخانــەی پارێــزگای هەولێر 
بــووە، ســەرچاوەكە دەڵــێ: "لــەو دۆســیەش مەلا 
ئیسماعیل سووسەیی بەپێی ماددەی 197 لە یاسای 
ســزادانی عێراقی تۆمەتبار كــراوە و بڕیار بوو دادگا 
بڕیار لەســەر ئەو دۆسیەش بدات، بەڵام لەبەرئەوەی 

داواكاری گشــتی لائیحەی ئامادە نەبوو، دۆســیەكە 
بۆ دانیشــتنی داهاتــوو دواخرا، بڕیــارە لە هەفتەی 
داهاتوودا بەڕێوەبچێت و دادگا دوا بڕیار لەســەر ئەو 

دۆسیەش دەدات".
بەپێــی راگەیەندراوێكی ئەنجوومەنی ئاسایشــی 
رۆژی 2018/8/2  لــە  كــە  هەرێمــی كوردســتان 
بڵاوكرایەوە "هاندەر و هۆكاری پێشوەختەی پەلامارە 
تیرۆریستیەكەی ســەر باڵەخانەی پارێزگای هەولێر 
لە 2018/7/23 مەلا ئیســماعیل سووســەیی بووە. 
چەك و پارە و پێداویســتی بۆ گرووپی ئەنجامدەری 
كردە تیرۆریســتیەكەی ســەر باڵەخانەی پارێزگای 
هەولێر دابین كردووە كە لە پێنج كەس پێكهاتبوون 
بەناوەكانــی: عەبدولڕەحمــان رەحیــم قــادر، بیلال 

ســلێمان عەبدولڕەحمان، رەهێڵ محەممەد رۆستەم 
ناســراو بــە عەلــی، محەممــەد جەبــار و محەممەد 

شێرزاد".
 سێ كەسی ئەو گرووپە لەو پەلامارەدا كوژران و 

دوویشیان دەستگیر كران.
ئەو ســەرچاوەیە باس لە ســكاڵاكانیش لە دژی 
ئیســماعیل سووســەیی دەكات و دەڵێــت: "هیــچ 
سكاڵایەكی شەخســی لەدژی مەلا ئیسماعیل نییە. 
ئەو ســكاڵایەی لەســەریەتی داوای مافی گشــتییە. 
هەروەهــا كەســوكاری ئــەو ســێ گەنجــەش كە لە 
پەلامارەكــەی ســەر باڵەخانــەی پارێــزگای هەولێر 
كــوژران، بــە دیاریكــراوی ســكاڵایان لــە دژی مەلا 
ئیسماعیل سووسەیی نییە، بەڵكو سكاڵایان لە دژی 
ئەو كەســە هەیە كە فەرمانی بە كوڕەكان كردووە و 

هانیداون بۆ هێرشەكە و لە پشتی تاوانەكە بووە".
ئەو ســێ گەنجەی هێرشــیانكردە سەر پارێزگای 
هەولێــر بە ناوەكانی رەهێڵ محەممەد رۆســتەم، لە 
دایكبووی ساڵی 2002، بیلال سلێمان عەبدولڕەحمان، 

لەدایكبــووی ســاڵی 2000 و عەبدولڕەحمان رەحیم 
قادر لەدایكبووی ســاڵی 2002، پێشــتر لەلای مەلا 
ئیسماعیل سووسەیی وانەی ئاینییان خوێندووە، بۆیە 

گومان دەكرێت لەلایەن ئەوەوە راهێنرابن.
محەممەد شێرزاد لە 2015 بەهۆی پەیوەندی بە 
داعشــەوە بۆ ماوەی ســاڵێك حوكم درا، بەڵام دوای 
ئازادبوونی، دووبارە پەیوەندی بە داعشەوە كردەوە و 
لەو هێرشە تیرۆریستییەدا بەشدار بوو كە بووە هۆی 
شــەهیدبوونی كارمەندێكی پارێــزگا و برینداربوونی 

چەند كارمەندێكی هێزە ئەمنییەكان.
مەلا ئیســماعیل سووســەیی لــە 2018/7/3 بە 
بڕیاری دادوەر و لەلایەن بەڕێوەبەرایەتی ئاسایشــی 
هەولێرەوە دەستگیر كرا، بەگوێرەی راگەیەندراوەكەی 
ئەنجوومەنــی ئاسایشــی هەرێمی كوردســتان "مەلا 
ئیسماعیل سووسەیی لە ساڵی 2014ـەوە پەیوەندی 
بە داعشەوە كردووە، دوو جار بەیعەتی داوە. تۆماری 
دەنگی بۆ ســەركردەكانی داعش ناردووە و زانیاریی 
سیخوڕی لەسەر هێزەكانی پێشمەرگە داوەتە داعش".

دەزگای ئاســایش دواتــر ڤیدیــۆی دانپێدانانــی 
دەســتگیركراوەكەی  گەنجــە  دوو  و  سووســەیی 

بڵاوكردەوە.

مــەلا ئیســماعیل شووشــەیی و 
دەستبار

رۆژی 2018/11/21 دادگای بــاڵای شــتوتگارت 
لە ئەڵمانیا یەكەم دانیشتنی دادگاییكردنی گەنجێكی 
كــوردی بەڕێوەبــرد كە لــە ئەڵمانیــا لەدایكبووە و 
پەیوەنــدی بــە داعشــەوە هەبــووە. گەنجەكە ناوی 
دەســتبار بوو، پێشتر مەلا ئیسماعیل سووسەیی لە 
ڤیدیۆی دانپێدانانەكەیدا باسی ئەو گەنجەی كردبوو، 

گوتبووی كە لە ئەڵمانیاوە هاتووەتە هەولێر.
لەبــارەی ئەو گەنجــە كوردە كە بە "دەســتبار" 
ناوی هاتووە، دادگای باڵای شــتوتگارت بە )رووداو(
ی راگەیاند كە "دەســتبار تۆمەتی ئەوەی لەســەرە 
لە ســاڵی 2016 بووەتــە ئەندامی داعش، لە مانگی 
7ی 2016 هاتووەتە كوردســتان و بە دیاریكراویش 
هاتووەتــە شــاری هەولێــر، لە هەولێــر چاودێری و 
ســیخوڕیی بۆ داعش كــردووە، پلانــی ئەنجامدانی 
هێرشــێكی هەبووە بۆ ســەر ئەنجوومەنی وەزیران، 
بــەڵام پلانەكــەی جێبەجــێ نەبــووە و گەڕاوەتەوە 

ئەڵمانیا".
 2018-8-2 لــە  دانپێدانانــەی  ڤیدیــۆی  لــەو 
بڵاوكرایــەوە، مەلا ئیســماعیل سووســەیی دەڵێت: 
"كوڕێك هــات كە لە ئەڵمانیا لەدایكبووبوو، لەوێش 
ژیابــوو، لەهجــە كوردییەكەشــی مەزبــووت نەبوو، 
بەناوی دەســتبار ئیحســان. ئەویــش چەند جارێك 
دەهاتە مزگەوتی ئێمە. پێشتریش كە چەند جارێك 
لە ئەڵمانیا دەهاتەوە ناسیبووم، ئەویش هات داوای 
كــرد گوتی مامۆســتا لەناو دەوڵەتی ئیســامی زۆر 
باســی تۆ دەكەن و تۆیان خۆشــدەوێت و تۆیان پێ 
موهیمــە، تۆش هیچ ناكــەی لەگەڵیان، منیش هیچ 

قسەم نەكرد". 
دادگای باڵای شتوتگارت بەڵگەی ڤیدیۆیی لەلایە 
كە چۆن دەستبار گەڕاوەتەوە بۆ كوردستان و مەشق 

و راهێنانی لەسەر بەكارهێنانی چەك كردووە.
مەلا سووسەیی تۆمارێكی دەنگیشی بڵاوكرایەوە 
كــە تێیــدا بەیعــەت بــە ئەبوبەكــر بەغــدادی و 

خەلافەتەكەی داعش دەدات.

سێ تۆمەتی رووبەڕوو كراوەتەوە

مەلا ئیسماعیل سووسەیی سزا دەدرێ

سووسەیی هەفتەی داهاتوو لەسەر 
پەلامارەكەی سەر بینای پارێزگای 
هەولێر دەبرێتەوە دادگا

مەلا ئیسماعیل سووسەیی 
لە دۆسیەی هەڵگرتنی چەك و 
تەقەمەنی بێ تاوان دەرچووە

ناسر عەلی
رووداو - دهۆك

بەپێی ئاماری دەستەی دەستپاكی، لە ماوەی 
دوو ســاڵی رابردوودا 60 دۆســیەی گەندەڵی لە 
دادگاكانــی دهــۆك یەكلایی كراونەتــەوە كە 10 
دۆسیەیان هی بەرپرسانی پارێزگاكەن و سەرۆكی 
شارەوانی و سەرۆكی زانكۆ و بەرپرسی دیكەیان 
تێدابووە. لە شەش مانگی یەكەمی ئەمساڵیشدا 
لێكۆڵینەوە لە 60 دۆسیەدا كراوە و 12 دۆسیەیان 

رەوانەی دادگا كراون.
ئەحمەد ســاڵح، بەڕێوەبەری لێكۆڵینەوەكانی 
دەســتەی دەســتپاكی لە دهۆك، وردەكاری ئەو 
دۆســیانەی بۆ )رووداو( خستنەڕوو و گوتی: "لە 
ســاڵی 2017دا 23 دۆســیە، ســاڵی رابردوو 24 
دۆســیە و لە شەش مانگی یەكەمی ئەمساڵیشدا 
12 دۆســیە رەوانــەی دادگا كــراون و یەكلایــی 
كراونەتەوە. لە بەشێكی ئەو دۆسیانەدا زیاتر لە 

كەسێك تێوەگلاون".
ئەحمەد ساڵح ئامادە نەبوو ناوی ئەو كەسانە 
ئاشكرا بكات كە لەسەر گەندەڵی دراونەتە دادگا، 
ئــەو گوتی كە ئەوە ئیشــی ئەوان نییــە، بەڵام 
دەڵێت: "پۆســتی جۆراوجۆریــان هەبووە، وەكو 

سەرۆكی شارەوانی و سەرۆكی زانكۆ". 
ســەبارەت بە ســزای ئــەو كەســانەش، ئەو 
بەرپرسەی دەستەی دەستپاكی گوتی: "سزاكانیان 
جۆراوجــۆرە، هەیــە بــە ســێ ســاڵ بەندكردن 
سزادراوە، هەشە بە 18 ساڵ. بەشێكیان دەست 
بەســەر موڵك و پارەیاندا گیراوە. هەشبووە بێ 

تاوان دەرچووە و ئازاد كراوە".
ســەرچاوەیەكی ئاگادار لــە دادگای دهۆك بە 
)رووداو(ی گوت: "لەو دۆسیانەی لەلایەن دەستەی 
دەستپاكییەوە بۆمان هاتوون، 10 دۆسیەیان هی 
بەرپرسان بووە و سزا دراون، لەوانەش: سەرۆكی 
زانكۆ، سەرۆكی شــارەوانی، بەڕێوەبەری ناحیە، 
بریكاری وەزیر، بەڵێندەر، بەڕێوەبەری یاسایی لە 

شارەوانییەكان و بەڕێوەبەری ژمێریاری".
لەدوای دەستبەكاربوونی كابینەی نوێ، باس 
لەوە دەكرێ كە خەڵكێكی زۆر لەســەر گەندەڵی 
دەســتگیركراون، ئەحمەد ســاڵح دەڵێت، ئەوان 
وەكو پێشتر كاری خۆیان دەكەن "بەڵام ئەمساڵ 

ژمارەی دۆسیەكان بەراورد بە ساڵی رابردوو زیاتر 
بوون".

ئەگەرچی خەڵك لێــرە و لەوێ بەتایبەتی لە 
تۆڕە كۆمەڵایەتییەكان زوو زوو باســی گەندەڵیی 
بەرپرســان دەوروژێنــن، بــەڵام بەرپرســەكەی 
دەســتپاكی لە دهۆك گلەیی لــە خەڵك هەیە و 
دەڵێت: "خەڵك زۆر بە كەمی زانیاریمان لەبارەی 
گەندەڵــی دەدەنێ. بۆ نموونە لە شــەش مانگی 

یەكەمی ئەمســاڵدا تەنیا چــوار كەس زانیارییان 
لەسەر گەندەڵی پێداوین، لە دەزگاكانی راگەیاندن 
و لە سۆشــیاڵمیدیا، خەڵك زۆر باسی گەندەڵی 

دەكەن، بەڵام زانیاریش نادەن".
ئەحمــەد ســاڵح لەڕێــی )رووداو(ەوە داوای 
لــە خەڵــك كرد هەر كەســێك زانیارییــەك یان 
بەڵگەیەكی لەســەر گەندەڵی هەبێت، دەتوانێت 
بیگەیێنێتە ئەوان و ناو و ناونیشانی كەسەكەش 

لەلای ئەوان پارێزراو دەبێ.
بەپێی یاســای دەســتەی دەســتپاكی، دەبێ 
سەرجەم وەزیرەكان، راوێژكارەكان، پەرلەمانتاران 
پارێــزگاكان،  ئەنجوومەنــی  ئەندامانــی  و 
بەرپرســی  تایبەتــەكان،  پلــە  پارێــزگارەكان، 
یەكــە ئیدارییــەكان، قایمقامــەكان و ســەرۆك 
شارەوانییەكان، فۆرمی تایبەت بە ئاشكراكردنی 

سەروەت و سامانیان پڕ بكەنەوە.
ئەحمەد ساڵح دەڵێت: "فۆرمی ئاشكراكردنی 
ســەروەت و ســامان دراوەتــە ســەرجەم ئــەو 
بەرپرســانەی دهــۆك كــە فۆرمەكــە شــمولیان 
دەكات، بــەڵام هیــچ بەرپرســێك فۆرمەكــەی 
نەگەڕاندووەتــەوە. لە كاتێكــدا دەبێ ئەوانەی لە 
پۆستەكانیان نامێنن، فۆرمێكی نوێ پڕ بكەنەوە 
و لەگەڵ فۆرمی ســەرەتای دەســتبەكاربوونیان 
بــەراورد بكــرێ، بــەڵام ئــەو رێــكارە بــۆ هیچ 

بەرپرسێكی دهۆك نەكراوە".

ناسر عەلی
رووداو - دهۆك

مــاوەی 20 رۆژە گەنجێكــی دانیشــتووی 
ناحیەی شــیلادزێی ســەر بە قەزای ئامێدی 
بە برینــداری كەوتووەتە دەســت هێزەكانی 
پارتی كرێكارانی كوردستان و تا ئێستا ئازاد 
نەكــراوە. چارەنووســی دوو گەنجی دیكەی 

دێرەلووكیــش دیار نییە و كەســوكارەكەیان 
گومان دەكەن لەلای پەكەكە بن.

ئێوارەی رۆژی 2019/9/2 لە گەلیی باڵندا 
شەڕە تەقە لە نێوان شەوكەت عەلی، تەمەن 
35 ساڵ و دانیشتووی شیلادزێ و هێزەكانی 
پەكەكە دروســتبوو، بەو هۆیــەوە گەنجەكە 
برینــدار بــوو، پاشــان هێزەكانــی پەكەكە 

گەنجەكەیان لەگەڵ خۆیان برد.
شــوكری عەلی كــە برای ئــەو گەنجەیە، 
بــە )رووداو(ی راگەیانــد: "براكــەی ئێمــە 
پێشــمەرگەیە، بۆ بەسەربردنی كات چووبوو 
بۆ گەلیی باڵندا، هەندێ كەلوپەل و خۆراكی 
پەكەكە لە شــوێنێك بــوو، ئەویش لە نزیك 
ئەو شوێنە راوەستابوو، چەكدارەكانی پەكەكە 

بــە جلی مەدەنــی تەقەیان لێكــرد، ئەویش 
نەیزانیبــوو پەكەكــەن، وەڵامــی دابوونەوە، 
گوللەیــەك بــە دەســتی كەوتبوو، پاشــان 
چەكــدارەكان بــە برینــداری لەگــەڵ خۆیان 

بردبوو".
شــوكری دەڵێت لەگەڵ موختاری گوندی 
رەزگــە كە گونــدی خۆیانە، تاوەكو ئێســتا 
شــەش جار چوونەتە لای هێزەكانی پەكەكە 
و داوای ئازادكردنــی كوڕەكەیــان كــردووە، 
بەڵام پەكەكە پێیگوتوون، هێشتا لێكۆڵینەوە 
لەگەڵــی تەواو نەبووە، بۆیــە ناتوانن ئازادی 

بكەن".
بــە گوتــەی شــوكری، براكــەی پێشــتر 
گەریــای پەكەكــە بووە: "براكەم 15 ســاڵ 
پێش ئێســتا كە ئەوكات تەمەنی 20 ســاڵ 
بــوو، بۆ ماوەی نۆ مانگ چووە ناو پەكەكە، 
بــەڵام دوایی هاتەوە و بوو بە پێشــمەرگەی 
زێرەڤانی. پێدەچێ پەكەكە ئەوەیان كردبێتە 

بیانوویەك و نەیانەوێ ئازادی بكەن".
جگــە لــەو گەنجــە، رۆژی 25ی كانوونی 
بۆردومانــی  بەهــۆی  ئەمســاڵ،  دووەمــی 
هێزەكانی توركیا لە نزیك گوندی رەشــاڤەی 
ســەر بــە دەڤــەری نهێــل، شــەش گەنجی 
ناحیــەی دێرەلووك بەر بۆردومانەكە كەوتن، 
بەو هۆیەوە چواریان گیان لەدەستدا و دووانی 
دیكەش بەناوەكانی وەحید عەبدولباقی و رێدار 

محەممەد تاهیر هەتا ئێستا بێسەروشوێنن.
محەممــەد تاهیر عومەر كە باوكی رێدارە، 
بــە )رووداو(ی گــوت: "هەواڵمان بۆ هاتووە 
كە ئەوان بریندارن و ئێستا لەلای پەكەكەن، 
چونكە ئەو شــوێنەی بۆردومان كــرا، لەژێر 
دەســەڵاتی ئەواندایە. ئێمە زوو گەیشــتینە 
شــوێنی رووداوەكە، بەڵام هێزەكانی پەكەكە 

بە ئێمەیان گوت، ئێمە كەسمان نەبینیوە".
باوكــی رێــدار بــۆ زانینــی چارەنووســی 
كوڕەكــەی لە زۆر دەرگای داوە، بەڵام هیچی 
دەســتنەكەوتووە. چووەتــە لای هێزەكانــی 

پەكەكــە كە گومــان دەكات كوڕەكەی لەلای 
ئەوان بێ، بەڵام دەڵێت پەكەكە نكۆڵی لەوە 

دەكەن.
وارشــین ســەلمان، بەڕێوەبەری ناحیەی 
دێرەلووك بە )رووداو(ی راگەیاند، هەر دوای 
دەســتگیركردنی ئەو گەنجــە هەوڵی خۆیان 
خســتووەتەگەڕ بۆ ئازادكردنی، بەڵام دەڵێت 
كێشەكەی ئەوان ئەوەیە هیچ پەیوەندییەكیان 
لەگەڵ ئــەو هێــزەدا نییە كــە گەنجەكەیان 

دەستگیركردووە.

لە دهۆك 10 بەرپرس لەسەر 
گەندەڵی سزا دراون

20 رۆژە گەنجێكی شیلادزێ 
بە برینداری لەلایەن 

پەكەكەوە دەستگیركراوە     
هیچ بەرپرسێك 
لە دهۆك فۆرمی 
ئاشكراكردنی 
سەروەت و سامانی 
پڕنەكردووەتەوە
بەرپرسێكی دەستەی 
دەستپاكی لە دهۆك

هێشتا لێكۆڵینەوە 
لەگەڵ ئەو گەنجە 
تەواو نەبووە

پەكەكە

ئەحمەد ساڵح، بەڕێوەبەری لێكۆڵینەوەكانی دەستەی دەستپاكی 
لە دهۆك، ئەو رێگایانە بۆ هاووڵاتیان رووندەكاتەوە بۆ ئەوەی 

زانیارییان لەبارەی گەندەڵییەوە پێبدەن. رێگاكانیش بریتین لە 
هەردوو ژمارە تەلەفۆنی )07510109767 - 07714484040(، 

یان لە رێگەی ئیمەیلی دەستە كە لە نێو وێبسایتی دەستە 
)www.despaky.krd(دا هەیە. یاخود دەتوانێ سەردانی ئۆفیسی 

دەستەكە بكات".

پەیوەندیكردن بە دەستەی دەستپاكی

حەمدی بەرواری، سەرۆكی 
رێكخراوی مافی مرۆڤی 

كوردستان- لقی دهۆك، 
دەڵێت هێشتا كەیسی ئەو 

سێ گەنجەیان بۆ نەچووە و 
داوا لە كەسوكاریان دەكات 
سەردانیان بكەن بۆ ئەوەی 

وەكو ونبوو ناویان تۆمار بكەن 
و سۆراغیان بكەن.

حەمید بەرواری گوتیشی: 
"جگە لەو سێ گەنجە، 

فۆرمی چوار گەنجی دیكەی 
سنووری دهۆك لەلای ئێمە 

هەن كە بێسەروشوێنن، 
دەمێكە بەدواداچوونیان بۆ 

دەكەین، بەڵام هیچ شتێكمان 
لەبارەی چارەنووسیان 

دەستنەكەوتووە".

چوار گەنجی دهۆك 
بێسەروشوێنن

ئەوانەی تەقەیان لە لقی چواری پارتی كرد دەستگیركران
رووداو - سلێمانی

ئاسایشــی ســلێمانی لە راگەیێندراوێكدا دەســتگیركردنی ئەو تەقەكەرانەی راگەیاند، كە شــەوی 20ی ئەم مانگە تەقەیان ئاراســتەی لقی چواری پارتیی دیموكراتی 
كوردســتان لە ســلێمانی كرد. لە راگەیێندراوەكەدا رۆژی 22-9-2019 ئاسایشــی سلێمانی بڵاویكردووەتەوە رایدەگەیێنێت: "دوای 48 كاژێر لە رووداوەكە توانیمان كەسی 

تەقەكەر لەگەڵ هاوكارەكەی دەســتگیربكەین و دانیشــیان ناوە بە تاوانەكانیاندا". ئاسایشــی ســلێمانی، دەســتی بەســەر ئەو ئۆتۆمبێل و چەكەشــدا گرتووە كە لەكاتی 
تەقەكردنەكەدا بەكاریانهێناوە. بە گوتەی ئاسایش "ئەم كەسانە سەربەخۆ ئەو كارەیان كردووە، لێكۆڵینەوەش بەردەوامە و بەپێی یاسا مامەڵەیان لەگەڵدا دەكرێت".

لە زانكۆ بە منیان 
گوت دەبێ تەنیا 
لەسەر دیالێكتی 
كرمانجی خواروو 
بابەت بنووسی

بەڵێننامەم 
لێوەرگیرابوو كە 

نابێ شوو بە بێگانە 
بكەم

مریەمی قازی لەناو 
هۆڵێكی سینەما 

لە تاران نامەیەكی 
بە نهێنی كردە 

دەستمەوە

موسڵیح جەلالی 
كەسێكی كوردپەروەر 

بوو، رقی لە جلە 
زەیتوونییەكانی بوو

هەڤپەیڤین

د.كوردستان موكریانی، نووسەر و ئەدیبی كورد بۆ )رووداو(:

باوكم لەبەر كچەكانی نەبوو بە 
پێشمەرگە

داو(
روو

ۆ: 
فۆت

( 

ســۆڤیەت  ســەفەری  ئــەوەی  پێــش  رووداو: 
بكەن، ســەفەری ئێران دەكەن؟ كێ ئەو ســەفەرەی 

رێكخستبوو؟ 
موكریانی: سەردانەكەمان بۆ ئێران، زانكۆی بەغدا 
رێكیخستبوو. ئەوانەی كە چوون زۆرتر قوتابی بەشی 
كوردی بوون. ئەوەی سەرپەرشــتی سەفەرەكەشــی 
دەكرد، مامۆستا ساڵح تەقی بوو كە مامۆستای زمانی 
فارســی بوو. ساڵی 1967 بوو كە چووین بۆ ئێران. 
باوكم ئەمەی بــە هەل زانی بۆ ئەوەی پەیوەندی بە 
خزمەكانەوە بكەم. نامەیەكی بۆ نووســیم بۆ ئەوەی 
لە رادیۆی كرماشــان بیخوێنمەوە. لــەوێ داوام كرد 
كە شوكروڵڵای بابان ببینم، باوكم نامەیەكی بۆ ئەو 
نووسیبوو، كۆمەڵێك كتێبیشی پێدابووم بۆ ئەوەی 
بیدەمێ. ئەوەی سەرپەرشتی دەكردین گوتی بیدە بە 
ئێمە، خۆمان دەیدەینێ، منیش باوەڕم پێكرد و دام 
بە ئەو. دوای ســەعاتێك شوكروڵڵا بابان پەیدابوو، 
یەكسەر منی برد بۆ رادیۆ. پێمگوت من شتێكی وام 
هێنابوو، گوتی: وەڵڵا هیچ شتێكیان نەداوە بە من. 
لەوانەیە نەگاتە دەستیشم. ئیدی من نامەكەم لەوێ 
خوێندەوە. دوای ئەوە چووین بۆ رادیۆی تاران. لەوێ 
ژنێك داوای بینینی منــی كرد. گوایە چاوپێكەوتنم 
لەگەڵ دەكات، كە چووم بینیم میدیا زەندییە. گوتی: 
وەرە كۆمەڵێــك كەس دەیانەوێ بتبینن. كاتێك كە 
چــووم یەكێك لــەو چیرۆكانەیان تۆمــار دەكرد كە 
شــەوانە بڵاویان دەكردەوە. لەوێ مامۆســتا جەمیل 

رۆژبەیانیم بینی.
رووداو: مەلا جەمیل رۆژبەیانی چی دەكرد لەوێ؟
تۆماركردنــی  لــە  لــەوێ  ئەویــش  موكریانــی: 
درامــاكان دەورێكــی هەبــوو. بەرنامــەی هەبوو. بۆ 
ئێــوارە منی دەعوەت كرد. منیش چووم. مامۆســتا 
سوجادییەكیشــی لێبوو. كوڕێكی دیكەش لەوێ بوو 
ناوی شــەماڵ بــوو. فازڵ دزەییم لەگــەڵ خۆم برد. 
لــە رێســتورانتێك یەكدیمــان بینی. لەوێ شــەماڵ 
هــەر هەواڵــی هەولێری لــێ دەپرســیم. نەمدەزانی 
كێیــە. دوایی بۆم دەركەوت كە ئەوە شەمســەددین 
موفتییە. ئەوكات نوێنەری شــۆڕش بــوو لە تاران. 
رۆژی دواتــر ئێمەیــان بــرد بــۆ شــانۆگەرییەك. 
شــانۆگەرییەكە دەربارەی كێشــەیەكی كۆمەڵایەتی 
بــوو، كاتێك ژوورەكە تاریك بــوو، یەكێك لە دواوە 
قژی راكێشام. ئاوڕم دایەوە كاغەزێكی لەنێو دەستم 
نــا. كە لە هۆڵەكە دەرچووین، ســەیری كاغەزەكەم 
كرد، بینیم لێی نووسراوە: من مریەمی قازیم، لەبەر 
تۆ هاتوومەتە ئێرە بۆ ئەوەی بتبینم. ژمارە تەلەفۆنی 
خۆی نووسیبوو، بۆ ئەوەی پەیوەندی پێوە بكەم و 

لە شوێنێك یەكدی ببینین. 
رووداو: ئەوان لە ژێر چاودێریدا بوون؟

موكریانی: بەڵــێ لەژێر چاودێرییەكی زۆر تونددا 
بوون. ئەمجارەشــیان هەر فازڵ دزەییم لەگەڵ خۆم 
برد، تاكســییەكم گرت و چووینە ئەو شــوێنەی كە 
بۆیان دەستنیشــان كردبــووم. ئەمیر قازی و مریەم 
قازی هاتبوون. ماوەیەكی زۆر بەپێ رۆیشتین، چووین 
بۆ ماڵەكەیان، لەوێ مینا قازیم بینی. زۆر پرسیاری 
لێكــردم، ئــاگاداری هەمــوو شــتێك بــوو، دەیزانی 
پێشــمەرگە هەیە، شــۆڕش هەیە. منیش پرســیارم 
لێكــردن، گوتیــان خــۆت حاڵمان دەبینــی، ئەگەر 
بمانەوێ كەسێك ببینین دەبێ بەو شێوەیە بیبینین. 
گوتــی حەز دەكەم ســاڵی داهاتــووش بێیتەوە. من 
ناونیشانی مریەمی قازیم وەرگرت، تاوەكو ساڵانێكی 

زۆر نامەمان ئاڵوگۆڕ دەكرد.

رووداو: باســی شەمســەددین موفتیت كرد، ئەو 
داوای لــە باوكت كردبوو كە پێكەوە بچنە دەرەوە و 
ببنە پێشمەرگە، باوكت زۆر كوردپەروەر بوو، بۆچی 

نەبوو بە پێشمەرگە؟
موكریانــی: رۆژێكیان باوكم هاتــەوە و گوتی لە 
بەغدا نــاوی دوو كەس هاتووە كــە زیندانی بكرێن، 
منم و شەمسەددین موفتی. شەمسەددین بە باوكمی 
گوتبوو من دەچم بۆ ناو شۆڕش، حەز دەكەم تۆش 
بێیت، باوكم گوتبووی: پێمخۆشە ببمە پێشمەرگە، 
بەڵام من شەش كچم هەیە. ئەگەر من ببمە پێشمەرگە 
كچەكانم دەگرن. خۆم بدەم بە دەســتەوە باشــترە. 
بــە دایكمی گــوت باوڵێكم بۆ ئامــادە بكە، هەرچی 
پێویستیی بەندیخانەیە بیخە ناوی. نزیكەی ساڵێك 

لە زیندان مایەوە.
رووداو: تــۆ بــۆ خوێندن دەچیت بۆ ســۆڤیەت، 

شــایەتی چی لەســەر كــوردی ســۆڤیەت دەدەی؟ 
چونكە بێگومان ئەوكاتەی لەوێ بوون، پەیوەندیتان 

لەگەڵیان هەبووە.
موكریانــی: هەموو بۆنەكانی نــەورۆز كوردەكانی 
قەفقاســیامان دەبینیــن. لەگــەڵ قوتابیانــی كورد 
یــادی نەورۆزیــان دەكــردەوە. مامۆســتاكان، بــۆ 
نموونــە كوردۆییڤ مامۆســتای من بــوو. هەروەها 
ئەو مامۆســتایانەی لە تبلیســی بوون یان یەریڤان، 
كــە دەیانزانی ئێمە هاتووین، ســەردانیان دەكردین. 

هەمیشە دیارییان بۆ دەهێناین. 
رووداو: ئەی قەناتی كوردۆ؟

موكریانی: ئەو سەرپەرشتیاری من بوو. پێكەوەش 
كارمــان دەكرد، بۆ نموونە ئەو فەرهەنگە كوردی – 
رووســییەی مــن دامنا، ئــەو سەرپەرشــتی دەكرد. 
قەناتی كوردۆ كەســێكی زۆر ئیشكەر و كوردپەروەر 
بــوو. زۆر پشــتگیری قوتابیانــی كــوردی دەكــرد. 
پەیوەندییەكی بەتینی هەبوو لەگەڵ باوكم، زۆر جار 
نامەی بۆ باوكم دەنارد. هەروەها پرۆفیســۆر زەرێ، 
زۆر زیــرەك بوو، خۆی فێــری هەموو دیالێكتەكانی 

زمانی كوردی كردبوو. 
رووداو: جگە لە تۆ ئەوكات كەســی دیكە هەبوو 

لەوێ بخوێنێ؟
موكریانی: بەڵێ هەبوون، لەوانەش چوار قوتابی 
كە كــۆڕی زانیاریی كــورد ناردبوونی بــۆ خوێندن. 
د.عەبدولجەبار قادر غەفوور، د.فاروق عومەر سدیق، 
د.شــوكریە رەسوڵ و... هەر چواریان بوونە كادیری 

باش و گەڕانەوە كوردستان.
رووداو: ئەی كەمال مەزهەر و ئەوان؟

د.عیزەددیــن  مەزهــەر،  د.كەمــال  موكریانــی: 
رەســوڵ، د.كاوس و د.نەسرین فەخری، ئەوان پێش 

ئێمە چووبوون. 
رووداو: ئــەی لــە رووی سیاســییەوە ســۆڤیەت 
پەیوەندییەكــی چۆنــی لەگــەڵ بزووتنــەوەی كورد 

هەبوو؟
موكریانــی: قوتابییەكی زۆر هەبــوون كە پارتی 
دیموكراتی كوردستان ناردبوونی. پەیوەندییان باش 
بوو، بەڵام كاتێك شۆڕش هەرەسی هێنا. تەنیا وەكو 

هەواڵێك بڵاوكرایەوە.
رووداو: واتە هیچ دەنگدانەوەی نەبوو؟

موكریانــی: نەخێــر، بــەڵام بــۆ یەكێكــی وەكو 
كوردۆییڤ وا نەبوو، هەموو جارێك بۆی دەگێڕاینەوە 
كە لە میترۆ هەواڵەكەی بیستووە، لەسەر قادرمەكان 

دانیشتووە و گریاوە. 
رووداو: ئەی ئێوە ئەو كوردانەی لەوێ دەتانخوێند 

پەیوەندیتان چۆن بوو؟
موكریانــی: پەیوەندیمان زۆر بەهێــز بوو لەگەڵ 
یەكــدی، بەڵام كاتێك كە شــۆڕش هەرەســی هێنا، 
باڵیۆزخانــەی عێراق ئەمەی بە هەل زانی بۆ ئەوەی 
پەیوەندی بەو قوتابیانەوە بكات كە لەسەر حیسابی 
حیزبــە كوردییــەكان هاتبوون. یەك یــەك بانگیان 
دەكردن. كەمێكیان بوون بە بەعسی، بەڵام زۆربەیان 
تەسلیم نەبوون و گەڕانەوە. شیرازەی پەیوەندییەكان 
تێكچوو، بێهواییەكی زۆر زۆر هەبوو. یەكێك لەوانەی 
كە هیوای بە خەڵك بەخشی لەوێ، عەبدوڵڵا پەشێو 
بوو. قســەی لەگەڵ دەكردن و دەیگوت كە شــۆڕش 
نەمــا، مانــای ئەوە نییــە كورد نەمــا. ئێمە دەبێت 

بەردەوام بین لە خەباتی خۆمان. 
رووداو: دكتۆراتان لە چیدا وەرگرت؟

موكریانی: لە زانستی فیڵۆلۆژی. بەر لە گەڕانەوەم 
كاتێك بەرگریم لە تێزی دكتۆراكەم دەكرد، مامۆستا 
مومتــاز حەیدەری لەوێ ئامادەبــوو. وەكو هەواڵێك 
نــاردی بۆ رۆژنامەیەك لە عێراق بڵاوبووەوە. كاتێك 
زانكــۆی ســلێمانی بەمەی زانیبــوو، نامەیەكیان بۆ 
وەزارەتی خوێندنی باڵای عێراق نووســیبوو، داوایان 

كردبوو هەر كاتێك گەڕایەوە پێویستمان پێی دەبێ.
رووداو: ئێوە چۆن بوو گەڕانەوە. بەڵێننامەیان پێ 

پڕكردبوونەوە كە دەبێ بگەڕێنەوە؟
موكریانی: بەڵێ. جگە لــەوەش لە بەڵێننامەكە 

نووسرابوو كە نابێ شوو بە بێگانە بكەم. 
رووداو: ســاڵی 1977 دەچیــت بــۆ زانكــۆی 
ســلێمانی، ئــەوكات رەوشــی زانكۆ چۆن بــوو، بە 

تایبەتی كە دوای نسكۆی شۆڕش بوو؟
موكریانی: ئەوســا لە بەشی كوردی تەنیا زمانی 
كــوردی نەدەخوێنــرا، بەڵكــو فەلســەفە، مێــژوو، 
كۆمەڵایەتــی و جوگرافیــاش دەخوێنــرا، تەقریبەن 
بەشــی كوردی كۆلێژێكی بچووك بوو. مامۆستاكان 
زۆربەیان عەرەب بوون، مامۆستای زمانی كوردی زۆر 
كەم بوون، كە من چووم بۆ ئەوێ د.كامەران موكری 

لەوێ وانەبێژ بوو. 
رووداو: ئەوكات رەوشــی رۆژنامەگەری چۆن بوو، 

سانسۆر هەبوو؟
زمانەوانیــم  شــتی  مــن  ئەوســا  موكریانــی: 
بڵاودەكردەوە. یەكەم ساڵ نا، بەڵام لە دووەم ساڵ و 
سێیەم ساڵ توندیان كرد لەگەڵمان. بۆ وێنە رۆژێكیان 
راگــری كۆلێژی كارگێڕی بانگی كردم. منیش چووم 
پیاوێكی ئەمن لەوێ دانیشــتبوو، گوتی تۆ گەنجی، 
ئەو هەموو بەرهەمەت لە كوێ هێناوە؟ گوتی تۆ كە 
لەسەر زمان دەنووسی پێویست ناكات باسی هەردوو 
دیالێكتی كرمانجیی خواروو و ســەروو بكەی. گوتم 
بۆ؟ گوتی: تۆ ســۆرانیت. منیش گوتم: من كوردم. 
گوتی: نەخێر ئەمانە زۆر جیاوازن لە یەكدی. گوتم: 
من زمانەوانم، ئەگەر یەكێك ئەو دوو دیالێكتە نەزانێت 
مانای وایە زمانەوان نییە. ئیدی گوتی: ئەوە پەیامی 
منە بۆ تۆ كە كاتێك بابەت لەســەر زمان دەنووسی 
دەبــێ تەنیا لەســەر دیالێكتــی كرمانجی خــواروو 
بنووسی. هەڵبەت ئەوە وای لێكردم كاتێك شیعریشم 
دەنووسی وشەی كرمانجیی سەروو بەكاربێنم. جارێك 

كتێبێكم نووسی، ئەمجارەیان پیاوێكی ئەمن بۆ خۆی 
هات بۆ بەشــی كوردی و گوتی: دەڵێن رســتەكانی 
نێو كتێبەكەت باســی كوردایەتــی دەكات، تۆ دەبێ 
تەنیا باسی برایەتیی كورد و عەرەب بكەی. هەندێك 
دەســتەواژەت بەكارهێنــاوە ئەوروپایین، پێویســت 
ناكات دەســتەواژەی ئەوروپایی بەكاربهێنی. ئەگەر 
لە كوردی دەستەواژەیەكت دەستنكەوت پەنا ببە بۆ 

دەستەواژەی ئیسلامی، مەبەستی عەرەبی بوو. 
رووداو: ئەوكاتەی زانكۆی سلێمانی گواسترایەوە 
بــۆ هەولێــر، ئێوە مامۆســتا بوون لــەوێ، هۆكاری 

گواستنەوەی زانكۆكە چی بوو؟
موكریانی: هۆكارەكەی كوژرانی چوار مامۆستای 
عەرەب بوو، من لەو باوەڕەدام هەر خۆیان ئەوانەیان 
كوشــت. بۆ ئــەوەی ببێتــە بیانوویەك بــۆ ئەوەی 
زانكۆكە بگوازنەوە. ئەوان نەیاندەویست زانكۆیەك لە 
سلێمانی هەبێ و زیاتر ببووژێتەوە. چونكە بەڕاستی 
زۆر كاریگــەری هەبــوو، كاتێــك من لــەوێ كۆڕێكم 
دەگێڕا، خەڵك لەناو هۆڵەكە كە پێیاندەگوت هۆڵی 
فارابی، بەپێوە دەوەستان، ئەوەندە تینووی وشەی 
كوردی بوون. دەڵێن لە وڵاتانی دەوروبەرەوە داوایان 

لێكرابوو نابێ لە نزیك ئەوانەوە زانكۆیەك هەبێ. 
رووداو: ئەوكاتەی بڕیاری گواســتنەوەی زانكۆی 

سلێمانی درا، كێ سەرۆكی زانكۆ بوو؟
موكریانی: د.تارق راوی سەرۆكی زانكۆ بوو. ئەو 
لەگەڵ گواســتنەوەی زانكۆدا نەبوو. بەعسی نەبوو، 
گوتی: من بیستوومە مرۆڤ بگوازرێتەوە، بەڵام زانكۆ 
ناكــرێ بگوازرێتەوە. ئیدی لەســەر ئــەوە لە زانكۆ 
دەریانكرد، كردیان بە فەرمانبەرێكی زۆر ئاسایی لە 
وەزارەتی خوێندنی باڵا. لە شــوێنی ئەو د.خەسرەو 
شاڵی بوو بە سەرۆكی زانكۆ. كە زانكۆ گواسترایەوە 
بۆ هەولێر، یەكێكیان هێنا كردیان بە راگری كۆلێژی 
زمــان، زۆر تونــد بوو لەگەڵ مامۆســتا و قوتابیان. 
عەرەبێكی بەعســی بــوو. بانگــی قوتابیانی دەكرد 
و لێیــدەدان، دەیگــوت بۆ نابی بە بەعســی. وەكو 
پۆلیسێك رەفتاری دەكرد، بەڵام دواتر كوردێك هات 
و بە بەرچاوی مامۆســتا و قوتابیانەوە پۆستاڵێكی 
خســتە نێو دەمی و حەشــری پێكرد. لەسەر ئەمە 

ئیدی گواستیانەوە بۆ بەغدا. 
رووداو: ئەو كوردە كێ بوو؟

موكریانی: نازانم، گوتیان شنگالی بوو. 
رووداو: ئەی لێپرسینەوەیان لەگەڵ نەكرد؟

موكریانــی: نەخێــر بیانوویەكــی بەجێی هەبوو، 
دەیتوانی وای لێبكات. 

رووداو: بیانووەكە چی بوو؟
موكریانی: ناتوانم بیڵێم.

بەعســەوە  لەلایــەن  زۆرجــار  ئێــوە  رووداو: 
لێپرســینەوەتان لەگــەڵ دەكرێ، یەكێــك لەوانەی 
لێپرســینەوەی لەگەڵ كردووی، ئەبوو عەلا بوو؟ ئەو 

ئەبوو عەلایە كێ بوو؟ 
موكریانی: بەڕێوەبەری گشتی ئاسایشی باكووری 
عێراق بوو. ســاڵی 1982 كە خۆپیشــاندانێكی زۆر 
گەورە لە زانكۆی ســەلاحەددین كــرا لە دژی رژێمی 
بەعس، 104 قوتابی و 37 مامۆســتایان گواســتەوە 

بۆ زانكۆكانی مووســڵ و بەغدا و بەســرە كە من و 
د.جەمــال لەنــاو ئەوانــە بووین. ئەبوو عــەلا داوای 
بینینــی ئێمــەی كرد. چووین بــۆ لای. یەك كۆمەڵ 
فایلی دانابوو، گوتی ئەوە هەمووی راپۆرتە لەســەر 
ئێوە نووسراوە، ئەگەر من بە گوێرەی ئەو راپۆرتانە 
بڕۆم، دەبێ نۆ جار لەســێدارەتان بدەم. بەڵام ئێمە 

بڕیارمان داوە تەنیا بتانگوازینەوە. 
رووداو: كــێ ئــەو راپۆرتانــەی لەســەر ئێــوە 

نووسیبوو؟
موكریانــی: بەعســییەكان، یەكێتــی قوتابیانی 
ســەر بە حیزبی بەعس. قوتابییەكانیان فێركردبوو 
لەســەرمان بنووسن. پێیانگوتین ئەو قوتابیانەی لە 
زیندانن زۆر بەڕێزەوە ناوتان دەهێنن. خۆشیاندەوێن. 
جەماوەرتــان زۆرە، تەنیــا حیزبــی بەعــس دەبــێ 
جەماوەری هەبێ، بۆیە بڕیارمان دا ئێوە بگوازینەوە. 

گوتیان هەر سێ مانگ لەوێ دەبن.

رووداو: ئێوە نەتانزانی ئەو راپۆرتنووسانە كێن؟
موكریانی: ئەوجارەیان نەمانزانی، بەڵام جارێكیان 
مــن و كامــەران موكــری زانیمان كێیە. مــن و ئەو 
دەستەی نووســەرانی گۆڤاری ئاسۆی زانكۆ بووین. 
مامۆســتا د.جەمال نەبەز وتارێكی ناردبوو، هەندێك 
رەخنــەی تێدابــوو لەســەر كــۆڕی زانیــاری. ئێمە 
وتارەكەمان بڵاوكردەوە. ئیدی لەسەر ئەمە دووچاری 
پرســیار و وەڵام بووین. نەك هەر من و ئەو، بەڵكو 
دایكی د.جەمال نەبەزیش تووشی لێپرسینەوە بوو. 

رووداو: كێ راپۆرتەكەی نووسیبوو؟
موكریانی: ناتوانم بیڵێم.

رووداو: ئێــوە گوازرانەوە بۆ بەغدا، چەند ســاڵ 
لەوێ مانەوە؟

موكریانی: گوتیان بۆ سێ مانگ دەتانگوازینەوە، 
بەڵام پێنج ساڵ لەوێ ماینەوە. 

رووداو: د.جەمال بۆ بەسرا گوازرایەوە؟
موكریانی: بەڵێ، لە یەكدییان جیاكردینەوە. من 
بۆ بەغدا، ئەویش بۆ بەســرا. لە بەغداش یاســایەك 
هەبــوو كــە نابێ ئافــرەت بە تەنیا لــە هوتێل بێ، 
دەبــێ نێرینەیەكــی لەگەڵ بێ. جەمــال رازی نەبوو 
بچێتە بەسرە. لەگەڵ جەمال چووین بۆ لای وەزیری 
خوێندنــی باڵا. ئیــدی رازی بوو كە جەمال لە بەغدا 

بمێنێتەوە. 
رووداو: تۆ بە چ سیفەتێك لە دەزگای رۆشنبیری 

و راگەیاندنی كوردی دامەزرابووی؟
موكریانی: من بە ناوی نووسەر دامەزرابووم، بەڵام 
بۆ ماوەی ساڵێك هیچ شتێكیان نەدەدا پێم. ناوبەناو 
وتارێكیــان بۆ دەنــاردم كە لــە رووی زمانەوانییەوە 

سەیرێكی بكەم.
رووداو: ئــەوەی لــەو دەزگایــە بوو، مــەرج بوو 

بەعسی بێ؟
موكریانــی: نەخێر. بۆ نموونە مــن لەبەر ئەوەی 
بەعسی نەبووم، گوازرامەوە بۆ ئەوێ وەكو سزایەك. 
بــەڵام بەڕێكــەوت كەوتمە ئــەوێ، وەكو موســڵیح 
جەلالــی بۆی باس دەكردم كاتێك فەرمانەكەی تۆ و 
د.عیزەددین هات لەلای جێگری وەزیری رۆشــنبیری 
بــووم، گوتی: یەكێكی زۆر ترســناكمان بۆ هاتووە، 
پێمگــوت بیــدە بە من، ئیشــم پێی دەبێــت. ئەوە 

نووسەرە. 
رووداو: دەگوترێ موســڵیح جەلالی بەعسییەكی 
زۆر خراپ بووە، زۆر دژە كورد بووە. ئێوە شــایەتی 

چی لەسەر دەدەن؟
موكریانــی: مــن پێنــج ســاڵ لەگەڵ موســڵیح 
جەلالی كارم كرد. موســڵیح خۆی كۆمۆنیست بوو، 
پێشــمەرگە بوو، بەڵام گەڕابووەوە، بۆی باســكردم 
كــە بۆچی گەڕابووەوە. گوتی دووبەرەكی كەوتە نێو 
حیزبی شیوعی، هەر یەكێك بەلایەكدا رۆیشتن، من 
بە تەنیا مامــەوە، كەس نەبوو ئاگای لە منداڵەكانم 
بــێ. موســڵیح جەلالــی راســتە بــوو بە بەعســی، 
بــەڵام زۆر یارمەتی كــوردی دەدا. زۆر كەس هەبوو 
دەهاتنە لای كێشــەیان لەگەڵ حكومەت هەبوو، ئەو 
یارمەتــی دەدان. دواتر لە نێو دەزگا ئەو كەســانەی 
لــە دەوری خۆی كۆكردبــووەوە كە بیروڕای چەپیان 
هەبوو. موسڵیح جەلالی زۆر كوردپەروەر بوو. ئەگەر 
كوردپەروەر نەبووایە بۆچی منی دەبردە لای خۆی!

رووداو: بەعسی لە نێو دەزگاكە زۆر بوون؟
موكریانــی: هەبوون، بەڵام بــە زۆری كرابوون بە 

بەعسی. بە زۆر شتیان پێدەنووسین. 
رووداو: كێ بوون ئەوانەی گوتارەكانی بەعســیان 

دەكرد بە كوردی؟
موكریانی: جارێكیان مامۆســتا موسڵیح جەلالی 
بەدوایدا ناردم و گوتی: تۆ و جەمال باری داراییتان 
زۆر خراپــە. نووســراوێك هاتــووە لەمــەودوا ئێمــە 
چاودێریی كتێبەكان دەكەین كە چاپ بكرێ یان نا. 
گوتم: من ئەو كارە ناكەم. گوتی: ئەی بۆ ماڵی فڵان 
كــەس ئەو كارە دەكەن؟ گوتــم: ماڵی كێ؟ گوتی: 
ماڵی عەبدولكەریم مودەڕیــس. گوتم: ئەوان جیان، 
من ئەو كارە ناكەم. موســڵیح هەموو شتێكی لەلای 

من باس دەكرد. زۆر رقی لە جلی زەیتوونی بوو.
رووداو: بۆچــی بــەو شــێوەیە باســی ماڵی مەلا 

عەبدولكەریمی مودەڕیسی كرد؟
موكریانــی: چونكــە ئــەوان وا ناســرابوون كــە 
كۆمۆنیســتن، لــە هەمانكاتــدا ئەمەشــیان دەكرد. 
كەســانی دیكەش هەبوون ئەو كارەیــان دەكرد، بۆ 

نموونە كرمانجییەكە خێزانی فندی دەیانكرد.

د.كوردســتان موكریانــی، ئەكادیمیســت و 
ئەدیــب و زمانزانی كورد لە بەشــی دووەمی 
بەرنامــەی پەنجەمــۆردا كە شــەوانی هەینی 
دەكــرێ،  پەخــش  )رووداو(  تەلەڤزیۆنــی  لــە 
شــایەتی لەســەر چەنــد رووداوێــك دەدات، 
لەوانەش گواســتنەوەی زانكۆی ســلێمانی بۆ 
هەولێر كە ئــەوكات ئەو لەو زانكۆیە مامۆســتا 
دەزگای  كوردەكانــی  باســی  هەروەها  بــووە. 
رۆشــنبیری و راگەیاندنــی كــوردی دەكات لە 
بەغــدا و دەڵێت هەندێكیان بــە زۆر كرابوون بە 
بەعسی. جگە لەوەش باسی گواستنەوەی خۆی 
و د.جەمال رەشــیدی هاوژینی دەكات لە زانكۆی 

سەلاحەددینەوە بۆ بەغدا.

هەڤپەیڤین: كاوە ئەمین
رووداو - هەولێر

بایی نۆ جار 
لەسێدارەدان 

راپۆرتیان لەسەر 
من و جەمال رەشید 

نووسیبوو

بەعس لەسەر 
وتارێكی د.جەمال 

نەبەز لێپرسینەوەی 
لەگەڵ ئێمە و دایكی 

كرد

عەبدوڵڵا پەشێو 
یەكێك بوو لەوانەی 

دوای نسكۆی شۆڕش 
لە سۆڤیەت هیوای بە 

خەڵك دەبەخشی

د.تارق راوی دژی 
گواستنەوەی 

زانكۆی سلێمانی 
بوو بۆ هەولێر، بۆیە 

دەریانكرد

بەشی دووەم

بەغدادی خەریكی بنیاتنانەوەی بەشەكانی 
فەرماندەیی و چاودێریی داعشە

گەڕانەوەی دووبارەی داعش بۆ گۆڕەپانی شەڕ 

رووداو - هەولێر

دەوڵەتی ئیســامی لــە عێراق و شــام )داعش( 
تێكنەشــكاوە، هەرچەندە ئەو ناوچانەی لەدەستداون 
كــە لــە عێراق و ســووریا بەنــاوی "خەلافەت"ـــەوە 
دەستی بەسەردا گرتبوون. بە گوێرەی توێژینەوەیەكی 
پەیمانگــەی توێژینــەوەی جەنگ كە لــە حوزەیرانی 
ئەمســاڵ ئامادە كراوە، داعش ئێستاش بەهێزترە لە 
رێكخراوی قاعیدەی عێراق لە 2011، واتە ئەو ساڵەی 
كە ئەمریكا هێزەكانی لە عێراق كشــاندەوە. ئەوكاتە 
رێكخــراوی قاعیــدەی عێــراق نزیكــەی 700 تاوەكو 
1000 چەكداری هەبوو، بەڵام بەگوێرەی مەزندەكانی 
ئاژانســی هەواڵگریی بەرگری، داعش لە مانگی ئابی 
2018 نزیكەی 30 هەزار چەكداری لە سووریا و عێراق 
هەبوون. داعش لە پاشــماوەی بچووكی ئەلقاعیدە لە 
2011 ســوپایەكی هێنــدە گەورەی دروســتكرد كە 
بەس بوو بۆ ئەوەی فەللوجە، مووســڵ و شــارەكانی 
دیكەی عێراق بگرێت و تەنیا لە ســێ ســاڵدا بەسەر 
بەشــێكی زۆری رۆژهەڵاتی ســووریادا باڵادەست بێ. 
ئەو رێكخراوە زۆر خێراتر )لە قاعیدە( هەڵدەستێتەوە 
و دەگاتە ئاســتێكی مەترســیدارتر لەو هێزە زۆرەی 

ئێستا هەیەتی.
 بچووكبوونەوەی ناوچەكانی ژێر دەسەڵاتی داعش 
و كەمبوونەوەی هێزی ئەو رێكخراوە كە لە سەردەمی 
ســەرۆك ئۆباما دەستیپێكرد و لەسەردەمی سەرۆك 
ترەمــپ بەردەوام بوو، زۆر بە هێواشــی بەڕێوەچوو، 
ئــەوەش كاتێكــی زۆری بەو گرووپــە دا بۆ قۆناخی 
داهاتــوو پلان دابنــێ و خۆی ئامادە بــكات. داعش 
پێش رووخانی خەلافەت پلانێكی ئامادەی هەبوو بۆ 
هەڵســانەوە. لە ماوەی هەڵمەتی بەرەنگاربوونەوەی 
داعــش لەلایەن هێزە ئەمنییەكانی عێراق، هێزەكانی 
ســووریای دیموكرات و هاوپەیمانێتیی نێودەوڵەتیی 
دژی داعــش بــە ســەركردایەتی ئەمریــكا، خەریكی 
جێبەجێكردنــی ئەو پلانە بوو. داعش بە ئەنقەســت 
پاشەكشــێی دەكــرد و ژمارەیەكــی زۆر لە چەكدار و 
خێزانەكانی لە مووســڵ و رەققە و شارە گرنگەكانی 
دیكە بۆ زۆنە كۆن و نوێیەكانی پشــتیوانی خۆی لە 
عێراق و سووریا گواستەوە. ئێستا هێزەكانی سەر بە 
داعــش لە هەردوو وڵات بڵاوەیان پێكــراوە و گورزی 
بەهێز دەوەشــێنن. داعش هێشــتاش خاوەنی تۆڕی 
دارایــی جیهانیی خۆیەتی كە خەرجییەكانی قۆناخی 
گەڕانەوەی ئەو رێكخراوە بۆ رێكخراوێكی گورزوەشێن 
دەدات، وەك چۆن ئەو رێكخراوە توانیویەتی چەك و 
پێداویستی لە تونێلەكان و زۆنەكانی خۆیدا هەڵگرێ، 
تاوەكو پێداویســتییەكانی هێزی گورزوەشێنی خۆی 
پێ دابین بكات، كە خەریكە سەرلەنوێ دەژیێتەوە. 

 داعــش لــە كۆتاییەكانــی 2018 دەســتی بــە 
بنیاتنانەوەی تواناكانی خۆی كردەوە، ئەوەش هێزی 
ئــەوەی پێــدەدات لــە مانگەكانی داهاتــوودا گورزی 
سەختتر بوەشێنێ. ئێستاش خەریكی بنیاتنانەوەی 
بەشــەكانی فەرماندەیی و چاودێریی رێكخراوەكەیە. 
لەلایەكی دیكــەوە، خەریكی بنیاتنانەوەی تواناكانی 
خۆیەتی بۆ تەقاندنەوەی ژمارەیەكی زۆر لە ئوتۆمبێلی 
بۆمبڕێژكراو لە سەرتاســەری عێراق و ســووریا. ئەو 

جۆرە هێرشە تایبەتمەندییەكی سەرەكیی هێرشەكانی 
ســەرەتای ئەو رێكخراوە بوو كە سەرئەنجام كەوتنی 
فەللوجە و مووســڵی لێكەوتەوە. داعش هەر ئێســتا 
ژمارەیــەك ئوتۆمبێلــی بۆمبڕێژكــراوی لــە شــارە 
رزگاركراوەكانی وەك مووسڵ و رەققە تەقاندووەتەوە. 
لە مانگی تەممووزی 2018، دەستی بەو جۆرە كارە 
میدیاییە كردەوە كە بەشێوازی كاری میدیایی داعش 
ناســراوە، ئەوەش ئاماژەیەكە بۆ ئەوەی ئەو گرووپە 

توانا میدیاییەكانی دروستكردووەتەوە.
 گورزوەشاندنی داعش بەهێزتر دەبێ، لەبەرئەوەی 
ئەو ناوچانەی لە عێراق و ســووریا لەدەســتیداون تا 
ئێستاش سەقامگیر و پارێزراو نین. لە عێراق، داعش 
بەشێوەیەكی سیستەماتیك سەركردە و دانیشتووانی 
ئەو گوندانەی كوشــتووە كە لەگــەڵ هێزەكانی دژی 
خــۆی هاوكارییــان كــردووە. ئامانجی ئــەو گرووپە 
ئەوەیــە خۆڕاگریــی خەڵكــی ناوچــەكان لەهەمبەر 
خــۆی كەم بكاتەوە و تۆوی بــێ متمانەیی بەرامبەر 
حكومەت لەنێو خەڵكدا بچێنێ. داعش لەو ناوچانەی 
پشــتیوانی لێدەكرێــت، دەســتی بە ســەپاندنەوەی 
باج بەســەر خەڵكــی ناوچەكاندا كــردووە، خەڵكی 
ناوچــەكان رادەگــوازێ و كۆنترۆڵێكــی دیفاكتۆیــی 
بەســەر كۆمەڵێك ناوچەی بچووك بچووكدا هەیە لە 
عێراق. لە سووریا، داعش لە سێ بەرەوە هەڵمەتێكی 

گوزروەشــاندنی دەســتپێكردووە لــە دژی هێزەكانی 
ســووریای دیموكرات )هەســەدە(، هێزەكانی رژێمی 
بەشــار ئەسەد و رێكخراوی ئەلقاعیدە لە سووریا كە 
بە هەیئەی تەحریری شــام ناســراوە. هەڵمەتەكەی 
دەكات،  لاواز  حوكمڕانــی  پێكهاتەكانــی  داعــش 
هەوڵەكانی ئاوەدانكردنەوە دەوەستێنێ و دەبێتە هۆی 
بەردەوامبوونی شكســتی حكومەت و درێژەكێشــانی 

توندوتیژی لە شەڕی نێوخۆی سووریادا. 
 داعــش هەوڵــدەدات جارێكی دیكە لــە عێراق و 
ســووریا ناوچەی جوگرافی كۆنترۆڵ بكاتەوە، ئەگەر 
ئەمریكاش بكشــێتەوە، ئەوە ئەگەری ســەركەوتنی 
ئەو رێكخراوە هەیە. پشتیوانیی مەیدانیی ئەمریكا لە 
سووریا وایكردووە هێزە جۆراوجۆرەكانی ناو هەسەدە 
یەكڕیــز بــن، بێگومان ئەگــەر ئەمریكا بكشــێتەوە 
هەســەدە پارچە پارچە دەبێ. ئامادەیی ئەمریكا لە 
رۆژهەڵاتی ســووریا توانای ئەنجامدانی ئۆپەراسیۆنی 
هەواڵگری و ئاسمانی هێناوەتە ئاراوە، ئەگەر ئەمریكا 
لە ســووریا بكشێتەوە، هیچ هێزێك ناتوانێ جێگەی 
پڕبكاتــەوە. بوونی هێزەكانی ئەمریــكا لەو ناوچەیە 
رێگرە لە هێرشی توركیا بۆ سەر باكووری رۆژهەڵاتی 
سووریا، لەكاتێكدا ئەو هێرشە لە بچووكترین حاڵەتدا 
هەسەدە ناچار دەكات هێزەكانی لە دۆڵی نێوەڕاستی 
رووبــاری فورات بكشــێنێتەوە، تاوەكــو لەبەرامبەر 
هێرشەكانی توركیا لە باكوور بەرگری بكات، ئەوەش 
بۆشــاییەكی زیاتر بــۆ ســەرهەڵدانەوەی داعش لەو 
ناوچەیە دروستدەكات. هەسەدەیەكی بەهێز و بەتوانا 
لە رۆژهەڵاتی ســووریا پێویســتە بۆ ئەوەی رێگربێ 
لەوەی داعش ســووریا وەك بنكەیەك بۆ خۆشكردنی 

ئاگری هێرشەكانی لە عێراق بەكاربێنێ.
ئەگەر داعش ئەمجارە سەرهەڵبداتەوە، ئاكامەكەی 
 .2014 هێرشــەكانی  لــە  دەبــێ  كارەســاتبارتر 
ویلایەتەكانــی دیكــەی داعش لــە دەرەوەی عێراق و 
ســووریا ســەرچاوەی جۆراجۆری دەخەنە بەردەست 
بــۆ ئەوەی لــەو دوو وڵاتە هەڵمەتی گورزوەشــاندنی 
خۆی بەڕێوەبەرێ، لە كاتێكدا لە ئاســتی جیهانیشدا 
گڕوتینێكی نوێ بەو رێكخراوە دەدەن. داعش لە 31ی 
ئایاری 2019 ـەوە دەستپێكی هەڵمەتێكی جیهانیی 

نوێی بەناوی "شــەڕی پەرتكردن" راگەیاند. دەزگای 
پڕوپاگەندی داعش داوای لە هێزەكانی ئەو رێكخراوە 
كرد بۆ ماوەیەكی كاتی دەســت بەســەر ناوچەكاندا 
بگــرن، ئــەوەش وەك رێگەیــەك بــۆ پەرتكردنــی 
نەیارەكانیــان. توانای داعش بۆ هێرشــی هاوكات لە 
عێــراق و ســووریا و دەرەوەی ئــەو دوو وڵاتە هەلی 
نوێ دەخاتە بەردەســتی ئەو گروپــە. ئەگەر داعش 
لــە بنیاتنانــەوەی خەلافــەت لــە عێراق و ســووریا 
سەركەوتووبێ، ئەوە شەپۆلێكی نوێی هێرشەكانی ئەو 
رێكخراوە لە ئەوروپا دەبینین كە رەوایەتی بە گوتاری 

داعش لەبارەی سەركەوتنی حاشاهەڵنەگری دەدات.
ئەمریكا هەڵەیەكی كوشندە دووبارە دەكاتەوە ئەگەر 
هەوڵەكانــی بەرەنگاربوونەوەی داعش لە ئەولەویەتی 
خۆی لابــدات. ئەمریكا دەبێ هەنگاوی دەمودەســت 
بنێــت بــۆ لاوازكردنی ئەگەرەكانی ســەرهەڵدانەوەی 
داعــش لــە عێــراق و ســووریا، بــۆ ئــەوەش دەبێ 
كشانەوەی هێزەكانی لە سووریا رابگرێت و هێزەكانی 
زیاد بكات. پشــتگیریی زیاتری ئەمریكا لە هەسەدە 
پێویستە. هاوبەش و هاوپەیمانەكانی ئەمریكاش دەبێ 
لەوەدا بەشداربن، بەڵام ئەمریكا دەبێ ئەوە بزانێت كە 
تاكــە وڵاتە بتوانێ ســەركردایەتی ئەو هەوڵە بكات. 
لەلایەكی دیكەوە، ئەمریكا دەبێ ئۆپەراســیۆنەكانی 
هاریــكاری مرۆیی بكاتە كاری لەپێشــینەی خۆی و 
فراوانتریــان بكات تاوەكو بانگەشــەكانی داعش لاواز 
بــكات، بەتایبەتیش لەنێو ئــەو خەڵكە كەم تەمەنە 
تۆقیــوەی لە كەمپەكانی ئاوارەكان لە سەرتاســەری 
رۆژهەڵاتــی نێوەڕاســت دەژین. ئــەم هەنگاوانە رێژە 
و ئاســتی گەشــەی دووبارەی داعش كەمدەكەنەوە و 
كاتی پێویست دەدەنە ئەمریكا بۆ ئەوەی ستراتیژێكی 

تۆكمــە بــۆ تێكشــكاندنی راســتەقینەی دابنــێ و 
هەلومەرجــی پێویســت بۆ رێگری لــە بنیاتنانەوەی 

داعش بڕەخسێنێ.
لــە داهاتووشــدا توركیا هــەر دژی پشــتگیرییە 
زۆرەكانی ئەمریكا بۆ هەسەدە دەوەستێتەوە. ئەمریكا 
دەبێ هەوڵەكانی زیاتر بكات بۆ بەرزكردنەوەی هێز و 
توانای لایەنە عەرەبییەكانی نێو هەسەدە كە هێندەی 
هێزە كوردییەكانی نێو هەسەدە هەڕەشە نین بۆ سەر 
توركیا. پشتگیریكردنی ئەو گرووپە عەرەبانە وادەكات 
ئەمریــكا باشــتر بتوانێ بەرەنــگاری داعش ببێتەوە 
كــە لە ناوچە عەرەبییــەكان بەهێزترە. ئەو هەنگاوە 
وادەكات هەســەدە هێندە پشت بەو هێزە كوردییانە 
نەبەستێ كە توركیا دژایەتییان دەكات. ئەمریكا دەبێ 
زیادكردنی هاوكارییەكانی خۆی بۆ هەسەدە مەرجدار 
بكات بەوەی چاكســازی لە رەفتــاری خۆیدا بكات و 
دڵنیایی بدات كە هەسەدە نوێنەرایەتی عەرەب و كورد 
دەكات، بەبــێ ئــەوەی بایەخ بــەوە بدرێت ئاخۆ ئەو 
هێزانە پشــتگیری لە ئایدیۆلۆژیای سیاسی هەسەدە 
دەكــەن یان نــا. ئەم هەنگاوانە بــە تەنیا بەس نین 
بــۆ هێوركردنــەوەی توركیــا، بــەڵام ئەگــەری ئەوە 

كەمدەكەنەوە كە هەوڵــە بەردەوامەكانی ئەمریكا بۆ 
دۆزینەوەی چارەســەرێكی درێژخایــەن بۆ داعش لە 

عێراق و سووریا ململانێی زیاتریان لێبكەوێتەوە.
لــە ئــاداری 2019، ئیــدارەی ترەمپ شكســتی 
جوگرافیــی دەوڵەتــی ئیســامی لــە عێراق و شــام 
راگەیانــد. دەیان هەزار چەكداری عێراقی و ســووری 
لەكاتــی رزگاركردنــی دانیشــتووانی ژێر دەســەڵاتی 
داعــش كە باجە هەرە قورســەكەیان دابوو، كوژران. 
ســەرەڕای ئەوەش، داعش لە سەرتاســەری جیهان و 
لە ناوچە رزگاركراوەكان درێژەی بە هێرشە وێرانكەر 
و فرەلایەكانی دا. ئەو هێرشــانە نیشــانەی بێهیوایی 
نین، بەڵكو رەنگدانەوەی ستراتیژی ئاڵۆزی بەرگریی 
داعشن كە ئەو رێكخراوە لە كاتی بەشداریی ئەمریكا 
لە 2014ـەوە پەیــڕەوی دەكات. داعش هەڵمەتێكی 
رێكخســت بــۆ ئەوەی رێ لە شكســتی ســتراتیژیی 
خەلافەتەكــەی بگرێ و توانای خــۆی وەك هێزێكی 
جووتەوانــە بەكارهێنــا بــۆ ئــەوەی هەلومەرجــی 
گورزوەشاندنێكی نوێ بڕەخسێنێ كە ئێستا بەڕێوەیە.
 دامەزراوە هەواڵگرییەكانی ئەمریكا مەزندە دەكەن 
هەڵمەتی گورزوەشاندنی داعش دەستپێبكاتەوە، بەڵام 
لەبارەی رێچكە و خشتەی كاتی سەرهەڵدانەوەی ئەو 
هەڵمەتە كۆدەنگییەكی ئەوتۆ نییە. لە ئایاری 2019 
نووسینگەی پشكنینی گشتی OIGی سەر بە وەزارەتی 
بەرگریی ئەمریكا لە راپۆرتێكدا رایگەیاند كە ئاژانسی 
هەواڵگریی بەرگری و هێزە مەیدانییەكەی ئەمریكا لە 
هاوپەیمانــی نێودەوڵەتــی )CTJF/OIR( بۆچوونی 
جیاوازیان سەبارەت بە ئاستی جموجۆڵەكانی داعش 
بەدەســت گەیشــتووە. هێزی مەیدانیــی ئەمریكا لە 
هاوپەیمانیی نێودەوڵەتی بانگەشــەی ئەوەی كردووە 
كە "چالاكییەكان"ی داعش بە بەراورد بە ساڵی 2018 
"بەشێوەیەكی بەرچاو كز بوون"، لەكاتێكدا ئاژانسی 
هەواڵگریی بەرگــری )DIA( لەگەڵ ئەو لێكدانەوەیە 
بــۆ عێڕاق هاوڕا نییە. ئەو ناكۆكییە ئەوە دەردەخات 
كە جیاوازییەكی بەردەوام لەنێوان هەڵسەنگاندنی ئەو 
دامەزراوانە لەبارەی هەڕەشەی داعش هەیە. لە مانگی 
تەممووزی DIA( 2018( مەزندەی كرد داعش تاوەكو 
30 هــەزار چەكداری لــە عێراق و ســووریادا هەبێ، 
CJTF/( ( لەكاتێكدا بە گوێرەی هەڵسەنگاندنەكانی
OIR، دەبــێ ژمارەی چەكدارانــی داعش لە كانوونی 

یەكەمی 2017 بۆ 1000 چەكدار كەمی كردبێ. 
لەنێو شارەزایانیشدا دیبەیتێكی هاوشێوەی ئەوە 
هەیە. داعش لە هێرشــە گەورە و بەرچاوەكانی خۆی 
لــە دەرەوە بەردەوامە كــە دوایین نموونەیان لەكاتی 
جەژنــی هەڵســانەوەی 2019 بــوو لــە ســریلانكا. 
جگــە لــەوەش، داعــش لــە 2019 ژمارەیەكــی زۆر 
ویلایەتــی نوێــی لــە دەرەوەی عێــراق و ســووریا 
دروســتكردووە، لەوانەش ویلایەتەكانی نێوەڕاســتی 
ئەفریقا و هیندســتان. چەندان ساڵە سیاسەتڤانان و 
ئەكادیمییەكان بۆچوونی جیاوازیان هەیە ســەبارەت 
بەوەی ئایا هەنگاوە جیهانییەكانی داعش سەلمێنەری 
هەلپەرســتیی داعشن یان نەخشــەن بۆ هەڵمەتێكی 
ســەركەوتوو. هەندێــك كەســی وەك جــۆن كێری، 

وەزیری دەرەوەی پێشووی ئەمریكا پێیانوایە هێرشە 
جیهانییەكانی داعش "هەوڵێكی هیوابڕاوی دوژمنێكە 
كــە دەبینێ پێیان بە تەڵەوە بووە". هەندێكی دیكە 
هۆشداری دەدەن لەوەی هەڵمەتە جیهانییەكەی داعش 
ستراتیژێكی فرەڕەهەند و پێداگرییەكی لەبننەهاتووی 

ئەو رێكخراوە دەسەلمێنن.
پەیمانگــەی توێژینەوەی جەنــگ ISW مەزندەی 
ئەوە دەكات كە داعش وەك رێكخراوێكی ســەربازیی 
پرۆفیشــناڵی جیهانــی ماوەتــەوە. لایەنگرانــی ئەو 
رێكخراوە تا ئێســتاش داعــش وەك گرووپێكی رەوا 
و بە توانا دەبینن، هەرچەند خەلافەتە فیزیكییەكەی 
لەدەســتچووە. داعش هەر ئێستا لە عێراق و سووریا 
ســەریهەڵداوەتەوە. ئــەم راپۆرتە لــەوە دەكۆڵێتەوە 
داعش چۆن دوای خۆدزینەوە لە شكســتێكی تەواو، 

دەست بە هەڵمەتێكی نوێی گورزوەشاندن دەكات. 

پێناسەی شكست

سوپای ئەمریكا "شكست" بەو ساتەوەختە پێناسە 
دەكات كــە تێیدا "هێزی دوژمن بەشــێوەیەكی كاتی 

یان هەمیشەیی ئامرازە فیزیكییەكان یان ویستی شەڕ 
لەدژی نەیارەكانی لەدەستدەدات". داعش دوژمنێكی 
ســەختە بــۆ تێكشــكاندن. كادیرە ســەرەكییەكانی 
هەمــووكات ویســتی شــەڕیان هەیــە، لەبەرئــەوەی 
ناســنامە و ئامانجەكانــی ئــەو رێكخراوە لــە بڕوای 
ئاینییەوە سەرچاوە دەگرن. هەر بۆیە ئەمریكا دەبێ 
ئامــرازە فیزیكییە جەنگییەكانــی داعش لەنێوبەرێت 
بۆ ئەوەی بتوانێ ئەو رێكخراوە تێكبشــكێنێ. داعش 
لــە كۆمەڵێك هێزی چەكــداری لۆكاڵــی پێكهاتووە 
كــە بەیعەتیــان پێــداوە. یەكێــك لە شــێوازەكانی 
لەنێوبردنی ئامرازە فیزیكییەكانی داعش ئەوەیە هێزە 
ســەربازییەكەی پارچەپارچە بكرێ، دواتریش بەشە 
پێكهێنەرەكانــی ئەو رێكخــراوە بــە هاوكاریی هێزە 

هاوبەشە خۆجێییەكان تێكبشكێنرێ.
بــەڵام داعش زۆر ئامــرازی شــەڕ بەكاردەهێنێ. 
)ISW( لــە راپۆرتــی ئــاداری 2015یــدا بەوجــۆرە 
وەسفی داعش دەكات كە "رێكخراوێكی خاوەن بونیاد 
و رێســایە، بۆ زۆر ئاســتی جەنگ بــە مانا باوەكەی 
پــان دادەنێ و هەندێجاریش بڕیار دەدات شــێوازی 
دیكەی شــەڕ بگرێتەبــەر كە هەندێكیان بەشــێوەی 
هاوكات لەگەڵ شێوازەكانی دیكە پەیڕەو دەكات". ئەم 
شێوازانە مانۆڕی باوی جەنگی لەخۆدەگرن، لەوانەش: 
ـ هێرشی راستەوخۆ بۆ سەر دوژمن بۆ بنبڕكردنی 

هێرشی دوژمن و گرتنی ناوچە.
ـ شــەڕی پارتیزانی، واتە هێرشی یەكەی بچووك 
بۆ ســەر هێزەكانی دوژمن بــۆ كەمكردنەوەی كارایی 
جەنگــی و دابەزاندنــی ورەی دوژمــن، پچڕاندنــی 
ئۆپەراسیۆنەكانیان و كۆكردنەوەی هێزی پارتیزانیی 

نوێ. 

ـ تیرۆر، واتە هێرشــی گەورە و بەرچاو بۆ ســەر 
ئامانجە مەدەنییەكان لەپێناو تۆقاندن و چاندنی تۆوی 

ترس لە دڵی خەڵكدا.
داعــش لەنێــو ئــەو ئامرازانــەدا هەڵدەبژێــرێ و 
تێكەڵیــان دەكات، ئــەوەش نەك هەر بەپێی گۆڕانی 
تواناكانــی، بەڵكــو بەپێــی ئــەو گۆڕانكارییانــەش 
كــە لــە مەیدانەكانی جەنگــدا دێنە ئاراوە. شــێوازە 
جۆراجۆرەكانی شــەڕی داعش توانــای خۆگونجاندن 
و هەڵســانەوەی رێكخراوەیــی ئــەو گروپەیــان زیاتر 
كــردووە. هەر بۆیە مەرج نییــە لەنێوبردنی ئامرازی 
فیزیكی داعش بۆ یەكێك لە شێوازەكانی شەڕ وابكات 
ئەو رێكخراوە لەڕووی جەنگییەوە بێ توانا بووبێ یان 

تێكشكابێ.
داعش ئەزموونێكی كۆنی هەیە لە شكستدا، هەر 
ئەوەش وادەكات ئەو رێكخراوە توانای هەڵســانەوەی 
زیاتر بێت. هێرشەكانی 2007 هەتا 2009ی ئەمریكا 
لــە عێــراق، قاعیدەی عێراقی تووشــی شكســتێكی 
كاریگــەر كــرد. چەكدارانی قاعیدەی عێــراق كە بەو 
قۆناغــەدا تێپەڕین، وانەی باشــیان وەرگرت لەبارەی 
ئــەوەی چۆن دوای زیانی وێرانكــەر درێژە بە خۆیان 
بدەن و هەڵسنەوە. گەورەبوونەوەی خێرای قاعیدە لە 
فۆرمی داعشــدا و دەستگرتن بەسەر بەشێكی گەورە 
لە عێراق و سووریادا لەنێوان ساڵانی 2012 بۆ 2014، 
ئەوە دەسەلمێنێ كە ئەو رێكخراوە سوودی لە زۆر لەو 
وانانە وەرگرتووە. داعش شارەزایی هەیە لەوەی دوای 
شكست تواناكانی خۆی زیندوو بكاتەوە، ئەوەش لەو 
رێكخراوەدا وەك رێباز یان نەخشــەڕێیەكی لێهاتووە 
بــۆ ئەوەی ئەو گروپە لــەدوای زیانی گەورە جارێكی 
دیكە هەڵســێتەوە. كەوابێ، بۆ تێكشكاندنی داعش، 
ئەمریكا نابێ هەر بەوەندە قایل بێ كە داعش لەڕووی 
فیزیكییــەوە توانای ئەنجامدانی شــەڕی باوی نەبێ، 
بەڵكو دەبێ توانای ئەوەشی لێ ببڕێ كە شەڕی ناباو 
و تیرۆر هەڵگیرسێنێ، چونكە ئەو شێوازانە لە شەڕ 

توانای ژیانەوە بە داعش دەدەن.
ئەمریــكا هەوڵیدا داعــش وەك نیمچە دەوڵەتێك 
لە عێراق و سووریا تێكبشكێنێ. ستراتیژی ئەمریكا 
لەســەر ئــەو مەزەندەیــە دانرابــوو كە داعــش وەك 
سوپایەك )سوپایەك لە تیرۆریستان( ئەوەندە درێژە 
بە شــەڕ دەدات كە هێزەكانی )CJTF/OIR( بتوانن 
ئــەو گروپە لەنێوببــەن، ناوچەكانی ژێر دەســەڵاتی 
كۆنترۆڵ بكەنەوە و رێكخستی ئەو گروپە تێكبشكێنن. 
هەر بۆیە وەزارەتی بەرگریی ئەمریكا چەند كیلۆمەتر 
چوارگۆشەیەك لە ناوچەیەكی وەك ئاماژەی سەرەكی 
بۆ پێشــكەوتن لــە دژی داعش لە عێراق و ســووریا 
لە قەڵەم دا. ئەمریكا و هاوپەیمانەكانی رێكخســتنی 
داعشیان شێواند و بە هێزی سەربازیی گەورە توانای 
چەكداریی داعشــیان بچووككردەوە، بەڵام نەیانتوانی 
توانای ســەربازیی ئەو رێكخراوە بۆ شەڕ لەناوبەرن. 
بەشێك لەمەش بۆ ئەو ستراتیژە زیرەكانەیەی داعش 
دەگەڕێتــەوە كە تێیدا خۆبنیاتنانەوەی خســتووەتە 
پێش راگرتنی ناوچەكانی ژێر كۆنترۆڵی خۆی. ئەمریكا 
بە چاوی كەمەوە سەیری شێوازی دووسەرەی جەنگی 
داعشی كرد، لە كاتێكدا ئەو شێوازە توانای ئەوە بەو 
گروپە دەدا كە خۆی لەگەڵ گوشــارە سەربازییەكاندا 
بگونجێنێ و هەرچەندە ناوچەكانیشی لە دەستدەدا، 

بەڵام دیسانیش خۆی لە شكست دەدزییەوە. 

ئەمریكا و 
هاوپەیمانەكانی 

رێكخستنی 
داعشیان 

تێكدا، بەڵام 
نەیانتوانی توانای 

سەربازییەكەی 
لەناوبەرن

هەسەدەیەكی 
بەهێز پێویستە 

بۆ ئەوەی سووریا 
نەبێتە بنكەی 

هێرشی داعش بۆ 
سەر عێراق

ئەمریكا 
بكشێتەوە 

هەسەدە پارچە 
پارچە دەبێ

داعش ئێستاش 
بەهێزترە لە 

رێكخراوی قاعیدەی 
عێراق لە 2011

داعش لەو ناوچانەی 
پشتیوانی 

لێدەكرێت دەستی 
بە وەرگرتنی باج 

كردووەتەوە 

ئەمریكا 
دەبێ لایەنە 

عەرەبییەكانی نێو 
هەسەدە بەهێز 

بكات 

داعش هێشتاش 
خاوەنی تۆڕی 

دارایی جیهانیی 
خۆیەتی

ئەمریكا دەبێ 
هاوكارییەكانی بۆ 

هەسەدە مەرجدار 
بكات بەوەی 

چاكسازی لە رەفتاری 
خۆیدا بكات

بەشی یەكەم

رووداو: بۆ دڵخۆشــیی جەنابــت، یەكەم 
خــاڵ دەمەوێ باســی رۆژی یەكی ئۆكتۆبەر 
بكەین كە حەفتایەمین ساڵیادی دامەزراندنی 
كۆمــاری چینە، لە 70 ســاڵی رابــردوودا چ 

دەستكەوتێكتان هەبووە؟
روچــی: یەكــی ئۆكتۆبــەر یــادی رۆژی 
ســەربەخۆیی كۆماری گەلی چینە، ئەمساڵ 
یــادی حەفتــا ســاڵەی دامەزراندنی چینی 
نوێیــە. حەفتا ســاڵ ماوەیەكــی زۆر كورتە 
بەراورد بە مێژووی پێنج هەزار ساڵەی چین. 
لەو حەفتا ســاڵەدا بە سەركردایەتی پارتی 
كۆمۆنیستی چین و بە كاری سەختی خەڵكی 
چین پێشكەوتنی زۆرمان بە دەستهێناوە لە 
بواری جیاجیادا. هەندێ داتام لەلایە دەمەوێ 
ئامــاژەی بۆ بكەم. بۆ نموونە حەفتا ســاڵ 
لەمەوبەر كۆی بەرهەمی ناوخۆی چین تەنیا 
30 ملیــار دۆلار بــوو. بەڵام ئێســتا زۆرترە 
لە ســێزدە تریلیۆن دۆلار. گەشــەی داهاتی 
تاكەكەس لە چین 135 هێندە زیادی كردووە. 
واتە لە 30 دۆلارەوە زیادی كردووە بۆ 9500 
دۆلار . چیــن دووەم گەورەتریــن ئابوورییە 
لــە جیهاندا. گەورەترین وڵاتی پیشەســازی 
و بازرگانــی كەلوپەلــە. خاوەنی گەورەترین 
یەدەگی دراو و ماددە گرانبەهاكانە. لە حەفتا 
ســاڵی رابردوودا لە چین 700 ملیۆن كەس 
لە هــەژاری رزگاریان بووە. ئــەوەش مانای 
ئەوەیە چین گەورەترین چینی ناوەندی هەیە 
لە جیهاندا. ژمارەی خەڵكی چینی ناوەند لە 

چیــن 400 ملیۆن كەســە. هەروەها لەڕووی 
خزمەتگوزاریــی كۆمەڵایەتــی چین تۆڕێكی 
فراوانــی خزمەتگــوزاری هەیە. بــۆ نموونە 
سیستمی دڵنیایی و بیمە 900 ملیۆن كەس 
دەگرێتەوە. سیستمی چاودێریی تەندروستی 
بنەڕەتی یەك ملیار و سێ سەت ملیۆن كەس 
دەگرێتەوە. كەواتە دەكرێ بگوترێ لە حەفتا 

ساڵی رابردوودا چین زۆر گۆڕاوە.
رووداو: ئەوەی جەنابت باســی دەكەیت، 
پێشكەوتنێكی گەورەی تێدا دەبینم، نهێنی 

پشت ئەم گەشە زەبەلاحە چییە؟
روچــی: گرنگتریــن خــاڵ ئەوەیــە گەلی 
چین لەلایــەن پارتی كۆمۆنیســتی چینەوە 
ســەركردایەتی دەكرێن. پارتی كۆمۆنیستی 
چیــن خزمەتــی خەڵــك دەكات. هەروەهــا 
پیشكەوتنەكە بەهۆی كاری سەختی خەڵكی 
چینەوەیە. ئێمە چل ساڵ لەمەوبەر سیاسەتی 
گەشە و چاكسازیمان داڕشت، ئەو سیاسەتە 

وایكرد چین بەخێرایی گەشە بكات.
رووداو: ئێســتا دەمــەوێ لــە چینــەوە 
بتهێنمــەوە هەولێــر. وابزانم ماوەی ســاڵ و 
نیوێكە لە كوردستان وەك كونسوڵی گشتی 
كار دەكەیت، ئایا لەو ماوەیەی كاركردنت لە 

كوردستان كاتی گەڕانت هەبووە؟
روچی: بەڵێ، راســتە من ساڵ و نیوێكە 
لێرەم. لەو ماوەیەدا جگە لە هەولێر، سەردانی 
ســلێمانی و دهۆكم كردووە. هەروەها چەند 
ناوچەیەكی سەرنجڕاكێشــیش، بــۆ نموونە 
چیای كۆڕەك كە لە زستاندا زۆر زۆر جوانە. 
هەروەهــا بەنداوی دوكانیش ناوچەیەكی زۆر 

جوانە. 
رووداو: ئەگەر بەراوردی كولتووری بكەین، 
ئایا هیچ خاڵێكی هاوبەش لە نێوان خەڵكی 

كوردستان و چین دەبینی؟ 
روچــی: چیــن و هەرێمــی كوردســتان 
هەردووكیــان لانكەی شارســتانیی دێرینن. 
چیــن مێژووێكی دێرینی هەیــە كە بۆ پێنج 
هەزار ســاڵ لەمەوبەر دەگەڕێتەوە. پێموایە 
كوردســتانیش مێژووێكــی درێــژی هەیــە. 
هەروەهــا كولتووری خەڵكی چین و خەڵكی 
كوردســتان زۆر لێك نزیكن. هەردوولا سەر 
بە ئاســیا و كولتــووری رۆژهەڵاتن. خەڵكی 
زۆر میهرەبانن، میواندۆستن، زۆر خاسیەتی 
هاوبــەش هــەن لە نێــوان خەڵكــی چین و 

خەڵكی كوردستان.
رووداو: ئەگــەر فۆكــەس بخەینــە ســەر 
پەرەپێدان و گەشە، ئەگەر كوردستان بیەوێ 
لە شــتێكدا لاســایی چیــن بكاتــەوە، ئێوە 
پێشــنیاری چی دەكەن؟ دەبێ كوردســتان 
چی بكات بۆ ئەوەی پێشكەوتنی زۆر بەخۆوە 

ببینێ؟
روچــی: ئامــاژەم بە گەشــەی چین كرد 
لــە حەفتا ســاڵی رابــردوودا، بــە تایبەتی 
لەدوای راگەیاندنی سیاسەتی چاكسازی كە 
چل ســاڵ لەمەوبــەر بوو، گەشــەی زۆرمان 
بینیــوە. بەتایبەتی لە بواری ئابووری. ئێمە 
ئەزموونــی زۆرمــان هەیــە و ئامادەیــن ئەو 
ئەزموونە لەگەڵ حكومەتی كوردستان بەش 
بكەیــن لەڕێی چالاكیی هاوبــەش و ئاڵوگۆڕ 
و ســەردانی وەفــدی جیاجیا. شــەڕی دژی 
داعش لە كوردســتان تەواو بووە. رەوشــی 
ئەمنی ئارامترە لەچاو پێشتر. بەتایبەتی كە 

كابینەی نوێی حكومەت بە ســەركەوتووانە 
پێكهــات. باوەڕم وایە، دوای شــەڕ بنیاتنان 
دەســتپێدەكاتەوە. بەهۆی شەڕەوە گەشەی 
ئابووری وەستابوو، دەگەڕێتەوە سەر رێڕەوی 
خــۆی. لەم قۆناغەدا، حكومەتی چین هانی 
كۆمپانیــا چینییــەكان دەدات كە بێنە ئێرە 
و هەماهەنگــی لەگەڵ كۆمپانیاكانی هەرێمی 

كوردستان بكەن.
رووداو: هیــچ كۆمپانیایــەك هەیــە لــە 
داهاتوویەكی نزیكدا بیەوێ بێتە كوردســتان 

و دەست بە بزنس بكات؟ 
روچی: لە دە ســاڵی رابــردوودا چەندین 
كۆمپانیــای چینــی لێــرە كاریان كــردووە، 
تەنانــەت ئــەو كاتــەش كە شــەڕی داعش 
هەبــوو، چەندیــن كارگەیان لە ســلێمانی و 
هەولێر دروست كرد، وەكو كارگەی چیمەنتۆ 
و شــیش. هەروەها كۆمپانیای هواویش لێرە 
لەبواری تەكنەلۆژیای پەیوەندیدا چالاكە. لە 
بــواری نەوتدا تیممان لێرە هەن بۆ راهێنانی 
خەڵك. لەو ســاڵ و نیوەشدا كە من لێرەم، 

باســی هەماهەنگــی لــە بــواری كارەبــا و 
كەرتەكانی نەوت و گازی سرووشــتی كراوە. 
هەروەها لە بواری پیشەسازیی دۆستی ژینگە 

و كشتوكاڵ.
ئێــوە،  راگەیەنــدراوی  بەپێــی  رووداو: 
بــە نیــازن وەبەرهێنان لە كوردســتان بەرز 

بكەنەوە؟ 
روچی: لەبەرئەوەی خەڵكی چین دۆستی 
خەڵكی كوردستانن، ئێمە ئامادەین هاوكاریی 
هەرێمی كوردســتان بكەین بۆ بنیاتنانەوە، 
بەتایبەتی لەبواری داراییدا. ئێمە بانگهێشتی 
كۆمپانیا چینییەكان دەكەین بۆ ئەوەی بێنە 
ئێرە و لەگەڵ كۆمپانیاكانی ئێرە كۆببنەوە بۆ 
دۆزینەوەی هەلی پێكەوە كاركردن. پێموایە 
هەندێ كۆمپانیای چینی ئێستا لێرە لە بواری 
پیشەسازی و كشتوكاڵدا وەبەرهێنان دەكەن. 
رووداو: دۆخی ئەمنیی كوردســتان چۆن 
دەبینی بۆ بەرزكردنەوەی ئاستی وەبەرهێنانی 

خۆتان لێرە؟ 
روچی: پرســیارێكی باشــە، وەبەرهێنان 
هەمیشە روو لە ناوچەی سەقامگیر دەكات. 
هەرێمی كوردســتان ســاڵانێكی زۆر بەهۆی 
شەڕەوە ناڵاندوویەتی. خۆشبەختانە ئێستا 
شــەڕ تەواو بووە. رەوشی ئەمنی رۆژ بە رۆژ 
رووی لە باشترە. بۆیە پێموایە خەڵكی چین 
لە چاو جاران زۆرتر دێنە ئێرە بۆ هەماهەنگی 

لەگەڵ خەڵكی كوردستان. 
رووداو: قەبــارەی بازرگانیی نێوان عێراق 

و چین چەندە؟ 
روچــی: پەیوەنــدی و هەماهەنگــی زۆر 
باشــمان لەگەڵ عێــراق هەیە. پێموایە چین 
گەورەتریــن هاوبەشــی بازرگانیــی عێراقە. 
بــۆ نموونە، ســاڵی 2018 بەهای ئاڵوگۆڕی 
بازرگانــی نێــوان چیــن و عێــراق نزیكــەی 
30 ملیــار دۆلاری ئەمریكــی بــووە. وابزانم 
ماوەی 10 ســاڵە چین گەورەترین هاوبەشی 
بازرگانیــی عێراقە. لــە هەمانكاتــدا عێراق 
ســێیەم هاوبەشــی بازرگانیی چینە لە نێو 

وڵاتە عەرەبییەكاندا.

رووداو: لــەو 30 ملیــار دۆلارە، ئەگــەر 
زانیاریتــان هەبێ، چەندی لەگــەڵ هەرێمی 

كوردستان بووە؟ 
روچــی: پێموایــە هاوســەنگە، نیــوەی 
هەناردەیــە لــە چینەوە بۆ عێــراق، نیوەش 

هاوردەیە لە عێراقەوە بۆ چین. 
رووداو: ئێســتا دەمەوێ باســی كولتوور 
و خوێنــدن بكەیــن. نازانم ئــاگادارن یان نا 
لەمساڵی خوێندندا بەشی چینی لە زانكۆی 
ســەلاحەدین دەكرێتەوە. پشتگیری و رۆڵی 

ئێوە لەو پڕۆژەیەدا چییە؟ 
روچی: بەڵێ ئەوە هەواڵێكی خۆشە. دوای 
ســاڵێك لە هەوڵی دوو لایەنــە، پەیمانگای 
كۆنفۆشیوســی چینی رێككەوتنێكی لەگەڵ 
زانكــۆی ســەڵاحەددین واژۆ كــرد. مانگــی 
داهاتــوو لــە زانكۆی ســەلاحەددین بەشــی 
زمانی چینی دەكرێتەوە. نزیكەی 20 بۆ 25 

خوێنــدكار وەردەگرێت. هیوادارم دوای چوار 
ســاڵ خوێندكارەكان بتوانن زۆر بەباشی بە 
زمانی چینی قســە بكەن. هەروەها پلانمان 
هەیــە بەشــی زمانــی كــوردی لــە زانكۆی 
بەیجینگ بكەینەوە كــە گەورەترین زانكۆی 

چینە.
رووداو: ئایــا ئەمــە هــەر لــە قۆناغــی 
باســكردندایە، یان پلانی تەواویشــتان بۆی 

هەیە؟
روچــی: بەڵــێ پلانمــان هەیە و هێشــتا 
گفتوگــۆ لەســەر ئــەو بابەتــە دەكرێــت. 
گەشبینین كە ســاڵی داهاتوو بەشی زمانی 

كوردی لە زانكۆی بەیجینگ دەكرێتەوە. 
رووداو: ســەبارەت بــە پێدانــی زەمالەی 
خوێنــدن بە خوێندكارانی كوردســتان، هیچ 
پڕۆژەیەكتان بۆ پشتگیریكردن لە خوێندكاران 

و بردنیان بۆ چین هەیە؟ 
روچی: لەبــارەی ئاڵوگــۆڕی كولتووری، 
پێویستە كاری هاوبەشی زۆر بكەین. ساڵانە 
پتر لە 10 خوێندكاری زانكۆ لە كوردستانەوە 
بانگهێشــتی چین دەكەیــن. دە رۆژ بۆ دوو 
هەفتە دەمێننەوە. ئەمساڵ شەش زەمالەمان 
دایە خوێندكارانی زانكۆكانی كوردســتان بۆ 
ئــەوەی بچن لــە زانكۆكانی چیــن بخوێنن. 
هەموو ســاڵێك چەندین كۆرسی راهێنانمان 
هــەن لە چیــن. لە ســەرەتای ئەمســاڵەوە 
نزیكــەی 60 كەســمان لێرەوە نــاردووە بۆ 
چین بۆئەوەی بەشــداری كۆرســی راهێنان 
بكــەن لە بواری جیــاوازدا. هەروەها لێرەش 
كۆرســی راهێنانمان كردووەتەوە و نزیكەی 
20 كەس بەشدارییان كردووە. كونسوڵخانەی 
چین پێنج ساڵ لەمەوبەر لێرە كرایەوە، لەم 

پێنج ســاڵەدا نزیكەی 500 كەسی خەڵكی 
هەرێمی كوردستانمان راهێناوە. پێموایە ئەوە 
بەشێكی گرنگی ئاڵوگۆڕی كولتووریی نێوان 

چین و هەرێمی كوردستانە. 
رووداو: ئێــوە كۆمەڵێــك دامودەزگاتــان 
هەیــە بۆ ئــەوەی خەڵك گەشــت بكەن بۆ 
چین، لــەوێ بخوێنــن یــان كاری بازرگانی 
بكەن، بەڵام كێشەیەكی گەورە هەیە، بۆچی 
ئێــوە لێرە لە كوردســتان و لە هەولێر ڤیزا 
نــادەن بە خەڵك؟ خەڵك دەبێ بچنە بەغدا 
و رووبەڕووی پڕۆسەیەكی سەخت ببنەوە بۆ 
ئــەوەی ڤیزا وەربگرن كە هەندێكیان دواجار 

ڤیزاش وەرناگرن؟
روچــی: راســتە، زۆر كــەس لــەلای من 
گلەیی دەكەن. ئێســتا كونسوڵخانەی چین 
لە هەرێمی كوردســتان ناتوانــێ ڤیزا بداتە 
خەڵك. وەك باســمكرد پێنج ساڵ لەمەوبەر 
كونســوڵخانەمان كــردەوە، ژمارەیەكی زۆر 
كەمــی دیپلۆماتمان لێرە كار دەكەن. ئەگەر 
بەشی ڤیزا بكەینەوە پێویستمان بە كارمەند 
و دیپلۆماتــی زۆرترە. داوامان لە ســەرووی 
خۆمــان كردووە دیپلۆماتی زۆرتر بنێرێت بۆ 

هەرێمی كوردستان.
ئەوەنــدە  دیپلۆمــات  هێنانــی  رووداو: 

سەختە؟ هیچ بەربەستێك هەیە؟ 
روچــی: بەڵێ، دەزانی ئێمە نزیكەی 300 
باڵیۆزخانــە و كونســوڵخانەمان لە جیهاندا 

هــەن. وەزارەتــی دەرەوە كارمەنــدی كەمی 
هەیە. پێویســتمان بــە دیپلۆمــات زۆرترە. 
ئێســتا تەنیا پێنج كەس لە كونسوڵخانەی 

ئێرە كار دەكەن.
رووداو: بۆچــی زیاتــر ناهێنــن، ئێوە لە 

ملیارێك زیاتر دانیشتووتان هەیە؟
روچی: وەك كونسوڵخانە ئەو داوایەمان لە 
باڵیۆزخانەی چین لە بەغدا كردووە. ســاڵی 
رابــردوو باڵیۆزخانەی چین 20 هەزار ڤیزای 
داوەتە خەڵكی عێــراق، نیوەی ئەو ژمارەیە 

بــۆ خەڵكی هەرێمی كوردســتان بووە، واتە 
10 هەزار ڤیزا. 

رووداو: كەواتــە ئەوە پرســێكی گەورەیە 
بۆ ئێوە كە لێرە لە كوردســتان ڤیزا بدەن. 
زۆرینــەی ئەو خەڵكەی كە گەشــت دەكەن 
خەڵكــی كوردســتانن، بۆیــە دەبــێ وەك 

پرسێكی جیدی مامەڵەی لەگەڵ بكەن؟
روچی: بەڵێ، ئەگەر هەموو ســاڵێك 10 
هەزار ڤیزا بدەین، پێویستمان بە دیپلۆماتی 
زۆرترە بۆئەوەی بێن لێرە یارمەتیمان بدەن.

رووداو: ئێســتا ئەگــەر وەڵامێكــی روونم 
بدەیتــەوە، ئێــوە رەنگــە كــەی بتوانــن لە 

كوردستان ڤیزا بدەن؟
روچــی: هەمــوو هەوڵی خۆمــان دەدەین 
ســاڵی داهاتوو بەشــی ڤیزا لێرە بكەینەوە. 
بــۆ ئــەوەی ڤیــزا بدەینە خەڵكــی هەریمی 

كوردستان. 
رووداو: كەواتە ئەوە بۆ بزنســكارە پیاو و 

ئافرەتەكان، خوێندكاران و گەشتیارانە؟ 
روچی: پێموایە زۆربەیان بزنسمانن، واتە 
ئەو كەســانەی كە دەیانەوێ بۆ مەبەســتی 
بزنس سەردانی چین بكەن. هەروەها هەندێك 
خوێندكار و بەرپرس كە دەیانەوێ سەردانی 

چین بكەن.
رووداو: سیســتەمی بانكی لە كوردستان 
هەتا ئێســتاش لە قۆناغی پەرەسەندندایە. 
ئێوە دەتوانن چی بكەن بۆ ئەوەی سیستەمی 
بانكیی كوردستان لە ئێستا باشتر بێ و بۆ 
ئەوەی كاری وەبەرهێنان لە كوردســتان بۆ 

خۆشتان ئاسانتر بێ؟ 
روچــی: كەرتــی بانكــی زۆر گرنگــە بۆ 
هاوئاهەنگیی ئابــووری. بەداخەوە لێرە هیچ 
بانكێكی چینی نییە. لە هەرێمی كوردستان 

چەندیــن بانكــی جیــاواز هــەن. بەپێــی 
زانیاریــی من چیــن و هەرێمی كوردســتان 
ســاڵێك لەمەوبەر دەستیان كرد بە گفتوگۆ 
لەبارەی شــێوازی هاوئاهەنگی لەو بوارەدا. 
ئەگەر هاوئاهەنگی لەبــواری كەرتی بانكیدا 
دروســتببێت، ئەوە زۆر سوودبەخش دەبێت 
بۆ هاوئاهەنگی ئابــووری. ئێمە هانی بانكە 
چینییەكان دەدەین بێنە ئێرە بۆ ئەوەی قسە 
لەگەڵ بانكە لۆكاڵییەكان بكەن و هاوئاهەنگی 
بكەن بۆ دروستكردنی سیستمێكی هاوبەش. 
ئێستا گفتوگۆ بەردەوامە. هیوادارین ئەنجامی 
باشــی هەبێت و ئــەو هاوئاهەنگییە لەنێوان 

هەردوولا دروست بێت. 
رووداو: ســەرۆكوەزیرانی عێراق لە چینە، 
بۆ ئەوەی گرێبەســتی بازرگانیــی نوێ واژۆ 
بكەن، پێگەی كوردســتان لەو گرێبەستانە 

چی دەبێ؟
روچــی: بەبۆچوونــی من لەو ســەردانەدا 
پەیوەندییەكانی نێوان چین و عێراق بەهێزتر 
دەبــن لەچاو جــاران. هەر لەو ســەردانەدا، 
چەندیــن رێككەوتــن واژۆ دەكرێــن لەبواری 
ئابووری و كولتووریدا. با چاوەڕێ بین بزانین 
چ جۆرە رێككەوتنێك لەماوەی ئەو سەردانەدا 
واژۆ دەكرێ. بەڵام دڵنیام دوای ئەو سەردانە 
ئاستی هەماهەنگیی نێوان هەردوو وڵات بەرز 
دەبێتەوە. ئەوە ســوودی بۆ خەڵكی عێراق 
دەبێ، بە خەڵكی هەرێمی كوردستانیشەوە.

هەموو هەوڵێك دەدەین ساڵی داهاتوو بەشی 
پێدانی ڤیزا لە كونسوڵخانە بكەینەوە

نی روچی، كونسوڵی گشتیی كۆماری چین لە هەولێر بۆ )رووداو(:

نزیكەی پێنج ســاڵە كونسوڵخانەی گشتی 
كۆماری چینــی میللی لە هەولێــر كراوەتەوە. 
ســاڵ و نیوێكە، نی روچی بەرپرسی یەكەمی 
كونســوڵخانەكەیە. لەم هەڤپەیڤینەدا لەگەڵ 
)رووداو( هەواڵ و مژدەی خۆش دەداتە خەڵكی 
كردنەوەی  لەوانــەش  كوردســتان،  هەرێمی 
بەشی پێدانی ڤیزا لە كونسوڵخانە، كردنەوەی 
بەشــی زمانی كوردی لە گەورەترین زانكۆی 
چین، هەروەها كردنەوەی بەشی زمانی چینی 
لە زانكۆی ســەڵاحەددین. ئەو دەڵێت ساڵانە 
10 هــەزار ڤیــزا دەدەنــە خەڵكــی هەرێمی 

كوردستان.

هەڤپەیڤین: شاهۆ ئەمین
رووداو - هەولێر

داو(
روو

ۆ: 
فۆت

( 

ساڵی داهاتوو 
بەشی زمانی 

كوردی لە 
گەورەترین زانكۆی 

چین دەكەینەوە

ساڵی رابردوو 
10 هەزار 

ڤیزامان داوەتە 
خەڵكی هەرێمی 

كوردستان

لە سەرەتای 
ئەمساڵەوە نزیكەی 
شەست كەسمان 

ناردووەتە چین

ساڵی رابردوو 
ئاڵوگۆڕی بازرگانیی 
نێوان چین و عێراق 

30 ملیار دۆلار 
بووە

 مانگی داهاتوو 
لە زانكۆی 

سەلاحەددین 
بەشی زمانی 

چینی دەكرێتەوە

لە 70 ساڵی 
رابردوودا لە چین 

700 ملیۆن كەس 
لە هەژاری رزگاریان 

بووە

گەشەی داهاتی 
تاكەكەس لە چین 
135 هێندە زیادی 

كردووە

ئەمساڵ شەش 
زەمالەمان داوەتە 

خوێندكارانی 
كوردستان

تەنیا پێنج 
كارمەند لە 

كونسوڵخانەكەمان 
كار دەكەن

كۆی بەرهەمی 
ناوخۆی چین ئێستا 

زۆرتر لە 13 
تریلیۆن دۆلارە

بازرگانانی كوردستان دەچنە بەلجیكا
رووداو - هەولێر

شاندێكی ژوورە بازرگانییەكانی پارێزگاكانی هەرێمی كوردستان سەردانی بەڵجیكا دەكات. دارا جەلیل خەیات، سەرۆكی یەكێتیی ژوورە بازرگانی و پیشەسازییەكانی 
هەرێمی كوردســتان، بە )رووداو(ی راگەیاند:"شــاندەكە رۆژی دووشــەممە 2019/9/23 بە ســەرۆكایەتی ئەیاد حەســەن عەبدولحەمید، جێگری سەرۆكی یەكێتیی ژوورە 

بازرگانی و پیشەســازییەكانی هەرێمی كوردســتان ســەردانی بەلجیكا دەكات. شــاندەكە تاوەكو 26ی ئەیلول لەو وڵاتە دەمێننەوە و لەگەڵ ژوورە بازرگانییەكانی بەلجیكا و 
كۆمپانیاكانی ئەو وڵاتە دیداریان دەبێت." هەروەها دلاوەر ئاژگەیی نوێنەری حكومەتی ھەرێمی كوردستان لە یەكێتی ئەوروپا بە )رووداو(ی راگەیاند: "لە درێژەی هەوڵەكانی 

نوێنەرایەتی حكومەتی هەرێمی كوردستان لە یەكێتی ئەوروپا، ئەو سەردانە رێكخراوە. مەبەست لێی پتەوكردنی پەیوەنییە ئابوری و بازرگانییەكانی نێوان هەرێمی كوردستان 
و بەلجیكایە".

ئابووری

رەوا عەبدوڵڵا
رووداو - هەولێر 

بــۆ هاوســەنگكردنی نرخ و فرۆشــتنی بەرهەمی 
ئــەم مانگــە وەزارەتــی  جووتیــاران، رۆژی 10ی 
كشــتوكاڵ هاوردەكردنی هەنــاری بۆ كاتێكی نادیار 
قەدەغە كرد، بەڵام لەئێســتاوە كە هێشــتا هەناری 
خۆماڵی بە تەواوی پێنەگەیشتووە، بازاڕەكان پڕبوون 
لــە هەناری بە قاچاخهێنراوی میســری، بۆیە نرخی 

هەناری خۆماڵی دابەزیوە.
بەپێــی ئامــاری وەزارەتــی كشــتوكاڵ كــە بــۆ 
كۆكردنەوەی داتاكان پشتی بە بەرهەمی بەبازاڕكراوی 
هەناری خۆماڵی لە گومرگەكان بەستووە، لە 5 ساڵی 
رابردوودا بەرهەمی باخەكانی كوردستان 116 هەزار 

و 842 تۆن بووە.
بەپێــی داتاكان ســاڵانە جۆرێك لــە زیادبوون و 
كەمبوون لــە بەرهەمی هەنار هەبووە، بۆ نموونە لە 
ساڵی 2014 بەرهەمی باخەكانی هەنار 21،418 تۆن 
بووە، لە ســاڵی 2015 بۆ 24،852 تۆن زیاد بووە، 
بەڵام لە ســاڵی 2016 بــۆ 19،807 تۆن دابەزیوە و 
لە ساڵی 2017 بەرهەم بۆ 26،338 تۆن زیاد بووە، 

ساڵی رابردوو جارێكی دیكە بۆ 24،426 دابەزیوە.
هەنــاری خۆماڵــی بەشــی ناوخۆ نــاكات، بۆیە 
ســاڵانە نزیكــەی 19 هەزار تۆن لــە دەرەوە هاوردە 
دەكرێ، لە 5 ساڵی رابردوودا 93،112 تۆن هەنار لە 
ئێران، سووریا، میسر و باشووری عێراقەوە هاوردەی 

هەرێمی كودستان كراوە.
بەپێی داتاكان ســاڵی رابــردوو زۆرترین هەنار لە 
هەرێمی كوردســتان خوراوە كە 52،739 تۆن بووە، 
كەمترینیشی لە ساڵی 2016 بووە كە 36،693 تۆن 

بووە.
حوســێن حەمەكەریــم، گوتەبێــژی وەزارەتــی 
كشــتوكاڵ دەڵێــت: "ئامانجمان لــە قەدەغەكردنی 
هاوردنی هەنار، هاوسەنگكردنی نرخ و بەبازاڕكردنی 
بەرهەمی جووتیارانە، چونكە لەكاتی پێگەیشــتنی 
بەرهــەم بەهۆی زۆریی خســتنەڕووەوە نرخی هەنار 

دادەبەزێ".
حوســێن حەمەكەریم پێیوایــە بەرهەمی هەناری 

خۆماڵــی زۆر زیاتــرە لەوەی لە داتاكانــی وەزارەتدا 
تۆمــار كــراوە و دەڵێــت: "25% تاوەكــو 30%ی 
بەرهەمی باخــەكان ناهێنرێتە گومرگەكان. هەندێك 
لــە جووتیاران هــەر لەناو كێڵگە و شــەقامی نزیك 
باخەكانیان، بەرهەمەكانیان دەفرۆشن و بەشێكیشی 

لێدەكەن بە سركە".
هەرچەندە بەشــێوەی فەرمی لە 10ی ئەیلولەوە 
هاوردنــی هەنــار قەدەغەكــراوە، بــەڵام گومرگەكان 
پــڕن لە بەرهەمی هاوردە. رۆژانەش بەرهەمی تازەی 
هــاوردە دەگاتــە گومرگــەكان، ئەمــەش وایكردووە 

لەئێستاوە نرخی هەناری خۆماڵی دابەزێت.
ســەباح هادی، خاوەنی نووســینگەیەكی كڕین و 
فرۆشتنی سەوزە و میوە لە عەلوەی هەولێر دەڵێت: 
"هەناری هیران و نازەنین و دۆڵی سماقوڵی لە هەولێر 

پێگەیشــتووە و ئێســتا بەرهەمیان لەگومرگ هەیە، 
بــەڵام بەهۆی بــە قاچاخ هاوردنی هەناری میســری 
كە لە شــارەكانی عێراقەوە دێت، لەئێستاوە هەناری 
خۆماڵی وەك پێویست پارە ناكات. بۆ نموونە نرخی 
هەنــاری خۆماڵی كیلۆی لە نێوان 250 تاوەكو 750 
دینارە، ئەمە لەكاتێكدایە ســاڵی رابردوو لەو كاتەدا 

نرخی هەناری باش لە سەرووی 1000 دینار بوو".
تاوەكو ناوەڕاستی مانگی داهاتوو هەناری زۆربەی 
ناوچەكانــی كوردســتان پێدەگات. ســەباح دەڵێت: 
"ئەگــەر عێــراق لەســەر هاوردنی هەناری میســری 
بەردەوام بێت و هەناری ســووریش بگاتە بازاڕەكان، 
نرخــی هەنــاری خۆماڵــی زۆر دادەبەزێــت، بۆیــە 
پێویستە رێگری لە بەقاچاخ هاوردنی هەناری میسری 
بۆ گومرگەكانی كوردســتان بكــرێ، لەگەڵ بەغداش 

گفتوگۆ بكرێت لەجیاتی هاوردنی هەناری میسری و 
سووری پشت بە هەناری كوردستان ببەستێ".

حوســێن حەمەكەریــم دەڵێــت: "بەپێــی ئــەو 
رێككەوتنــەی لەنێوان هەولێر و بەغدا كراوە، دەبێت 
بۆ پاراســتنی بەرهەمی ناوخۆ هەماهەنگی هەبێت، 
بۆیە لە داهاتوویەكی نزیكدا سەردانی بەغدا دەكەین، 
چونكە یەكێك لە گرفتەكانمان ئەوەیە بۆ پاراستنی 
بەرهەمی ناوخۆ كاتی قەدەغەكردنی بەرهەمی هاوردە 

لەگەڵ بەغدا رێكنەخراوە". 
خاكی هەرێمی كوردستان بەگشتی و بەتایبەتیش 
ناوچــە ئاو و هەوا مامناوەنــدەكان زۆر گونجاون بۆ 
چاندنــی هەنار، جووتیاران دەڵێــن ئەگەر وەزارەتی 
كشــتوكاڵ پلانێكــی گشــتگیری بۆ گەشــەپێدانی 
بەرهەمی هەنار هەبێت و هاوكاریی جووتیاران بكات 

و هانیان بدات بۆ زیادكردنی باخی هەنار، لە ماوەی 
ســێ بۆ چوار ساڵ هەرێمی كوردستان پێویستی بە 

هاوردنی هەنار نامێنێ.
بەڵام وەزارەتی كشــتوكاڵ بەهۆی كەمیی بودجە 
نەیتوانیــوە ئەم هەنــگاوە بنێ، ئەمــە لەكاتێكدایە 
بەپێی پلانی ســتراتیژیی پێنج ساڵەی خۆی كە لە 
ســاڵی 2013 كۆتایی هــات ، هەنار وەك یەكێك لە 
بەرهەمە ستراتیژییەكانی میوە دیاری كرابوو، دەبوو 
ئەم بەرهەمە لە كۆتایی ســاڵی 2013 بگەیشــتبایە 
ئاســتی خۆبژێوی، بــەڵام 44%ی ئــەو هەنارەی لە 

بازاڕەكانە، هاوردەیە.
حوســێن حەمەكەریم دەڵێت: "بۆ گەشــەپێدانی 
بەرهەمی هەنار لە ماوەی ساڵانی 2009 تا 2011 ، 
بە 196 ملیۆن دینار پاڵپشتی 76 جووتیارمان كرد 
كە 232 دۆنم زەوی بكەن بە باخی نموونەیی هەنار. 
بەگوێــرەی پلانەكەش دەبوو ئەم هەڵمەتە بەردەوام 
بێت، بەڵام بەهۆی كەمیی بودجە و قەیرانی دارایی لە 
6 ساڵی رابردوودا جگە لە دابینكردنی نەمام بەنرخی 
پاڵپشت و قەدەغەكردن یان دانانی رەسمی گومرگی 
لەســەر بەرهەمی هاوردە لە وەرزی پێگەیشتن، هیچ 

پرۆژەیەكمان بۆ گەشەپێدانی هەنار نەبووە".
لە زۆربەی ناوچەكانی هەرێمی كوردســتان هەنار 
دەچێنرێت، بەڵام هەناری هەندێ ناوچە بەناوبانگە، 

لەوانەش نازەنین و ئاژگە و هەڵەبجە لەڕووی كواڵیتی 
و بڕی بەرهەمەوە لەناوچەكانی دیكە باشترن.

زۆرتریــن باخــی هەنار لــە ســنووری پارێزگای 
كــە  رووپێــوی  تازەتریــن  بەپێــی  هەڵەبجەیــە، 
بەڕێوەبەرایەتــی گشــتیی كشــتوكاڵی هەڵەبجە بۆ 
باخەكانی ئەو پارێزگایە كردوویەتی، زیاتر لە 9 هەزار 

دۆنم باخی هەنار هەیە.
ســتار محەممەد، بەڕێوەبەری گشتی كشتوكاڵی 
پارێزگای هەڵەبجە، دەڵێت: "زۆربەی باخەكانی هەنار 
لە هەڵەبجە لە جۆری ساڵەخانین كە هەر دۆنمێكی 
نزیكەی ســێ تــۆن بەرهــەم دەدات، بۆیــە تێكڕای 
بەرهەمی ســاڵانەی باخەكانــی هەڵەبجە دەگاتە 25 

تاوەكو 30 هەزار تۆن".
بە گوتەی ســتار محەممەد، 90%ی ئەو هەنارەی 
ساڵانە لە گومرگەكانی سلێمانی فرۆشراوە بەرهەمی 
باخەكانــی هەڵەبجــە بــووە. بەشێكیشــی دەگاتە 
گومرگەكانی هەولێر و دهۆك و هەندێ لە شارەكانی 

عێراق.

بە قاچاخ هاوردە دەكرێ 

هەناری میسری نرخی هەناری خۆماڵی دابەزاندووە

رەوا عەبدوڵڵا
رووداو - هەولێر

بازرگانانــی هاوردەكردنــی فــەرش و موكێت 
دەڵێن بەهۆی باشــبوونی باری ئابووریی هەرێمی 
كوردســتان، خواســت لەســەر كڕینــی فەرش و 
موكێــت زیاد بــووە و بەراورد بە ســاڵی رابردوو 

فرۆشیان زیادی كردووە.
ساڵانە لەگەڵ دابەزینی پلەكانی گەرما، وەرزی 
فرۆشتنی فەرش و موكێت لە هەرێمی كوردستان 
و  فــەرش  فرۆشــی  زۆرتریــن  دەســتپێدەكات، 

مۆكێتیش لە مانگی تشرینی دووەمدایە.
پێشــتر لــە بازاڕەكانــی عێــراق و هەرێمــی 
كوردســتان فەرش و موكێتی ئیماراتی، سووری، 
ئوردنی، ســعودی و تەنانــەت چیكیش هەبوون، 
بەڵام ئێســتا زیاتــر فەرش و موكێتــی توركی و 

ئێرانی و چینی هەن.
بەپێی ئاماری بەڕێوەبەرایەتی گشتیی پلان و 
بەدواداچوون لە وەزارەتی بازرگانی و پیشەسازی 
كە پشتی بەداتای وڵاتانی هەناردەكار بەستووە، 
ساڵی رابردوو تەنیا لە توركیا و ئێران و چینەوە 
بایی 778 ملیۆن دۆلار فەرش و موكێت هاوردەی 

عێراق و هەرێمی كوردستان كراوە.
بەپێــی داتــاكان زۆرترین هــاوردەی فەرش و 

موكێت بۆ عێراق بەرهەمی كارگەكانی توركیا بووە 
كــە بایــی 550 میلــۆن دۆلار )380 ملیۆن دۆلار 
موكێت و 170 ملیۆن دۆلار مافوور( هاوردە كراوە.
لــە ئێرانیــش بایی 217 ملیــۆن دۆلار مافوور 
)180 ملیــۆن دۆلار مافووری كارگە و 37 ملیۆن 
دۆلار مافــووری دەســتكرد( هــاوردە كــراوە، لە 
چینیــش بایی 11 ملیــۆن دۆلار فەرش و موكێت 

هاوردە كراوە.
عیرفان محەممەد غەفــور، بازرگانی فەرش و 
موكێــت لە ســلێمانی كە 72 بریــكاری هەیە لە 
كوردســتان، دەڵێــت: "بەهۆی باشــبوونی باری 
ئابووریی هەرێمی كوردستان، ئەمساڵ بەراورد بە 
ساڵی رابردوو بەشێوەیەكی گشتی فرۆشی موكێت 
و فەرش بەڕێژەی نزیكەی 15% زیادی كردووە".

لە هەرێمی كوردســتان نزیكــەی 15 بازرگانی 
گــەورە و 200 بازرگانی بچووك موكێت و فەرش 
هاوردە دەكەن، بازرگانە گەورەكان كاڵاكانیان زیاتر 
بەشێوەی كۆ دەفرۆشن، بازرگانە بچووكەكانیش 
زیاتر بۆ پێشــانگاكانی خۆیــان فەرش و موكێت 

هاوردە دەكەن.
عیرفــان محەممــەد دەڵێت: "بەشــێوەیەكی 
گشــتی بازرگانانی هەرێمی كوردســتان ســاڵانە 
تەنیا لە توركیا 5000 بارهەڵگر موكێت و فەرش 
هــاوردە دەكەن، هــەر بارهەڵگرێكیــش بەتێكڕا 

نزیكەی 13 هەزار مەتر لەخۆدەگرێت، نرخی مام 
ناوەنــدی هەر بارهەڵگرێك موكێت و فەرشــیش 

لەنێوان 40 بۆ 80 هەزار دۆلاردایە".
ئــەو بازرگانــە ئامــاژەی بەوەدا كە فەرشــی 
ئێرانــی بــەراورد بــە موكێت و فەرشــی توركی 
كەمتــر دەهێنــرێ، بەڵام نرخی فەرشــی ئێرانی 
زۆر گرانترە، بۆ نموونە نرخی مەترێك موكێت و 
فەرشی توركی بەگوێرەی كواڵیتی لەنێوان 3 بۆ 
5 دۆلاردایە، بەڵام نرخی مەترێك فەرشی ئێرانی 

21 دۆلارە.
بەهــۆی كاریگەریــی گەمــارۆی ئەمەریكا بۆ 
ســەر ئێران بەهای تومەن بەشێوەیەكی بەرچاو 
دابەزیــوە، ئەمــەش نرخــی فەرشــی ئێرانــی 

دابەزاندووە.
عیرفان محەممەد دەڵێــت: "بەهۆی دابەزینی 
بەهای تومەن، خواســت لەســەر كڕینی فەرشی 
ئێرانــی زیاد بــووە، بۆ نموونە ئێمــە لە رێگەی 
بریكارەكانمانەوە رۆژانە 500 فەرش دەفرۆشین، 
پێشتر رۆژانە تەنیا 150 فەرشمان دەفرۆشت". 

پێشــتر بەهــۆی گرانیی نرخەكەی، فەرشــی 
ئێرانی لە هەولێر زۆر خواستی لەسەر نەبوو، بەڵام 
ئێستا خواســت لەسەری زیاد بووە، نرخەكەشی 
بەگوێــرەی چنین و كواڵیتی داوەكەی دەگۆڕێت، 
بۆ نموونە فەرشێكی سێ بە چواری 500 شانەیی 
بە 110 دۆلارە، 700 شــانەیی بــە 220 دۆلارە، 

1500 شانەیی بە 550 دۆلارە.
ســەنگەر ئەســكەندەر، بازرگانێكی فەرش لە 

شاری هەولێر دەڵێت: "هەندێك بازرگان فەرشی 
ئێرانی دەستكردی كۆنیان هەیە كە ئاوریشمیان 
تێدایــە. نرخیــان لە نێوان 5 تاوەكــو 20 هەزار 

دۆلاردایە".
ئــەو بازرگانە دەشــڵێت: "توركیا لە موكێت 
هەرێمــی  و  عێــراق  بازاڕەكانــی  توانیویەتــی 
كوردستان بۆ خۆی قۆرخ بكات، بۆیە 95%ی ئەو 
موكێتانەی لە بازاڕەكانی هەرێمی كوردستان هەن 
توركین، چونكە كواڵیتییەكەی باشە و نرخەكەی 
هەرزانە، بەپێچەوانەشــەوە ئێران توانیویەتی لە 
فــەرش بــازاڕی عێراق و هەرێمی كوردســتان بۆ 

خۆی قۆرخ بكات".
ســەنگەر بــۆ فرۆشــتنی كاڵاكانــی 5 لقی لە 
هەولێر هەیە و بەشــێوەی جوملەش كاڵاكانی بە 
پێشانگا و بازرگانە بچوكەكان دەفرۆشێت، ساڵی 
رابردوو 169 بارهەڵگر موكێتی فرۆشت، پێشبینی 

دەكات ئەمســاڵ فرۆشی زیاتر بێ "ئەمساڵ بازاڕ 
باشترە، بۆیە گەشبینین فرۆشمان زۆر زیاتر بێت 

لە ساڵی رابردوو". 
گومرگــی،  تەعریفــەی  یەكخســتنی  دوای 
هاوشــێوەی زۆربــەی كاڵاكانــی دیكە، رەســمی 
گومرگی ســەر هاوردەكردنی فەرش و موكێتیش 
زیــاد كــرا، ئەمــەش كاریگــەری لەســەر جۆری 

هاوردەی كۆمپانیاكان هەبووە. 
دڵشاد حاجی مەجید، ســاڵانە زیاتر لە 150 
بارهەڵگــر موكێت و فەرش لــە توركیاوە هاوردە 
دەكات، دەڵێت: "پێشتر بۆ هاوردەی بارهەڵگرێك 
موكێتــی ســادە 1100 دۆلارمــان دەدا، ئێســتا 
گومرگەكەی بووەتە 2200 دۆلار، بۆ بارهەڵگرێكی 
موكێتــی ژێر بەن پێشــتر 1500 دۆلارمان دەدا، 
ئێســتا 7000 دۆلار دەدەیــن، بۆیــە ئەمســاڵ 
هاوردەی موكێتی ژێربەنمان زۆر كەمكردووەتەوە، 

بۆ نموونە پێشــتر 65% موكێتی ژێربەن و %35 
موكێتی ژێر لبادمان دەهێنا، ئەمساڵ تەنیا %10 
موكێتــی ژێربەنمان هێنــاوە ، 90% موكێتی ژێر 

لبادمان هێناوە".
پێشــتر بەشــێك لە كۆمپانیاكان بە قەرز لە 
كارگەكانــی توركیا فەرش و موكێتیان دەهێنا و 
لێرەش بەقەرز دەیانفرۆشتەوە، ئێستا كارگەكان 
كەمتر بە قەرز كاڵا دەفرۆشن و لێرەش فرۆشتن 

بە قەرز كەم بووە.
دڵشاد حاجی مەجید، دەڵێت: "بەهۆی قەیرانی 
دارایی بەشێك لە كۆمپانیا و بازرگانەكان لە دوو 
ســێ ســاڵی رابردوودا نەیانتوانی قــەرزەكان بۆ 
كارگەكان بگەڕێننەوە، ئەمەش وای لە كارگەكان 
كرد ، بەرهەمەكانیان بە قەرز نەفرۆش. ئێســتا 

زۆر بەكەمی كارگەكان بەقەرز كاڵا دەفرۆشن".

ساڵانە بایی 500 ملیۆن دۆلار 
فەرش و موكێت دەهێنرێتە كوردستان 

  44%ی هەناری بازاڕەكانی كوردستان هاوردەیە

بازرگانان گورزی خۆیان وەشاندووە
لە 10ی ئەم مانگەوە هاوردنی هەنــار قەدەغەكراوە، هەناری هەڵەبجەش 
لە ناوەڕاســتی مانگی داهاتوو پێدەگات، بەڵام ستار محەممەد، بەڕێوەبەری 
گشــتی كشــتوكاڵی هەڵەبجە پێیوایە ئــەم بڕیارە هیچ كاریگەری لەســەر 
بەرزبوونەوەی نرخی هەنار نابێ، چونكە دەڵێت "ئاگادارین ســاڵانە بەشێك 
لــە بازرگانان پێش كاتــی قەدەغەكردن، هەنارێكی زۆر هــاوردە دەكەن و لە 
ســاردخانەكان دایدەنێن، بەم هۆیەشــەوە نرخ زۆر دادەبــەزێ و جووتیاران 

زەرەری زۆر دەكەن"

لە هەرێمی كوردســتان تەنیا یەك كارگەی بەرهەمهێنانی موكێت 
هەیە، بەڵام لــە نرخدا كێبڕكێی موكێتی توركی پێ ناكرێ، بۆیە لەژێر 
هەڕەشەی داخســتندایە. كەمال حەمەســاڵح ، بەڕێوەبەری گشتیی 
كۆمپانیا و كارگەی فۆمیكس دەڵێت: "بەرهەمی رۆژانەی كارگەكەمان 
5 هەزار مەتر موكێتی بن لبادە. %60ی بۆ شــارەكانی عێراق هەناردە 
دەكەین. بەڵام بەهــۆی كەمیی ئەو باجەی خراوەتە ســەر بەرهەمی 
توركــی و ئێرانــی قازانجمان لە هــەر مەترێك تەنیا 10 ســەنتە، ئەم 
قازانجــەش زۆر كەمــە و ناچارین لە داهاتوودا هێڵــی بەرهەمهێنانی 

			  موكێت لە كارگەكەمان بوەستێنین".

كارگە تاقانەكەی هەولێر خەریكە دادەخرێ

بازرگانێك

بەهۆی دابەزینی 
بەهای تمەنەوە 
رۆژانە 500 
فەرشی ئێرانی 
دەفرۆشین

لە هەرێمی كوردستان نزیكەی 15 بازرگانی گەورە و 200 بازرگانی بچووك موكێت و فەرش هاوردە دەكەن



9 ژمارە ) 571 ( - دووشەممە 2019/9/23
وزە

رووداو: هەمــوو كەســێك ئێســتا چاوەڕوانــە 
حكومەتی هەرێمی كوردستان و حكومەتی فیدراڵی 
بگەنە رێككەوتن لەسەر نەوت و بودجە. بە بڕوای 
تۆ گەورەترین بەربەست و كێشەی بەردەم هەردوو 

حكومەت چییە بۆ چارەسەركردنی كێشەكانیان؟
رۆبن میڵز: ئێســتا رێككەوتنێكــی كاتی هەیە 
لــە نێوانیــان كە بە باشــی كاردەكات. حكومەتی 
فیدراڵــی بودجــە دادەتــە هەرێمی كوردســتان و 
حكومەتــی هەرێمی كوردســتان رێگــەی پێدراوە 
نەوتی خۆی هەناردە بكات. ئەوەش هەندێ داهاتی 
بۆ دەستەبەر دەكات. حكومەتی هەرێمی كوردستان 
هەندێ نەوتی ژێر كۆنترۆڵی حكومەتی فیدراڵیش 
لە رێگەی بۆریی خۆیەوە هەناردە دەكات. چونكە 
بەغــدا ناتوانــێ ئەو نەوتــە هەنــاردەی توركیا و 
بازاڕەكانــی ئەوروپا بــكات. ئەمەش هاوكارییەكی 
باشــە، بەڵام كێشــەی سەرەكی ئێســتا كێشەی 
كۆنترۆڵی نەوتە. حكومەتی فیدراڵی ئێســتا لەمە 

بێدەنگە، بەڵام ئێمــە دەزانین، بۆ ماوەیەكی زۆرە 
حكومەتی فیدراڵی هەر دەڵێت كە دەبێت كۆنترۆڵی 
فرۆشــتنی نەوت لەدەســتی خۆی بێت بە نەوتی 
كوردستانیشــەوە. لەبــەر ئەوە ئەم پرســە رەنگە 
دووبارە لەلایەن حكومەتی فیدراڵییەوە بجوڵێنرێت. 
هەنــدێ خەڵكی دیار لە حكومەتی فیدراڵی دەڵێن 
كە بودجەیەكی زۆر دەدرێتە هەرێمی كوردســتان، 
بەبــێ ئەوەی حكومەت كۆنترۆڵی تەواوی بەســەر 
نەوتی كوردســتاندا هەبێت. ئەو كەسانە پێیانوایە 
هەرێمی كوردســتان زیاتر لە پشــكی دادوەرانەی 
خــۆی وەردەگرێت. پێموایە ســەرۆكوەزیران عادل 
عەبدولمەهــدی ئامادەیــە بەردەوام بێــت لەمە بۆ 
ئــەوەی دڵنیابێت لــەوەی وڵات بــە یەكگرتوویی 
دەمێنێتەوە و هەرێمی كوردســتانیش ســەقامگیر 
بێــت، بــەڵام بە دڵنیاییــەوە ئەو بــۆ هەتاهەتایە 
ســەرۆكوەزیران نابێت و رەنگە حكومەتێكی نوێ 

هەڵوێستێكی جیاوازی هەبێت.
رووداو: دوای ئــەوەی ویلایەتە یەكگرتووەكانی 
ئەمریكا ســزای ســەر ئێرانی قورس كرد و هەندێ 
پشــێوی لە كەنداودا روویــدا، بەبڕوای ئێوە بۆڕیی 
كوردســتان –جەیهان دەتوانێــت ببێتە بەدیلێك 
بــۆ حكومەتی بە‌غدا بۆ ئــەوەی نەوتەكەی لەوێوە 

هەناردە بكات؟
رۆبــن میڵــز: بەدڵنیاییــەوە بۆڕیــی هەرێمــی 
كوردســتان رێڕەوێكی گرینگە، چونكە حكومەتی 
عێراق هیچ رێگەیەكی دیكەی جگە لەم بۆڕییە نییە 
بۆ هەناردنی نەوت. ئێستا بڕێكی كەم لە نەوتی ژێر 
كۆنترۆڵی حكومەتی فیدراڵ بە بۆڕیی كوردستان-
جەیهانــدا دەڕوات، بــەڵام ئەم بــڕە دەكرێت زیاد 

بكرێــت. بۆڕییەكــە توانــای هەناردەكردنی رۆژانە 
یــەك ملیۆن بەرمیل و تەنانەت زیاتریشــی هەیە. 
ئەگــەر حكومەتــی فیدراڵی بیەوێــت نەوتی زیاتر 
هەنــاردە بكات لەڕێگــەی ئەم بۆڕییــەوە، دەبێت 
كێڵگەی نەوتی زیاتر ببەســتێتەوە بەم بۆڕییەوە. 
یــان دەبێت بۆڕی كۆنی كەركووك نۆژەن بكاتەوە 
كــە بەهۆی داعشــەوە زیانــی زۆری بەركەوتووە. 
كەواتە بەڵێ ئەگەر ئەوان لێكتێگەیشتنی باشتریان 
هەبێت لەگەڵ هەرێمی كوردستان و كێڵگەی زیاتر 
ببەســتنەوە بە بۆڕییەكــەوە دەتوانن نەوتی زیاتر 

هەناردە بكەن.
رووداو: هەنــدێ راپۆرت باســی ئــەوە دەكەن 
حكومەتــی ناوەنــدی بەنیازە بۆڕیــی كەركووك - 
جەیهــان نۆژەن بكاتەوە، بــەڕای تۆ چەندە كاتی 
دەوێت بۆئەوەی حكومەتی عێراق ئەم كارە بكات؟
رۆبن میڵز: عەبدولجەبار لعێبی وەزیری پێشووی 
نەوتی عێراق رایگەیاند كە گرێبەســتیان هەیە بۆ 
نۆژەنكردنــەوەی ئەو بۆڕییە، بــەڵام من ئاگاداری 
ئــەوە نیــم هیچ پێشــكەوتنێك لــەوڕووەوە بەدی 
هاتبێت. هەستێكیش هەیە كە ئەو ناوچەیە هیشتا 
مەترســیدارە و ئاسایشــی تێدانییە. لەبــەر ئەوە 
بەبڕوای من نابێت بەمزووانە چاوەڕوانی ئەوە بكەین 
كە ئەم بۆڕییە نۆژەن بكرێتەوە و بكەوێتەوە كار.

رووداو: دوای چەند ســاڵێك ئەگەر ئەم بۆڕییە 
چاككرایەوە، ئایا كاریگەری دەبێت لەسەر بایەخی 

بۆڕیی نەوتی هەرێمی كوردستان –جەیهان؟
رۆبن میڵز: بەغدا پێیخۆشە بۆڕیی نەوتی خۆی 
هەبێــت لە خاكــی خۆیەوە تێپەڕبێــت و بتوانێت 
نەوتــی كەركووك و كێڵگەكانی دیكە بگوازێتەوە. 
بــەڵام لەلایەكــی دیكەوە ئــەو رێگەیە ئێســتا بە 
تەواوەتــی ناجێگــر و مەترســیدارە. بۆرییەكــەی 
كوردســتان بە تەواوەتی سەلامەتە. لەبەر ئەوەش 
باڵانســەكە گۆڕاوە. ئەگەر لــە بیرت بێت تەنانەت 
پێــش هێرشــی داعش، بۆڕیی كۆنــی كەركووك - 
جەیهان چەندینجار هێرشی كرایە سەر. كەواتە ئەو 
هێڵە تەنانەت پێش داعشــیش هێندە سەلامەت و 

سەقامگیر نەبوو.
رووداو: چۆن لە گرێبەستە نەوتییەكانی هەرێمی 
كوردســتان دەڕوانیت، ئەو جۆرە گرێبەســتانە بە 
گرێبەســتی ســەركەوتوو دەزانیت، یان بیرۆكەی 

دیكەت لەوبارەیەوە هەیە؟

رۆبن میڵز: گرێبەستەكانی حكومەتی هەرێمی 
كوردستان كە بە گرێبەستی هاوبەشكردنی بەرهەم 
ناســراون، زۆر ســەركەوتوو بــوون لە راكێشــانی 
وەبەرهێنــان. بە تایبەتی لەبەر ئەو گرێبەســتانە 
كێڵگــەی  و  دەكرێــت  زۆر  دۆزینــەوەی  كاری 
گــەورەش دۆزراونەتەوە كە هەندێكیان نەوتیان لێ 
بەرهەمدێت. گرێبەســتەكان قازانجێكی دادوەرانە 
دەداتــە كۆمپانیــاكان، لــە هەمانكاتــدا زۆربــەی 
داهاتی نــەوت بۆ حكومەتی هەرێمی كوردســتان 
دەمێنێتەوە. لەبەر ئەوەش هاوسەنگییەكی باشی 
تێدایە، بەڵام ئێستا هەندێ كێڵگەی ئەستەم هەن 
كە بچووكن یان ئەوەتا كاركردن تێیاندا ئەستەمە. 
ئەگەر بیانەوێت ئەو كێڵگانە پەرەپێبدەن، دەبێت 
هاندانی باشــتر پێشكەش بە كۆمپانیاكان بكرێن. 

بەڕای من كێشەی كۆمپانیا نەوتییەكان لە هەرێمی 
كوردســتان ئەوەندە پەیوەســت نییــە بە جۆری 
گرێبەستەكانەوە. ئەوان دوو كێشەیان هەیە: یەكەم 
كێشــەی وەرگرتنی حەقدەستەكانیانە، بۆ نموونە 
دەبێت زۆر چاوەڕوان بن تاوەكو حەقدەستەكانیان 
وەردەگــرن. هەرچەنــدە ئێســتا بــاش بــووە و 
حەقدەســتەكانیان جێگیر بــووە و لە كاتی خۆیدا 
دەدرێــت. كێشــەیەكی دیكــە ئەوەیە كــە هەندێ 
لــە كۆمپانیــاكان چاوەڕوانــی مۆڵــەت دەكەن بۆ 
ئەوەی كێڵگەكانیان پەرەپێبدەن، بەڵام مۆڵەتیان 
پێنەدراوە و نازانن بۆچی پێیان نادرێت. بە بڕوای 
من ئەوە گرنگە، چونكە هێشــتا دەكرێت كێڵگەی 
نەوت و گازی زیاتر مۆڵەتیان پێبدرێت و پەرەیان 

پێبدرێت.
هەرێمــی  نەوتییەكانــی  گرێبەســتە  رووداو: 

كوردستان باشترن یان هی عێراق؟
رۆبن میڵز: رەوشــەكە زۆر جیــاوازە. هەرێمی 
كوردستان ناوچەیەكی نوێی نەوتییە و تاوەكو پێش 
2005 نەوتی كەمی تێدابوو. باشــووری عێراق زۆر 
جیاوازە، كێڵگەی گەورە و زەبەلاحی نەوتی تێدایە 
كە بۆ چەندین ســاڵە نــەوت بەرهەمدەهێنن وەك 
رۆمەیلە و زوبێر و قوڕنەی رۆژاوا و دەیان كێڵگەی 
گەورەی دیكەی جیهانی. لەبەر ئەوە، بەدڵنیاییەوە 
دەبێــت هەرێمــی كوردســتان مەرجی باشــتر بۆ 
كۆمپانیاكان دابنێت. مەرجی گرێبەستەكانی عێراق 
ئەستەمترە. كۆمپانیاكان دەڵێن قازانجی زۆر ناكەن. 
هەندێ كۆمپانیــاش وازیان لە كارەكانیان هێناوە. 
بۆ نموونە كۆمپانیای شــێڵ دەستبەرداری هەموو 

وەبەرهێنانە نەوتییەكانی بوو لە عێراق. كۆمپانیای 
ئۆكسیدێنتاڵ كە بەشیك لە كۆمپانیایەكی ئەمریكی 
بوو، وازی لە كێڵگەكانی هێنا. زۆر لە كۆمپانیاكان 
لەبــەر ئــەوەی پێیانوایــە قازانجیان نەكــردووە، 
عێراقیان بەجێهێشــت. بۆیــە پێموایە حكومەتی 
عێــراق بۆ هاندانی وەبەرهێنان بیر لە هەلومەرج و 
گرێبەستی جۆری دیكە دەكاتەوە. پێنجەمین خولی 
گرێبەســتە نەوتییەكانی عێراق كە ســاڵی رابردوو 
راگەیەنــدرا جیــاواز بوو. هەرچەنــدە خۆیان ناوی 
گرێبەستی هاوبەشكردنی بەرهەمی لێنانێن، بەڵام 
ئەو گرێبەستانە زیاتر لە گرێبەستی هاوبەشكرنی 

بەرهەم دەچن.
رووداو: ئایا ئەم جۆرە گرێبەســتانەی هەرێمی 
كوردســتان شیاون بۆ ئەوەی وەبەرهێنەری نوێ و 

كۆمپانیای نوێ بەلای خۆیدا راكێشێت؟
رۆبــن میڵــز: گرێبەســتەكانی هاوبەشــكردنی 
بەرهــەم گونجــاون. ئەم گرێبەســتانە ســەرنجی 
وەبەرهێنەران رادەكێشن. گرێبەستەكان رێوشوێنی 
جیاوازیــان تێدا گونجێنراوە. بە ئاســانی دەكرێت 
ژمارەكانــی بگۆڕێــت. بــۆ نموونە بــۆ هەندێ لە 
كێڵگــەكان دەتوانیت قازانجــی كۆمپانیاكان زیاتر 
بكەیت. ئەوە نابێتە كێشە. ئەو بابەتەی كە هەیە 
پەسەندكردنی گرێبەستی زیاتر و پرۆژەی نوێترە. 
دەبێــت ئەو پرۆســەیە خێراتر بكرێــت. هەروەها 
باڵانسێك هەبێت سەبارەت بەوەی كە چ جۆرێكی 
كۆمپانیــا دێتە هەرێمی كوردســتان. بــۆ نموونە 
ئەگــەر تۆ كار لە كێڵگەیەكــی بچووك بكەیت كە 
مەترسی كاركردنیش تێیدا زیاترە، كۆمپانیا گەورە 
نەوتییەكانی جیهان كە ئێستا لە كوردستان نین، 
نایەن گرێبەست بۆ ئەو كێڵگەیە بكەن. لەبەر ئەوە 
لە كێڵگەیەكی وەهادا دەبێت هەندێ دەستكراوەیی 
هەبێت. هەڵبەت ئێــوە خوازیارن كۆمپانیای باش 
و بەتوانــا بێتە هەرێمی كوردســتان، بەڵام هەندێ 
كۆمپانیای بچووك هەن كە دەتوانن فۆكەس بكەنە 

سەر كێڵگەیەكی بچووك و قازانجیش بكەن.
رووداو: ســەبارەت بە گازی سرووشتی هەرێمی 
كوردستان، پێتوایە سامانی گازی سرووشتی وەك 

نەوت لە هەرێمی كوردستان پەرەی پێدراوە؟
رۆبــن میڵز: بۆ دەمێك وەســتانێك لە كەرتی 
گازی سروشتیی هەرێمی كوردستان روویدا. ئێستا 
لــە قۆناغێكــدان كە هەنــدێ كێڵگــەی نوێی گاز 
پــەرەی پێدەدرێت و لــەو رێگەیەوە دەبێت هێندە 

گاز بەرهەمبێــت كە خواســتی هەرێم پڕ بكاتەوە. 
قۆناغــی داهاتوو دەبێتە ئــەوەی كە ئایا هەرێمی 
كوردستان دەتوانێت گاز هەناردە بكات؟ لە ساڵی 
2013 دا رێككەوتنێك هەبوو بۆ هەناردكردنی گازی 
سرووشــتی بۆ توركیا. هەروەها هەندێ قسەوباس 
هەبوو لەسەر ئەگەری هەناردەكردنی گاز بۆ عێراق 
كە كورتهێنانێكی زۆری لە گازدا هەیە. ئەو پرۆژانە 
دەبێت بەرەو پێشــەوە بڕۆن. تەحەددای گەورە لە 
پەرەپێدانی ئەو كێڵگانەدا هەیە. گۆڕانكاریی گەورە 
بــەراورد بە ســاڵی 2013 روویداوە. رەنگە توركیا 
ئێستا هێندە پێویستی بەگازی هەرێمی كوردستان 
نەبێت لەچاو شــەش ساڵی رابردوو. توركیا گازی 
لە رووسیاوە بۆ دێت و هەروەها خەریكە بۆڕییەكی 
نوێش رادەكێشــن. توركیا گاز لــە ئازەربایجان و 
ئێرانیش وەردەگرێ. لەبەر ئەوە بازاڕەكە بەڕاستی 
ركابەرییەكــی تونــدی تێدایە. بەڕای من باشــترە 
مامەڵــە لەگــەڵ عێــراق بكرێت بۆ ناردنــی گازی 

سرووشتی، ئەوە بۆ هەردوولا قازانجی هەیە.
رووداو: كەواتــە ئــەو كێڵگانــەی وەك میران و 
بنەبــاوی كــە دانــراون بــۆ هەناردەكردنــی گازی 
سرووشتی، بۆچی كەمتر پەرەیان پێدراوە. كێشەی 

سەرەكی لە پەرەپێدانی ئەو كێڵگانە چییە؟
رۆبــن میڵــز: چەندین پرســی پەیوەســت بەو 
كێڵگانــە هەیە. یەكێك لە هۆكارەكانی دەبێت ئەو 
رێككەوتنــە بێــت كە لەگەڵ توركیا كــراوە. ئەمە 
كاری زۆری دەوێــت. توركیا دەبێت ســەرەتا ئەو 
گازەی بوێت و پاشــان ئەوە گازێكی زۆرە، دەبێت 
بۆڕی بۆ رابكێشرێت. بەڵام پرسیارەكە ئەوەیە ئایا 

توركیا ئەوەندە گازی دەوێت؟
رووداو: ئــەی ســەبارەت بــە گرێبەســتەكەی 
رۆسنەفت بۆچوونت چییە كە بەنیازە بۆڕییەكی گاز 
دابمەزرێنێ. پێتوایە ئەو پرۆژەیە دەكرێت بەمزووانە 

دەستپێبكات؟
رۆبن میڵز: ئەگەر رۆســنەفت ئامادە بێت ئەم 
كارە بــكات، ئــەوا هەنگاوێكــە بەرەوپێش. بەڵام 
هێشــتا دەبێــت رێككەوتنێكی گازی سرووشــتی 
لەگــەڵ رووســیا هەبێــت. رۆســنەفت بەرلەوەی 
بــۆڕی گازی سرووشــتی رابكێشــێت دەبێت بۆی 
روون بێتەوە كە لەوبەرەوە كڕیارێكی گەورە هەیە 

پێویســتی بە بڕێكی زۆر گازی سرووشــتی هەیە. 
پاشــان دەبێت توركیاش ئامــادە بێت بۆ ئەوەی 
بۆڕی گازی خۆی راكێشــێت و بیبەســتێتەوە بە 
بــۆڕی گازی سرووشــتیی هەرێمی كوردســتان و 
ئــەو گازەی كە وەردەگرێت بیگوازێتەوە بۆ ناوچە 

جیاجیاكانی خۆی. 
رووداو: بەپێــی خەمڵاندنی تۆ ئێســتا كەرتی 
نەوتــی هەرێمــی كوردســتان چۆنە. چــاوەڕوان 
دەكرێت لەمســاڵ و ساڵی داهاتوو بەرهەمهێنانی 
نەوتــی كوردســتان چەنــد بێــت و كۆمپانیاكان 
بــە نیــازن چەندە پــارەی خۆیان لــە كێڵگەكان 

وەگەڕبخەن؟
رۆبن میڵز: ئێستا ئاستی بەرهەمهێنان نزیكەی 
رۆژانــە 400 هــەزار بەرمیلــە. هەروەها ئاســتی 
بەرهەمهێنــان بەرزبووەتــەوە. بــۆ نموونە ئەگەر 
ســەیری كێڵگەی تاوكــێ بكەین، ئەوان ئاســتی 
بەرهەمهێنانیان بــەرز كردووەتــەوە. كۆمپانیاكە 
كێڵگــەی پێشــخابووری پەرەپێــداوە. ئەمــەش 
یارمەتیــدەر بــووە بــۆ بەرزكردنــەوەی ئاســتی 
بەرهەمهێنــان. لــە كێڵگەی خورمەڵەش ئاســتی 
بەرهەمهێنانــی نــەوت زیــاد بــووە. هەروەهــا لە 
ئەتــرووش بەرهەمهێنان زیاد كراوە. بەرهەمهێنان 
لە هەندێ كێڵگەی بچووكیش زیاد كراوە. بەبڕوای 
مــن زۆر گرینگە كە ئەم جووڵە گەورەیە بەردەوام 
و جێگیــر بێت. چونكە هەندێ لە كێڵگەكان ئیتر 
خەریكــە كۆن دەبن، بۆ نموونە كێڵگەی تەقتەق. 
ئەمەش كاریگەری هەبووە لەســەر بەرهەمهێنانی 
نــەوت لە هەمــوو هەرێمی كوردســتان. هەروەها 
ئەمســاڵ و ســاڵی داهاتوو هەندێ كێڵگەی دیكە 
لە هەرێمی كوردســتان دەگەنە لوتكەی خۆیان و 

نەوتەكەیان بەرەو كەمبوونەوە دەڕوات.
رووداو: ســەبارەت بە توانای پاڵاوتنی هەرێمی 
كوردســتان بۆچوونت چییە؟ دەكرێت لە هەرێمی 
كوردســتان توانای پاڵاوتن بەرزبكرێتەوە و ببێتە 

بازاڕێكی باش بۆ بەرهەمە نەوتییەكان؟
رۆبــن میڵز: پێموایە ئێســتا توانــای پاڵاوتن 
گونجاوە بۆ هەرێمی كوردستان. تەنانەت دەكرێت 
هەنــدێ بەرهەمــی نەوتیــش هەنــاردە بكرێــت. 
هەنــدێ لــە نەوتی ژێر كۆنترۆڵی عێــراق دەڕواتە 
پاڵاوگەكانی هەرێمی كوردستان و لەو پاڵاوگانەوە 
وەك بەرهەمە نەوتییــەكان دەدرێتەوە بە عێراق. 
پێویستە ئاستی پاڵاوگەكانی هەرێمی كوردستان 
بەرزبكرێتــەوە بــۆ ئــەوەی بەرهەمــی كواڵیتــی 
بەرزی باشتر بەرهەمبهێنن. بەتایبەتی لە كۆتایی 
ئەمســاڵ بڕیارێك دەدرێت لەسەر نەوتی رەش لە 
كەشتییەكاندا. لەوە بەدواوە كەشتییەكان ناتوانن 
نەوتــی رەش بەكاربهێنن كە گۆگردی زۆرە. لەبەر 
ئەوە نرخی نەوتی رەش تاوەكو كۆتایی ئەمســاڵ 
زۆر دادەبەزێت. پاڵاوگە ئاساییەكان نەوتی رەشی 
زۆر بەرهەمدەهێنن. بۆیەش ئەم پاڵاوگانە دەبێت 
ئاســتی خۆیان بەرز بكەنەوە كە ئەو نەوتە رەشە 
بتوانن بكەنە بەنزین و گازوایل و بەرهەمی نەوتیی 

بەنرختر.
رووداو: خەمڵاندنەكانت بۆ ئاستی بەرهەمهێنانی 

نەوت لە ساڵی داهاتوودا چۆنە؟
رۆبن میڵز: زۆر ئاســانە پێشــبینی بكەیت كە 
بەرهەمهێنانی نەوتی هەرێمی كوردســتان لە 400 
هــەزار بەرمیلــی رۆژانــەوە بەرزبێتــەوە بۆ 450 
هــەزار بەرمیــل و زیاتریش. تەحەدداكــە ئەوەیە 
كــە لە چەند ســاڵی داهاتوودا بــەردەوام بیت لە 
بەرزكردنەوەی ئاستی بەرهەمهێنان، ئەوەش تەنیا 
بە پەرەپێدان و دۆزینەوەی كێڵگەی نوێ دەكرێت. 
دەبێــت ئەو كێڵگانەش كە نەوتی لێ بەرهەمدێت 
وەبەرهێنانی زیاتری تێدا بكرێت بۆ ئەوەی ئاستی 
بەرهەمهێنانیــان جێگیر بكــرێ. هەندێ كێڵگەی 
دیكە وەك ئەتروش و شێخان كە نەوتی قورسیان 
تێدایە، وەبەرهێنان لەو كێڵگانە زۆر ئەستەمترە. 
چونكــە بــۆ بەرهەمهێنانی نەوتــی زیاتر، دەبێت 

پارەی زیاتر خەرج بكرێت.

رۆبین میڵز، بەڕێوەبەری راوێژكاری كۆمپانیای قەمەر ئێنێرجی بۆ )رووداو(:

توركیا زۆر پێویستی بە گازی سرووشتیی 
هەرێمی كوردستان نەماوە

رۆبــن میڵز، بەڕێوەبــەری راوێــژكاری كۆمپانیای 
قەمــەر ئێنێرجییە كــە كۆمپانیایەكی ناســراوی 
جیهانییە لە بــواری پێدانی راوێژ لە بواری وزەدا. 
هەروەهــا شــارەزایەكی بەناوبانگــی كەرتــی 
نەوت و گازی هەرێمی كوردستانە و یەكێك بوو 
لە بەشــداربووانی بیســتوچوارەمین كۆنگرەی 
وزەی جیهــان كە لە رۆژانــی 9 12/9/2019- لە 
شــاری ئەبوزەبی لە ئیمارات بەڕێوەچوو. عومەر 
ئەحمــەد، نێردراوی )رووداو( بــۆ كۆنگرەكە ئەم 
هەڤپەیڤینــەی لەگەڵ كردووە كە تێیدا تیشــك 
دەخاتە ســەر دوایین پەرەسەندنەكانی كەرتی 
نەوت و گازی سرووشتی لە هەرێمی كوردستان.

هەڤپەیڤین: عومەر ئەحمەد
رووداو - ئەبوزەبی

حكومەتی عێراق 
دەتوانێت بۆڕی 
نەوتی كوردستان 
وەك بەدیلێك 
بەكاربهێنێ

هەرێمی 
كوردستان 
دەتوانێت گازی 
سروشتی خۆی 
بداتە بەغدا

ساڵی داهاتوو 
دەكرێت 
بەرهەمی 
نەوتی شێخان 
و ئەترووش زیاد 
بكرێت

دەبێت مەرجی 
باشتر بۆ كۆمپانیا 
نەوتییەكان 
دابنرێت بۆ ئەوەی 
بێنە هەرێمی 
كوردستان گرێبەستە نەوتییەكانی 

هەرێمی كوردستان لە 
راكێشانی وەبەرهێنەراندا زۆر 
سەركەوتوو بوو

نەوتی هەندێك 
كێڵگەی كوردستان 
بەرەو كەمبوونەوە 
دەڕوات

رووداو - هەولێر

وڵاتانی زلهێزی ئەوروپا داوای سیستەمێكی نوێ 
بۆ دابەشــكردنی كۆچبەران دەكــەن، لەبەر ئەوەی 
سیســتەمە كۆنەكە گوشــارێكی زۆری لەسەر وڵاتە 
ســنوورییەكانی یەكێتیی ئەوروپا دروســتكردووە. 
هاوكات فەرەنســا كە پشــتیوانێكی سەرەكیی ئەو 
پلانەیە، بەڵێنی داوە سیاسەتێكی توندتر بەرامبەر 

كۆچبەران بگرێتەبەر. 
رۆژی چوارشەممەی هەفتەی رابردوو، ئیمانوێل 
ماكرۆن، سەرۆككۆماری فەرەنسا و جوزێپێ كۆنتێ، 
ســەرۆكوەزیرانی ئیتاڵیا لە رۆما كۆبوونەوە. دوای 
كۆبوونەوەكــە هەردوو ســەركردەكە رایانگەیاند كە 
یەكێتیی ئەوروپا بۆ دابەشكردنی ئەو كۆچبەرانەی 
لــە دەریــای نێوەڕاســتەوە دێــن، پێویســتی بــە 

سیستەمێكی دادپەروەرانەترە. 
ماكــرۆن لــە دوای كۆبوونەوەكــە رایگەیانــد: 
"فەرەنســا ئامادەیــە بــۆ هەڵوەشــاندنەوەی ئــەو 
سیســتەمەی ئێســتا". ئاماژەی بۆ ئەوەش كرد كە 
"یەكێتیی ئەوروپا بەپێی پێویســت هاوكار نەبووە 
لەگــەڵ ئەو وڵاتانــەی كە یەكەمجار پێشــوازی لە 

كۆچبەران دەكەن"، لەوانەش ئیتاڵیا و یۆنان. 
لە ســاڵی 2015 ـــەوە ئیتاڵیا پێشــەنگ بووە 
لــە پێشــوازی لە لێشــاوی ئــەو كۆچبەرانــەی لە 
رۆژهەڵاتی نێوەڕاســت و باكووری ئەفریقاوە روویان 
لە سنوورەكانی یەكێتیی ئەوروپا دەكرد، رەخنەشی 
لە وڵاتانی دیكەی یەكێتییەكە گرتووە كە ئامادەنین 
وەك پێویست پشكی خۆیان لە كۆچبەران وەربگرن.
حكومەتــی هاوپەیمانیــی پێشــووی ئیتاڵیــا و 
بــە تایبەتی وەزیری پێشــووی ناوخــۆی ئەو وڵاتە 
دژەكۆچبــەری  سیاســەتێكی  ســالڤینی،  ماتیــۆ 
پەیڕەو دەكرد، لەو چوارچێوەیەشــدا بەندەرەكانی 
وڵاتەكەی بەڕووی بەلەمی كۆچبەراندا داخســتبوو، 
رێگەشــی نەدەدا رێكخــراوە ناحكومییە مرۆییەكان 
كۆچبەرە رزگاركراوەكان بهێننە ئیتاڵیا. بەڵام ئێستا 
حكومەتێكی هاوپەیمانیی نوێ لە ئیتاڵیا پێكهاتووە 
كە بەڵێنی داوە سیاسەتەكانی سالڤینی بوەستێنێ. 
بەگوێــرەی داتاكانــی رێكخــراوی نێودەوڵەتیی 
كۆچبەران )IOM( ، لە سەرەتای ئەمساڵەوە زیاتر 

لــە 73 هەزار و 327 كۆچبــەر خۆیان گەیاندووەتە 
ئەوروپــا. لــەو ژمارەیە 59 هەزار و 763 كەســیان 
لــە رێگــەی دەریا و 13 هەزار و 564 كەســیان لە 
رێگای وشــكانییەوە هاتوون. بە درێژایی ئەمســاڵ 
909 كۆچبەر لە دەریای نێوەڕاســتدا خنكاون یان 

شوێنبزرن.
هەر بەگوێــرەی راپۆرتەكە، لــە رۆژی 12 هەتا 
17ی ئەیلوولــی ئەمســاڵ 718 كۆچبــەری نــوێ 
گەیشتوونەتە ئیتاڵیا، بەوپێیەش رێژەی هاتووەكان 

لە چاو هەفتەی پێشتر ٪214 بەرز بووەتەوە. 
ناوەڕاستی ئەم مانگە هۆرست زیهۆفەر، وەزیری 
ناوخــۆی ئەڵمانیــا رایگەیاند، وڵاتەكــەی ئامادەیە 
٪25ی ئــەو كۆچبەرانــە وەربگــرێ كە بــە بەلەم 
خۆیان گەیاندووەتە ئیتاڵیا. رۆژنامەی )ریپۆبلیكا(
ی ئیتاڵــی لــە راپۆرتێكدا ئاشــكرای كــردووە كە 
فەرەنســاش ئامادەیــە هەمان رێژە لــە كۆچبەر لە 
ئیتاڵیــا وەربگرێ. ئیتاڵیا خــۆی تەنیا ٪10ی ئەو 
كۆچبەرە نوێیانەی بەردەكەوێ، لەبەر ئەوەی پێشتر 
كۆچبــەری وەرگرتــووە و نەیخســتوونەتە ناو ئەو 

سیستەمەوە.
بڕیارە ئەمڕۆ دووشەممە 2019/9/23 وەزیرانی 
ناوخۆی وڵاتانی ئەندامی یەكێتیی ئەوروپا ناوەڕۆكی 
رێككەوتنێكی نوێ بۆ دابەشكردنی ئەو كۆچبەرانە 

تاوتــوێ بكەن كە بــە بەلەم خۆیــان گەیاندووەتە 
یەكێك لە وڵاتانی یەكێتیی ئەوروپا.

كۆنتێ لە كۆبوونەوەیەكی سەرەتای ئەم مانگەی 
لەگــەڵ بەرپرســانی یەكێتیی ئەوروپــا رایگەیاند: 
"ئامادەگییەكــی زۆر هەیــە بــۆ ئەوەی هــەر هیچ 
نەبــێ دەمودەســت رێككەوتنێكی كاتــی لەبارەی 
دابەشــكردنی كۆچبەران بكەین، كــە دەكرێ دواتر 

كاری زیاتری لەسەر بكرێ".
سیاسەتی دابەشــكردنی كۆچبەران هەنگاوێكی 
ەوە بابەتی مشتومڕی  نوێ نییە و لە ساڵی 2015 ـ
تونــدی نێــوان ئەندامانی یەكێتیــی ئەوروپا بووە. 
بەشێك لە كێشەكە بۆ "رێنمایی دبڵن" دەگەڕێتەوە 
كــە تێیدا هاتــووە كۆچبەر دەبێ لــە یەكەم وڵاتی 
ئەندامی یەكێتیــی ئەوروپا وەربگیرێ، نەك ئەوەی 

روو لە وڵاتی دووەم یان سێیەم بكات.
جیــا لەمە وڵاتانــی دیــوی رۆژهەڵاتی یەكێتیی 

ئەوروپــا هەر لە ســەرەتاوە كێشــەیان لەگەڵ ئەو 
سیســتەمە هەبــووە، كۆمــاری چیــك، هەنگاریا، 
پۆڵەنــدا و ســلۆڤاكیا ئامادەنین هیــچ كۆچبەرێك 
وەربگرن كە لە رێگەی دەریاوە خۆیان گەیاندووەتە 

وڵاتێكی سنووری یەكێتیی ئەوروپا.
فەرەنسا سیاسەتی 

كۆچبەری توندتر دەكات
هەرچەنــد هەنگاوەكان بــۆ وەرگرتنی كۆچبەرە 
رزگاركراوەكانی ئیتاڵیا دەستیانپێكردووە و فەرەنسا 
یەكێك لە بەشدارە چالاكەكانی ئەو هەنگاوەیە، بەڵام 
لە لایەكی دیكەوە ماكرۆن داوای كردووە سیاسەتی 

وەرگرتنی كۆچبەر لە وڵاتەكەی توندتر بكرێ.
ماكــرۆن لە كۆبوونەوەیەكی هەفتــەی رابردووی 
كابینەی حكومەتی فەرەنســادا رایگەیاند: "هاتنی 
كۆچبەران بۆ ئەوروپا هیچكات هێندەی ئێستا كەم 

نەبووە، كەچی داوای پەنابەرێتی لە فەرەنسا هەر لە 
ئاستێكی بەرزدا ماوەتەوە. كاتێك ئێمە خۆمان زۆر 
مرۆڤدۆست پیشاندەدەین، دۆخەكە وەها دەردەكەوێ 

كە ئێمە بابەتەكەمان بە شلی وەرگرتووە".
لە كاتی هەڵمەتی هەڵبژاردنەكانی فەرەنســا لە 
2017، ماكرۆن بە شانوباڵی سیستەمی كۆچبەریی 
ئەڵمانیایــدا هەڵدەگــوت، بــە تایبەتیــش ئەنگێلا 
مێــركڵ كە لــە 2015 دەرگای وڵاتەكــەی بە رووی 
یــەك ملیــۆن كۆچبەردا كــردەوە، بــەڵام لە كاتی 
دەستبەكاربوونییەوە سیاسەتێكی توندی بەرامبەر 

كۆچبەرە كۆمەڵایەتییەكان گرتووەتەبەر.
بەگوێــرەی راپۆرتێكــی ماڵپــەڕی )لــۆكاڵ(ی 
فەرەنسی، ســاڵی رابردوو فەرەنســا 122 هەزار و 
743 پەنابــەری وەرگرتووە، بەو پێیەش داواكان لە 

چاو ساڵی 2017 بە رێژەی 22% بەرزبووەتەوە.
لە چوار ساڵی رابردوودا پرسی كۆچبەران یەكێك 

بــووە لە پرســە گەرمەكانی گۆڕەپانی سیاســی و 
كۆمەڵایەتیی وڵاتانی ئەوروپی. پارتە راستڕەوەكان 
ئەو پرســە بۆ جووڵاندنی دانیشتووانی وڵاتەكانیان 

بەكاردەهێنن.
بەهاری ســاڵی داهاتوو، فەرەنســا هەڵبژاردنی 
شارەوانییەكانی لە پێشە. جیا لەمە ماكرۆن بەنیازە 
لە ساڵی 2022 خۆی بۆ خولی دووەمی سەرۆكایەتی 
فەرەنسا بپاڵێوێ. پارتەكانی ئۆپۆزیسیۆن ماكرۆن 
تۆمەتبار دەكەن بەوەی دەیەوێ لە رێگەی پرســی 
كۆچبەرانەوە دەنگی پارتە راســتڕەوەكان بۆ خۆی 
بەرێ. مارین لوپێن، سەرۆكی پارتی گردبوونەوەی 
نیشــتمانی، بە كەناڵی )BMF(ی فەرەنسی گوت: 
"بەو باسوخواسەی كۆچبەراندا وادیارە ماكرۆن خۆی 

بۆ هەڵبژاردنی سەرۆكایەتی ئامادە دەكات".

كارۆلین فورێست: 

كاتێك چیرۆكی ژنە فرۆشراوە 
ئێزیدییەكانم خوێندەوە، تێگەیشتم كە 

چیدی قەڵەم بەشم ناكات

تاراوگەهونەری كۆمۆنێكی سوێد نایەوێ كۆچبەران وەربگرێدێوەكەی هەولێر لە ئوستراڵیایە
رووداو - هەولێر

 لە رۆژی یەكشەممەی رابردووەوە، بەرهەمەكانی هونەرمەند راز خەیدان لە پیشانگایەك لە شاری مێلبۆرن لە ئوسترالیا نمایش دەكرێن. راز لە هەڤپەیڤینێك 
لەگەڵ رادیۆی نیشتمانیی ئوسترالیا دەڵێ "بەشی زۆری كارەكانم پەیوەندییان بە تواناسازی ئافرەتانەوە هەیە". راز لە سوید لە دایكبووە، لە بەریتانیا گەورە بووە 

 Darling( "و ئێستا لە هەولێر نیشتەجێیە و لە بوارەكانی فۆتۆگراف، نیگار، هێڵكاری، گرافیك و شیعردا كاردەكات، بەسەر بەرهەمەكانیشیەوە ناوی "دێوی ئازیز
Beast( هەیە، ناوی "دێو" لە منداڵییەوە بەهۆی قژی زبر و برۆیەوە پێی بڕاوە.

رووداو – بینگتفۆرش
كۆمۆنــی بێنگتفــۆرش دەیەوێــت وەرگرتنی پەنابەرانی تازەهاتوو بۆ شــارەكەیان ڕاگرێت. ئەمەش دوای ئەوەی كە كۆمۆنی سوێلڤێســبۆری بڕیاریدا دژایەتی 

یاســایی جێكردنەوی تازەهاتووان بكات. هاوكات دەزگای كۆچ ئەو مافەی پێدراوە كە ئەو پەنابەرانەی ئیقامە وەردەگرن بەســەر شــارەوانییەكانی سوێد دابەشیان 
بكات. شارەوانی بێنگتفۆرش لە ماوەی سێ ساڵی رابردوودا 700 كۆچبەری تازەهاتووی وەرگرتووە. بە وتەی ستیگ بێرتیلسۆن، سەرۆكی شارەوانییەكە ئەو ژمارەیە 

لەوە زیاترە كە شارەوانییەكە بتوانێ لە ئەستۆی بگرێت. بێرتیلسۆن بە تەلەڤیزیۆنی كەناڵی چواری سویدی گوتووە شارەوانییەكەی ئەوان بچووكە و توانای وەرگرتنی 
پەنابەری دیكەی نییە، بۆیە وا باشترە ئەو پەنابەرانەی ئیقامە وەردەگرن لە جێگەیەكی دیكە جێگەیان بۆ دابین بكرێت.

لە سەرەتای 
ئەمساڵەوە 
73 هەزار و 
327 كۆچبەر 
گەیشتوونەتە 
ئەوروپا

 )فۆتۆ: رادیۆی سوێد(

خوێندنەوەیەك بۆ فیلمی خوشكانی شەڕ

خوشكانی شەڕ... فیلمێك بۆ 
نیشاندانی ژنی پاڵەوان و قوربانیدەر 

ســینەما دەكات. یەكــەم فیلمــی خــۆی بــە ناوی 
خوشكانی شەڕ دەخولقێنێ. فیلمێك كە باسی شەڕ 
و كارەساتە مرۆییەكانی سەردەم دەكات،‌ سەمبوڵە 
دروستكراوەكان تێكدەشكێنێ و باس لە ئیرادەیەكی 
پۆڵایینــی ژنانە دەكات. مێــژوو وەبیردەهێنێتەوە و 
بوێرانە دەیبەســتێتەوە بە دەرهاوێشتەكانی شەڕی 
جیهانی، هۆڵۆكۆست، شەڕە ئایینییەكان، تێرۆریزم 

و قەیرانە سیاسییەكانی‌ جیهانەوە. 
هێزی نووســین و رۆحی رۆژنامەڤانیی كارۆلین، 
دەبێتــە هــۆی خوڵقاندنــی دیالۆگێكــی بەهێــزی 
رەخنەگرانە و زیرەكانــە و قەیرانەكانی رۆژهەڵات و 
رۆژئاوا پێكەوە دەبەستێتەوە، زۆر بوێرانە باس لە هێز 
و یەكگرتنی ژنان دەكات. روانینە فیمینیستانەكەی 
ئەم دەرهێنەرە وای لێدەكات چیرۆكە راستەقینەكانی 
وڵاتە جیاوازەكان پێكەوە ببەستێتەوە. ژنی قوربانیی 
توندوتیژیی شــەڕ و جینۆســاید دەكاتــە نوێنەری 
سەرجەم ئەو ژنانەی كە لەناو شەڕە ئایینییەكان لە 
جیهاندا وەك چەك بەكاردەهێنرێن. بە تێكشكاندنی 
ســنوورەكان، روانینێكــی تــر بۆ بینــەری جیهانی 
دەســتەبەر دەكات. ســەرجەم ئەمانە و زۆر پەیامی 
دیكە بە فیلتەرێكی گەرم و بە رەنگی هەتاو و تۆزی 
شەڕ لە 9ی ئۆكتۆبەری 2019 دەچنە سەر پەردەی 

سینەماكان لە فەرەنسا.
كارۆلین لە ساڵی 2000ەوە وەكو رۆژنامەنووسێكی 
رەخنەگــر دژ بە ئەنتێگریســمی ئایینی و سیاســی 
كار دەكات. بــاس لــە كاریگەرییــە نێگەتیڤەكانــی 
ئەنتێگریســمی هەر ســێ ئایینی مەسیحی، جوو و 
ئیسلام لەسەر مافەكانی مرۆڤ بە گشتی و مافەكانی 

ژنان بە تایبەتی دەكات. 

باس لە ئامرازگەرایی ئایینی دەكات كە چۆن ئایین 
وەك وەســیلەیەك بەكاردەهێنرێت بۆ پێشێلكردنی 

مافەكانی مرۆڤ.
خۆی دەڵێت: "پاش هێرشــە تیرۆریستییەكەی 
ســەر بنكەی بڵاوكراوەی شــارلی ئێبدۆ لە ســاڵی 
2015 كــە خۆم یەكێــك بووم لە نووســەرەكانی، 
هەســتمكرد چیدی نووسین بەشــم ناكات. كاتێك 
بۆ یەكەمجار چیرۆكی ژنە فرۆشــراوە ئێزیدییەكانم 
خوێنــدەوە، تێگەیشــتم كــە چیدی قەڵەم بەشــم 
ناكات، كاتێك وێنــەی ئەو ژنە جەنگاوەرانەم بینی 
كە نەترسانە و سەركردانە شەڕی تێرۆریزم و داعش 
دەكەن، تێگەیشــتم كە چیتر قەڵەم بەشــم ناكات. 
پێویستم بە ئامرازێكی دیكە هەبوو بۆ ئەوەی باس 
لە راستییەك بكەم كە نزیكەی بیست ساڵە شەڕی 

بۆ دەكەم". 
توانا رۆژنامەڤانییەكەی كارۆلین لەسەر سیناریۆ 
و داڕشتنەوەی دەق و دیالۆگەكان رەنگی داوەتەوە. 
وەك لێكۆڵەرێــك چووەتە نێــو قووڵایی بابەتەكان 
و زۆر كورت و ســادە زانیارییەكانت پێدەبەخشــێ. 
ئێزیدییــەكان  ئایینــی  بــە  بێگانــە  كەســێكی 

ئاشــنا دەكات. بــە ئاڵۆزییەكانــی چەمكی 
)كوردبــوون(دا دەچێتــەوە و چەمكــی 
ئایینــی و كولتووری و ناسیۆنالیســتی 
لەیەك جیا دەكاتەوە و لە یەك شوێندا 

بە تەنیشتی یەكەوە دایاندەنێت.
زۆر راشــكاوانە بــاس لە كوردســتان 
دەكات.  ناوچەكــە  سیاســەتەكانی  و 
ســیمبولەكانی كــورد دەزانێــت و رێــز 

لە شــەهیدەكانی دەگرێــت. وەك خۆی دەڵێت: 
"ویســتم رێزێــك لە كورد و كوردســتان و هێزی 
بەرگریكردنی بگرم" . كارۆلین رووداوەكان پێكەوە 
دەبەستێتەوە، مێژوو دەهێنێت و هەڵیدەكێشێت 
بە سیاســەت، دواتــر بە ماچێكی ژنە شــەڕڤان 
و پێشــمەرگەیەك‌، لەگــەڵ مرۆڤایەتیدا ئاهەنگ 

دەگێڕێت.
خوشــكانی شەڕ، باسە جیهانییەكان پێكەوە 
دەبەســتێتەوە. لە رێگەی گفتوگــۆی نێوان ئەم 
ژنانــە، لەگــەڵ خۆمــان ئاشــتمان دەكاتــەوە و 
وێنەیەكــی تری هێرۆیزم لە روانگەی ســینەماوە 
هێرۆیزمێكــی  وێنــەی  دەكات.  پێشــكەش 
فیمینیستانە دەهێنێت و‌ بە فیلتەرێكی سینەمایی 
نەرمــی شۆڕشــگێڕانەدا  موزیكێكــی  و  گــەرم 
تێیدەپەڕێنێ و دەڵێت: شۆڕشــی ئێمە ســنوور 
ناناســێت. بە زمانێكی فەلســەفیانە سەختترین 
و رەشــترین رووداوەكانــی نــاو شــەڕ بــە گوێدا 
دەچپێنێ و لە كۆتاییدا چاوی بینەر بانگهێشتی 
نیــگا قووڵەكانی )زارا( دەكات، نیگای ژنێك كە 
هــەم قوربانییــە و هەم پاڵــەوان و لە كۆتاییدا 
بینەر لەنــاو نیگای كۆتایــی )زارا( دا 

بەجێدەهێڵێت.

پاریس، 18ی ســێپتەمبەری 
2019

* شەیدا حیسامی، پسپۆڕی 
میدیا و جێندەر، بەڕێوەبەری 
رێكخراوی فەرەنسی بۆ یارمەتی 

مرۆیی و ژورنالیزم.

 )Sisters in Arms شــەڕ-  )خوشــكانی 
ناوی یەكەمین فیلمی ســینەمایی خاتوو كارۆلین 
فورێست، رۆژنامەنووسی ناوداری فەرەنسییە. ئەم 
فیلمە كە وا بڕیارە لە فێســتیڤاڵی چوارەمی فیلم 
لە ســلێمانی لە یەكی ئۆكتۆبــەری داهاتوو ببێتە 
فیلمــی كردنــەوەی فێســتیڤاڵەكە، چیرۆكی دوو 
كچی فەرەنسی )كاهینە بە رەگەز موسوڵمانێكی 
جەزائیــری( و )ساشــكا جوویەكــی بــە رەگــەز 
ئیســرائیلی‌( دەگێڕێتەوە كە خۆویســتانە دەچنە 
كوردســتان و دەبنە ئەندامی‌ یەكەیەكی سەربازی 
نێودەوڵەتیــی تایبــەت بە ژنان. بــە فەرماندەیی 
ژنێكی كورد و شانبەشانی شەڕڤان و پێشمەرگە و 
هاوپەیمانە نێودەوڵەتییەكان شەڕی داعش دەكەن. 
هێڵــی دووەمی چیرۆكی فیلمەكە باس لە كچێكی 
ئێزیدی دەكات بە ناوی )زارا( كە پاش رزگاربوونی 
لە دەستی داعش، دەبێتە ئەندامی ئەم یەكەیە بۆ 
تۆڵەكردنەوەی كوژرانــی باوكی و رزگاركردنی برا 

بچووكەكەی.
ئــەم یەكە ســەربازییە پێكهاتــووە لە حەوت 
ژنــی جەنگاوەر كە هەركامیــان هەڵگری چیرۆكی 
نەتەوەیەكە، ئەمان لەناو شــاخەكانی كوردستاندا 
یەكدەگــرن و ســۆزی خوشــكایەتی دەدەن بــۆ 

بەرەنگاربوونەوەی تێرۆریزم.

فیمینیزم و ژورنالیزم لە فیلمی 
خوشكانی شەڕدا

ســاڵی 2017 بــە كارۆلیــن ئاشــنا بــووم، لە 
چاودێــرە  گەڕانــەوەی  پــاش  كۆبوونەوەیەكــدا 
ســەربەخۆیی  ریفراندۆمــی  بــۆ  فەرەنســییەكان 
كوردســتان، هەر لە یەكەم دانیشــتندا هەستم بە 
هێزێكی تایبەت لە شینایی نیگاكانیدا كرد. كە قسەی 
بۆ دەكەیت، بەقووڵی لێت دەڕوانێت و بۆ هەموو 
قســەیەكی بەڵگە و ئارگۆمێنتی هەیە.‌ 
روانینی فیمینیستانەی هاوبەشمان 
هەیە لە‌ تێگەیشــتنی بابەتەكان و 
لــە روانگەیەكــی مرۆڤدۆســتانەوە 
ســەیری ئاڵۆزییەكانــی ســەردەم 
دەكات. ئەمانــەش بوونە هۆی 
هاوڕێیەتییــەك  دروســتبوونی 
كە بنچینەیەكی پتەوی هەیە بۆ 

لە ژن و تواناكانی.رێزلێنان 
كارۆلین ، پاش بیست ساڵ كاری رۆژنامەوانی 
و دەرهێنانــی 21 فیلمــی بەڵگەنامەیــی، روو لە 

شەیدا حیسامی*

كچە كوردێك بەشداری كێبڕكێیەكی 
نێودەوڵەتی شاجوان دەكات

دیمەن بورهان
رووداو - هەولێر 

ئوســترالیا  دانیشــتووی  كــوردی  خانمێكــی 
بــۆ یەكەمجار بەشــداری لە ركابەریی شــاجوانی 
یونایتد نەیشنس )نەتەوە یەكگرتووەكان( دەكات 
كــە 40 كەس لــە 40 وڵاتی جیــاوازەوە ركابەری 
لەســەر نازناوەكە دەكــەن. ئەو خانمە وڵاتینامەی 
ئوسترالیای هەیە، بەڵام وەكو خۆی دەڵێ بەناوی 
كوردستانەوە بەشداری لەو پێشبڕكێیە دەكات كە 
لە ســەرەتای مانگی تشرینی دووەمی ئەمساڵ لە 

هیندوستان بەڕێوەدەچێت.
جاسمین ئەردەڵان محەممەد، تەمەنی 29 ساڵە 
و خەڵكی قەزای كۆیەیە. ماوەی 12 ســاڵە لەگەڵ 
خێزانەكەی لە ئوســترالیا نیشتەجێیە. بڕوانامەی 
ماستەری لە یاسای نێودەوڵەتی بۆ مافەكانی منداڵ 
هەیە. ماوەی چوار ساڵە لەگەڵ گەنجێكی مالیزی 

هاوسەرگیری كردووە و خاوەنی كچێكن.
جاســمین هەمیشــە ســەرقاڵی كاری مرۆیی و 
پڕۆژەی خێرخوازی بووە، وەك خۆی دەڵێت ئێستا 
بەو خەونەی گەیشــتووە "خەونی من كاركردن بوو 
لــە رێكخراوە نێودەوڵەتییەكان لە بواری هاوكاریی 
مرۆیی و پڕۆژەی خۆبەخشی. ئێستا بە خەونەكەم 

گەیشــتووم و مــاوەی چوار ســاڵە بە خۆبەشــی 
كاری وەرگێــڕان بۆ ئەو پەنابــەرە كوردانە دەكەم 
كە دێنە ئوسترالیا. سێ ساڵیشە لەگەڵ رێكخراوە 
نێودەوڵەتییەكان خەریكی پڕۆژەی خێرخوازین بۆ 

منداڵان و كەسانی پەككەوتوو".
بەشــداری  دەیەوێــت  جاســمین  ئەمســاڵ 
پێشــبڕكێیەكی نێودەوڵەتی بكات بۆ هەڵبژاردنی 
شاجوان. لەبارەی ئەو كێبڕكێیە و بەشداریكردنیشی 
دەڵێ: "لە كێبڕكێی شــاجوانی یونایتد نەیشنس، 
هەموو وڵاتێك دەتوانێت بەشدار بێت. هەر ساڵە لە 
وڵاتێك بەڕێوەدەچێت. بۆ ئەمساڵیش ركابەرییەكە 
لە هیندوستان بەڕێوەدەچێت. كێبڕكێیەكە بۆ سێ 
گرووپی جیاوازە و بەســەر چەند لیستێكدا دابەش 
بــوون. ئەوانیش هەڵبژاردنی شــاجوان بۆ كچان، 
شــاجوانی ژنە جیابووەوەكان لە هاوژینەكانیان و 
هەروەها هەڵبژاردنی شاجوان بۆ ئەو ژنانەی هاوژین 

و منداڵیان هەیە".
جاســمین یەكێكە لە بەشداربووەكانی ركابەری 
لە كێبڕكێی شــاجوانی گرووپی سێیەم و دەڵێت: 
"لــەم كێبڕكێیەدا ژنانی تەمەن 28 بۆ 52 ســاڵی 
لە وڵاتە جیاوازەكان بەشــدار دەبــن. 40 ژنی 40 
وڵات لــە ركابەریدا دەبن بۆ لەســەرنانی تاجەكە. 
من دەمتوانی لەســەر ناوی ئوســترالیا بەشــداری 

بكەم، بەڵام لەســەر ناوی كوردســتان و وەكو ژنە 
كوردێــك و تاكە نوێنەری كوردســتان و عێراقیش 
بەشداری ركابەرییەكە دەكەم، چونكە من كوردم و 
هیچ شتێك ناتوانێت ئەمە بگۆڕێت، دەمەوێت ناو و 

توانای ئافرەتی كورد پێشانی دونیا بدەم".
بەگوتــەی جاســمین، ئەم ركابەرییــە جیاوازە 
لــەو كێبڕكێیانــەی كە جوانی و لەشــولار مەرجی 
ســەرەكییە بۆ بەدەســتهێنانی تاجەكە و دەڵێت: 
"پێوەری یەكەمی ركابەرییەكە كاری خۆبەخشــی 
و ئاستی رۆشنبیریی بەشداربووەكانە نەك جوانی 
و لەشــولاری رێك، بــەڵام ئەگەر بەشــداربووەكە 
كەســێكی چــالاك و لێهاتــوو بێــت لــە بــواری 
خێرخوازیدا، لەپاڵیشیدا خاوەن لەشولارێكی رێك 

بێت، چانسی زیاتری هەیە بۆ تاج لەسەرنان".
گوتیشــی: "یەكێــك لــە خەســڵەتەكانی ئەم 
كێبڕكێیــە ئەوەیــە كــە بەشــداربووەكانی دەبێت 
ســاڵێك پێشــتر ناوی خۆیــان تۆمــار كردبێت و 
بــڕی 2500 دۆلاریان دابێت بە سەرپەرشــتیارانی 
پرۆســەكە، ئەوانیــش لەبەرامبــەردا تاجێــك و 
جلوبەرگی شــاجوانی دەدەن بە بەشداربووەكان و 
لەماوەی ساڵێكدا دەتوانن كاری خێرخوازی بكەن، 
كێبڕكێیەكەش لە سەرەتای مانگی 11ـی داهاتوو 

بەڕێوەدەچێت".

جاسمین:
بە ناوی كوردستانەوە بەشداری لەو 
كێبڕكێیەدا دەكەم

جاســمین كە پێشتر كاری مرۆیی و خۆبەشی 
كــردووە، پێیوایــە بتوانێت ئەنجامێكــی باش لە 
ركابەرییەكە بەدەستبێنێت. ئەو دەڵێ: "پێشبینی 
دەكــەم بەهــۆی زۆریــی كار و چالاكییەكانــی 
چەند ســاڵی رابردووم، ئەگەر تاجی شــاجوانیش 

لەســەرنەكەم، نازناوێكم پێبدرێــت. ئەو تاجەش 
دەبێتــە موڵكی خۆمــان، دەتوانین بەردەوام و لە 

هەر وڵاتێك بێت كاری خێرخوازی پێ بكەین".
ئــەو ژنە كۆییە داوای پشــتیوانی و هاندان لە 
خەڵكــی كوردســتان دەكات و دەڵێــت: "باوكم و 
هاوژین و خێزانەكەم زۆر هاوكارمن و هانم دەدەن، 
دەمەوێت خەڵكی كوردستانیش پشتگیریم بكەن، 
چونكە پێویستم بە پاڵپشتی خەڵكی كوردستانە، 
تا بتوانم كارە خێرخوازییەكانم لە كوردســتانیش 

بكەم".

رووداو - ستۆكهۆڵم 

كــە شــەش  نیشــاندەدەن  ئامــاژەكان وای 
مانگــی دووەمــی ســاڵی 2019 بــۆ كۆچبەرانی 
ســوێد سەختە. حكومەت كار بۆ ناردنەوەی ئەو 
كۆچبەرانــە دەكات كە بڕیــاری كۆتایی لەبارەی 
دۆسیەكەیان دراوە و بە "نا" وەڵامیان وەرگرتووە، 
بــەڵام زۆربەیان خۆیان شــاردووەتەوە و پۆلیس 

بەدوایاندا دەگەڕێ.
بەپێی بەدواداچوونی )رووداو(، لەنێو ئەوانەی 

بڕیــاری دیپۆرتكردنەوەیــان هەیــە كۆچبەرانــی 
عێراقــی بە پلەی یەكــەم دێن، بەڵام حەز ناكەن 

بگەڕێنەوە.
هیوا ناوی خــوازراوی كۆچبەرێكی كوردە كە 
دوای ئــەوەی بــە "نەخێر" وەڵامی دۆســیەكەی 
درایەوە، سوێدی بەجێهێشتووە و رووی لە فینلاند 
كــردووە. ئەو كە لە 2016 ـــەوە گەیشــتووەتە 
ســوێد، منداڵەكانی بە ســوێدییەكی پاراو قسە 
دەكەن و خۆشــی لەســەر كار بوو، بۆیە پێیوایە 

بڕیاری دەركردنەكەی "ناحەقییە". 

ئەگەرچــی هیوا و هاوژیــن و دوو منداڵەكەی 
بێهیوان لەوەی لە فینلاند مافی مانەوەیان بدرێتێ، 
بەڵام دەڵێت: "مەگەر تەرمەكەمان ببەنەوە". هیوا 
دوای دووجار پێداچوونەوە بە كەیسەكەی، مافی 
پەنابەرێتی نەدراوەتێ و بڕیاری دەركردنی هەیە. 
دوایین بڕیاری دەوڵەتی سوێد، بڕینی هاوكاریی 
ئەو كۆچبەرانەیە كە مافی پەنابەرێتییان نادرێتێ. 
ئەو كۆچبەرانەش لە ترســی گرتنیــان و بە زۆر 
ناردنەوەیان، خۆیان لە چاوی پۆلیس ون كردووە.
ســیروان خەڵكــی شــاری ســلێمانییە و بــە 

ناچــاری ئەو خانووەی جێهێشــتووە كە كۆمۆن 
بــۆی دابین كردبــوو. ئەو دەڵێــت: "حكوومەت 
پارەمــان بۆ نادات و مانەوەشــمان لەو خانووانە 
مایەی دڵەڕاوكێیەكی زۆر بوو، چونكە هەموو كات 
مەترســی ئەوەمان لەســەرە پۆلیس بەسەرماندا 

بدات و بە زۆر بماننێرێتەوە".
بەگوێرەی ئامارێكی نافەرمی، لە چوار ساڵی 
رابردوودا 500 كۆچبەری كورد لە ســوێد بە زۆر 

نێردراونەتەوە.
نەوزاد محەممەد، چالاكڤانی بواری كۆچبەران 
بــە )رووداو( گــوت: "ئەوانــەی خۆویســتانەش 
دەگەڕێنەوە، لەژێر گوشارێكی زۆردان و زانیاریمان 

هەیە لە نێویاندا هەبووە خۆی كوشتووە". 
گوتیشــی: "كێشــە ئەوەیــە ماوەیەكــی زۆر 
ماونەتەوە و جۆرێك تێكەڵییان لەگەڵ كۆمەڵگەی 
ســوێدی دروست كردووە و فێری سیستم و زمان 
و ژیانێكی تازە بوون، هەڵكەندنیان بەو شێوەیە، 
تەنانــەت ئەگــەر بە خواســتی خۆشــیان بێت، 

تووشی حاڵەتێكی دەروونیی خراپیان دەكات".
خۆیــان  كۆچبەرانەشــی  بــەو  ســەبارەت 
شاردووەتەوە، نەوزاد دەڵێت: "ئەوانە لە رەوشێكی 
تەواو خراپدا دەژین، بەشــێكیان وەك میوان ئەم 
ماڵ و ئەو ماڵ دەكەن كە ئەمە ئەستەمە بۆ ئێرە، 
هەندێكیان 5 بۆ 6 كەس بەشێوەی نایاسایی و بە 
پارەیەكی زۆر لە ژوورێك یان دوو ژووردا دەژین، 

هەشیانە لەسەر شەقام دەمێنێتەوە". 
بــە گوتــەی ئــەو چالاكڤانــە، بەشــێك لەو 
كۆچبەرانــە لەبــەر بــێ پارەیی، تووشــی تاوان 
بوون و ئێستا لە زیندانن. بەهۆی نەبوونی پەڕی 
فەرمــی، حكومەتیش نازانێت چــۆن مامەڵەیان 

لەگەڵدا بكات. 
لوقمان ناوی خوازراوی یەكێك لەو كۆچبەرانەیە 
و ئێســتا لە زیندانە. ئــەو لە رێگەی تەلەفۆنەوە 
قســەی بــۆ )رووداو( كــرد و گوتــی: "بەهــۆی 

سوێد كار بۆ ناردنەوەی كۆچبەران دەكات

10 هەزار كۆچبەر لە
سوێد خۆیان شاردووەتەوە

  سوێد دەیەوێ لە چەند ساڵی داهاتوودا 47 هەزار كۆچبەر دیپۆرت بكاتەوە

كۆچبەرێكی كورد

هەشت مانگە لە 
زیندانم كەس لێم 
ناپرسێ

ئەمساڵ تەنیا 3400 كۆچبەر مافی مانەوەیان وەرگرتووە

سەرەتای ئەم مانگە هەر هەشت پارتەكەی نێو پەرلەمانی سوێد بەمەبەستی 
رێككەوتن لەسەر پرسی سیاســەتی كۆچ كۆبوونەوە. ئامانجی كۆبوونەوەكە 
ئــەوە بوو لە ماوەی یەك ســاڵدا پارتە سیاســییەكان لەســەر سیاســەتێكی 
هاوبەش و پێشنیازێكی تایبەت بە پرسی كۆچ رێكبكەون. بەڵام بۆچوونەكانیان 
لەسەر ئەو پرســە زۆر لە یەكدی جیابوو. پارتی مۆدیرات داوای كەمكردنەوەی 
رەهای وەرگرتنــی پەنابەرانی كرد. ماریا ســتینرگار، گوتەبێژی پارتەكە دەڵێت: 

"دەبێ دەوڵەت رێكاری توند، بۆ هێنانی كەسوكاری كۆچبەران دابنێ".

كێشەی كۆچبەران پارتەكان كۆدەكاتەوە

وڵاتانی ئەوروپی كۆچبەرانی ئیتاڵیا وەردەگرن

  فەرەنسا بەڵێنی داوە سیاسەتێكی توندتر بەرامبەر كۆچبەران بگرێتەبەر

بــێ پارەیی، تووشــی تاوانێكی ســووك بووم، 
پاســپۆرتم نەماوە، توانای گرتنی پارێزەریشــم 
و  باڵیۆزخانــە  چوونەتــە  كەســوكارم  نییــە، 
هیچیان نادەنێ، پۆلیسیش ئیعتراف بە ئەوراقی 
كوردســتان و عێراق ناكات، ئەوە هەشت مانگە 

لە زیندانم". 
گوتیشــی: "خەڵكی وەكو من زۆرن. هەر لای 
من چــوار گەنجی دیكەی كوردی لێیە، لەســەر 

تاوان گیراون و چاوەڕوانی ناردنەوەن".
پۆلیسی سنوور لە ناوچەی ئۆریبرۆی سوێد، 
نــاوی 790 كەســیان لایــە كە دەبێ یەكســەر 
دەربكرێن، لــە نێویاندا 640 كەســی "تاوانبار" 
هەن. بەپێی گوتەی ئولیكا گرانبێرگ، بەرپرسی 
پۆلیســی ســنووری ئەو ناوچەیە بۆ میدیاكانی 
ســوێد "بڕیــاری دەركــردن و نەدانــی مافــی 
پەنابەرێتی بەو كەسانە، پەیوەندی بەو تاوانانەوە 

هەیە كە كردوویانە".

نەبوونی ناسنامە.. كێشە 
گەورەكە

كێشــەی نەبوونی پەڕی فەرمــی و نەبوونی 
ناســنامە، تەنیــا بۆ ئــەو كۆچبەرانــە نییە كە 
تاوانیان كردووە، دەیان كەیســی لەو شــێوەیە 
هەیــە، بەتایبەت كوردی رۆژهەڵات و ئەوانەی لە 

وڵاتی دووەمەوە هاتوون.
رادیۆی سوێد كەیسی كچە كوردێكی بەناوی 
خــوازراوی )هــاوار( بــاو كردەوە كــە خەڵكی 
رۆژهەڵاتی كوردستانە و لە باشووری كوردستان 
گــەورە بووە. ئێســتا لەگــەڵ ئــەوەی خۆی و 
منداڵەكانــی بڕیاری كۆتایــی دەركردنیان هەیە، 
بەڵام بەهۆی كێشــەی ناســنامەی بنەڕەتی كە 
ئێستا بووەتە مەرجی سەرەكی وڵاتانی ئەوروپی، 
هیچ وڵاتێك وەریناگرێتەوە . ئەو كچە بە رادیۆی 
ســوێدی گوتووە "نە عێراق، نە ئێران ئامادەنین 

من وەربگرنەوە".
لە كۆی ئەو 11 هەزار پەناخوازەی لە ســوێد 
بڕیــاری دیپۆرتكردنەوەیان هەیــە، تەنیا 1200 
كەس تۆماریان هەیە و ئەوانەی دیكە دیار نین. 
بەپێی دوایین ئاماری پۆلیسیش، كۆچبەرانی 
عێــراق بە كوردستانیشــەوە لە پلــەی یەكەمی 
ئەوانــە دێــن كــە نایانەوێــت بگەڕێنــەوە. هەر 
بەپێــی ئامارەكــە، لە ســێ ســاڵی رابــردوودا 

4.800 كۆچبەری هەڵگری پاســپۆرتی عێراقی 
نێردراونەتــەوە كــە 193 كۆچبەریان ئەمســاڵ 
دیپۆرتكراونەتەوە. زۆرترینیشیان لە ساڵی 2017 

بووە كە 900 كۆچبەر بوون.
 لە 2016 تا شەش مانگی یەكەمی ئەمساڵ، 
19 هەزار كۆچبەر بەخواســتی خۆیان سوێدیان 
بەجێهێشتووە. بەپێی پلانی ئەو وڵاتە، بۆ چەند 
ســاڵی داهاتــوو دەبێت 47 هــەزار كۆچبەر ئەو 

وڵاتە جێبهێڵن.
بەپێــی دواییــن ئامــاری دامــەزراوەی كۆچ، 
مانەوەیــان  مافــی  ئەمســاڵ 3400 كۆچبــەر 
وەرگرتووە و 6000یش داواكەیان رەتكراوەتەوە. 
لە كاتێكدا تەنیا ســاڵی پــار 21،500 كۆچبەر 

مافی پەنابەرێتیان وەرگرتبوو. 
بەپێــی رێســای ســوێد، هــەر كۆچبەرێــك 
داواكــەی قبوڵ دەكرێــت، مافی مانــەوەی دوو 
ســاڵی دەدرێتێ. پاشــان بۆ دوو ســاڵی دیكە 
بۆی نــوێ دەكرێتەوە، ئەگەر هیچ كێشــەیەكی 
نەبووبێــت، دوای تەواوبوونــی ئەو چوار ســاڵە 
دەبێتە پەنابەری هەمیشــەیی. دوای پێنج ساڵ 

دەتوانێ داوای وڵاتینامەی سوێدی بكات.
بەڵام ئەو رێسایە لە پراكتیكدا نەماوە و كاری 
پێ ناكرێت، ئێستا بەهۆی زۆریی رۆتین و رێكارە 
فەرمییەكان، مــاوەی وەرگرتنی مافی مانەوە و 

وڵاتینامە درێژتر بووەتەوە.
 نەوزاد محەممەد دەڵێت: "كەیســی وا هەیە 
هەشت ساڵی تێپەڕاندووە، نەك نەبووەتە خاوەن 
رەگەزنامە، بەڵكوو تا ئێستا پەنابەری كاتییە".

سێ ئافرەت خۆیان دەخنكێننژنان
رووداو - هەولێر

بەپێی راگەیەندراوێكی رێكخراوی هەنگاو بۆ مافەكانی مرۆڤ سێ كچ لە شارەكانی رۆژهەڵاتی كوردستان، كۆتاییان بە ژیانی خۆیان هێناوە. رێكخراوەكە ئاماژەی بەوە 
كردووە لە نەغەدە كچێكی تەمەن 18 ساڵی بە ناوی )س. ئا( بە هۆكارێكی نادیار لە شوێنی كارەكەی خۆی كە )ئارایشگە(یەك بووە خۆی هەڵواسیوە و كۆتایی بە ژیانی 

خۆی هێناوە. ژنێكی خەڵكی گوندی ”بڵوان ئاوا“ی دێولان بەناوی )دڵگەش محەمەدی( بەهۆی كێشەیەكی كۆمەڵایەتی كۆتایی بە ژیانی خۆی هێناوە، لە گوندی شیناوێی 
سەر بە پیرانشاریش كچێكی 16 ساڵ بەناوی )رۆژین مستەفاپوور( خۆی هەڵواسیوە و رۆژی 2019/9/22 گیانی لەدەستداوە.

وریا غەفووری
رووداو – سەقز

تەمەنی 12 ساڵە، ئێستا دەبوو بووكەڵەیەكی 
بەدەســتەوە بێت و لەگــەڵ هاوتەمەنەكانی یاری 
بكات، بەڵام دوو ســاڵە بەشــوو دراوە و لە بری 
بووكەڵە، كۆرپەیەكی یەك ســاڵانی لە باوەشــە. 
مریــەم حەزی لێبووە بخوێنێ و ببێتە پزیشــك، 

بەڵام دابونەریتی خێڵ، حەزەكەی لە گۆڕنا.
مریەم یەكێك لەو هەزاران منداڵەی رۆژهەڵاتی 
كەمــدا  زۆر  تەمەنێكــی  لــە  كــە  كوردســتانە 
بەشوودراوە. لە كۆمەڵگەدا بەو منداڵانە دەگوترێ 
"بووكــە منــداڵ"، بــە تایبەتیش ئــەو منداڵانەی 

دەدرێنە كەسانی زۆر بە تەمەنتر لە خۆیان. 
هەندێ لە خێزانەكان لە رۆژهەڵاتی كوردستان، 
كچەكانیان پێش ئەوەی بگەنە تەمەنی 18 ســاڵ 
بە شوو دەدەرێن، لە هەندێك وڵاتدا هاوسەرگیری 
لە تەمەنی منداڵیدا بە رەزامەندی دایك و باوك، 
رێگەپێــدراوە. لــە ئێــران بەپێی یاســا تەمەنی 
شــیاو بۆ هاوســەرگیری )بۆ كچان 13 ســاڵ و 
بۆ كوڕان 15 ساڵ(ـــە، بەڵام یاســاكە رێگەی بە 
تەمەنــی كەمتریش داوە بۆ شــووكردن، ئەویش 
بە رەزامەندیــی باوك و دایك و وەرگرتنی ئیزنی 
دادگاكان. واتــا دوای پێگەیشــتن كــە بەپێــی 
شــەرع پێگەیشــتنی كچان لە تەمەنی 9 ســاڵی 

دەستپێدەكات و كوڕانیش لە 15 ساڵی.
بەپێــی ئامــارەكان تەنیــا لــە چــوار مانگی 
حاڵەتــی   970 رابــردوودا  ســاڵی  ســەرەتای 
هاوسەرگیریی منداڵانی ژێر 18 ساڵ لە پارێزگای 
كوردســتان تۆمار كراوە كە 5% یان ئەنجامەكەی 
لێك جودابوونەوە و تەڵاق بووە. هەر لەو ماوەیەدا 
لــە پارێزگای ئیــام 98 حاڵەتی هاوســەرگیریی 

تەمەنی خوار 15 ساڵ تۆمار كراوە. 
بەپێــی ئامارێكی دیكە، ســاڵی 2016 لە هەر 
چوار پارێزگاكەی رۆژهەڵاتی كوردســتان زیاتر لە 
2887 هاوسەرگیریی تەمەنی ژێر 18 ساڵ تۆمار 
كراوە كە 28 حاڵەتیان هاوسەرگیریی تەمەنی ژێر 

10 ساڵان بووە.
بەپێی پەیمانی مافی منداڵان كە ئێرانیش یەك 

لــە ئەندامانی ئەم پەیمانەیە، كەســانی خوار 18 
ســاڵان بە منداڵ دەژمێردرێن و لەڕووی زەینی و 
جەســتەییەوە بۆ پێكەوەنانی خێزان ئامادەنین. 
جگــە لــەوەش زۆربــەی ئەوانــەی بــە منداڵــی 
بەشــوودەدرێن، دەرفەتی تەواوكردنی خوێندنیان 

زۆر كەم دەبێتەوە.
و  ئابــووری  هەلومەرجــی  كۆمەڵناســان 

ســوننەتیبوونی خێزانەكان بە ســەرچاوەی ئەم 
جــۆرە هاوســەرگیرییە دەزانن، بــەڵام چالاكانی 
مافــی منــداڵ پێیانوایــە، هاندانــی حكومەت بۆ 
زۆری  كاریگــەری  پێشــوەخت،  هاوســەرگیریی 

هەبووە.
كۆمەڵناسان پێیانوایە هەڵكشانی ئامارەكانی 
خۆســووتاندن و خۆكوشــتن و ئاڵوودەبــوون بە 

مادەی هۆشــبەر و توندوتیژیی دژی ژنان كە لە 
رۆژهەڵاتــی كوردســتان رووی لــە زیادبوونە، بۆ 

پەرەسەندنی ئەم دیاردەیە دەگەڕێتەوە.
كامیــل ئەحمەدی، كۆمەڵنــاس و لێكۆڵەر بە 
)رووداو(ی گــوت: "لــە دیــاردەی بووكەمنداڵدا 
لــە ژێر ناوی هاوســەرگیری، منداڵانــی كچ لاقە 

دەكرێن، كە پێیدەگوترێ )لاقەكردنی كپ(".
 مــوژدە محەممــەدی، پزیشــكی پســپۆڕی 
نەخۆشییەكانی ژنان سەبارەت بەو گیروگرفتانەی 
كە هاوســەرگیری لە تەمەنی منداڵیدا بۆ كچانی 
دروســت دەكات، دەڵێــت: "بەپێــی پێناســەی 
رێكخراوی تەندروســتیی جیهانی، كەسانی خوار 
تەمەنــی 18 ســاڵ منداڵن، بۆیە هاوســەرگیری 
لــە تەمەنی منداڵیدا كاریگەریی نەرێنی لەســەر 

داهاتووی منداڵەكە دەبێت". 
بــە گوتەی محەممــەدی، جەســتەی زۆربەی 
ئەو كچانە بۆ ســێكس ئامادە نییە، بۆیە زۆرجار 
كێشــەیان بــۆ دروســت دەبێ، وەكــو هەڵدڕانی 
كۆئەندامی زاوزێ، هەوكردنی ناوەوەی كۆئەندامی 

زاوزێ، بــە تایبەتــی بۆرییەكانــی منداڵدان، كە 
رەنگە دواجار ببێتە هۆی نەزۆكی".

ئــەو پســپۆڕەی نەخۆشــییەكانی ئافرەتــان 
ئامــاژە بە لێكەوتەكانی دیكەی زوو شــووكردنی 
كچــان دەدات و دەڵێت "ئەگەری تووشــبوونیان 
بە شــێرپەنجەی منداڵــدان زیاترە. جگە لەوەش 

لەبارچوونی منداڵ لەو تەمەنە كەمەدا زیاترە".
پــڕۆژە یاســای بەرەنگاربوونــەوەی دیاردەی 
بووكە منداڵ تا ئێســتا چەندینجار لە پارلەمانی 
ئێرانــدا خراوەتــە بــەر باس، بەڵام بــە بیانووی 
ئــەوەی لەگــەڵ بنەماكانــی ئیســام ناتەبایــە، 

رەتكراوەتەوە.
نەســیم جەلالیزادە، پارێزەرێكی دانیشــتووی 
شــاری ســنەیە، دەڵێــت یــەك لــە ئامانجــە 
قەدەغەكردنــی  پڕۆژەیاســای  ســەرەكییەكانی 
هاوســەرگیریی تەمەنی خوار 18 ســاڵ، ئەوەیە 
رێ لــە توندوتیــژی بەرامبەر ئــەو كچانە بگیرێ 
كــە بەهــۆی هەژاری یــان دابونەریتــەوە بە زۆر 

بەشوودەدرێن.

بووكە بووكەڵە بەدەستەكانی رۆژهەڵاتی 
كوردستان روو لە زیادبوونن

چ تەمەنێك بۆ سێكس گونجاوە؟

دكتۆر بەیان كەریمی، پسپۆڕێكی دیكەی نەخۆشییەكانی ژنانە دەڵێت: 
"نابێ ئەو تەمەنەی كە شەرع بۆ پێگەیشتنی كچانی داناوە، وەك تەمەنێك 
بۆ هاوســەرگیریش رەچاو بكرێــت، چونكە تەنانــەت دوای ئەوەی كچێكی 
منداڵ بۆ یەكەمجار تووشــی سووڕی مانگانە دەبێ، هێشتا چەند ساڵێكی 

پێویستە بۆ ئەوەی كۆئەندامی زاوزێی پێبگات و كامڵ بێت".

دیمەن بورهان
رووداو - هەولێر

تووشی نەخۆشیی سیل بوو، كەسوكارەكەی لێی 
بێهیــوا بووبوون و چاوەڕێی مردنیــان دەكرد، بەڵام 
هێڤی بێهیــوا نەبوو، بــەرەوڕووی نەخۆشــییەكەی 
بــووەوە و دوای دوو ســاڵ چاك بــووەوە، ئەو كچە 
لاوە كە بە خەونی گوڵفرۆشییەوە دەژیا، پێیگەیشت. 

دەیەوێت لە داهاتوودا ببێتە بازرگانی گوڵ.
هێڤی جەمال رەحمان، 24 ســاڵ، دانیشــتووی 
شاری ســلێمانییە و لە دووكانێكی گوڵفرۆشتن كار 
دەكات. چوار ســاڵ لەمەوبەر تووشی نەخۆشییەك 
دەبێت كە پزیشــكەكانیش نازانــن چییە. هێڤی بە 
)رووداو(ی گــوت: "تەمەنــم 20 ســاڵ بــوو، لە دوا 
قۆناغــی خوێندنی ئامادەیی بووم، لەناكاو تووشــی 
نەخۆشییەك بووم، رۆژانە كێشم دادەبەزی و تووشی 
بەدهەرســی و ئازاری پشــت و قاچ بووم، سەردانی 
زۆر پزیشــكم كرد، هەریەكەیان نەخۆشــییەكی لێ 
دەدۆزیمەوە. دەرمانی نەخۆشییەكم تەواو نەدەكرد، 
نەخۆشــییەكی دیكەیان لێ دەدۆزیمــەوە. دەرمانی 
نەخۆشــیی گورچیلــە، غــودە، رۆماتیــزم و چەند 
نەخۆشــییەكی دیكەم وەرگرت، بەڵام تەندروســتیم 

باش نەبوو".
هێڤــی بــۆ چارەســەری نەخۆشــییەكەی چووە 
ئێران، لەوێش پزیشكەكان پێیانگوت بەهۆی كەمیی 
ڤیتامینەوە نەخــۆش كەوتووە، لەوێ چارەســەری 
وەرگرت، بەڵام دوای خواردنی چارەســەرەكان، قژی 
رووتایەوە. دواتر گرێیەك لە لیمفەگرێیەكانی قوڕگی 
دروســتبوو نەشــتەرگەرییان بۆ كرد، ئینجا ئازاری 
پشــت و پێیەكانی هێندە زۆر بوو توانای رۆیشتنی 

نەما.

دوای ساڵێك نەخۆشییەكەی هێڤی ئاشكرا دەبێت 
"پزیشكێك نەخۆشییەكەمی دۆزییەوە و پێیگوتم تۆ 
تووشــی نەخۆشیی سیلی ئێســك بووی، مەترسی 
لەدەســتدانی قاچەكانــت هەیە. بڕبــڕەی پێنجەمی 
پشتیشــت بەرەو ئیفلیجبــوون دەڕوات، خێزانەكەم 
دەستیان بە گریان كرد، بەڵام من پێدەكەنیم، گوتم 
من ناوم هێڤییە و متمانەم بە خۆم هەیە، نەخۆشیی 

شكستم پێناهێنێ".
 ئەوكات هیڤی لــە قۆناغی 12ی ئامادەیی بوو، 
بەهۆی نەخۆشــییەكەوە لە خوێندن دابڕا. زیاتر لە 
ســاڵێك توانــای رۆیشــتنی نەبوو "ئازارێكــی زۆرم 
هەبوو، بەڵام بۆ جارێكیش فرمێســكێكم نەڕشــت و 
بێهیــوا نەبــووم، لەوكاتەی دایكم و كەســوكارەكەم 
بێهیــوا بوون لێم و چاوەڕوانی مردنمیان دەكرد، من 

بە خۆمم دەگوت باش دەبی".
هێڤی رۆژ لەدوای رۆژ تەندروستیی خراپتر دەبێت، 
بەڵام هێشــتا هیــوای چاكبوونەوە لەدەســتنادات: 
"نزیكــەی دوو ســاڵ لەســەر جێگا كەوتــم، توانای 
قسەكردنیشــم زۆر كــەم ببووەوە، كــە لە دایكمیان 
دەپرســی تەندروســتی چۆنە، بەگریانەوە دەیگوت 
ئینشائەڵڵا باش دەبێت. منیش لەژێر لێوەوە قسەم 

بــۆ دەكرا، دەمگــوت دایكە مەڵێ باش دەبێت، بڵێ 
زۆر باشــە. مــن ئەوەندە متمانەم بە خــۆم هەبوو، 

دڵنیابووم ئەو دۆخە تێدەپەڕێنم".
دوای دوو ســاڵ هێڤی لە نەخۆشییەكەی رزگاری 
دەبێــت و دەبێتە گوڵفــرۆش. ئەو دەڵــێ: "رۆژێك 
هاوڕێیەكــم پەیوەندی پێوەكــردم و گوتی من بووم 
بە گوڵفــرۆش، بەپێكەنینەوە پێمگــوت تۆ خەونی 
منــت دزیــوە، بەڵێنی پێدام كە بــاش بووم بمكاتە 
گوڵفرۆش. دوای دوو ســاڵ بەسەر نەخۆشییەكەمدا 
زاڵ بــووم و توانیــم دووبارە لەســەر پێیەكانم بڕۆم 
و هەنــگاو بنێم. ئــەو رۆژەی پزیشــكەكە پێیگوتم 
لەمەودوا دەتوانی بچیتە دەرەوە. شەو لە خۆشییان 

خەوم لێنەكەوت".
ئێستا هێڤی لە دووكانێكی گوڵفرۆشی كاردەكات 
و دەڵێت: "دوای دوو ساڵ لە نەخۆشی و ژیانی سەر 
جێگا، یەكەمین شــوێن كە بۆی چووم ئەو دووكانە 
بوو كە هاوڕێكەم كاری لێدەكرد، لەوكاتەوە تائێستا 
نزیكەی دوو ساڵە گوڵفرۆشم، رۆژانە زیاتر لە هەشت 
كاژێــر كاردەكەم. نازانم ماندووبوون چییە، هەســت 
بــە ئارامی دەكەم، رۆژانە لەگەڵ گوڵەكان دەدوێم و 
خزمەتیــان دەكەم. هەمووان دەڵێن ئەو گوڵانەی تۆ 

پەروەردەیان دەكەی، زیاتر دەمێننەوە".
هێڤی دەیەوێت ببێتە بازرگانی گوڵ. ئەو دەڵێ: 
"لــەو دووكانــە بە مووچەیەكی مانگانــە كاردەكەم، 
بەشــێكی مووچەكەم هەڵدەگــرم و كۆیدەكەمەوە، 
بــەو هیوایــەی رۆژێك بتوانم ببمە خــاوەن كارێكی 
ســەربەخۆ و ببمە بازرگانی گوڵ. لە وڵاتانەوە گوڵ 
بێنم بۆ كوردستان و ژیانی هەموو ئەوانەش پڕ بكەم 
لە رەنگ و بۆنی گوڵ كە بێهیوایی یەخەی گرتوون، 
تاوەكو بە هیواوە بژین و وەكو من بە هیواوە بڕواننە 

ژیان".

چاوەڕێ بوون بمرێ، 
كەچی بووە گوڵفرۆش

گومان لە خنكانی ئافرەتێكی 
18 ساڵان دەكرێ

تریسكە شێرزاد
رووداو - كەركووك

 كەسوكاری هەمین گومان لە مەرگی كچەكەیان 
دەكەن و دەڵێن كچەكەمان لەگەڵ خەسووی كێشەی 
هەبوو "ئەوان خنكاندوویانە". خەزووری هەمین ئەو 

قسەیە رەتدەكاتەوە و دەڵێت "خۆی خنكاندووە".
رۆژی 2019/9/16 ئافرەتێكی تەمەن 18 ســاڵ 
بەنــاوی هەمیــن مەســعوود، دانیشــتووی گەڕەكی 
قادســیەی شــاری كەركــووك كــە دوو ســاڵ بوو 
شــووی كردبوو، تەرمەكەی لە ژوورەكەی خۆیدا بە 

هەڵواسراوی دۆزرایەوە.
عەمیــد عەدنــان عەبدوڵڵا، لە بنكەی پۆلیســی 
عرووبە بە)رووداو(ی راگەیاند: "دوای ئەوەی لەلایەن 
نەخۆشــخانەی ئازادی لــە رووداوێكی خۆخنكاندن 
ئاگادار كراینەوە، پۆلیس گەیشتە نەخۆشخانەكە و 
تەرمەكەیان رەوانەی پەیمانگای پزیشــكی دادوەری 
كرد، دوای پشــكنین دەركەوت ئــەو ئافرەتە پێش 
خنكانی لێیدراوە و شــوێنەواری ئەشــكەنجەدان بە 

جەستەیەوە دیار بووە".
پۆلیســەوە  لەلایــەن  ئافرەتــە  ئــەو  مێــردی 
دەستگیركراوە، لە ئیفادەكەیدا نكۆڵی لەوە نەكردووە 
كــە لە ژنەكەی داوە و گوتوویەتی: "شــەو لێمداوە، 
بەڵام ئێمە نەمانخنكاندووە، ئەو رۆژە نانی بەیانیمان 
پێكەوە خوارد، پاشان چووەتە ژوورەكەی خۆی. لە 

كاتی رووداوەكەش من لە ماڵ نەبووم".
پۆلیس دەڵێت شــوێنەواری ئەشــكەنجەدان بە 
جەســتەی ئافرەتەكــەوە دیارە، تاوەكــو ئەنجامی 
پشــكنین و توێكاری بۆ تەرمــی هەمین دەرنەچێ، 
مێردەكــەی بــە دەستبەســەری لــەلای پۆلیــس 

دەمێنێتەوە.
مەحمــوود حەمەعەزیــز، مامی هەمیــن دەڵێت، 
ئەوان لەگەڵ هاوژینی هەمین پێكەوە لە كارگەیەكی 
چیمەنتۆ كاریان دەكرد، )ئە( كە هاوژینی هەمینە، 
پێیگوتوون حەز دەكات خزمایەتییان لەگەڵ بكات، 
ئەوانیــش دوای ئــەوەی پرســیاری بنەماڵەكــە و 
كەسایەتی ئەو كوڕەیان كردووە، رازی بوون هەمینی 

بدەنێ.
هەمیــن دوو ســاڵ لەمەوبەر شــووی بــە )ئە( 
كردبوو، ئێســتا خاوەنی منداڵێكن. لەگەڵ خەسوو 
و خــەزووری لە نهۆمی ســەرەوەی ماڵەكەی ئەوان 

دەژیا.
مامــی هەمیــن دەڵێــت: "ئــەوان ســەرەتا هیچ 
كێشەیان نەبوو، بەڵام هەمین زۆر بە كەمی دەهاتەوە 
ماڵــی باوكی، جگە لە ماڵی باوكی ســەردانی هیچ 

یەكێك لە خزمەكانی نەدەكرد.
هەمین بەمدواییــە وای لێهاتبوو زۆر بە كەمیش 
ســەردانی ماڵی باوكی دەكــرد، ئەو بە ماڵی باوكی 
گوتبوو: "ماڵی خەســووم لەگەڵــم خراپن، ناهێڵن 

بچمە بازاڕیش".

مەحمــوود دەڵێت: "بەمدواییە بەردەوام كێشــە 
لەنێــوان هەمین و مێردەكەیدا هەبوو، كێشــەكەش 
زۆرتر بەهۆی خەسووییەوە بوو، ئەو زۆر تەدەخولی 

ژیانی ئەوانی دەكرد". 
مەحموود دەشــڵێت: "چەند جارێــك داوامان لە 
هەمین كرد تەڵاق وەربگرێ، بەڵام ئەو دەیگوت لەبەر 

منداڵەكەم ناتوانم".
وەك كەســوكاری باســی دەكەن، هەمین چیدی 
بەرگــەی نەگرتبــوو، مانگێك لەمەوبــەر بە تۆراوی 
گەڕابووەوە ماڵی باوكی. مەحموود دەڵێت: "هاتەوە 
ماڵــەوە گوتی ئیــدی من بەرگەی ماڵی خەســووم 
ناگــرم، دەمەوێت لە مێردەكەم جیاببمەوە، ئێمەش 
گوتمان زۆر باشە. هەواڵمان بۆ ماڵی خەزووری نارد 
و گوتمان هەمین بڕیــاری داوە جیادەبێتەوە، بەڵام 
مێردەكەی گوتی: بە هیچ شێوەیەك تەڵاقی نادەم، 

ئەگەر جیاش ببێتەوە، منداڵەكەی نادەمەوە".
كاتێك هەمین دەزانێت مێردەكەی تەڵاقی نادات 
و مەرجیشی بۆ تەڵاقدان ئەوەیە منداڵەكەی ناداتێ، 

بە ناچاری دەگەڕێتەوە لای مێردەكەی.
رۆژی 16ی ئــەم مانگــە، بیــال نەســرەدین، 
خــەزووری هەمین تەلەفۆن بۆ مەحمــوود دەكات و 

پێیدەڵێت بە پەلە وەرن بۆ نەخۆشخانە. مەحموود 
دەڵێت: "بەپەلە چووین بۆ نەخۆشــخانە، خەسوو و 
خەزووری هەمین لەوێ وەســتابوون، پرسیمان چی 

بووە، گوتیان هەمین خۆی خنكاندووە".
مەحمــوود گومانــی لــەوە هەیە كــە كچەكەیان 
خــۆی خنكاندبێ و دەڵێت: "كە تەرمەكەمان بینی، 
شوێنی ئەشكەنجەدانی پێوە دیاربوو، ئەوان گوتیان 
بــە لەچك خۆی خنكاندووە، بەڵام ئاســەواری پەت 
بەملییەوە دیار بوو. ئەوان درۆیان لەگەڵ ئێمە كرد. 

ئێمە گومان دەكەین ئەو كچەیان خنكاندبێ".
 بەڵام خەزووری هەمین ئەو قسانەی رەتكردەوە 
و گوتی: "ئێمە ئەو كچەمان خۆشدەویست، لە كچی 
خۆم زیاتر خۆشمدەویست، ئێمە بۆیە رازی نەبووین 
جیاببێتــەوە چونكــە منداڵ بوو، بەیانــی ئەو رۆژە 
لەگەڵ ئێمە نانی خوارد و چووە ژووری خۆی، منیش 
لەگەڵ كوڕەكەم چوومە دووكان، كچەكەم تەلەفۆنی 

كرد و گوتی: هەمین خۆی هەڵواسیوە".
كەســوكاری هەمیــن دەڵێــن ئــەوان چاوەڕێــی 
ئەنجامــی پشــكنینی تەرمی هەمین دەكــەن، هەر 
كاتێك ئەنجامەكە دەرچوو، ئەوكات روون دەبێتەوە 

چ هەڵوێستێكیان بەرامبەر ماڵی خەزووری دەبێ.

  ئاسەواری ئەشكەنجەدان بەسەر جەستەی هەمینەوە دیار بووە

هێڤی

حەز دەكەم ببمە 
بازرگانی گوڵ

هێڤی جەمال رەحمان

لە ئێران كچان لە تەمەنی نۆ ساڵیش بەشوو دەدرێن

پیاوێك ماڵە خەزوورانی دەداتە بەر چەقۆکۆمەڵایەتی

رووداو - هەولێر
شەوی 2019/9/21 لە خانەقین پیاوێك بەهۆی كێشەی كۆمەڵایەتییەوە خەزوور و دوو ژنبرای دەداتە بەرچەقۆ، ئەو پیاوە ئێستا لەلایەن پۆلیسەوە دەستگیر كراوە. عەقید 

دیار شەوكەوت، بەڕێوەبری پۆلیسی خانەقین بە )رووداو(ی راگەیاند: "شەوی 2019/9/21، لە گەڕەكی بەختیاری شاری خانەقین پیاوێك بە چەقۆ هەڵیكوتاوەتەوە سەر ماڵی 
خەزووری. خەزوور و دوو ژنبرای داوەتە بەر چەقۆ و برینداری كردوون، بریندارەكان گەیەندراونەتە نەخۆشخانە و برینی یەكێكیان سەختە". بەڕێوەبەری پۆلیسی خانەقین گوتیشی: 

"تۆمەتبارەكە لەلایەن پۆلیسەوە دەستگیركراوە كە بە گوتەی خۆی كێشەیەكی كۆمەڵایەتی لەگەڵ ماڵی خەزووریدا هەبووە".

  پۆلیسی هەولێر شەش ساڵ بوو بەدوای ئەحمەد جەنگیزدا دەگەڕا

تریسكە شێرزاد
رووداو - هەولێر

موختارێــك لە پارێزگای دهــۆك دوای ئەوەی 
یەكێــك لــە هاوژینەكانــی خــۆی دەكوژێت، بە 
چەكــەوە دەچێتــە ســەر پیاوێك و بە پاســاوی 
لەگــەڵ  خۆشەویســتی  پەیوەندیــی  ئــەوەی 
هاوژینەكەیدا هەبووە، شــەش گوللەی لێدەدات و 

ئەویش دەكوژێت.
ئــەو رووداوە، ســەعات 8ی بەیانیــی رۆژی 
2019/9/15 لــە گونــدی موراغــای ســەر بــە 
شارۆچكەی ئەترۆش لە قەزای شێخانی پارێزگای 
دهــۆك روویــدا. موختــاری گوندەكــە بەنــاوی 
)حــازم.س( كە تەمەنی 50 ســاڵە و ســێ ژنی 
هەیــە، هاوژینــی دووەمی خۆی بەنــاوی دیلمان 
شــبلی، تەمەن 25 ســاڵ، بە دوو گوللە كوشت. 
حــازم هــەر دوای ئــەوە، پیاوێكــی تەمــەن 32 
ساڵانیشــی بەناوی مســتەفا ســاڵح، لە شوێنی 
كارەكەیدا كوشت. مستەفا خێزاندار بووە و باوكی 

سێ منداڵ بوو، لە كۆمپانیایەك كاری دەكرد.
موقەدەم هێمن ســلێمان، گوتەبێژی پۆلیسی 
پارێزگای دهۆك بە )رووداو(ی راگەیاند: "لە تاوانی 
كوشــتنی ئافرەتێك و پیاوێك ئاگادار كراینەوە. 
پەڕاوی لێكۆڵینەوەمان بۆ كردنەوە. دەركەوت ئەو 
پیاوە و ئافرەتەكە بەهۆی كێشەیەكی كۆمەڵایەتی 

لەلایەن مێردی ژنەكەوە كوژراون".
بە گوتــەی پۆلیــس، تۆمەتبارەكە كە بەپێی 
ماددە 406 فەرمانی گرتنی هەیە، دوای تاوانەكە 

هەڵاتووە و تاوەكو ئێستا دەستگیر نەكراوە. دوو 
كەسی دیكەش كە لە كاتی تاوانەكە لەگەڵی بوون، 

بە هەمان شێوە فەرمانی گرتنیان بۆ دەرچووە.
كەســوكاری مســتەفا باس لــەوە دەكەن كە 
مســتەفا تەنیــا پێنــج رۆژ بوو لــە كۆمپانیایەك 
وەكو شــوفێری شۆفڵ دامەزرابوو، هەموو رۆژێك 

حەوتــی بەیانی لە ماڵ دەرچووە و چواری ئێوارە 
گەڕاوەتەوە.

كەریم فەتاح كە ئامۆزای مســتەفایە، دەڵێت: 
"مســتەفا ئــەو رۆژە لەگــەڵ دوو لــە ئامۆزاكانی 
چوونەتە سەر كارەكەیان. لە رێگا نانی بەیانییان 
خواردووە و پاشــان چوونەتە كۆمپانیا. ســەعات 
هەشتی بەیانی خەریكی كار بووە، لەو كاتەدا سێ 
كــەس هاتوونەتە لای كــە یەكێكیان حازم بووە. 
ئامۆزاكانــم دەڵێن ئەوان زۆر لــەو دوور نەبوون، 
گوێیان لێبووە كە حازم پێیگوتووە، تۆ ئەمشەو 

لەگەڵ هاوژینەكەم خەوتووی، بۆیە دەتكوژم". 
كەریم دەڵێت هەرچەندە مستەفا چەند جارێك 
گوتوویەتی كە ئەو هیچ پەیوەندی لەگەڵ ژنەكەی 
ئەودا نییە، بەڵام حازم شەش گوللەی لە مستەفا 

داوە و پاشــان لەگــەڵ دوو كەســەكە هەڵاتوون. 
ئامۆزاكانی مستەفاش پەیوەندییان بە پۆلیسەوە 

كردووە. 
كەریم رەتیكردەوە كە مستەفا ئەوشەوە لەلای 
هاوژینی حازم بووبێ و گوتی: "هاوژینی مستەفا 
دەڵێت مستەفا ئەوشەوە لە ماڵ دەرنەچووە، بۆیە 
ئــەوەی كە دەگوترێ پەیوەندی لەگەڵ ئەو ژنەدا 

هەبووە، راست نییە".
 گوتیشــی: "مســتەفا هاوژینــی خــۆی زۆر 
خۆشدەویســت، قەت لەو بــاوەڕەدا نین خیانەتی 

لێكردبێ".
بنەماڵەی مستەفا پرسەیان دانەناوە و دەڵێن 
تاوەكو بكوژی مســتەفا دەســتگیر نەكرێ و سزا 

نەدرێ، پرسەی بۆ دانانێن.

كەریم دەڵێت دوای رووداوەكە، بنەماڵەی حازم 
چەند جارێك ئاغا و خەڵكی گوندەكەیان ناردووە 
بۆ ئەوەی سوڵحی عەشایەری بكەن، ئەوان دەڵێن 
مــادام حــازم ژنەكەی خۆی كوشــت و كوڕەكەی 
ئێوەشــی كوشــت، با كێشــەكە لــەوە گەورەتر 
نەبێــت و رێكبكەوین "بەڵام ئێمە بە هیچ جۆرێك 
رازی نابین ســوڵحی عەشایەری بكرێت و خوێنی 

مستەفای ئامۆزام بە پارە نافرۆشین".
كەســوكاری مســتەفا و حازمیش دەڵێن هیچ 
بەڵگەیەكیــان نییە كە بیســەلمێنێ مســتەفا و 

دیلمان پەیوەندییان هەبووە.
ســەرچاوەیەكی نزیــك لــە ماڵــی حــازم كە 

نەیویســت نــاوی ئاشــكرا بكرێت، گوتــی: "ئەو 
بەیانییــە حازم زوو چووەتــە ماڵی ژنی دووەمی، 
دوای ئەوەی بووەتە شەڕیان، ژنەكەی بە حازمی 
گوتووە شــەو مســتەفا لای من بــووە. ماوەیەكە 
پەیوەندیمان هەیە. حازمیش تووڕە بووە و بەبێ 
ئەوەی هیچ قســەیەك بكات چووەتــە دەرەوە و 
چەكەكەی هێناوە و دوو گوللەی لە ژنەكەی داوە".
 وەك ئەو سەرچاوەیە ئاماژەی بۆ كرد، حازم 
دوو كەسیشــی لــە خانەوادەكــەی لەگــەڵ خۆی 
بردووە و رۆیشــتووە بۆ ئەو شوێنەی كە مستەفا 
كاری لێدەكات، دوای ئەوەی ئەویشی كوشتووە، 

هەڵاتووە و ئێستا كەس نازانێت لە كوێیە.

موختارێك لە دهۆك
هاوژینەكەی خۆی و پیاوێك دەكوژێت

 بەگوێرەی ئاماری بەڕێوەبەرایەتیی بەرەنگاربوونەوەی توندوتیژیی دژی 
ئافرەتان، لە ســەرەتای ئەمســاڵەوە تاوەكو كۆتایی مانگی تەمموور 5 ژن لە 
ســنووری پارێزگای دهۆك كوژراون. هاوشــێوەی رووداوی كوشتنی دیلمان و 
مســتەفا، مانگی تەمووزی رابردووش لە پارێزگای دهۆك، كچێكی 18 ســاڵان 

لەگەڵ پیاوێك پێكەوە كوژران، بەگومانی ئەوەی كە پەیوەندییان هەبووە.

لە حەوت مانگدا پێنج ژن 

لە دهۆك كوژراون

دیلمان 25 ساڵ لە مێردەكەی بچووكتر بوو

تریسكە شێرزاد
رووداو – هەولێر

هێمــن ئــەو بەیانییەش وەكــو رۆژەكانی دیكە 
خواحافیــزی لــە دایكــی كــرد و چــوو بۆ ســەر 
كارەكــەی، بــەڵام دایكــی چیــدی كوڕەكــەی بە 
زیندوویی نەدیتەوە. هێمن لەلایەن هاوپیشەكەیەوە 
دوو چەقۆی لێدرا و لە نەخۆشخانە گیانی دەرچوو.
رۆژە 2019/9/11 گەنجێكی تەمەن 32 ساڵان 
بەنــاوی هێمــن مەلا حامید، دانیشــتووی شــاری 
هەڵەبجــە كە كارمەندی یەكێــك لە كۆمپانیاكانی 
پاككــەرەوەی شــاری هەڵەبجــە بــوو، لــە لایەن 

كارمەندێكی كۆمپانیاكەوە بە چەقۆ كوژرا.
رائید بــارزان عوســمان، گوتەبێژی پۆلیســی 
پارێــزگای هەڵەبجە بــە)رووداو(ی گــوت: "كاژێر 
12ی نیــوەڕۆی رۆژی 2019/9/11 مەفرەزەكانی 
پۆلیســی فریاكەوتنــی هەڵەبجــە بەنێــو شــاردا 
دەگــەڕان. لــەو كاتەدا بینیویانە دوو كەس شــەڕ 

دەكــەن، تا گەیشــتوونەتە لایــان یەكێكیان دوو 
چەقۆی لەوەی دیكەیــان داوە. پۆلیس هەر لەوێ 
تاوانبارەكەی دەســتگیركرد و بریندارەكەشی برد 
بــۆ نەخۆشــخانە، بەڵام بەداخــەوە بریندارەكە لە 

نەخۆشخانە، مرد".
سەبارەت بە هۆكاری رووداوەكەش، رائید بارزان 
دەڵێت: "تاوانبارەكە دەڵێت پێكەوە دەچووین بۆ 
بازاڕ، لە رێگە لەسەر قسەیەك بوو بە دەمەقاڵێمان، 
جوێنمــان بە یەكدی دا، دواتر بوو بە شــەڕمان و 

منیش دوو چەقۆم لێدا". 
بكــوژی هێمن بەپێی ماددەی 406 لە یاســای 

سزادانی عێراقی دۆسیەی بۆ كراوەتەوە".
هێمــن برای بــارزان مەلا حامیــدە كە ئەندامی 
ئەنجوومەنــی پارێزگای ســلێمانییە. هێمن لەگەڵ 

دایك و براكەی لە شاری هەڵەبجە دەژیان.
بارزان مەلا حامید، بە )رووداو(ی گوت: "براكەم 
هەموو رۆژێك ســەعات حەوتی بەیانی دەچوو بۆ 
ســەر كارەكەی، نیوەڕۆ دەهاتــەوە ماڵەوە و نانی 

دەخــوارد و دووبــارە دەگەڕایەوە ســەر كارەكەی 
تاوەكو سەعات چواری ئێوارە".

بارزان زۆر پەســنی براكــەی دەدات و دەڵێت: 
"هێمنی برام كەســێكی زۆر كاســب بوو، جگە لە 
ئیشەكەی پەیوەندی بە هیچەوە نەبوو، لە ماڵەوە 
بــۆ ئیش، لــە ئیش بۆ ماڵــەوە. ئــەو رۆژەی كە 
كــوژراش هەر لە ئیش بوو، كاتی پشــوویان بوو، 
لەگەڵ بكوژەكە كە هاوپیشەیەتی پێكەوە دەچوون 

بۆ بازاڕ".
هێمن ژنی نەهێنابوو، لەگەڵ دایكی و برایەكی 
پێكــەوە دەژیان كە براكــەی دووكانی هەیە. وەك 
بارزان باسی دەكات، ئەو هەموو نیوەڕۆیەك لەگەڵ 
براكــەی دەگەڕایــەوە ماڵەوە، بەڵام ئــەو رۆژە بە 

براكەی نەگوتبوو كە ناگەڕێتەوە و دەچێتە بازاڕ.
بارزان باسی كوژرانی براكەی دەكات و دەڵێت: 
"ئەو رۆژە هێمن لەگەڵ هاوڕێكەی لەو كۆمپانیایەی 
كاریــان لەگەڵ دەكرد چوونەتــە دەرەوە، لە رێگا 
بووەتە دەمەقاڵەیان، بەڵام نازانرێ دەمەقاڵەكەیان 

لەسەر چی بووە. هەر لە نزیك كۆمپانیاكە بەشەڕ 
هاتــوون، هاوپیشــەكەی چەقۆی پێبــووە و دوو 

چەقۆی لێداوە".
بارزان دەڵێت: "ئەو كاتە من لە دەوام بووم لە 
ئەنجوومەنی پارێزگا، براكەم پەیوەندی پێوەكردم 
و گوتی هێمن چەقۆی لێدراوە لە نەخۆشخانەیە". 
بەڵام بارزان فریا ناكەوێ براكەی بەزیندوویی ببینێ 

و بەر لەوەی بگاتە نەخۆشخانە، براكەی دەمرێ.
بارزان تا ئێستاش نازانێ شەڕی براكەی لەگەڵ 
ئەو كەســە لەسەر چی بووە و دەڵێت: "ئێمە ئەو 
كەســە ناناســین، ئەوەندە دەزانین ماوەیەكی زۆر 
بوو لەگەڵ هێمن بە یەكەوە كاریان دەكرد. بەهۆی 
پرسەوە تاوەكو ئێستا نەمانتوانیوە بچینە بنكەی 

پۆلیس و سكاڵای لەسەر تۆمار بكەین". 
گوتیشی: "بەهیچ جۆرێك سوڵحی عەشایەری 
لەگەڵ بنەماڵەی تاوانبار ناكەین، چونكە مەعقول 
نییــە پیاوێــك لەســەر دەمەقاڵەیەكــی بچــووك 

بكوژرێ، دەبێ ئەو كەسە لەسێدارە بدرێ".

هاوپیشەكەی خۆی دەكوژێت

شكار ئەحمەد
رووداو - هەولێر

دۆســیەی مافیایەكی كورد لە دادگایەكی 
هەولێــر، بەهــۆكاری ئەوەی كە نەخۆشــیی 
دەروونــی هەیە، دادەخرێــت. پارێزەری دوو 
لەوانەی كە سكاڵایان لە دژی ئەو تۆمەتبارە 
هەبووە، دەڵێ ئەو كەسە كاتێك دێتە دادگا 
خــۆی شــێت دەكات، بــەڵام لەنێــو زیندان 
كەســێكی ئاســاییە، بۆیە داوا دەكات: "ئەو 

كەسە مەترسیدارە" ئازاد نەكرێت.
ئەحمــەد جەنگیــز، لەدایكبووی شــاری 
هەولێرە. هەشــت ســاڵ لە ئەوروپا ژیاوە و 
وڵاتینامەی سویســرای هەیە، هــەر لەوێش 
كۆلێژی پرۆگرامسازی تەواو كردووە. قوتابی 
بەشــی دەروونناســیش بووە لە زانكۆیەكی 
قوبرس. بەهۆی كارە مافیاییەكانی لە چوار 
وڵاتی ئەوروپی داواكراو بوو. شەش ساڵ بوو 

پۆلیس بەدوایدا دەگەڕا تا لە كۆتایی 
مانگی ئەیلولی 2018 لە 

شاری هەولێر دەستگیر كرا.
ئەحمەد جەنگیز دوای دەســتگیركردنی، 
)رووداو(  بــۆ  قســەی  گرتووخانــەوە  لــە 

كردبــوو، ئــەوكات گوتی: "كاتێــك چوومە 
دەرەوەی وڵات، لــە یۆنان مافیاكانی ئەوێم 
ناسین. پاشان كە چووەمە سویسرا بەدوای 
مافیاكانــی ئــەو وڵاتــەدا گــەڕام و توانیــم 
پەیوەندی لەگەڵ مافیاكانی سویسرا، یۆنان، 

توركیا و قوبرس و ئیتاڵیا ببەستم".
ئەحمــەد هــەر زوو ناوبانــگ پەیــدا 
دەكات و هاوســەرگیری لەگەڵ كچێكی 
فەرەنســی دەكات. ئەو هــەر ئەوكات 
گوتبووی: "چەند هوتێلێكم لە ئەوروپا 
كڕی، كاتێكیش چوومە فەرەنسا، لەوێ‌ 
لەگەڵ سەرمایەدارێك كارم دەكرد، دواتر 
كچەكەیم ناسی و ئێستاش هاوژینمە و 

منداڵێكمان هەیە".
ئەحمــەد سەرپەرشــتی كۆمەڵێــك 
مافیای ئەلبانی، یۆنانی، ئیتاڵی و توركی 
كــردووە و بڕیــاری داوە لە توركیا درێژە بە 
كارە مافیاییەكانــی بــدات. ئــەو گوتبووی: 
"ئەوێ‌ شــوێنێكی باش بوو بۆ من، دەستم 

بە هەموو مافیاكان دەگەیشت".
زمانەكانــی  ئەحمــەد 
توركــی،  عەرەبــی، 
ئەڵمانی، فەرەنسی، 

سویسری و ئیتاڵی دەزانێ و لە حەوت وڵاتدا 
كاری مافیایی كردووە، بۆیە لەلایەن پۆلیسی 
چــوار وڵاتەوە داواكرابــوو، چەند جارێكیش 
دەســتگیركراوە، بــەڵام بەهــۆی پەیوەندی 
بەهێــزی لەگەڵ بەرپرســانی پۆلیســی ئەو 
وڵاتانە، ماوەیەكی كەم لە زیندان ماوەتەوە.

شــاری  گەڕاوەتــەوە  زوو  زوو  ئەحمــەد 
هەولێــر، لە ماوەی چەند ســاڵێكدا 12 دزی 
زۆر گەورەی لە ماڵی پزیشكان و بازرگانانی 
هەولێر كردووە، پۆلیسی هەولێر شەش ساڵ 
بوو بەدوایدا دەگەڕان تا دواجار توانییان لە 
رێگــەی هاوڕێیەكییەوە دەســتگیری بكەن. 
ئەو هاوڕێیەی بە هەماهەنگی لەگەڵ پۆلیس 
پەیوەندی بە ئەحمەدەوە دەكات كە ماڵێكی 
دۆزیوەتــەوە دەتوانــن بیبــڕن. ئەحمەد لە 
قوبرســەوە بە فڕۆكە دێتە بەغدا و پاشــان 
بــە ئۆتۆمبێل دێت بۆ هەولێــر، بێئاگا بووە 
لەوەی بۆسەی بۆ دانراوە و دواجار دەكەوێتە 

بۆسەوە و دەستگیر دەكرێ‌.
لەبارەی دەستگیركردنی ئەحمەد جەنگیز، 
رائید هۆگر عەزیز گوتەبێژی پۆلیسی هەولێر 
بــە )رووداو(ی گــوت: "شــەش ســاڵ بوو 
بــەدوای ئەو مافیایەدا دەگەڕاین، كەســێكی 

زۆر شــارەزا بــوو. هــەر كارێكــی دەكــرد، 
شــوێنەواری لەدوای خۆی جێنەدەهێشــت، 
دوای دزییەكانیــش یەكســەر كوردســتانی 
جێدەهێشــت. بەردەوامیش روخساری خۆی 

دەگۆڕی، بە تایبەتی رەنگی قژ و چاوی".
هۆگر عەزیز باســی لــەوەش كرد كە زوو 
زوو پزیشــكان و ســەرمایەدار و بازرگانــان 
پەیوەندییان پێوە كردوون و لەوە ئاگاداریان 
كردوونەتەوە كە دزییان لێكراوە. ئەو دەڵێت: 

"سێ‌ لەو دزیانەی كران زۆر گەورە بوون".
ئەحمــەد جەنگیز تەنیا لــە هەولێر پێنج 

سكاڵای لەسەر تۆمار كرابوو.
لــە  دوو  پارێــزەری  بابــان،  گۆڤەنــد   
ســكاڵاكەرەكان بــە )رووداو(ی راگەیانــد: 
"پێنج دۆسیە لەدژی هەبوون، من پارێزەری 
دوو لەو كەسانەم كە سكاڵایان لەدژی هەبوو، 
یەكێكیــان 45 هــەزار دۆلار و دەمانچەیەكی 
دزرابوو، ئەوەی دیكەیان هەشت كیلۆ و نیو 
زێڕی لەنێو قاســەی ماڵەكەیــدا لێ دزراوە. 
كۆی ئەو پارانەی لەو پێنج دۆسیەدا دزراون 

نزیكەی دوو ملیۆن و 500 هەزار دۆلارە".
ئــەو پارێزەرە دەشــڵێ: "ئەحمــەد دوای 
دەستگیركردنی ئیفادەی لەلای پۆلیس داوە 

و بــۆ چەنــد میدیایەك لەوانــەش )رووداو( 
قســەی كردووە، هیچ كێشــەیەكی دەروونی 
نەبووە، بەڵام لە یەكەم دانیشــتنی دادگا وا 
مامەڵــەی دەكرد كە نەخۆشــە، بۆیە دادگا 
ناردی بۆ لای لیژنەیەكی پزیشــكی، لیژنەكە 
دەڵێ نەخۆشیی شــیزۆفرینیای هەیە، بۆیە 
دوای بەڕێوەچوونی پێنج دانیشتن لە دادگای 
رۆژی 2019/8/6  لــە  هەولێــر/1  تاوانــی 
دادوەر بەپاســاوی ئــەوەی كــە ئەحمــەد 
جەنگیــز نەخۆشــیی شــیزۆفرینیای هەیە، 

هەموو دۆسیەكانی داخست".
بەپێی قســەی ئــەو پارێــزەرە، ئەحمەد 
كەســێكی زۆر زیرەك بووە لە نمایشــكردن 
و دەڵێ: "خۆشــێتكردنەكەی شــێوازێكە بۆ 
خۆدەربازكردن لە ســزا. ئەو تەنیا لەبەردەم 
دادوەر خۆی شێت دەكات، ئەگینا لە زیندان 
هیچ كێشــەیەكی نییە. بەو نمایشانە وای لە 
دادگا كــرد بڕیاری داخســتنی دۆســیەكانی 
بــدات، هەرچەنــدە ئــازاد نەكــراوە و ئێمە 
تەمیزمــان كردووەتەوە، بــەڵام لەبەرئەوەی 
هەموو دۆسیەكانی داخراون ئازاد دەكرێت". 
گۆڤەنــد بابــان داوا دەكات "ئەو كەســە 

مەترسیدارە" ئازاد نەكرێ.

دەگوترێ دوو ملیۆن و 500 هەزار دۆلاری دزیوە

دۆسیەی مافیایەكی كورد لە دادگا دادەخرێ

مستەفا ساڵح،

هێمن مەلا حامید

هایكۆ ڤیمەن، بەڕێوەبەری پڕۆژەی عێراق، سووریا و لوبنان، لە گرووپی قەیرانی نێودەوڵەتی:

تاكە رێگە بۆ سەقامگیریی سنوورەكان، 
دەستپێكردنەوەی پڕۆسەی ئاشتییە لە توركیا

عێراق، هەرێمی كوردســتان و ناوچەكە بە قۆناغێكی هەســتیاردا تێدەپەڕن. رۆژهەڵاتی نێوەڕاست بەرەبەرە 
پــێ دەنێتە قۆناغی پاش بەهاری عەرەبی. عێراق و هەرێمی كوردســتان لە قۆناغی پاش ســەرهەڵدانی داعش و 
گشتپرسییەكەی 2017دا خەریكی رێكخستنەوەی پەیوەندییەكانیانن. ململانێی نێوان ئێران و ئەمریكا رۆژهەڵاتی 
نێوەڕاستی هێناوەتە سەر لێواری جەنگێكی ناوچەیی. بۆ تاوتوێكردنی ئەو دۆخە، )رووداو( هەڤپەیڤینێكی لەگەڵ 

هایكۆ ڤیمەن، بەڕێوەبەری پڕۆژەی عێراق، سووریا و لوبنان، لە گرووپی قەیرانی نێودەوڵەتی ساز كرد.
ڤیمەن پێشتر لە پەیمانگای كاروباری نێودەوڵەتی و ئاسایشی ئەڵمانیا لە بەرلین لێكۆڵەر بووە. لە 1994ـەوە 
لە رۆژهەڵاتی نێوەڕاســت و بە تایبەتی لە لوبنان دەژی. شــارەزای سیاســەتی نێوخۆی لوبنان، شــەڕی نێوخۆی 
ســووریا و عێراقی پاش جەنگە، ژمارەیەك لێكۆڵینەوەشی لەبارەی تایفەگەری و كۆمەڵگا ناكۆكەكانی رۆژهەڵاتی 

نێوەڕاست هەیە.
 هەڤپەیڤین: رێبوار قاسم
رووداو - هەولێر

رووداو: یەپەگــە لــە ناوچە ســنوورییەكانی 
ســووریا و توركیا كشــاوەتەوە، بەڵام ناكۆكیی 
نێــوان واشــنتن و ئەنقــەرە هــەر بەردەوامــە. 
پێتوایــە ئەو رێككەوتنەی ئێســتا تا ماوەیەكی 
درێژ بمێنێتەوە، لە كاتێكدا ناكۆكییەكانی نێوان 
ئەمریكا و توركیا نەبڕاونەتەوە و پرسی كورد لە 
هەردوو دیوی توركیا و سووریا پێكەوە گرێدراون 
و ئەزموونی شكســتی نەخشــەڕێی منبجیش لە 
ئارادایە؟ بەربەرســتە ســەرەكییەكان بەڕای تۆ 

چین؟
هایكۆ ڤیمەن: راستییەكەی ئێستاشی لەگەڵ 
بێ رێككەوتنێك )لــە نێوان توركیا و ئەمریكا( 
لە ئارادا نییە، ئەوەی هەیە پێكهاتنێكی ئەمنییە 
لە نێوان ئەمریكا و توركیا كە لادانی سەنگەر و 
چەكە قورســەكانی یەپەگە لە هەندێك ناوچەی 
سنووری لەخۆدەگرێ. بەڵام تەنانەت ئەگەر ئەو 
چارەسەرە سەربازییەش سەربگرێ، ئەوە دیسان 
نابێتە رێككەوتنێك كە بتوانێ نیگەرانیی توركیا 
لە ئاسایشی نیشتمانیی خۆی بڕەوێنێتەوە، كە 
پەیوەندیــی بەوەوە هەیە یەپەگە )یان لەســەر 
ئاستە بەرفراوانەكەی پەكەكە( بە كۆنترۆڵكردنی 
هەمــوو باكــووری رۆژهەڵاتــی ســووریا نفووزی 
سیاسی و ســەربازی لەو ناوچەیە بەهێز بكات. 
هەتــا ئــەو كاتــەی یەپەگــە بــەردەوام بێت لە 

پەیوەندییەكانــی لەگەڵ پەكەكــە و پەكەكەش 
لــە هێرشــی دژی دەوڵەتــی توركیا بــەردەوام 
بــێ، ئــەوە ئەنقەرە بــە نیگەرانییەوە ســەیری 
كۆنترۆڵــی یەپەگە لەســەر ناوچەكانی باكووری 
رۆژهەڵاتــی ســووریا دەكات. هەرچەندە یەپەگە 
چەكــە قورســەكانی لەســەر ســنووری نێــوان 
سووریا و توركیا دووربخاتەوە، هەر بەس نییە. 
یەپەگــە، یەپەژە و هەســەدە هەرچی بكەن بۆ 
ئەوەی پیشــانی بدەن كە ئــەوان پەكەكە نین، 
دیسان ئەنقەرە باوەڕ بەوە ناكات. رێككەوتنەكە 
دەشــێ هەتا ئەو كاتە تەمەن بكات كە ئەمریكا 
لەوێیە، بەڵام گومانی تێدا نییە هەركات ئەمریكا 
هێزەكانی كێشــایەوە، ئەوە دۆخەكە تێكدەچێ. 
بۆیە ئەم پێكهاتنەی ئێستا )لە نێوان ئەنقەرە و 
واشنتن( دەشێ بۆ ماوەیەك بەردەوام بێ، بەڵام 

ناتوانێ كێشە جەوهەرییەكە چارەسەر بكات.
رووداو: ئەمریكا و هاوبەشــە رۆژئاواییەكانی 
دەبــێ چی بكــەن بۆ ئەوەی ئــەو رێككەوتنەی 
ئێستای توركیا و ئەمریكا لە باكووری رۆژهەڵاتی 
ســووریا بپارێزن؟ شكســتی رێككەوتنەكە چی 
بەدواوەیــە بــۆ ئەمریكا و بۆ كورد و ئاسایشــی 

ناوچەكە؟
هایكــۆ ڤیمەن: ئەمریكا و هاوپەیمانان دەبێ 
وجودی خۆیان بەكاربهێنن بۆ ئەوەی هاوبەشــە 
كوردەكانیان و هاوپەیمانــە توركەكانیان بەرەو 
كۆمەڵێك رێوشوێن هان بدەن كە متمانە دروست 
دەكات، واتــە ئەو رێوشــوێنانەی كە دەكرێ رێ 
بۆ دەســتپێكردنەوەی دانوســتاندنی سیاســی 
خــۆش دەكەن. تاكە رێگە بۆ ســەقامگیركردنی 

ســنوورەكان ئەوەیە بەرە بەرە پڕۆسەی ئاشتی 
لــە نێوان پەكەكــە و توركیا دەســتپێبكاتەوە، 
ئەوەش بــە ئاگربەســتێكی تاكلایەنــە لەلایەن 
پەكەكــەوە دەبێ. كۆمەڵێك ئامــاژە لە قەندیل 
هــەن كە پێماندەڵێن ئەمە مومكینە، بەڵام دیار 
نییە توركیا ئەمە قەبووڵ دەكات یان نا. ئەمریكا 
دەبێ هاوبەشــە كوردەكان بەو ئاراستەیەدا هان 
بدات و هاوبەشە رۆژئاواییەكانی یان هاوبەشەكانی 
لە ناتۆ دەبێ هانی ئەنقەرە بدەن بەشــێوەیەكی 

ئەرێنی وەڵامی ئەو هەنگاوە بداتەوە.
شكستی رێككەوتنەكە كە لە شەڕ و پێكدادانی 
نێــوان هەســەدە و توركیــادا دەردەكــەوێ، وا 
لــە هێزەكانــی هەســەدە دەكات هەوڵەكانــی 
بــۆ بەرەنگاربوونــەوەی داعــش كەمبكاتــەوە و 
هێزەكانی بەرەو باكوور بجووڵێنێ، واتە لە دۆڵی 
فــورات دووریان بخاتــەوە. )لەو حاڵەتەشــدا( 
داعش دەتوانێ شوێنی خۆی لەوێ قایمتر بكات 
و جارێكــی دیكــە كۆنترۆڵی بەشــێك لە ناوچە 

گوندییەكانی پارێزگای دێرەزوور بكاتەوە.
گشتپرســیی  دوای  ســاڵ  دوو  رووداو: 
سەربەخۆیی كوردستان، وادیارە پەیوەندییەكانی 
هەولێر و بەغدا باشتر بووبن، بەڵام ناكۆكییەكان 
لەســەر كێشــە كۆنــەكان وەكو خۆیــان ماون، 
لەوانەش كێشــەی فرۆشــتنی نەوتــی هەرێمی 
كوردســتان، پشــكی كوردســتان لــە بودجەی 
فیدراڵی و چارەنووسی ناوچە ناكۆكی لەسەرەكان. 
هەردوولا دەبێ چ دەستپێشــخەرییەك بكەن بۆ 

ئەوەی دانوستاندن بەرەوپێش بچێ؟
هایكۆ ڤیمەن: گشتپرســی ئەوەی دەرخست 
كە لە هەرێمی كوردســتان پشتگیرییەكی بەهێز 
بۆ ســەربەخۆیی هەیە، بەڵام رووداوەكانی دوای 
گشتپرســی ئەوەیان پیشــاندا كە پشــتگیریی 
دەرەكــی بۆ ســەربەخۆیی كەمــە. هەولێر پەی 
بــەوە برد كە لە رووبەڕووبوونەوەی راســتەوخۆ 
لەگــەڵ بەغدا تەنیا شكســتی بــۆ دەمێنێتەوە، 
بــەڵام بــە سیاســەتكردن لــە بەغــدا دەتوانێ 

هاوپەیمانــی دەســتبكەوێ. ئەوەش رێگە 
لــەو رووبەڕووبوونەوە راســتەوخۆیە دەگرێ. 

رەنگــە ئەمــە خاڵێكــی بــاش بێ بۆ ســازش. 
رەنگە دانوســتاندن لەســەر رێكخستنی ئەمنی 
لە ناوچــە كێشەلەســەرەكان بوارێكی باش بێ 
بۆ ئەوەی لەوێوە دەســت بە دروســتكردن یان 
دروســتكردنەوەی متمانە بكرێ و دۆخێك بێتە 

ئاراوە كە هەردوولا تێیدا براوە بن.
كوردســتان  هەرێمــی  حكومەتــی  رووداو: 
كۆمیتەیەكــی پێكهێنــاوە بــۆ كێشــەی ناوچە 
كێشەلەســەرەكان و ماددەی 140. داعش لەو 
ناوچانە چالاكە و بۆشــاییەكی ئەمنیش بەهۆی 
نەبوونــی هاوئاهەنگــی لە نێوان هێــزە كوردی 
و عێراقییــەكان دروســت بــووە، ئــەو دۆخەش 
وایكردووە كێشەی ئەو ناوچانە چیدی كێشەیەكی 
نێوخۆیــی نێــوان كوردســتان و عێــراق نەبێ، 
بەڵكو كێشــەیەكی ناوچەییە. لایەنە نێوخۆی و 
نێودەوڵەتییەكان دەبێ چی بكەن بۆ ئەوەی ئەم 
كێشە ئاڵۆزە چارەسەر ببێ، یان هەر هیچ نەبێ 
ئاكامەكانی ئەو دۆخەی ئێستا بە كۆنترۆڵكراوی 

بمێننەوە؟
هایكــۆ ڤیمــەن: هاوئاهەنگی بۆ پاراســتنی 
ئاسایشــی ئەو ناوچانە گرنگە بۆ ئەوەی رێ لە 
گەڕانەوەی داعش بگیرێ. بەڵام ئەم رێوشــوێنە 

ئەمنییانــە دەتوانــن دەســتپێكی بــاش بن بۆ 
دروســتكردنی دۆخێك كە هــەردوو لایەن تێیدا 
بــراوە بن و متمانە لە نێوانیاندا دروســت ببێ. 
ئەوەی كە دەبێ خۆی لێ بەدوور بگرن، دۆخێكە 
كە تێیــدا لایەنێك دۆڕاو و لایەنێكی دیكە براوە 
بێــت. وەك چــۆن نابێ ســنووری تونــد و تۆخ 
لە نێوان ئەو شــتانەدا بكێشــرێ كە گوایە هی 
هەولێر یان هی بەغدان، چونكە ئەمە پێكهاتەی 
كۆمەڵگــە خۆجێییەكان تێكــدەدات و لەوانەیە 
توندوتیژیشــی لێ بكەوێتەوە. بــە پێچەوانەوە 
دەبێ حكومەتی لۆكاڵــی بەهێز بكرێ، ئەوەش 
لە چوارچێوەی هەنگاوێكی گشتیدا دەكرێ بەرەو 
نامەركەزییــەت لــە هەموو عێراقــدا، بۆ ئەوەی 
هەموو كۆمەڵگەكان پشكێكی دادپەروەرانەیان لە 

دەسەڵات بەربكەوێ. 
رووداو: وا دیارە حكومەتی هەرێمی كوردستان 
و حكومەتی عێراق ســوورن لەســەر رێككەوتن 
لەبارەی هەناردەی نەوتی كوردســتان و بەشــە 
بودجەی هەرێمی كوردستان. ئەو فاكتەرانە چین 
كە دەتوانــن گفتوگۆكان گەرموگــوڕ بكەن یان 

خاویان بكەنەوە؟ 
هایكۆ ڤیمەن: ســەركەوتنی ئەم گفتوگۆیانە 
بەستراوەتەوە بە دۆخی گشتیی پەیوەندییەكانی 
نێوان هەولێر و بەغدا. بەڵام ئەوەی گرنگە ئەوەیە 
ئــەو رێكارانــەی پەیڕەو دەكرێن بەشــێوەیەكی 
گونجــاو دامەزراوەیی بن و پشــت بە رێككەوتن 
یان تێگەیشــتنی نێوان كەســە سیاســییەكان 
نەبەستن. هەروەها رێككەوتنی گونجاویش لەسەر 
چۆنیەتــی جێبەجێكردنیان بكــرێ، وەك چۆن 
دەبێ رێككەوتنیش لەســەر ئەو پێوەرانە بكرێ 
كــە داوای گۆڕان دەكــەن )لەوانەش یاریكردنی 

نرخەكانــی نــەوت، گۆڕانكارییەكانــی توانــای 
بەرهەمهێنانی نەوت و ئەو رێككەوتنانەی لەگەڵ 

حكومەتە بیانییەكان دەكرێ(.
رووداو: مانگی رابردوو جبەخانەكانی حەشدی 
شەعبی لە عێراق تەقینەوە. راپۆرتە میدیاییەكان 
لە زاری بەرپرسانی ئەمنییەوە پەنجەی تۆمەتیان 
بۆ ئیسرائیل درێژ كرد، ئەگەر ئیسرائیل بەڕاستی 
لە پشت ئەم رووداوانە بێ، ئەوە ئاكامەكانی بۆ 
عێراق و هێزەكانی ئەمریكا لەو وڵاتە و ململانێی 

نێوان واشنتن و تاران چی دەبێ؟
هایكــۆ ڤیمــەن: دەرئەنجامەكانــی یەكجــار 
وێرانكــەر دەبــن. ئەو هێــزە عێراقییانــەی هەر 
ئێستاش هەوڵی كۆتاییهێنان بە وجودی ئەمریكا 
لــە عێــراق دەدەن و ئەمریــكا بــە هاودەســتی 
لەگەڵ ئیسرائیل تۆمەتبار دەكەن، هەستدەكەن 
پاساویان دەستكەوتووە و هەڵمەتەكەی خۆیان 
)بــۆ دەركردنــی هێزەكانــی ئەمریــكا( زیاتــر 
دەكەن. رەنگە ئەمە كەوتنی حكومەتی ئێستای 
عێراقیشی لێبكەوێتەوە. لەلایەكی دیكەوە ئەمە 
ململانێی نێوان ئێران و ئەمریكا و ململانێی ئەو 
دوو وڵاتــە لە رێگەی هاوپەیمانە عێراقییەكانیان 

زیاتر دەكات.
رووداو: بۆچی هەموو پەنجەی تۆمەتەكان بۆ 
لای ئیسرائیل درێژ دەكرێن؟ ئامانجی ئیسرائیل 

لە لێدانی میلیشیاكانی نزیك لە ئێران چییە؟
هایكۆ ڤیمەن: ئەوە چەند ساڵێكە ئیسرائیل 
لە ســووریا بێ هەژمار هێرشــی كردووەتە سەر 

ئەو بنكانەی كە دەگوترێ بنكەی ئێرانییەكانن. 
زۆر رێــی تێدەچێ كە ئیســرائیل هێرشــەكانی 
بنیامیــن  كردبێتــەوە.  درێــژ  عێراقیــش  بــۆ 
بــە  ئیســرائیل،  نەتانیاهــو، ســەرۆكوەزیرانی 
ئاشــكرا رایگەیاندووە كە ئێران لە هیچ شوێنێك 
پارێزبەندی نابێ، ئەوەش ئاماژەیەكی روون بوو 
كە ئەو شتە هەر روودەدات. ئەو هۆكارەی زیاتر 
لە هەموو هۆكارەكانی دیكە زیاتر رێی تێدەچێ، 
ئەوەیە كە ئیســرائیل دەیەوێ ئەوەندەی بشێ و 
ئیدارەی ئەمریكا لەگەڵی بن، پێگەی ناوچەیی و 

سنووری دەسەڵاتی ئێران بەرتەسكتر بكاتەوە.
رووداو: ململانێــی نێوان ئێــران و ئەمریكا و 
گوشــاری ئابووریی واشنتن لەسەر تاران هەموو 
ناوچەكــەی نیگــەران كــردووە. بــەم دواییــە، 
سەرۆككۆماری ئێران حەسەن رووحانی گفتوگۆی 
رووبــەڕووی لەگــەڵ دۆناڵــد ترەمپ، ســەرۆكی 
ئەمریــكا رەتكردووەتەوە. ئەو جوڵە ناوچەیی و 
نێودەوڵەتییانە چین كە دەكرێ دۆخی ئێســتای 
ململانێی ئێران لەگەڵ ئەمریكا و هاوپەیمانەكانی 

بگۆڕێ؟
هایكۆ ڤیمەن: لەوانەیە ئەكتەرە سەرەكییەكانی 
ناوچەكە، لەوانەش ئیمارات، پەی بەوە بەرن كە 
ململانێــی درێژخایەنــی نێوان ئێــران و ئەمریكا 
لــە خزمــەت بەرژەوەندییەكانی ئەوانــدا نەبێ و 
تەنانــەت هەڕەشــەی مان و نەمــان لە پێگەیان 
و مۆدێلــی ئابووری و سیاســییان بكات. رەنگە 
رووســیا توانای ئەوەی هەبێ رێگە لە هێرشــی 
ســەربازیی ئەمریكا لەدژی ئێــران بگرێ، بەڵام 
تا ئێســتا نەیویستووە خۆی تێكەڵ بە كێشەكە 
بكات. هەڵوێســتی چیــن گرنگــە، ئەگەر چین 
ئامادە نەبێ پابەندی سزاكانی ئەمریكا بێ، ئەوە 
كاریگەریی سزاكان زۆر كەم دەبێتەوە، هەڵبەت 
هەتا ئێســتا دیار نییە ئاخــۆ بەیجینگ دەیەوێ 
بەرەیەكی نوێی ململانێ لەگەڵ واشنتن بكاتەوە 

یان نا.
رووداو: لە زۆر بۆنەدا حكومەتی عێراق جەختی 
لەوە كردووەتەوە كە دەیەوێ لە ململانێی نێوان 
ئێــران و ئەمریــكادا بێلایەن بێ، بــەڵام هاوكات 
پەیوەندییە ستراتیژییەكانی لەگەڵ هەردوو لایەن 
بپارێــزێ. ئایا عێراق دەتوانێ بۆ ماوەیەكی درێژ 
لەســەر ئەم رێچكەیە بەردەوام بێ؟ كاریگەریی 
درێژماوەی ململانێی نێوان واشنتن و تاران لەسەر 

ئاسایش و سیاسەتی عێراق چی دەبێ؟
هایكــۆ ڤیمــەن: گومانــی تێــدا نییــە كــە 

هێشتنەوەی پەیوەندییە ستراتیژییەكان لەگەڵ 
هــەردوو لایەنــی ململانێكــە مامەڵەكردنێكــی 
زیرەكانەیە. بەڵام ئەســتەمە وێنای ئەوە بكەین 
كە عێراق لەســەر ئەو رێچكەیە بــەردەوام بێ، 
ئەگەر ململانێــی نێوان ئەمریكا و ئێران توندتر 
ببــن. لــەو حاڵەتــەدا، وجــودی ئەمریــكا لــە 
عێراق و بەشــێوەیەكی گشتی پەیوەندییەكانی 
نێــوان بەغدا و واشــنتن دەبنــە خاڵی ناكۆكی 
لــە سیاســەتی نێوخــۆی عێراقدا كــە دەكرێ 
بڵێیــن چارەســەركردنی ئــەو ناكۆكییە مەحاڵ 
دەبــێ. ئاكامی ئەمە چەقبەســتنی سیاســی و 
ئیفلیجبوونی حوكمڕانییە، ئەمەش رەنگە دەرگای 
ناسەقامگیرییەكی نوێ لە عێراق بكاتەوە. بەغدا 
دەبێ ئاماژەی روون بۆ واشنتن و وڵاتانی ئەندام 
لــە هاوپەیمانێتیــی نێودەوڵەتیــی دژی داعش 
بنێرێ كە ئەم جۆرە ســیناریۆیانە زیانی گەورە 
بە ســەقامگیری عێراق دەگەیەنــێ، وەك چۆن 
زیان بەو هەوڵانــە دەگەیەنێ كە بۆ پتەوكردنی 
ســەركەوتنەكانی هەڵمەتــی دژی داعش دراون. 
بەغــدا دەبــێ هەوڵەكانــی بــۆ دروســتكردنی 
پەیوەندی لەگەڵ دراوسێ عەرەبەكانی بەهێزتر 

بــكات و پەیوەندییــە ئابوورییەكانــی فرەلایەن 
بكات، تاوەكو دەرئەنجامی سیاسەتی "ئەوپەڕی 
گوشــار"ی )ئابووریــی ئەمریكا لــەدژی ئێران( 
بــەر عێراق نەكــەوێ، عێــراق هەروەهــا دەبێ 
پەیوەندییەكانی خۆی لەگەڵ ئێران هاوســەنگ 
بكاتەوە، ئەوەش لە خزمەت بەرژەوەندییەكانی 

ئەمریكا دەبێ.

گشتپرسی ئەوەی ‘‘
دەرخست كە لە 
هەرێمی كوردستان 
پشتگیرییەكی 
بەهێز بۆ 
سەربەخۆیی هەیە

‘‘

ناوچەی ئارام هەتا ‘‘
ئەو كاتە دەمێنێ 
كە ئەمریكا لە 
باكووری رۆژهەڵاتی 
سووریایە

‘‘

ئەوەی لە رۆژئاڤا ‘‘
هەیە رێككەوتن 
نییە، بەڵكو 
پێكهاتنێكی ئەمنییە 
لە نێوان ئەمریكا و 
توركیا

‘‘

هەوڵەكانی بەغدا ‘‘
و هەولێر دەبێ 
دامەزراوەیی بكرێن، 
نەك لەسەر بنەمای 
رێككەوتنی كەسە 
سیاسییەكان بن

‘‘ یەپەگە، یەپەژە و ‘‘
هەسەدە هەرچی 
بكەن، ئەنقەرە 
باوەڕیان پێ ناكات

‘‘
هەولێر بە ‘‘

سیاسەتكردن لە 
بەغدا دەتوانی 
هاوپەیمانی 
دەستبكەوێ

‘‘
ئەستەمە عێراق ‘‘

بتوانێ تاسەر لە 
نێوان ئەمریكا و 
ئێراندا بێلایەن بێ

‘‘

رەنگە بە ‘‘
ئاگربەستی 
یەكلایەنەی پەكەكە 
پرۆسەی ئاشتی 
دەستپێبكاتەوە

‘‘

ئەمریكا و ‘‘
هاوپەیمانان دەبێ 
وجودی خۆیان 
بەكاربهێنن بۆ 
ئەوەی متمانە 
لە نێوان توركیا و 
هەسەدە دروست 
بكەن

‘‘

هەولێر لەوە ‘‘
تێگەیشتووە كە لە 
رووبەڕووبوونەوەی 
راستەوخۆ لەگەڵ 
بەغدا تەنیا 
شكستی بۆ 
دەمێنێتەوە 

‘‘

هەڤپەیڤین

رووداو - برایت ساید

مێشك یەكێكە لە هەستیارترین و ئاڵۆزترین 
ئەندامەكانی جەستە كە كێشی لەنێوان 1.5-1 
كیلۆگرامە و 200 ملیار دەمارەخانەی تێدایە. 
مێشــك ناوەندی كۆنترۆڵكردنی ئەندامەكانی 
لەشــە، بــەڵام هەندێك لەو خووانــەی رۆژانە 
پێیانــەوە خەریــك دەبین، زیانێكــی زۆر بە 

مێشك دەگەیێنن، لەوانە:
- كەمیی پەیوەندییە 

كۆمەڵایەتییەكان:

میشــیگان  زانكــۆی  توێژینەوەیەكــی 

لــە ئەمریكا دەریخســتووە ئەوانەی رۆژانە بۆ 
ماوەی 10 خولەك گفتوگۆ لەگەڵ دەوروبەریان 
دەكــەن و تێكەڵاویــی كۆمەڵایەتییان باشــە، 

توانای مێشكیان باشتر دەبێت.
- زۆر خواردنی شەكر:

زۆر  دەریانخســتووە،  توێژینــەوە  زۆر 
خواردنــی شــەكر دەبێتە هــۆی رێگەگرتن لە 
دروســتبوونی )BDNF( كــە ئــەم فاكتــەرە 
بەرپرســە لە دروســتكردنی دەمارەخانەكان، 
دروستنەبوونیشی هۆكارێكە بۆ كەمبوونەوەی 

توانای یادەوەری و فێربوون.

- نەخواردنی ژەمی بەیانی:

پزیشكان هەمیشە جەخت لەسەر خواردنی 
نانــی بەیانــی دەكەنــەوە. توێژینەوەیەكــی 
پزیشــكانی زانكــۆی كاردیــف كــە لەســەر 
پێنــج هــەزار منــداڵ كــراوە، دەریخســتووە 
ئــەو منداڵانــەی ژەمــی بەیانیــان دەخۆن لە 
قوتابخانــە زیرەكتــرن و توانــای فێربوونیان 
باشــترە لەچاو ئەوانەی ژەمی بەیانی ناخۆن، 
چونكە پشتگوێخســتنی ژەمی بەیانی دەبێتە 
هــۆی كەمبوونەوەی رێژەی شــەكر لە خوێندا 
و ئەمەش بە نەرێنی كار دەكاتە سەر فرمانی 

مێشك.

- خۆراك و خواردنەوەی سارد:

خــواردن و خواردنــەوەی هەر شــتێك كە 
ســارد بێت، هۆكارێكە بۆ سەرئێشــە، چونكە 
خۆراكــە ســاردەكان لوولەكانــی خوێــن گرژ 
دەكەن و دواتر جەستە بۆ هاوسەنگ راگرتنی 
پلــەی گەرمــا، هەوڵــدەدات لوولەكانی خوێن 
خــاو بكاتەوە، ئــەو میكانیزمەش سەرئێشــە 

دروستدەكات.
- خواردنەوەی كحول:

پەیوەندیی نێــوان دەمارەخانەكان ناهێڵێت، 
بــەڵام بە وازهێنــان لە كحول ئــەم كاریگەرییە 

نامێنێ.

كەی جووڵەی كۆرپەلە 
دەستپێدەكات؟

هەڵامەتتە یان 
ئەنفلەوەنزا؟

چ كاتێك ددانی ژیری 
دەردەهێنرێ؟

لێكەوتەكانی سڕكردنی 
گشتی

رووداو - وێب مێد

یەكێك لە خۆشترین ساتەكان بۆ خانمان 
لە ماوەی دووگیانیدا، ئەو كاتەیە كە هەست 
بە یەكەم جووڵــەی كۆرپەكەی دەكات، ئەم 
جووڵەیە هەســتێكی خۆشەویســتی لەنێوان 

دایك و كۆرپەكە دروستدەكات.
یەكــەم جووڵەی كۆرپە لەنێوان 16 - 25 
هەفتەی دووگیانیدا دەبێت، ئەگەری خانمێك 
لە یەكەم دووگیانیدا بێــت، لەوانەیە تاوەكو 
نزیــك هەفتــەی 25 هەســت بــە جووڵــەی 
منداڵەكەی نەكات، بەڵام لە دووەم و سێیەم 
دووگیانیــدا، هەندێك لە خانمان لە هەفتەی 
13هەمینەوە هەست بە جووڵەی منداڵەكەیان 

دەكــەن. ئەوەش زیاتر لە كاتی دانیشــتن و 
پاڵدانەوە هەستی پێ دەكەن.

بــۆ خانمانــی دووگیان تۆزێــك زەحمەتە 
بتوانن وەســفی یەكەم جووڵەی منداڵەكەیان 
بكەن، بــەڵام دوای ئــەوە دەتوانن جیاوازی 
بكــەن لەنێــوان جووڵــەی كۆرپەكەیــان و 

كردارەكانی دیكەی نێو كۆئەندامی هەرس.
توێژینــەوەكان دەریانخســتووە، لە ســێ 
مانگــی یەكەمی دووگیانیــدا جووڵەی كۆرپە 
كەمــە، دواتــر بــەرە بــەرە زیاتــر دەبێــت 
تاكــو وای لێدێت لە ســێ هەفتــەی كۆتایی 
دووگیانی، كۆرپەلە لە هەر كاژێرێكدا 30 جار 

دەجووڵێت.
كۆرپەلــە زۆرترین جووڵەی لەنێوان كاژێر 

نۆی شەو بۆ یەكی دوای نیوەشەوە، رێك ئەو 
كاتەی دایكەكە دەیەوێت بخەوێت.

پزیشــكانی خانمــان و منداڵبــوون بــە 
پێویستی دەزانن خانمانی دووگیان هەمیشە 
ئاگاداری جووڵــەی كۆرپەلەكەیان بن و هەر 
جووڵەیەكــی تۆمــار بكــەن، بۆ ئــەوەی لە 
حاڵەتــی كەمبوونەوەی جووڵەی بە زووترین 

كات سەردانی پزیشك بكەن.
نەجووڵانــی كۆرپەلە یــان كەمبوونەوەی 
جووڵەكانی، هۆكاری زۆری هەن، بڵاوترینیان 
بریتیــن لــە خەوتنــی منداڵەكــە، بــەڵام بە 
درێژایــی رۆژ ئەگــەر لــە مــاوەی دوو كاژێر 
دایكەكە هەستی بە 10 جووڵەی كۆرپەكەی 
نەكرد، باشترە پزیشكەكەی ئاگادار بكاتەوە.

رووداو - وێبمێد

لەگەڵ گۆڕانی وەرزەكان بەگشتی و هاتنی 
وەرزی پایز بەتایبەتی، ئەگەری تووشــبوون 
بە پەتــا وەرزییەكان زیاتــر دەبێ، هەڵامەت 
ئــەو  لــە بەربڵاوتریــن  و ئەنفلەوەنــزا دوو 
نەخۆشییانەن كە لەگەڵ دابەزینی پلەی گەرما 

مەترسیی تووشبوونیان زیاد دەكات.
بەهۆی لێكچوونی نیشانەكانیان زەحمەتە 

بتوانرێــت جیــاوازی بكرێــت لەنێوان 
هەڵامــەت و ئەنفلەوەنزا، هەرچەندە 
هــۆكاری هــەردوو نەخۆشــییەكە 
ڤایرۆســە، بەڵام دوو نەخۆشــیی 

جیاوازن.
زیاتــر لە 200 جــۆری ڤایرۆس 
بــە  تووشــبوون  لــە  بەرپرســن 
بەشــێوەیەكی  بــەڵام  هەڵامــەت، 
گشــتی تووشــبوون بــە هەڵامــەت 
ســووكترە بەراورد بە تووشبوون بە 

ئەنفەلەوەنزا. كەسی تووشبوو بۆ 

ماوەی چەند رۆژێك هەست بە ئازاری قوڕگ، 
كۆكە، پژمین، هاتنی ئاو لە لووت و سەرئێشە 
دەكات. ئەم نیشــانانە بۆ ماوەی هەفتەیەك 
دەمێننەوە. لە ســێ رۆژی یەكەمدا مەترسیی 
دەوروبــەر  بــۆ  ڤایرۆســەكە  گواســتنەوەی 
زۆرە، ئەگــەر بۆ مــاوەی زیاتر لە هەفتەیەك 
نیشــانەكانی نەڕۆیشــتن و كەسەكە هەستی 
بە باشــبوون نەكرد، مانــای ئەوەیە هۆكاری 
هەڵامەتەكــە بەكتریایە نەك 

ڤایرۆس.
ا  نــز ە نفلەو ئە
ڤایرۆسی  بەهۆی 

ئەنفلەوەنزاوە تووش دەبی كە چەند جۆرێكی 
هەیە، نزیكەی هەمان نیشــانەكانی هەڵامەتی 
هەیە، بەڵام حاڵەتەكە توندترە و لەگەڵیشیدا 

تا و ئازاری ماسولكەش دەبێت.
ئەو كەسەی تووشی هەڵامەت یان ئەفلەوەنزا 
دەبێــت زۆر گرنگــە پشــوو بــدات، چونكــە 
پشــوودان و خواردنی خۆراكی تەندروست وا 
دەكەن لە ماوەیەكی كەمدا چاكببیتەوە بەبێ 
ئەوەی سەردانی پزیشك بكەی، بەڵام هەندێك 
حاڵەتی وەكو تا و لەرزێكی توند و بەردەوام، 
كۆكەی بەردەوام، سنگئێشە، هەناسەتەنگی و 
سەرئێشــەیەكی توند، پێویستی بە سەردانی 

پزیشك هەیە.

رووداو - مێدیكاڵ نیوز تودەی

ســڕكردنی گشــتی مانای ئەوە دەگەیێنێت كە بۆ ماوەیەك هۆشت 
نامێنــێ، ئەمــەش رێگــە بــە پزیشــكی نەشــتەرگەر دەدات تاوەكــو 
نەشتەرگەری بكات بەبێ ئەوەی هەست بە هیچ شتێك بكەی. سڕكردنی 
گشتی بە چەند جۆرێك بە نەخۆش دەدرێت لەڕێگەی خوێنهێنەرەكان 

یان لەڕێگەی ماسكێكەوە كە نەخۆش دەرمانەكە هەڵدەمژێت.

مێژووی ســڕكردنی گشــتی دەگەڕێتــەوە بۆ ســاڵی 1842 كاتێك 
كراوفۆرد یەكەم نەشــتەرگەری بە ســڕكردنی گشتی كرد، ئەویش بە 

پێدانی دەرمانی )دایئێسیل(.
ســڕكردنی گشــتی بێ زیان نییە، لەوانەیە دواتــر لێكەوتەكانی 
لەسەر نەخۆشــەكە دەربكەون، بۆیە دەبێت بەر لە نەشتەرگەری، 
پزیشك نەخۆشەكە لە هەموو لێكەوتەكانی نەشتەرگەری بەگشتی 
و سڕكردن بەتایبەتی ئاگادار بكاتەوە و رەزامەندی لێوەربگیرێت.
مەرج نییە هەموو كەسێك كە نەشتەرگەری لەژێر سڕكردنی 
گشتی بۆ دەكرێت، هەست بە لێكەوتەكانی دەرمانە سڕكەرەكان 
بكات، بەڵام بەشــێوەیەكی گشــتی لێكەوتە نەخوازراوەكانی 
سڕكردنی گشتی بریتین لە: گێژبوون، بە زەحمەت میزكردن، 

رشانەوە، هێڵنجدان، لەرز و ئازاری قوڕگ.
هەر نەخۆشــێك بەر لە نەشــتەرگەری دەبێت لەلایەن 
پزیشــكەوە ببینرێــت، بەتایبــەت ئەوانــەی نەخۆشــیی 
درێژخایەنیان هەیە، وەك بەرزەپەستانی خوێن، شەكرە 
یان ئەوانەی قەڵەون، جگەرەكێشــن، كحول دەخۆنەوە 

یان هەندێك دەرمان وەردەگرن، لەوانەش ئەسپرین.
ســڕكردن چەند جۆرێكی هەن، سڕكردنی لۆكاڵی 
كــە ئــەم جۆرەیــان زیاتر لە پرۆســە ســادەكاندا 
بەكاردەبرێــت، ســڕكردنی نیوەیی ئــەم جۆرەیان 
بەشــێكی جەســتە دەگرێتــەوە، بــۆ نموونــە لە 
نەشــتەرگەری منداڵبــوون دەكرێت ئــەم رێگەیە 
بەكارببرێت و سڕكردنی گشتی كە هەموو جەستە 

دەگرێتەوە.  

ئەو خووانەی زیان بە مێشك دەگەیێنن

چوار رێگە بۆ 
نەهێشتنی 
قەبزی

1

2

3

4

رووداو - برایت ساید

قەبــزی زۆر هۆكاری 
هەیە. لە وڵاتێكی وەك 
ئەمریكا ســاڵانە زیاتر لە 
250 ملیــۆن دۆلار بــۆ كڕینی 
دەرمانەكانی كەمكردنەوەی قەبزی 
خــەرج دەكرێــت. رۆژانــە كەمخواردنی 
ئەو خۆراكانەی بە ریشــاڵ دەوڵەمەندن یان 
كەمخواردنــەوەی ئاو لەو هۆكارە بەربڵاوانەن كە 
بەهۆیەوە بەشــێكی خەڵكی بەدەســت قەبزییەوە 
دەناڵێنــن، بــەم چەنــد رێگەیــە ئەگــەری قەبــزی 

كەمبكەرەوە:
        چای لیمۆ:

ئامادەكردنــی چــا و دانانــی پارچــە لیمۆیــەك 
لەنێوی و تێكەڵكردنی لەگەڵ هەنگوین، یەكێكە لەو 
رێگەیانەی قەبزی ناهێڵێت. هەنگوین بەشێوەیەكی 
سروشتی كاریگەریی دەرمانی نەهێشتنی قەبزی هەیە 
و لیمۆش پرۆســەی هەرس چالاك دەكات و جەستە 

لە ژەهر پاكدەكاتەوە.
           شلەمەنی:

رۆژانــە پیــاوان دەبێــت لانیكــەم 3.5 لیتــر و 

خانمانیش 2.7 لیتر ئاو بخۆنەوە، زۆر خواردنەوەی 
ئاو جگە لەوەی پرۆســەی هەرس ئاســان دەكات، 
یارمەتــی بەئاســانی دەرچوونی پیســایی دەدات، 
خواردنەوەی شــەربەتە سروشتییەكانیش سوودی 
هەیە لە نەهێشــتنی قەبزی، بەتایبەتی شەربەتی 

سێو و هەرمێ.

          ریشاڵە خۆراكییەكان: 

رۆژانــە دەبێــت لانیكەم 20-35 گرام ریشــاڵی 
خۆراكــی بخورێت، وەرگرتنی ریشــاڵەكان یەكێكە 
لــە رێگــە كاریگەرەكانی نەهێشــتنی قەبزی، ئەو 
خۆراكانەی بە ریشــاڵە خۆراكییەكان دەوڵەمەندن 
بریتیــن لــە میوەكان بەگشــتی، ســێو، هەرمێ و 

هەنجیر بەتایبەتی و هەروەها پاقلەمەنییەكان.

          خواردنی ماست:

پزیشــكان دەڵێــن ئەوانــەی قەبزییــان هەیە، 
باشــترە لە خواردنــی بەرهەمە شــیرەمەنییەكان 
دووربــن، بــەڵام ئەمە ماســت ناگرێتەوە، ماســت 
بــە پرۆبایۆتیكــەكان دەوڵەمەنــدە كــە بەكتریای 
دەریانخســتووە  توێژینــەوەكان  سوودبەخشــن. 
خواردنی ماســت ئازاری كاتی دەرچوونی پیسایی 

كەمدەكاتەوە.

رووداو - هەولێر

هەفتــەی رابردوو دووەم هەڵبژاردنی گشــتی 
لە ماوەی ئەمساڵدا لە ئیسرائیل بەڕێوەچوو كە 
تێیدا هیچ حیزبێك براوەی رەها نییە و پێناچێ 
هیچــكام لــە دوو حیزبــە ســەرەكییەكە بچنە 
نــاو هاوپەیمانییەك كە تێیــدا لایەنی بەرامبەر 
ســەرۆكایەتی بكات. بۆ یەكەمجار لە 10 ساڵی 
رابــردوودا، ســەرۆكوەزیران بنیامیــن نەتانیاهۆ 
سیاســەتی  بەســەر  ئەوتــۆی  دەســەڵاتێكی 
ئیســرائیلەوە نەمــاوە و دوور نییــە خــۆی لــە 

گرتووخانەش ببینێتەوە. 
رۆژی هەینیــی رابــردوو لیژنــەی ناوەندیــی 
هەڵبژاردنی ئیســرائیل ئەنجامی 99.8%ی زیاتر 
لــە 10 هەزار بنكەی دەنگدانی راگەیاند و تێیدا 
هاوپەیمانێتی میانڕەو و لیبراڵی شــین و ســپی 
بــە ســەركردایەتی بێنــی گانتز 33 كورســی و 
پارتــی لیكود بە ســەركردایەتیی نەتانیاهۆ 31 

كورسییان بەدەستهێنا. 

بەپێی ئەو ئەنجامە، بنبەستی هەڵبژاردنەكەی 
نیسان دوای دەرچوونی ئەنجامی هەڵبژاردنەكانی 
ئەمجــارەش درێــژەی دەبێ. ئــەوەی كە دیارە 

ئەوەیە حكومەتی بنكەفراوان تاكە رێگەچارەیە 
بــۆ ئــەوەی ئیســرائیل تووشــی هەڵبژاردنــی 
ســێیەم نەبێــت، ئەوەی دیار نییــە ئەوەیە كێ 

رووداو - هەولێر

لە ئابی 1990 هێزەكانی رژێمی سەدام حوسێن 
كوەیتیان داگیركرد و رووی تانكەكانیان لە سعودیە 
كرد. ئەوكات ئەمریكا هاوپەیمانییەكی گەورەی بۆ 
هەڵگەڕاندنــەوەی دۆخەكــە پێكهێنا. ســێ دەیە 
دواتر ســعودیە جارێكی دیكە بووەتەوە ئامانجی 
هێرش، بەڵام ئەمجارەیان ئەمریكا بێدەنگ دیارە. 
شارەزایان پێیانوایە كاردانەوەی ئەمجارەی واشنتن 
دەریدەخات ئاخۆ ئاسایشی رۆژهەڵاتی نێوەڕاست 
وەك بەشــێك لە بەرژەوەندییە نیشــتمانییەكانی 
ئەمریكا مــاوە، یان ئەمریكا رێــی دەرچوون لەو 

ناوچەیەی گرتووەتەبەر.
هەفتــەی رابــردوو 17 مووشــەك و فڕۆكــەی 
بێفڕۆكــەوان دوو دامــەزراوەی نەوتــی خورەیس 

و بەقیقیــان لە رۆژهەڵاتی ســعودیە كردە ئامانج 
و بــەوەش نیوەی بەرهەمهێنانــی رۆژانەی نەوتی 
زوو  هــەر  حوســییەكان  راگــرت.  ســعودیەیان 
بەرپرسیارێتی هێرشــەكانیان گرتەئەستۆ، بەڵام 
ریاز و واشنتن بەرپرسیارێتی هێرشەكان دەخەنە 

ئەستۆی ئێران. 
بەرپرســێكی ئەمریكی بە رۆژنامەی )واشنتن 
پۆســت( دەڵــێ: "حكومەتــی ئەمریــكا لەســەر 
بنەمای ئەو گریمانەیە كاردەكات كە هێرشــەكان 
لە یەمەنەوە نەكراون، حووســییەكان دەســتیان 
لە هێرشــەكەدا نییە و ئەوان نەبوون". یەكێك لە 
هۆكارەكانی ئەو گریمانەیەش ئەوەیە هێرشــەكان 

لە ئاستێكی پێشكەوتوودا بوون.
لە ناوەڕاستی ئایاری ئەمساڵەوە پێنج هێرش 
كراونەتە ســەر دامەزراوە ســەرەكییەكانی نەوتی 

ســعودیە، جگە لەوەش چەند جارێك كێشەی بۆ 
گواستنەوەی نەوت لە رێڕەوی هورمز دروستكردووە 
و درۆنێكی ئەمریكیشــی خســتەخوارەوە، بەڵام 
هێرشەكەی 14ی ئەیلوول هەم لەڕووی ئاڵۆزی و 

هەم لەڕووی زیانەوە بێ وێنە بوو.

رووداو - هەولێر

كۆتایی هەفتەی رابردوو، چەندین ملیۆن كەس 
لە سەرتاســەری جیهان رژانە سەر شەقامەكان 
و داوایــان لــە ســەركردەكانی وڵاتەكانیان كرد 
هەنگاوی پێویست بۆ بەرەنگاربوونەوەی گۆڕانی 
كەشــوهەوا بنێن. ئیلهامبەخشــی هەمــوو ئەو 
خۆپیشاندانانە كچێكی چالاكی تەمەن 16 ساڵی 
ســویدییە بەنــاوی گرێتا تونبێرگ كە ســاڵێك 
لەمەوبــەر بزووتنەوەیەكــی جیهانیــی لاوانی بۆ 

پاراستنی ژینگە راگەیاند.
بــۆ یەكەمجــار لــە یەك ســاڵی رابــردوودا، 
گەنجــان داوایان لە كەســانی پێگەیشــتوو كرد 
لــە هەڵمەتەكەیانــدا بەشــداری بكــەن. رۆژی 
هەینی ســەندیكاكان ئەندامانی خۆیان رەوانەی 
خۆپیشــاندانەكان كــرد، فەرمانبەران شــوێنی 
كاریان جێهێشت و چوونە پاڵ خۆپیشاندەران. 
لــە زیاتر لــە 180 وڵاتی جیهان خۆپیشــاندان 

بەڕێوەچوو.
هــەر وڵاتێــك بەپێــی نیگەرانییەكانی خۆی 
لــە ژینگە و كەشــوهەوا پەیامی خــۆی هەبوو، 
لــە هەندێــك وڵات فۆكــەس لەســەر توانەوەی 
ســەهۆڵ و بەرزبوونەوەی ئاســتی ئــاوی دەریا 
بوو، لە هەندێك ناوچەی دیكە خەڵك نیگەرانی 
بەرزبوونەوەی قەبارەی پاشــماوە ژەهراوییەكان 
بــوون. لە هیندوســتان پاشــماوەی پلاســتیك 
كرابووە ئامانجی خۆپیشــاندان. لە ئوســترالیا 
فراوانبوونی كەرتی بەرهەمهێنانی سووتەمەنیی 

خەڵووز مایەی نیگەرانی بوو. 
خۆپیشــاندانەكان لە كاتێكــدا بەڕێوەدەچن 

كــە ســاڵی رابــردوو رێــژەی دەردانــی كاربۆن 
گەیشــتبووە ئاســتێكی پێوانەیی، ئــەوەش لە 
كاتێكدایــە كــە پانێڵی نەتــەوە یەكگرتووەكان 
كەشــوهەوا  گۆڕانــی  بەرەنگاربوونــەوەی  بــۆ 
هۆشــداری داوە لەوەی جیهان تەنیا 10 ســاڵی 
لەبەردەم ماوە بۆ ئەوەی رێژەی دەردانی كاربۆن 

كەمبكاتەوە و ژینگە لە وێرانبوون بپارێزێ. 
هەڵمەتەكەی هەینی، لە دوورگەكانی زەریای 
هێمنەوە دەســتیپێكرد، دواتر ئوسترالیا، ژاپۆن 
و وڵاتانی باشووری رۆژهەڵاتی ئاسیای گرتەوە، 
لەوێشــەوە ئەوروپــا و ئەفریقــا و رۆژهەڵاتــی 
نێوەڕاســتی گرتەوە و دواجاریــش لە نیویۆرك 
كۆتایی هات كە تێیدا خۆپیشــاندەران هاواریان 

دەكرد "هەسارەكەمان رزگار بكەن".
تونبێــرگ بۆ ئەو رۆژە لــە نیویۆرك بوو كە 
بڕیــارە ناوەڕاســتی ئــەم هەفتەیــە میوانداریی 
كۆبوونــەوەی لوتكــەی كەشــوهەوای نەتــەوە 
یەكگرتــووەكان بــكات. كۆبوونەوەكــە لەســەر 
داوای ئەنتۆنیــۆ گوتێرێــز، ئەمینداری گشــتیی 
نەتەوە یەكگرتووەكان بەڕێوەدەچێ، بۆ ئەوەی 
بەرزبوونــەوەی گەرمــای گــۆی زەوی لــە 1.5 
پلەی سیلیسیۆســدا رابگیــرێ، وەك ئەوەی لە 
رێككەوتنــی 2015ی پاریســدا بڕیاری لەســەر 

دراوە.
دۆناڵد ترەمپ، ســەرۆكی ئەمریــكا، بڕیاری 
داوە لە كۆبوونەوەكەدا بەشداری نەكات و لەبری 
ئەوە لە كۆبوونەوەیەك بۆ پشتگیری لە ئازادیی 
ئایینــی ئامادە دەبێ. ترەمپ لە ســاڵی 2017 
كشانەوەی وڵاتەكەی لە رێككەوتنی كەشوهەوای 
پاریــس راگەیانــد. ترەمــپ و ژایر بۆلســۆرانۆ، 

سەرۆكی بەرازیل، دوو لەو دەگمەن سەركردانەی 
جیهانــن كــە بــە گومانەوە لــە هەڕەشــەكانی 

تێكچوونی ژینگە و كەشوهەوا دەڕوانن. 
تونبێــرگ لــە گوتارێكــدا بــۆ ئامادەبووانی 
خۆپیشاندانەكەی نیویۆرك گوتی: "ئێستا ئیدی 
ئەوە ئێمەین كە گۆڕانكاری دروستدەكەین. ئەگەر 
هیچ كەسێك هیچ نەكات، ئەوە ئێمە دەیكەین. 
ئەگــەر ئێوە یەكێــك لە ئەندامانی ئــەو گروپە 
بچووكەن كە هەســت دەكەن ئێمە هەڕەشــەین 
لەســەرتان، ئــەوە هەواڵێكی ناخۆشــمان هەیە 
بۆتان. پێتان خۆش بێ یان نا، گۆڕان بەڕێوەیە. 
ئێمــە داهاتوویەكــی ســەلامەتمان دەوێ، ئەمە 

داوایەكی زۆرە؟".
بەگوێــرەی هەندێك راپــۆرت، زیاتر لە چوار 
ملیۆن كەس لە خۆپیشاندانەكانی رۆژی هەینیدا 
بەشــدار بوون، كە 300 هەزاریــان لە نیویۆرك 

بوون.
هەوڵە تاكەكەســییەكەی تونبێــرگ لە ئابی 
2018 دەستیپێكرد، كاتێك لە پۆلی نۆ دەیخوێند 
و بڕیاری دا هەتا كاتی هەڵبژاردنە گشتییەكانی 
ســوید لە نۆی ئەیلول نەچێتە قوتابخانە، لەبەر 
ئەوەی شەپۆلێكی بێ وێنەی گەرما و سووتانی 
دارستانەكان ســویدی گرتبووەوە. تونبێرگ بۆ 
ماوەی سێ هەفتە لە كاتی دەوامی قوتابخانەكان 
لــە بــەردەم پەرلەمــان دانیشــت و كاغەزێكی 
بەســەر رێبوارانــدا دابەش دەكرد كە لەســەری 
نووسرابوو "من ئەو كارە دەكەم، چونكە ئێوەی 
بــە تەمەنــەكان خەریكن گوو لــە داهاتووی من 

دەكەن".
لە ماوەی یەك ساڵدا هەوڵە تاكەكەسییەكەی 

  هەفتەی رابردوو 17 مووشەك و فڕۆكەی بێفڕۆكەوان دوو دامەزراوەی نەوتی سعودیەیان كردە ئامانج

  هیچكام لە حیزبەكانی ئیسرائیل نەیانتوانیوە زۆرینەی رەهای كورسییەكانی پەرلەمان ببەن

هێرشی سەر ئارامكۆ، ئـەمریكا دەخاتە بەردەم تاقیكردنەوەیەكی نوێ

كچێك دەیەوێ گۆی زەوی لە خنكان رزگار بكات

خۆری نەتانیاهۆ بەرەو ئاوابوون دەچێ
ســەركردایەتیی ئــەو حكومەتــە دەكات. لــە 
كاتێكدا شین و سپییەكان دەڵێن بۆ پێكهێنانی 
حكومەتێكی لەو جــۆرە نەتانیاهۆ دەبێ واز لە 

سەركردایەتی لیكود بهێنێ. 
لــە هەڵبژاردنــی ئەمجارە كوتلــەی چەپ و 
میانڕەو كە لیســتی یەكگرتووی عەرەبەكانیش 
لە خۆدەگرێ، 57 كورســییان هەیە، لە كاتێكدا 
كوتلــەی راســت و ئایینییەكان 55 كورســییان 
هەیــە. بــەو پێیەش هیــچ كام لــە دوو كوتلە 
سەرەكییەكە نەیانتوانیوە زۆرینەی رەها لە 120 
كورســییەكەی پەرلەمانی ئیســرائیل بۆ خۆیان 
مسۆگەر بكەن. ئەوەش وایكردووە چاوی هەموو 
لایەنەكان لەســەر پارتی ئیســرائیل بەیتەنو بە 
ســەركردایەتی ئاڤدیگــۆر لیبەرمــان بێ، كە 8 

كورسی بە دەستهێناوە.
پارتەكەی لیبەرمان ئاماژەی بۆ ئەوە كردووە 
كە لە حكومەتێكی بنكەفراواندا بەشداری دەكەن 
كــە هــەم لیكود و هەم شــین و ســپییەكان لە 
خۆبگرێ، بەڵام بــەو مەرجەی داواكارییەكانیان 

بۆ سیكولاركردنەوەی هەندێك لە سیاسەتەكانی 
حكومەت لەبەرچاو بگیرێن.

لــە دوای هەڵبژاردنەكانی نیســان، لیبەرمان 
هۆكاری شكســتی هەوڵەكانی نەتانیاهۆ بوو بۆ 
پێكهێنانــی حكومەتێكــی بنكەفــراوان، كاتێك 
هەتــا دواییــن رۆژی مۆڵەتــی نەتانیاهــۆ بــۆ 
پێكهێنانــی حكومەتیــش، لیبەرمــان پێداگری 
لەسەر تێپەڕاندنی یاسایەك دەكرد كە بەهۆیەوە 
كەسانی ســەر بە گروپە توندئاژۆ جووەكانیش 

دەبووایە لە سوپا ناونووس بكرێن. 
هەرچەندە گانتز و بەرەكەی زۆرترین ژمارەی 
كوررســییان بەدەســتهێناوە، بەڵام پێكهێنانی 
حكومەت بۆیان ئاسان نابێ. لیستی یەكگرتووی 
عەرەبەكان كە 13 كورســی بەدەســتهێناوە لە 
هیچ حكومەتێكی ئیسرائیلیدا بەشدار نەبووە و 
پێناچــێ ئەمجارەش ئامادە بێ لە حكومەتێكی 
جــوودا بەشــدار بــێ، بۆیــە شــین و ســپی 
ناتوانێ بــۆ پێكهێنانی حكومەت پشــتیان پێ 
ببەســتێ، وەك چۆن پێناچێ پارتە سەرەكییە 

هەفتــەی رابــردوو، دۆناڵد ترەمپ، ســەرۆكی 
ئەمریــكا، رایگەیاند بــژارەكان بــۆ وەڵامدانەوەی 
ئێران زۆرن، بەڵام لێدان و شەڕ لە بژارەكاندا نین. 
وڵاتانی كەنداو بەو هەڵوێســتە دڵخۆش نین. وەك 
عەبدولخالــق عەبدوڵڵا، زانای سیاســی ئیماراتی، 

بە رۆژنامەی )نیویۆرك تایمز(ی ئەمریكی دەڵێ: 
"وەڵامی ترەمپ بۆ ئێران لە هی ئۆباماش خراپترە".
ئێــران لەژێــر گوشــاری ســزا ئابوورییەكانی 
ئەمریكادایــە كــە كەرتــی وزە و پیشەســازی و 
بازرگانیــی ئێرانــی كردووەتــە ئامانــج و رێــژەی 

هەڵاوســانی ئابووری ئێرانی گەیاندووەتە سەرووی 
40%. عەبدوڵڵا پێیوایە هێرشەكانی ئەم دواییەی 
ئێران بەهۆی سیاسەتی ترەمپ لەدژی ئەو وڵاتەن، 
كەچی "گوێمان لێدەبێ ئەمریكییەكان پێمان دەڵێن 

ئێوە دەبێ خۆتان بەرگری لە خۆتان بكەن".
رۆژی پێنجشــەممەی رابردوو بەرپرسانی باڵای 
ئاسایشی نیشــتمانیی ئەمریكا كۆبوونەوە تاوەكو 
كۆمەڵێــك ئامانج بۆ ئەو حاڵەتــە دیاریبكەن كە 
ترەمپ بڕیاری هێرش بۆ سەر ئێران دەدات، بەڵام 
رۆژێك پێشــتر مایك پۆمپیۆ، وەزیــری دەرەوەی 
ئەمریــكا، رەوانــەی كەنــداو كرابــوو بــۆ ئەوەی 

"چارەسەرێكی ئاشتیانە" بۆ دۆخەكە بدۆزێتەوە.
پۆمپیۆ رایگەیانــد: "ئێمە هاتووینەتە ئێرە بۆ 
ئەوەی هاوپەیمانییەك دروســت بكەین كە ئامانج 
لێی گەیشــتنە بە ئاشتی و چارەسەری ئاشتیانە، 
ئەمە ئەركی منە و ئەوە ئەو شــتەیە كە ســەرۆك 
ترەمپ فەرمانی پێكردووم كاری بۆ بكەم، هیوادارم 
كۆماری ئیسلامی ئێرانیش بە هەمانشێوە سەیری 

ئەو مەسەلەیە بكات". 

بەرپرســانی ســەربازیی ئەمریكی بە ئاژانسی 
)رۆیتەرز(یــان راگەیاندووە كــە دەیانەوێ توانای 
بەرگریی مووشــەكیی ســعودیە بەرزبكەنەوە، بۆ 
ئەوەی لە داهاتوودا هێرشی لەو جۆرە روونەداتەوە.

هەفتەیەك پێش هێرشــەكانی سەر دامەزراوە 
نەوتییەكانی ســعودیە، ترەمــپ جۆن بۆڵتنی لە 
پۆستی راوێژكاری ئاسایشی نیشتمانیی كۆشكی 
ســپی لادا. بەگوێــرەی میدیای ئەمریكی هۆكاری 
لادانەكــە ئەوە بوو كە ترەمپ داوای لە كۆشــكی 
سپی كردبوو ئامادەكاری بۆ كۆبوونەوەیەكی دوو 
قۆڵی لەگەڵ حەســەن روحانی، ســەرۆككۆماری 

ئێران بكەن. بۆڵتن دژی ئەو هەنگاوە بوو.
ستیڤن كوك، شــارەزای سیاسەتی رۆژهەڵاتی 
نێوەڕاســت لە ئەنجوومەنی سیاســەتی دەرەوەی 
ئەمریــكا )CFR(، ئاماژە بــۆ ئەوە دەكات كە لە 
حەوت دەیەی رابردوودا ســێ فاكتەری ســەرەكی 
شــكڵ و شــێوەیان بــە سیاســەتی ئەمریــكا لە 
رۆژهەڵاتی نێوەڕاســت داوە: یەكەمیان پاراستنی 
رێگاكانــی گواســتنەوەی ســەرچاوەكانی وزەیە. 

دووەمیــان پاراســتنی ئاسایشــی ئیســرائیلە و 
ســێیەمیان كۆمەڵێك رێوشــوێنە كــە هیچ وڵات 
یــان لایەنێــك نەتوانێ گرفــت بــۆ دوو فاكتەرە 

ستراتیژییەكەی دیكە دروستبكات.
كوك پێیوایە هێرشــەكانی هەفتەی رابردووی 
سعودیە گرنگن، نەك هەر لەبەرئەوەی دەریدەخەن 
ئاخۆ ســەرچاوەكانی وزەی رۆژهەڵاتی نێوەڕاست 
و رێڕەوی گواســتنەوەیان بۆ ئەمریكا گرنگە یان 
نا، بەڵكــو لەوێشــەوە گرنگن كــە دەریدەخەن: 
"ئاخۆ ئەمریكا بەڕاستی خەریكە بە تەواوەتی لە 
رۆژهەڵاتی نێوەڕاست بكشێتەوە، وەك زۆر كەس 
گومان دەكەن؟". بــە مانایەكی دی، كاردانەوەی 
ئەمریــكا دەریدەخــات رۆژهەڵاتــی نێوەڕاســت و 
ســەرچاوەكانی وزە چ پێگەیەكیان لە سیاسەتی 

دەرەوەی ئەمریكادا هەیە.
ئەمریكییەكــە،  لێكۆڵــەرە  بۆچوونــی  بــە 
ئەگــەر ئەمریــكا كاردانــەوەی تونــدی بەرامبەر 
خستنەخوارەوەی فڕۆكە بێفڕۆكەوانەكەی لەلایەن 
ئێرانــەوە هەبووایە، تاران بەو ئاســانییە بیری لە 
هێرشكردنە سەر بەقیق و خورەیس نەدەكردەوە. 
كوك پێیوایە "ئەمریكا دوو رێگەی لە پێشە، یان 
ئەوەتا وەڵامی سەربازی هەبێ یان بارگە و بنەی 

لە رۆژهەڵاتی نێوەڕاست كۆبكاتەوە".
ئیدارەی ئێســتا و پێشــووی ئەمریكا سوورن 
لەســەر ئەوەی بەشــداری ســەربازیی ئەمریكا لە 
رۆژهەڵاتی نێوەڕاســت كەم بكەنــەوە، ئەزموونی 
شــەڕی 2003ی عێــراق و قەیرانەكانی دوای ئەو 
شــەڕە هۆكارێكی ســەرەكیی دروســتبوونی ئەو 

هەڵوێستەن.
هــەر چەنــد لێدانــی عێــراق و هەنگاوەكانــی 
دواتــری ئیدارەی ئەمریكی بۆشــاییەكی گەورەی 
لە عێراق دروســتكرد و رێگەی بۆ ســەرهەڵدانی 

شەڕی تایفی و بەهێزبوونی ئەلقاعیدە خۆشكرد، 
بەڵام شــارەزایان پێیانوایە دەستەوەستانبوون لە 
ئاست رووداوەكانی سعودیە دۆخی ناوچەكە زیاتر 

تێكدەدات.
بیــال ســەعب، راوێــژكاری بــاڵای وەزارەتی 
بەرگــری لــە ئیــدارەی پێشــوو و لێكۆڵــەر لــە 
پەیمانگای رۆژهەڵاتی نێوەڕاست، پێیوایە ئەمریكا 
دەبێ هاوسەنگییەك لە نێوان ئارەزووی دەرچوون 
لــە زڵــكاوی رۆژهەڵاتــی نێوەڕاســت و پابەندی 
بەرامبەر هاوپەیمانە عەرەبەكانیدا دروســتبكات، 
چونكە ئەگەر ئەمریكا دەستەوەســتان دانیشێ: 
"ئێران دەگاتە ئەو بڕوایەی دەتوانێ لە رۆژهەڵاتی 
نێوەڕاســتدا هەنگاوەكانی خۆی بنێ، بێ ئەوەی 

هیچی بەسەر خۆی بێ".
ســەعب پێیوایە كۆنتڕۆڵ و جڵەوكردنی ئێران 
كارێكی ئاســان نییە، چونكە ئەوەی ئەمڕۆ ئێران 
دەیكات بەرهەمی 40 ساڵ ئامادەكاری ئەو وڵاتەیە 
لە ناوچەكەدا، بۆیەش "هیچ دەستپێشخەرییەكی 
ئەمریكا، چەندە گەورە و زیرەكانەش بێ، ناتوانێ 
لە داهاتوویەكی نزیكدا هەنگاوەكانی ئێران ســفڕ 
بكاتــەوە، بەتایبەتیــش ئەگەر ئەمریــكا بیەوێ 

بەتەنیا ئەمە بكات".
بەشــێكی زۆری نەوتــی كەنــداو بــۆ وڵاتانی 
ئاســیا و یەكێتیــی ئەوروپــا دەچــێ، لەوانەش 
چیــن كــە دووەم گەورەترین ئابــووری جیهان و 
وڵاتێكی نزیك لە ئێران و سعودیەشە. جگە لەوە 
رووسیاش پەیوەندیی نزیكی لەگەڵ هەردوو بەرەی 
ناكۆكییەكانی رۆژهەڵاتی نێوەڕاستدا هەیە. سەعب 
جەخت دەكاتەوە لەوەی هەوڵێكی نێودەوڵەتی بە 
بەشــداری چین، ئەوروپا و رووســیا پێویستە بۆ 
ئەوەی "لە داهاتوودا رێگە لە هێرشــێكی دیكە و 

تێكچوونی زیاتری دۆخی ناوچەكە بگیرێ".

ئیدارەی ئەمریكا سوورە 
لەسەر ئەوەی بەشداریی 

سەربازیی خۆی لە رۆژهەڵاتی 
نێوەڕاست كەم بكاتەوە

‘‘‘‘
حكومەتی بنكەفراوان تاكە 

رێگەیە بۆ ئەوەی ئیسرائیل ناچار 
بە هەڵبژاردنی سێیەم نەبێت

‘‘‘‘

ئیسرائیلییەكانیش سەركێشی وابكەن. 
عەرەبەكان 20%ی دانیشــتووانی ئیســرائیل 
پێكدەهێنن كە لە هەڵبژاردنی ئەمجارەدا رێژەی 
بەشدارییان بۆ 60% بەرزبووەتەوە. ئەگەر لیكود 
و شــین و ســپییەكان بتوانن لەسەر حكومەتی 
یەكگرتــوو رێكبكەون، ئــەوە عەرەبەكان دەبنە 
گەورەترین لیستی ئۆپۆزیســیۆن لە پەرلەمانی 
ئیسرائیل و بەو پێیەش ئەیمەن عودە، سەرۆكی 
لیســتەكە، دەبێ بە ســەرۆكی ئۆپۆزیسیۆن لە 
پەرلەماندا و مافی ئەوەی دەبێ هەفتانە لەگەڵ 
ســەرۆكوەزیران دابنیشــێ و لــە وردەكارییــە 

ئەمنییەكان ئاگادار بكرێتەوە. 
لیبەرمان كێشەی گەورەی لەگەڵ پارتەكانی 
هاوپەیمانی گانتز هەیە، لەوانەش پارتی یەكێتیی 
دیموكراتیك. ئەســتەمە پارتــە ئایینییەكانیش 
لەگەڵ هاوپەیمانە سێكولارە رادیكاڵەكانی گانتز 
بكــەون، مەگــەر ئەوەی ئەو پارتانە دەســت لە 
بەشــێكی گەورە لە ئەجێندای خۆیان هەڵگرن. 
پارتی لیكودیش لە هەڵبژاردنەكەی پێشــووەوە 

بــۆی دەركەوتــووە یەكگرتن لەگــەڵ لیبەرمان 
كۆمەڵێك هاوپەیمانی دیكەیان لێدووردەخاتەوە، 

بە تایبەتیش پارتە جووە كۆنزەرڤاتیڤەكان. 
تاكە رێگە بۆ دەرچوون لەو بنبەستەی ئێستا 
و رێگــری لە ســێیەم هەڵبژاردنــی پەرلەمانی، 
پێكهێنانی حكومەتێكی یەكگرتووە بە بەشداری 
لیكود و شــین و ســپییەكان. بەڵام تاكە رێگر 
لەبەردەم ئەو هەنگاوەدا بنیامین نەتانیاهۆوە، كە 
لە ســاڵی 2009 ەوە سەرۆكوەزیرانی ئیسرائیلە 

و لە 2005ەوە سەرۆكی پارتی لیكودە. 
نەتانیاهــۆ ســێ كەیســی گەندەڵــی لە دژ 
كراوەتەوە، بڕیاریشــە لە رۆژی دووی تشرینی 
یەكەمــی داهاتــوودا دادگایــی بكــرێ. تاكــە 
چانسی نەتانیاهۆ بۆ وەرگرتنی پارێزبەندی لە 
بڕیاری دادگا ئەوەیە پۆســتی ســەرۆكوەزیران 
بەدەســتبهێنێ. لــە ئەمــڕۆوە نەتانیاهــۆ 10 
رۆژی لەبەردەســتە بۆ ئەوەی خۆی لە ئەگەری 
ســزای گرتووخانە بپارێزێ. هەر بۆیەش دوای 
دەرچوونی ئەنجامەكان لە پەیامێكی ڤیدیۆییدا 

رایگەیاند "رووی قسەم لە تۆیە بێنی )گانتز(، 
وەرە بــا هــەر ئەمــڕۆ یــەك ببینین، لــە هەر 
سەعاتێك و لە هەر كاتێكدا )كە پێت باشە(، 

بۆ ئەوەی پڕۆسەكە دەستپێبكەین".
چاوەڕێ دەكــرێ بڕیــاری دادگا لە كۆتایی 
كانوونــی  ســەرەتای  یــان  دووەم  تشــرینی 
یەكەمــی ئەمســاڵ دەربچــێ، هەتا ئــەو كات 
دانوســتاندنەكانی حكومەتی نوێی ئیســرائیل 
دەبــێ تــەواو بووبن. شــین و ســپی بەڵێنیان 
داوە لــە حكومەتێكــدا بەشــداری ناكــەن كە 
سەرۆكوەزیرانەكەی كەیسی گەندەڵی لە دادگا 

هەبێ. 
تۆپەكە كەوتووەتە مەیدانی لیكود. یەكێك 
لە بــژاردەكان ئەوەیــە ئەو حیزبــە نەتانیاهۆ 
لــە ســەرۆكایەتی حیــزب لابــدات، ئــەو كات 
رێگە بۆ پێكهێنانــی حكومەتێكی هاوپەیمانی 
لەگەڵ شــین و ســپییەكان خــۆش دەبێ. لەو 
حكومەتەشدا ســەرۆكایەتی وەزیران دوو ساڵ 
بۆ لیكود و دوو ساڵ بۆ شین و سپی دەبێ. 

بــەڵام ناتــان ســاكس، ســەرۆكی ناوەندی 
پەیمانگــەی  لــە  نێوەڕاســت  رۆژهەڵاتــی 
برووكینگــز، ئامــاژە بــۆ ئــەوە دەكات كــە 
لیكود هەمیشــە هەتــا دوا ســاتەكان وەفادار 
بووە بە ســەركردەكانی خــۆی، مەگەر ئەوەی 
بیانوویەكیان هەبێ. بیانووەكەشــیان ئەو كاتە 
دەســتدەكەوێ كە ســەرۆككۆماری ئیســرائیل 
نەتانیاهۆ بۆ پێكهێنانی حكومەت راســپێرێ و 
ئەوجارەش شكســت بهێنێ و لەو حاڵەتەشــدا 
ئیسرائیلییەكان بۆ جاری سێیەم ناچار بن بچنە 

سەر سندووقەكانی دەنگدان. 
ســەرەڕای ئەو دۆخە ناڕوونەی سیاســەتی 
نێوخــۆی ئیســرائیل پێیدا تێدەپــەڕێ، هێڵە 
گشــتییەكانی سیاســەتی دەرەوە و سیاسەتی 
ئەوتــۆی  گۆڕانێكــی  ئیســرائیل  ئەمنیــی 
بەســەردا نایــەت، لەوانەش روانگەی گشــتیی 
ئیســرائیل بــۆ ئێــران، حیزبوڵــا، حەمــاس، 
پەیوەندییەكانــی دەرەوە و پڕۆســەی ئاشــتی 

لەگەڵ فەڵەستینییەكان.

شەڕی ناوخۆ لە نێوان گروپە 
تەكفیرییەكانی ئیدلب 

ئەگەرێكی بەهێزە
‘‘‘‘

رووداو - هەولێر

پێنجەم كۆبوونەوەی سێ قۆڵیی سەركردەكانی 
رووســیا، ئێران و توركیا هیچ هەواڵێكی خۆشی بۆ 
ئیدلــب تێــدا نەبوو كە بە دوایین بنكەی شۆڕشــی 
هەشت ساڵەی سووریا لە قەڵەم دەدرێ. خەڵك و 
ئاوارە نیشتەجێیەكانی ناوچەكە بەدەست دەسەڵاتی 
سەركوتكەری هەیئەی تەحریری شامەوە دەناڵێنن. 
لە كاتێكدا دەشزانن گەڕانەوەی هێزەكانی دیمەشق 
بۆ ئیدلب كوشتاری بە كۆمەڵ و تاڵانی بەدواوەیە.

هەیئــەی تەحریــری شــام كــە رەگوڕیشــەی 
بــۆ ئەلقاعیــدە دەگەڕێتــەوە، بیانووی ســەرەكیی 
رووســیا و رژێمی ســووریایە بۆ هێرشەكانی چەند 
مانگی رابردوویان بۆ ســەر پارێزگای ئیدلب. هەیئە 
بەهێزترین گروپی ئۆپۆزیسیۆنی سووریایە و ئێستا 
لــە چوارچێوەی حكومەتی رزگاریدا حوكمی ئیدلب 
دەكات كە بە خەڵكی رەسەن و ئاوارەی پارێزگاكانی 

دیكەوە نزیكەی سێ ملیۆن كەسی تێدا دەژی.
هەتا ســاڵێك لەمەوبەریش خەڵك جیاوازییەكی 
ئەوتۆیان لە نێوان هەیئەی تەحریری شام و گروپە 
تەكفیرییەكانــی دیكەدا نەدەبینــی، بەڵام رەفتاری 
ئــەو گروپە لــە چەند مانگــی رابردوودا گــۆڕاوە و 
سازشی لەسەر كۆمەڵێك بنەمای ئایدیۆلۆژیی خۆی 
كــردووە. هۆكارێكی ئەم گۆڕانكارییە راگرتنی دڵی 
خەڵكی ناوچەكەیە، هۆكارەكەی دیكەشی راگرتنی 
دڵــی ئەو هەزاران چەكدارەیــە كە هەیئە لە گروپە 
میانڕەوترەكانــی ئۆپۆزیســیۆنی ســووریاوە بــۆی 

هاتوون.
مازن یەكێكە لەو چەكدارانە كە لە 2018 و دوای 
تێكشــكانی هێزەكانی ســوپای ئازادی ســووریا لە 
نزیك دیمەشق، بە ناچاری رووی لە ئیدلب كردووە. 
مازن كە ریشی لووس كردووە، بە دەم قوم لێدان لە 
جگەرەكەی بە گۆڤاری )فۆڕین پۆڵسی(ی ئەمریكی 
دەڵێ: "كاتێك لە دیمەشق بووم وامدەزانی هەیئەی 
تەحریــری شــام وەك داعشــە، كەســیان جگەرە 
ناكێشــێ و هەموو لەو جلە ئیسلامیانەیان لەبەرە، 
بەڵام كاتێك هاتینە ئیدلب، هیچكام لەو شتانەمان 

نەبینی".
بەڵام ئەم ئاســانكارییانە وایاننەكردووە خەڵكی 
ناوچەكــە بــە گەشــبینییەوە ســەیری داهاتــووی 
پارێزگاكــە بكــەن لــە ژێــر دەســەڵاتی هەیئــەدا، 
هۆكارێكــی ئەوەش بــۆ زەبر و زەنگی دەســەڵاتی 
ئەمنیی حكومەتی رزگاری دەگەڕێتەوە كە بەگوێرەی 
راپۆرتــی تــۆڕی مافەكانی مرۆڤی ســووریا رفاندن 
و لەســێدارەدانی ناڕازاییــەكان لەلایەن دەســەڵاتی 
ئەمنیی هەیئەوە بەردەوامــە. رێكخراوی چاودێریی 
مافەكانی مرۆڤیش باس لە ئەشكەنجەی گیراوان لە 

گرتووخانەكانی ئەو گروپەدا دەكات.
لــە كۆبوونــەوەی لوتكــەی هەفتــەی رابردووی 

ئەنقــەرە، فلادیمیــر پوتین، ســەرۆكی رووســیا و 
حەسەن روحانی، ســەرۆككۆماری ئێران و رەجەب 
تەیب ئەردۆغان، ســەرۆككۆماری توركیا جەختیان 
لەســەر هێوركردنەوەی دۆخی ئیدلــب كردەوە، بۆ 
ئــەوەی هەم رێگە لە قەیرانی مرۆیی و ئاوارەبوونی 
خەڵكی پارێزگاكە بگیرێ و هەم هێزەكانی توركیا و 

سووریا تووشی پێكدادان نەبن. 

توركیا و رووسیا رایانگەیاند هەردوو لایەن پابەند 
دەبــن بە رێككەوتنەكەی ســۆچی كە لــە هاوینی 
2018 راگەیەندرا. ئەم رێوشوێنە تەمەنی دەسەڵاتی 

هەیئەی تەحریری شام درێژ دەكاتەوە.
زیاتــر لە نیوەی دانیشــتووانی پارێزگای ئیدلب 
ئــاوارەی پارێزگاكانی دیكەن كــە بە چاوی خۆیان 
هەڵمەتــی هێزەكانــی لایەنگری بەشــار ئەســەد، 
ســەرۆككۆماری ســووریا بــۆ كۆنتڕۆڵكردنــەوەی 
ناوچەكانیان بینیوە. ئەوانەش كە خزم و كەســیان 
ئامــادە نەبووە بێتە ئیدلــب، لە لێدواندا بۆ گۆڤارە 
ئەمریكییەكــە باس لە دەســەڵاتی ســەركوتكەری 
هێزەكانی لایەنگری رژێم لە ناوچە كۆنترۆڵكراوەكان 
دەكــەن و ترســی ئەوەیــان لێنیشــتووە ئەوانیش 
رووبەڕووی دەستگیركردنی هەڕەمەكی، ئەشكەنجە، 
شــوێنبزری و رەوانەكردنی زۆرەملێ بۆ ناو ســوپا 

ببنەوە. 
بــە  بــەڵام  ئەنقــەرە،  هاوشــێوەی  مۆســكۆ 
هــۆكاری جیــاواز پێی باشــە دۆخــی ئیدلب هێور 
بكرێتــەوە، یەكێك لە هۆكارەكانیش بۆ پاراســتنی 
پەیوەندییەكانی لەگەڵ توركیا و دوورخســتنەوەی 
ئەو وڵاتە لە بەرەی رۆژئاوا دەگەڕێتەوە. لە لایەكی 
دیكەوە رووســیا نایــەوێ جیهادییەكانی پارێزگای 

ئیدلب بە ناوچەكانی دیكەی سووریادا بڵاوببنەوە.
هەرچــی توركیایە لەوە دەترســێ لــە حاڵەتی 
چڕبوونەوەی هێرشی سوپای ئەسەد، سەدان هەزار 
كۆچبەری دیكەی ســووریا ئاوارەی توركیا ببن، لە 
درێژخایەنیشدا پێگەی حكومەتی توركیا و ئاكپارتی 
لــە نێــوان گروپەكانــی ئۆپۆزیســیۆنی ســوننەی 

سووریادا لاواز ببێ.
یەكێــك لــە بڕگەكانی رێككەوتنەكەی ســۆچی 

دەركردنی چەكدارانی هەیئە لە شار و شارۆچكەكانی 
پارێزگای ئیدلب بوو، بەڵام لە یەك ساڵی رابردوودا 
پێگــەی هەیئە لە جــاران بەهێزتر بــووە. لێدوانی 
كاربەدەســتانی هەیئە دەریدەخات هاوئاهەنگیی لە 
نێوان هێزەكانی توركیا و چەكدارانی هەیئەدا هەیە.
ئەبوو ئیمــان، فەرماندەیەكی حەلەبیی هەیئەی 
تەحریری شــام، لەوبــارەوە بە )فۆرین پۆڵســی( 

دەڵێ: "ئێمە دژی هاتنە ناوەوەی توركەكان بووین، 
بەڵام ئەوە شتێك بوو بەسەرماندا سەپێنرا. ئەگەر 
رێگەمــان نەدەبــا توركــەكان بێنە نــاوەوە، ئەوە 
ناوچەكە بۆردومان دەكرا. رێگەمان دا بێنە ناوەوە، 

بۆ ئەوەی ناوچەكە پارێزراو بێ".
ئەم هەڵوێستە لەســەر هەیئەی تەحریری شام 
)بەرەی نوســرەی جــاران(، قــورس كەوتووەتەوە 
و دوور نییــە شــەڕ لــە نێوان ئەو گروپــە و گروپە 
جیهادییەكانی دیكە هەڵگیرســێنێتەوە. مســتەفا، 
دەڵــێ  حیزبولتەحریــر،  گروپــی  چەكدارێكــی 
"فەرماندەكانی هەیئە لە بڕیارەكانیاندا ســەربەخۆ 
نین، ئەوان بۆ ئارامكردنەوەی توركیا پاشەكشــێش 

دەكەن". 
مســتەفا بەنیــازە ئەمجــارە لــەدژی هەیئــەی 
تەحریری شــام شەڕ بكات، چونكە پێیوایە خۆیان 

فرۆشتووە.
توركیا لە یەك ساڵی رابردوودا هەوڵیداوە خاڵی 
زیاتــر لە هەیئــە وەربگــرێ، لەوانــەش كردنەوەی 
رێگەی نێوان حەلەب و لازقیە و پێدانی رۆڵی زیاتر 
بەهێزەكانی نزیك لە توركیا، لەبەرامبەریشدا توركیا 
گەرەنتی ئاگربەســتیان دەداتێ، هەرچەند ئاســان 
نییە هەیئە بتوانێ گروپەكانی دیكەی پارێزگاكە بەو 

رێككەوتنە قایل بكات.
وەك مســتەفا بــە راپۆرتەكــە دەڵێ: "شــەڕی 
نێوخۆی گەورە بەڕێوەیە. توركیا فەرمان بە هەیئەی 
تەحریر و گروپەكانی دیكە دەكات حوڕاســوددین و 
ئەنساروددین و ئەنســاروتەوحید بسڕنەوە، چونكە 
گروپە جیهادییەكان ئامادە نین گوێڕایەڵی توركەكان 
بــن". ئــەم ئەگەرەش مەترســییەكی نوێ لەســەر 

دانیشتووانی ناوچەكە دروست دەكات.

داهاتووی ئیدلب.. 
دەسەڵاتێكی تەكفیری یان 

جڵەوكردنی ئێران ئاسان نییە و كوشتارێكی بە كۆمەڵ
ئەوەی ئەمڕۆ دەیكات بەرهەمی 40 
ساڵ ئامادەكاریی پێشترە

لێكۆڵەرێكی ئەمریكی:

خۆپیشاندان لەپێناوی ژینگە و كەشوهەوا

تونبێــرگ بۆ هەڵمەتێكی ناڕەزایی جیهانی گۆڕا، 
بەڵام هێشتا دیار نییە ئەو هەڵمەتە هەتا چەندە 
دەتوانــێ لە بزووتنەوەیەكــی كۆمەڵایەتییەوە بۆ 
ئامرازێكی گوشاری سیاسی لەسەر حكومەتەكان 
و ئــەو كۆمپانیایانە بگۆڕێ كە زیاترین رۆڵیان لە 

دەردانی گازی دوانۆكسیدی كاربۆندا هەیە.
ئەمریــكا كــە گەورەترین ئابووریــی جیهانە، 
ســەردەمی  دەســتپێكردنی  ســەرەتای  لــە 
پیشەســازییەوە گەورەترین پشــكی لە دەردانی 
گازە مەترســیدارەكاندا هەیــە. ئیــدارەی نوێــی 
ئەمریكاش بە بیانووی دروستكردنی هەلی كار بۆ 
كرێكارانی كەرتی وزە، بەشێكی زۆر لەو یاسایانەی 
سڕكردووە كە پەیوەندییان بە پاراستنی ژینگەوە 

هەیە.
میگان مولین، شــارەزای سیاســی لە زانكۆی 
دیوكی ئەمریكــی بە رۆژنامەی )نیویۆرك تایمز(
ی ئەمریكــی دەڵێ: "تەحــەددا گەورەكە ئەوەیە 
ئەم بزووتنەوە جیهانییە بگۆڕدرێ بۆ گوشارێكی 
سیاسی كە كاریگەری لەسەر بڕیاری حكومەتەكان 
هەبێ. دەبێ ئەو بزووتنەوەیە كاریگەری لەســەر 
ئەو بڕیاردەرە سیاسییانە دابنێ كە هەتا ئێستاش 
بڕوایان نەهێناوە بەوەی ژینگەی جیهان مەترسی 

لەسەرە".
هیچ خۆپیشاندانێك لە چین بەڕێوەنەچوو كە 
بە گەورەترین بەرهەمهێنــەری گازی ژەهراوی لە 
جیهاندا دادەنرێ. ژێنگ شــیاوین، ئەندامی تۆڕی 
كــردەی گەنجــان بۆ كەشــوهەوا، بــە رۆژنامەی 
)گاردیــەن(ی بەریتانــی راگەیانــدووە "گەنجانی 
چین شێوازی خۆیان هەیە. كەشوهەوا بۆ ئێمەش 

گرنگە و بە قووڵی بیری لێدەكەینەوە". 

گازی دوانۆكسیدی كاربۆن، 
تاكە هەڕەشەی سەر ژینگە 

نییە. زانایان هۆشداری دەدەن 
لە پێنج ساڵی رابردوودا رێژەی 

گازی میتان بەشێوەیەكی 
بەرچاو بەرزبووەتەوە. زانایان 

بە ئاژانسی )رۆیتەرز(ی 
بەریتانییان راگەیاندووە كە لە 
2013 هەتا 2018 رێژەی میتان 

لە هەوادا 50% بە بەراورد 
لەگەڵ پێنج ساڵی پێشتر 

بەرزبووەتەوە. بەرزبوونەوەی 
رێژەی ئەو گازەش هۆكاری 

25 %ی بەرزبوونەوەی پلەی 
گەرمای گۆی زەوییە. هەتا 

ئێستاش زانایان نازانن ئەو 
زۆربوونە خێرایەی گازی میتان 

بۆچی دەگەڕێتەوە. هەر 
بۆیەش نازانن دەبێ چی بكرێ 

بۆ ئەوەی رێگەی لێ بگیرێ.

 CO2 گازێكی لە
مەترسیدارتر

 )فۆتۆ: AFP( چوار ملیۆن كەس بەشدار بوون لە خۆپیشاندانی "هەسارەكەمان رزگار بكەن"

)AFP :فۆتۆ( 

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

"ئه‌و كاره‌كته‌رانه‌ی نێرگزیه‌تی 
به‌كۆمه‌ڵ كه‌ ئێریك فرۆم، به‌تایبه‌تی 
له‌ كتێبی ''دڵی مرۆڤ، له‌ نێوان خێر و 

شه‌ڕدا''، باسیان ده‌كا، له‌ناو توركه‌كاندا 
به‌ڕوونی ده‌بینرێن"

تێكچوونــی  و  ریفرانــدۆم  دوای  لــە 
پەیوەندییەكانــی پارتی لەگــەڵ وڵاتانی 
ناوچەكــە و ناوەنــدە نێودەوڵەتییەكان، 
هەروەها لە رووداوەكانی 16ی ئۆكتۆبەر 
بــەدواوە، پارتــی بــە تــەواوی خرایــە 
ناوچەكانــی  نیــوەی  گۆشــەیەكەوە. 
كاركردنــی خۆی لەدەســتدا و گەمارۆی 
سیاســی و ئابووری و ســەربازی خرایە 
هەرێمــی  ســەرۆكی  پۆســتی  ســەر، 
لەدەستچوو، گوشــار خرابووە سەری تا 
حكومەتیشــی لەدەســت دەربهێنرێــت و 

خۆریان بەرەو ئاوابوون بچێت. 
چاوەڕوانییــەكان بۆ لاوازبوونی پارتی 
بەجۆرێــك بوون، كەم كەس پێیوابوو بە 
ئاســانی دەتوانێ بێتــەوە گۆڕەپانەكە. 
بــەڵام نەك هەر پارێــزگاری لە مانەوەی 
خۆی كرد، بەڵكوو یارییەكەی بەجۆرێك 
هەڵگێڕایــەوە كــە بۆ یەكەمجــار لەدوای 
شۆڕشی ئەیلولەوە ببێتە حیزبی یەكەمی 
خــاوەن بڕیار. لــەدوای ئــەو رووداوانە، 

ئێســتا پارتی دۆخێكی بۆ دروســتبووە، 
بــە درێژایی مێژووی بنەماڵەی بارزانی و 
تەمەنــی پارتی دیموكراتی كوردســتان، 
دەرفــەت و دەســتكەوتی وەكوو ئێســتا 
نــە بۆ ماڵبــات و نە بۆ حیزبەكەشــیان 

نەڕەخساوە.
 بارزانــی لــە دەرەوەی دامــەزراوەی 
دەســتووری و هیــچ ناو و پۆســتێك كە 
ئیجماعی سیاســی لەســەر بێــت، بەڵام 
لەڕووی واقیعییــەوە دەرفەتی ئەوەی بۆ 
رەخساوە مومارەسەی رۆڵی مەرجەع یان 
رابەری بزووتنــەوەی رزگاریخوازی گەلی 
كوردستان بكات. كوڕی بارزانی بووە بە 
سەرۆكی حكومەت، برازای بارزانی بووە 
بە ســەرۆكی هەرێــم، حیزبەكەشــی بە 
خاوەن گەورەتریــن كوتلەی پەرلەمانی. 
بارزانییــەوە  عەبدولســەلام  شــێخ  لــە 
تا ئێســتا ئــەم بنەماڵەیە لــە ترۆپك و 
ریزی پێشــەوەی مەســەلەی كــوردن لە 
ناوچەكە و بەتایبەتیش لە كوردســتانی 

عێــراق. پارتیش لــە دروســتبوونییەوە 
تا ســاڵی 1975 تەعبیر بــووە لە دۆزی 
نەتەوەیەك. لە 1991یشەوە شانبەشانی 
یەكێتی نیشتمانی هەمان رۆڵ دەگێڕێت. 
وەلــێ هــەل و دەرفەتی لەو شــێوەیەی 
ئێســتای بۆ نەڕەخســاوە، كەچی لەبری 
ئەوەی وەبەرهێنان لەو ســەروەرییانە و 
ئــەو دەســتكەوت و دەرفەتانــەدا بكات 
كــە لەبەردەســتیدان، بەهۆی مەســتیی 
ســەركەوتن و غروری دەســتكەوتەكانی، 
لــە  تێكــدەدات.  لەخــۆی  خەریكــە 
كوردەواریــدا پەندێكی باو هەیە دەڵێت: 
)سەری نایەشێ و پەڕۆی لێ دەبەستێ(.
دوو ســاڵی رابــردوو كوردســتان پــڕ 
بوو لــە تەنگــژەی سیاســی، ناكۆكی و 
ململانــێ تا ئاســتێكی زۆر مەترســیدار 
بەریەككەوتن  ئەگەرەكانــی  هەڵكشــان، 
ئیدارەیــی  دوو  بــۆ  دابەشــبوونەوە  و 
و دوو هەرێمــی بووبــوون بــە ئەگــەری 
كاتێكــی زۆری ویســت  چاوەڕوانكــراو. 
تــا زەمینــەی گفتوگــۆ و دانوســتاندن 
رەخســایەوە و كەشــێكی سیاســی بــە 
قازانجــی پارتــی دروســتبوو كــە هێزە 
ركابەر و نەیارەكانی ئەو سەركەوتنانەی 
پارتــی هەزم بكەن و بچنــە ژێر چەتری 
حوكمڕانیی پارتییەوە. لە هەلومەرجێكی 
وادا پارتــی پێویســتی بە رەخســاندنی 
كەشــێك بوو كە هێزەكانی تری بەشدار 
لــەم )مەنزوومە حوكمڕانییــەی پارتی( 
رۆژ لــە دوای رۆژ مەیــل و ئــارەزووی 
هاوبەشــیكردن لەلایــان بــاڵای بكردایە. 
بــەڵام پارتی نەفەســی كــورت بوو، زۆر 
زووتر لەوەی چاوەڕوان دەكرا پاشەكشەی 
بــەو مەیلە كرد. ئێســتا و پــاش كەمتر 

ئــەم  پێكەوەبوونــی  لــە  رۆژ  لەســەت 
قۆناغە زێڕینەی پارتی، بەشێكی بەهۆی 
پابەندنەبوونــی بــە رێككەوتنەكانــەوە، 
هاوبەشــەكانی نیگەرانن و نەدۆزینەوەی 
نیگەرانییەكانیــان  بــۆ  چارەســەر 
كوردســتان دەباتە قۆناغێكی نەویستراو 

و ژینگەیەكی سیاسی نەخوازراوەوە. 
پێویستە پارتی دیموكراتی كوردستان 
هاوكێشــەی ناوچەكە وەك ئەوەی هەیە 
ببینێــت، ئــەو پێشــهاتانەی چــاوەڕوان 
دەكرێــن لە داهاتووی نزیك و دوورمەودا 
بگرێــت.  لەبەرچاویــان  رووبــدەن، 
بەدڵنیاییەوە ســەرباری ئەو واقیعەی بۆ 
پارتی دروستبووە كە حیزبی باڵادەستی 
ناو حوكمڕانیی كوردستانە، بەڵام بەتەنیا 
نــەك دەرەقەتی رووداو و پێشــهاتەكان 
نایــەت، بەڵكــوو بەتەنیابوونــی پارتــی 
لــە واجیهەی كوردســتان، لە هاوكێشــە 
ناوچەیی و هەرێمایەتییەكاندا كوردستان 
رووبەڕووی ئاســتەنگی گەورە دەكاتەوە. 
راستییەكی تاڵیش هەیە دەبێت خەڵكی 
كوردســتان لەبەرچــاوی بگــرن، ئەویش 
ئەوەیە كە كۆمەڵگەی كوردی بەجۆرێك 
وابەســتەی ژیانی حیزبی كراوە، دواجار 
شكستی حیزبێك لەسەر حسابی شكست 
تــەواو  میللەتەكــە  بەقوربانیكردنــی  و 
دەبێت. ئەمە لە رابردووشدا هەروا بووە و 
بۆ داهاتووش بەو جۆرەیە. بۆیە پرسەكە 
تەنیا پەیوەســت نییە بەوەی پارتی چی 
دەكات، چونكــە ئەگــەر لێبگەڕێیــن و 
بگوترێت چی دەبێت با پارتی باجەكەی 
بداتــەوە، ئــەوە تێڕوانینێكــی هەڵەیە، 
پارتی بەتەنیا باجی هیچ هاوكێشــەیەك 

ناداتەوە.

چەنــد رۆژی رابردوو هەندێ كێشــەی 
نوێ لە نێوان پارتی و یەكێتی ســەریان 
هەڵــدا، یــان روونتــر بڵێــم كێشــەكان 
هەبوون و خەفەكرابوون، بەڵام ســەریان 
هەڵدایــەوە، وەك رێگری لــە ئەندامێكی 
مەكتەبی سیاسی یەكێتیی نیشتمانی بۆ 
چوونە ناو هەولێرەوە كە جگە لە رێگری 
لە سەرۆكی پەرلەمان، دوو جاری تریش 
پارتی ئەمەی لەگەڵ ئەم هێزە هاوبەشە 
سیاســییەی كــردووە. بەدوای ئەویشــدا 
تەقەكردن لە بارەگای یەكتری لە سنووری 
ئــەم رووداوانــە  ســلێمانی و هەولێــر. 
هاوكاتــن لەگــەڵ كۆمەڵێك پێشــهات و 
رووداوی زۆر گەورەی ناوچەكە، ململانێی 
نــاوەوەی  ئێــران و ئەمریــكا، چوونــە 
ســوپای توركیا بۆ رۆژئاوای كوردستان، 
و  ســعودیە  بەریەككەوتنــی  ئەگــەری 
ئێران، تەدەخولی راستەوخۆی ئیسرائیل 
لــە كێشــەكان كــە چــاوەڕوان دەكرێت 
هەمــوو جیهان پەلكێشــی خــۆی بكات. 
لــە عێراقیش بــەدەر لــە هەڵبژاردنێكی 
گرنگــی ئەنجوومەنــی پارێــزگاكان لــە 
دەرەوەی  كوردســتانییەكانی  ناوچــە 
ئیدارەی هەرێم، لەبەردەم پرۆســەیەكی 
كــە  چارەنووسســازداین  گوماناویــی 
چارەنووســی نیوەی خاكی كوردســتان 
دەخاتــە ژێر پرســیارەوە. ئەمە جگە لە 
بۆســەی ئەنجوومەنی نوێنەرانی عێراق و 
دادگای بــاڵای فیدراڵی بۆ ســزادان و لە 
قاڵبدانی هەرێم و دروستبوونی مەترسی 
لەســەر قەوارە دەستوورییەكەی. كەچی 
ئــەم دوو هێزە سیاســییەی كە ئەرك و 
بەرپرســیارێتی پرســی نەتەوەیــی ئەم 
قۆناغەیــان لە ئەســتۆیە، لێرە خەریكی 

داخستنی بازگەن بەڕووی یەكتریدا.
بــەراورد بە پرســە گرنگەكانی كورد، 
و  هەڕەشــە  بــەو  بــەراورد  هەروەهــا 
مەترســیانەی لــە ئاینــدەدا رووبەڕووی 
میللەتەكەمــان دەبنــەوە، ئەم كێشــە و 
گرفتانــەی ئێســتا لەناوخــۆی هەرێمــی 
كوردســتان لە نێوان پارتــی و یەكێتیدا 
بــەڵام  بچووكــن.  زۆر  شــتی  هــەن، 
چارەنەكردنیان و ســپاردنیان بەقەدەر، 
یــان تێپەڕاندنیــان و جێهێشــتنیان بــۆ 
زەمــەن  كات  بەتێپەڕبوونــی  ئــەوەی 
بەدڵنیاییــەوە  بــكات،  چارەســەریان 
لێكەوتەكانــی زۆر خــراپ دەبــن و ئــەو 
پێشــهات و مەترســیانەی لــە داهاتوودا 
ئەگەری روودانیان هەیە، خێراتر دەكات. 
بۆیــە ناكرێــت هــەروا بە ســادەیی لەم 
كێشــە و رووداوانە بڕوانرێت و پێویستە 
ئەوانەی لە خەمی ئایندەیەكی باشتردان 
بــە  بەهەســتكردن  كوردســتان،  بــۆ 
بەرپرســیارێتییەوە ریشەی ئەم ناكۆكی 
و وردە كێشە و ململانێ ناڕەوایانە چارە 
بكــەن، تا توانــا و كاتــی چارەكردنیان 

تێنەپەڕیوە. 
پارتــی وەك ئــەوەی ســەركردایەتی 
بەرپرســیارێتی  دەكات،  قۆناغــە  ئــەم 
یەكەمی دەكەوێتە ئەستۆ لە دۆزینەوەی 
چارەسەر بۆ كێشەكان و دوورخستنەوەی 
كوردســتان لە هەر ناسەقامگیرییەك كە 
دوور نییــە بەهۆی رووداوێكی بچووكەوە 
تووشــی ببین. چونكە ئەگەر خوانەكردە 
كوردســتان بگەڕێتــەوە بــۆ ئــەو رۆژە 
رەش و مەینەتییانەی بەرۆكی یەكترمان 
گرتبــوو، ئەمجارە بــە مەرگی یەكجاریی 

نەتەوەكەمان كۆتایی دێت.

دوو مانگێ‌ له‌مه‌وبه‌ر گەنجێکی کوردی 
کارمەندی فڕۆکەخانەی ئیســتانبوڵ خۆی 
کوشت. پێش خۆکوشتنه‌كه‌ی ڤیدیۆیه‌كی 
بڵاوکــرده‌وه‌ كه‌ تێیــدا دەڵێت: لەتاو ئەو 
هه‌مــوو بێڕێزییــه‌ی تورکــە هاوكاره‌كانی 
پێــی دەکــەن، لــه‌ ژیانــی بێــزار بووە. 
هەفتەیــەک دوای ئــەو هەواڵــە، یەکــێ 
لــە کاناڵــە ئاســمانییەکانی کوردســتان 
تێیــدا  کــە  بڵاوکــردەوە  ڕێپۆرتاژێکــی 
گه‌شــتیاره‌ گەنجەكانی خه‌ڵكی باشووری 
كوردســتان گازندەیان بــوو لەوەی چۆن 
لــه‌ فڕۆكه‌خانــه‌ی ئیســتانبوڵ بێڕێزییان 
پێكراوه‌ و هەر به‌ئه‌نقه‌ست له‌ گه‌شتیارانی 
تر جیاكراونه‌ته‌وه‌‌ و ماوه‌یه‌كی درێژ به‌بێ 
هۆ ڕایانگرتــوون. یه‌كێك له‌وانه‌ ده‌یگوت 
»كوردبــوون بــووه‌ بە كێشــه‌ بۆمان«! 
ئــەو  سرووشــتیی  تەواوکەرێکــی  وەک 
ڕووداوانــەش، هه‌واڵێكی تــر بڵاوبووه‌وه‌: 
کۆمەڵێ گەنجی گه‌شــتیاری كورد، ته‌نیا 
له‌بــه‌ر ئــەوەی ئــاڵای کوردســتانیان لە 
تورکیە پێوە بینرابــوو، لەلایەن کۆمەڵێ 
ده‌مارگرژی تورکه‌وه‌ په‌لامار دران و دوای 
لێدانیان، له‌لایه‌ن کاربەدەستانی خۆجێیی 
شاری ترابزۆنه‌وه‌ ده‌ستبه‌سه‌ر كران، واته‌ 
له‌ جێــی توندوتیژیكاره‌كان قوربانییه‌كان 

له‌ زیندان توندكران! 

كێشه‌ی تورك یان كێشه‌ی 
ئه‌وانی دی؟

ئــه‌و ڕووداوانــه‌ی ســه‌ره‌وه‌ ئه‌گــه‌ر له‌ 
زۆر وڵاتی تر بقه‌ومانایه‌، ده‌كرا حیســابی 
حاڵه‌تــی ڕیزپه‌ڕیان بــۆ بكه‌یت، به‌ڵام له‌ 
به‌ســتێنی ''وڵاتــی تــوركان''دا، مخابن، 
ڕه‌نگدانــه‌وه‌ی ڕێســایه‌كی دێرینــن نه‌ك 
حاڵه‌تــی ڕیزپــه‌ڕ. ئه‌گه‌ر هــه‌ر كوردێك 
له‌لایــه‌ن  بێڕێزیپێكرانــی  به‌ســه‌رهاتی 
توركه‌كانــه‌وه‌ بگێڕێتــه‌وه‌، چیرۆكــه‌كان 

هه‌رگیز نابڕێنه‌وه‌. گه‌لۆ، تورك بۆ چاره‌ی 
كوردیــان ناوێ؟! -7ی مانگــی ئه‌یلوول، 
64 ســاڵ به‌سه‌ر كاره‌ســاتێكدا تێپه‌ڕبوو 
كه‌ توركه‌كان خۆشیان به‌ شه‌رمه‌زارییه‌وه‌ 
ده‌یگێڕنه‌وه‌: په‌لاماری كه‌مینه‌ی یۆنانیی 
دانیشتووی ڕه‌سه‌نی ئیستانبوڵ و كوشتار 
و ئاگرتێبه‌ردانــی ماڵ و دووكانه‌كانیان له‌ 
لایه‌نــی ''هاووڵاتیانی ئاســایی'' پێكهاتوو 
لــه‌ ڕووناكبیــر و خوێنــدكار و كرێكار و 
تــاد، به‌به‌رچاوی پۆلیســی شــاره‌كه‌وه‌. 
به‌و شــێوه‌یه‌ یۆنانییه‌كان له‌ ئیستانبوڵ، 
خاشــه‌بڕكران. ‌دواتر ده‌ركــه‌وت‌، ئه‌وه‌ی 
به‌سه‌ر یۆنانییه‌كاندا هات پاكتاوكردنێكی 
به‌رنامه‌بۆداڕێژراو بووه له‌لایه‌ن حكومه‌تی 
ئه‌وسای عه‌دنان مه‌ندێرێسه‌وه‌‌. سڕینه‌وه‌ی 
ئاســه‌واری ڕه‌گه‌زه‌ ناتوركه‌كانی توركیه‌، 
بڕبــڕه‌ی ناســێنه‌ی نه‌ته‌وه‌یــی ده‌وڵه‌تی 
توركه‌. پاكتــاوی ڕه‌گه‌زیــی ئه‌رمه‌نه‌كان 
لێــی  هه‌مــووان  توركه‌كانــه‌وه‌  له‌لایــه‌ن 
ئاگادارن. ''هرانت دینــك'' ڕووناكبیرێكی 
سه‌رنووســه‌ری  و  توركیــه‌  ئه‌رمه‌نیــی 
گۆڤــاری ''ئاگــۆس'' بوو له‌ ئیســتانبوڵ. 
ئــه‌و ســه‌ره‌ڕای ڕه‌خنه‌گرتــن لــه‌ تاوانی 
ئه‌نتــی  وه‌ك  ئه‌رمه‌نــه‌كان،  كوشــتاری 
ناسیۆناڵیســتێك، خوازیــاری تێپه‌ڕینــی 
كه‌مینــه‌ی ئه‌رمه‌نی له‌ ''گرێی قوربانی'' و 
خه‌باتكردن بۆ‌ ئاینده‌یه‌كی دادپه‌روه‌رانه‌ی 
بــوو.  تــورك  و  ئه‌رمــه‌ن  هاوبه‌شــی 
ئاشــتیخوازێكی سۆسیالیستی ئه‌وتۆ، به 
‌جــاران تۆمه‌تی ''بێڕێزی به‌ توركه‌كان''ی 
درایــە پــاڵ و، مه‌حكــووم و بەنــد كرا. 
هرانــت دینك دواجار لە ســاڵی 2007 له‌ 
ناوه‌ڕاستی ئیستانبوڵدا له‌لایه‌ن گه‌نجێكی 
توركــه‌وه كــه‌ هــاواری ده‌كــرد »خائینم 
كوشــت«، تێرۆركرا. حه‌وت ســاڵ دواتر 
پۆلیسی توركیه‌ دانی به‌وه‌دا نا کە ئه‌وان 
ئــاگاداری ئــه‌و پیلانــی‌ تێــرۆره‌ بوون و 
به‌ئه‌نقه‌ست ڕێیان لێ نه‌گرتووه‌! نموونه‌ی 

ئه‌م تراژیدییه‌ بێژمارانه‌ ده‌یســه‌لمێنێ له‌ 
توركیه‌ كێشــه‌یه‌كی گــه‌وره‌ هه‌یه‌، به‌ڵام 
ئه‌و كێشــه‌یه‌ نه‌ كێشــه‌ی كورده‌، نه‌ هی 
ئه‌رمه‌نــه‌ و نــه‌ هی كه‌ســی دی. ده‌ردی 
گرانی توركیه‌‌ ''كێشه‌ی تورك'' خۆیه‌تی‌‌.

نێرگزیه‌تێكی به‌كۆمه‌ڵ

''تێــرۆری جیاوازییــه‌ نه‌ته‌وه‌ییــه‌كان'' 
به‌شــێك له‌ ناســێنه‌ی مێژوویی ده‌وڵه‌ت- 
نه‌ته‌وه‌ی توركه‌‌. ئه‌م تێرۆریســمه‌ جاری 
وایــه‌ ده‌وڵــه‌ت، جــاری وایــه‌ خه‌ڵكــی 
و  گــه‌ل  واشــه‌  جــاری  و،  سه‌رشــه‌قام 
ده‌وڵــه‌ت پێكــه‌وه‌ جێبه‌جێــی ده‌كــه‌ن. 
تێگه‌یشــتن لــه‌م كاره‌كته‌ره‌ ترســناكه‌ی 
توركــه‌كان، به‌بــێ گه‌ڕانــه‌وه‌ بۆ چه‌مكی 
 malignant( ''لێپیسكردوو ''نێرگزیه‌تی 
نێرگزیه‌تــی  ئه‌ســته‌مه‌.   ،)narcissism
ده‌روونییــه‌  په‌تایه‌كــی  لێپیســكردوو 
كــه‌ بریتییــه‌ لــه‌ تێكه‌ڵه‌یه‌كــی تونــد له‌ 
خۆپه‌ر‌ستی، هه‌ڵسوكه‌وتی ناكۆمه‌ڵایه‌تی، 
هه‌ڵشــاخان و توندوتیــژی و سادیســم. 
سۆسیال- سایكۆلۆژیستی مه‌زنی سه‌ده‌ی 
نێرگزیه‌تــی  فــرۆم،  ئێریــك  بیســته‌م، 
لێپیســكردوو وه‌ك »ڕیشــه‌ی خراپتریــن 
كاولكارییه‌كان و كرده‌وه‌ نامرۆڤانه‌كان«‌، 
ده‌كا  لــه‌وه‌  بــاس  فــرۆم  ده‌نرخێنــێ. 
ده‌توانــێ  تاكه‌كه‌ســی  نێرگزیه‌تــی  كــه‌ 
بگۆڕێــت بــۆ نێرگزیه‌تێكــی به‌كۆمــه‌ڵ. 
لــه‌م حاڵه‌تانــه‌دا بــۆ وێنه‌ ئــه‌و ئایینه‌، 
ئایدیۆلۆژیــای سیاســییه‌ یــان ڕه‌گــه‌زه‌ 
نوێنه‌رایه‌تی  تاكه‌كــه‌س  نه‌ته‌وایه‌تییــه‌ی 
شــه‌یدایی  بابه‌تــی  ده‌بێتــه‌  ده‌كا، 
نێرگزیانه‌ی ئه‌و. لێره‌وه‌ باس له ''تێرۆری 
جیاوازییــه‌ نه‌ته‌وه‌ییــه‌كان'' لــه‌ توركیه‌،‌ 
بــاس لــه‌ ''نێرگزیه‌تێكی لێپیســكردووی 
به‌كۆمه‌ڵــه‌''، كــه‌ ''نه‌تــه‌وه‌ی تــورك''ی 
كردووەتــه‌‌ بابه‌تــی شــه‌یدایی و؛ بنه‌مای 
بینینێكــی خۆپه‌ر‌ســتانه‌، ترســنۆكانه‌ و 
له‌هه‌مــان كاتدا قینله‌دڵانــه‌، به‌رامبه‌ر به‌ 
هه‌موو ئه‌ویدییــه‌ نه‌ته‌وه‌ییه‌كانی ناوخۆی 

توركیه‌. 
نێرگزیه‌تــی به‌كۆمه‌ڵ خاوه‌ن ئەرکێکی 
 sociological( كۆمه‌ڵناســانه‌یه 
function(‌. ئه‌و كاره‌كته‌رانه‌ی نێرگزیه‌تی 
به‌كۆمه‌ڵ كــه‌ ئێریك فرۆم، به‌تایبه‌تی له‌ 
كتێبــی ''دڵی مــرۆڤ، له‌ نێــوان خێر و 
شه‌ڕدا''، باسیان ده‌كا، له‌ ناو توركه‌كاندا 
به‌ڕوونــی ده‌بینرێن. فــرۆم ده‌ڵێ؛ خاڵی 
سه‌ره‌كی له‌ نێرگزیه‌تی به‌كۆمه‌ڵدا بریتییه‌ 
لــه‌ نابابه‌تیبــوون و دووركه‌وتنــه‌وه‌ لــه‌ 
نرخاندنی ئه‌قڵانی: »كه‌سایه‌تیی نێرگزی 
ڕه‌گه‌زه‌كــه‌ی خــۆی پــێ هه‌ڵبژێــردراوی 
خوایه‌...كێشــه‌ ئه‌وه‌یــه‌ كــه‌ ئه‌وانی دی 
ئه‌قڵیان به‌م ناوازه‌بوونه‌ی ئه‌م‌ ناشكێ!«. 

كاتێك ره‌گــه‌ز ده‌بێته‌ بابه‌تی شــه‌یدایی 
هه‌مــوو  ئیــدی  نێرگــزی،  كه‌ســایه‌تیی 
ئه‌وانه‌ی ده‌كه‌ونه‌ ده‌ره‌وه‌ی ئه‌م ره‌گه‌زه‌، 
و  كه‌مبایه‌ختــر  بوونه‌وه‌رێكــی  شــقڵی 
له‌هه‌مان كاتدا هه‌ڕه‌شه‌ئامێز و مه‌ترسیدار 
وەرده‌گرن. كه‌ســایه‌تیی نێرگزی هه‌میشه‌ 
هه‌ســت به‌ مه‌ترســی ده‌كا له‌سه‌ر خۆی: 
ده‌ترســێ پاكژییه‌ ره‌گه‌زییه‌كه‌ی له‌لایه‌ن 
ئه‌وانــی دییــه‌وه‌ پیــس ببێ، بۆیــه‌ هه‌ر 
ئه‌ویدییه‌ك ده‌شــێ دوژمنێكی ماته‌هێزی 
ئه‌م بێت. هه‌ر بۆیه‌ كه‌ســایه‌تیی نێرگزی 
پێویســتی به‌وه‌یــه‌ كه‌ یه‌كبیــن بره‌و به‌ 
هێــزی خۆی بدا و، به‌رامبــه‌ر به‌ویدیش، 
هه‌میشــه‌ گوێقــوڵاخ و بێبه‌زه‌یــی بێــت 
)ئه‌گینا توركیه‌ی ئه‌ندامی ناتۆ مووشه‌كی 
-S-400ی رووسیی بۆچییه‌؟!(. هه‌ڵبه‌ت 
كه‌ســایه‌تیی نێرگزی به‌زۆری هه‌وڵ ده‌دا 
)وه‌ك ئه‌ردۆغــان، بــۆ وێنــه‌ ســه‌باره‌ت 
بــه‌ رۆژاوای كوردســتان( ''لێكدانــه‌وه‌ی 
لۆژیكــی'' بــۆ بڕیــار و كرداره‌كانی بكا‌، 
به‌ڵام له‌ڕاســتیدا ئه‌وه‌ی ئه‌و ده‌یڵێ، نه‌ك 

لێكدانه‌وه‌ی لۆژیكی به‌ڵكو چه‌واشه‌كردنی 
لێكدانــه‌وه‌ی لۆژیكییه‌، ئه‌مه‌ش رێك ئه‌و 
خاڵه‌یه‌ كه‌ ئێریك فرۆم به‌ مه‌ترسیدارترین 
لایه‌نی كه‌ســایه‌تیی نێرگــزی ناوی ده‌با. 
كه‌ســایه‌تیی نێرگــزی، واقــع‌ به‌گوێره‌ی 
وه‌همه‌كانــی خــۆی ده‌شــێوێنێ. ئه‌و، چ 
وه‌ك تاك چ وه‌ك كۆ، له‌وپه‌ری دڵڕه‌قیی 
خۆیدا، به‌ئاســانی هه‌ســتی ده‌ڕووشێ و 
برینــدار ده‌بــێ. بۆیه‌ قین و رق به‌ســه‌ر 

برینداركه‌ری خۆیدا هه‌ڵده‌ڕێژێ. 
هه‌ڵبه‌ت وه‌ك فرۆم ده‌ڵێ؛ كه‌سایه‌تیی 
نێرگــزی ده‌توانــێ ســووژه‌ی شــه‌یدایی 
ســنووره‌كانی  ده‌ره‌وه‌ی  لــه‌  خــۆی 
جه‌سته‌ی )ره‌گه‌زی- نه‌ته‌وه‌یی( خۆیشی 
''ئه‌ویــدی''  كاتــه‌ی  ئــه‌و  بدۆزێتــه‌وه‌: 
شــێوه‌ی ئاره‌زووه‌كانــی ئــه‌م به‌خۆیه‌وه‌ 
ده‌گرێ، ده‌شــێ ببێته‌ بابه‌تی شــه‌یدایی 
ئــه‌م. ئه‌م حاڵه‌تــه‌ش ئه‌وكاته‌ دێته‌ دی، 
سووژه‌ی شــه‌یدایی، خۆی له‌ هه‌موو ئه‌و 
شــتانه‌ داماڵــێ كــه‌ هه‌یه‌تــی و ببێ به‌و 

شــته‌ی كه‌ســایه‌تیی نێرگزی ده‌یخوازێ. 
له‌ڕاستیدا، ته‌نیا ئالێره‌دایه‌ كه‌ نێرگزیه‌تی 
به‌كۆمه‌ڵــی تــورك، توانایــی هه‌ڵكــردن 
له‌گه‌ڵ ئه‌ویــدی ده‌بێــت‌: ئه‌ویدییه‌ك كه‌ 
خۆی له‌مدا تواندووەتــه‌وه‌. »نێرگزیه‌ت، 
ئه‌نجامی ده‌سته‌وســتانییه‌ بــۆ بنیاتنانی 
پێوه‌ندییه‌كــی به‌رهه‌مــدار له‌گــه‌ڵ دنیای 

ده‌ره‌وه«. 

كورد وه‌ك توركی پله‌نزم

ئــه‌و  رۆشــنایی  له‌بــه‌ر  ئه‌گــه‌ر 
تایبه‌تمه‌ندییانــه‌ی نێرگزیه‌تی به‌كۆمه‌ڵدا 
ســووكه‌ ئاوڕێــك لــه‌ مێــژووی مۆدێرنی 
كــه‌  ده‌بینیــن  بده‌ینــه‌وه‌،  توركیــه‌ 
كه‌ســایه‌تیی  سیســتماتیكی  شــكاندنی 
نه‌ته‌وه‌یی مرۆڤی كورد، وه‌ك به‌شــێك له‌ 
پڕۆسەی مێژوویی ســڕینه‌وه‌ی جیاوازییه 
به‌بــێ  توركیــه‌،  نــاو  ئێتنیكییه‌كانــی 
تێگه‌یشــتن له‌و نێرگزیه‌ته‌ لێپیســكردووه‌ 
به‌كۆمه‌ڵه‌ی لــه‌ ئایدیۆلۆژیای ده‌وڵه‌ته‌وه‌ 

شــۆڕبووەته‌وه‌ بۆ ناو كولتووری سیاسیی 
كۆمه‌ڵگــه‌ی توركــی، شــتێكی ئه‌ســته‌م 
ده‌بێ. ئایدیای پاكی و به‌هاداریی ره‌گه‌زی 
تــورك وه‌ك جه‌وهــه‌ری ناسیۆنالیســمی 
بیســته‌می  ئانادۆڵــی ســه‌ده‌ی  تــورك، 
كــرد بــه‌ كوشــتارگه‌ی گه‌لانی ره‌ســه‌نی 
نه‌خشــه‌ڕێی  هه‌ڵبــه‌ت  ناوچه‌یــه‌.  ئــه‌و 
ئایدیۆلۆژیایــه‌  ئــه‌و  جێبه‌جێكردنــی 
هه‌مــوو جارێ وه‌ك یــه‌ك نه‌بووه‌: ئه‌گه‌ر 
به‌شــی ئه‌رمه‌نــه‌كان پاكتــاوی ره‌گــه‌زی 
و وه‌ده‌رنانیــان لــه‌ توركیه‌ بوو، به‌شــی 
كورد كوشتار و تواندنه‌وه‌یان له‌ ناوخۆی 
توركیــه‌دا بــوو: كــوردی نــاو توركیــه‌ 
به‌ڵكــو  نه‌بــوون،  ده‌ره‌كــی  ره‌گه‌زێكــی 
چه‌شــنێكی كه‌مبه‌هاتر له‌ تــورك بوون، 
ئــه‌وان توركی كێوی بــوون، بۆیه‌ ده‌بوو‌ 
له‌نــاو جڤاكی توركــدا قاڵبكرێنــه‌وه‌‌. له 
ئه‌گــه‌ری ملنه‌دان بۆ توانــه‌وه‌ له‌ناو ئه‌م 
كۆمه‌ڵه‌ نێرگزییه‌شدا، ئه‌وان وه‌ك كێوی، 
ناژیــار و گه‌مــار ده‌مانــه‌وه‌ و ده‌بوون به‌ 

هه‌ڕه‌شــه‌ بۆ ســه‌ر پاكژی و یه‌كده‌ستیی 
ره‌گه‌زی باڵای تورك.

 
جێگۆڕكێی دز و خاوه‌ن ماڵ!

تواندنــه‌وه‌  بناغــه‌ی  بــه‌ردی 
له‌خۆنامۆكردنــه‌. مێــژووی كــورد له‌گه‌ڵ 
ده‌وڵه‌تی توركیه‌، مێژووی له‌خۆنامۆكردن 
بــووه‌. توركــه‌كان له‌ڕێــی دوو ڕێــكاری 
له‌خۆنامۆكردنــی  هه‌وڵــی  هاوته‌ریبــه‌وه‌ 
كوردیان داوه‌: یه‌كه‌م، ســزادان؛ دووه‌م، 
ئیشــی  ســزادان  ڕێــكاری  پاداشــت. 
له‌ســه‌ر ترســاندن و تۆقاندن كردووه‌ بۆ 
ئــه‌وه‌ی مرۆڤی كورد لــه نرخی قورس و 
‌ئاكامه‌كانی پێداگری له‌ســه‌ر كوردبوونی 
له‌به‌رامبــه‌ردا  بســڵه‌مێته‌وه‌.  خــۆی 
تەكنیكی پاداشــت هه‌یه‌، كه‌ بریتی بووه‌ 
لــه‌ مافــی مامه‌ڵه‌كــردن لەگەڵیــان وه‌ك 
به‌شــێك له‌ جڤاكی هاووڵاتــه‌ ڕێگه‌پێدراو 
و ستایشــكراوه‌كانی تــورك. ملــدان بــۆ 
ناســێنه‌ی تورك مه‌رجی ده‌ستووریی ئه‌م 
پاداشــته‌ بووه‌‌: تۆ ئه‌وه‌نده‌ به‌ســه‌ خۆت 
نه‌بی، ئه‌وسا ده‌بیته ‌برابه‌شی هه‌موو ئه‌و 
شكۆمه‌ندییه‌ی ئه‌ویدیی باڵاده‌ست هه‌یه‌تی 
)هیچ نه‌بێ به‌شــێوه‌ی ڕواڵه‌تی(. لێره‌وه‌ 
ته‌كنه‌لۆژیــای پــه‌روه‌رده‌ی كولتــووری و 
میدیــا و داموده‌زگاكانی دیكه‌ی ده‌وڵه‌ت 
ده‌كه‌ونه‌ خزمه‌ت پێفرۆشــتنی ناســێنه‌ی 
ئه‌ویدیی باڵاده‌ست وه‌ك شتێكی به‌هادارتر 
كه ‌ده‌بێته‌ هۆی به‌رزتركردنه‌وه‌ی پێگه‌ی 
كۆمه‌ڵایه‌تی و به‌دوای ئه‌ویشدا ئابووری و 

سیاسی تاكه‌كه‌س. 
ســزا  دووده‌مــی  چه‌قــۆی  هه‌ڵبــه‌ت 
100 ســاڵی  لــه‌  تــوركان  پاداشــتی  و 
شــێوه‌یه‌ی  بــه‌و  نه‌یتوانــی  ڕابــردوودا، 
ئه‌وان ده‌یانویســت جه‌ســته‌ی ناســێنه‌ی 
نه‌ته‌وه‌یــی كــورد هه‌لاهــه‌لا بــكا. كورد 
مایه‌وه‌ و، مانه‌وه‌كه‌ی بوو به‌ مۆته‌كه‌یەك 
و  تــورك  به‌كۆمه‌ڵــی  نێرگزیه‌تــی  بــۆ 
ئــه‌و به‌هه‌شــته‌ یه‌كده‌ســته‌ی توركه‌كان 
ده‌یانویست دروســتی بكه‌ن. له‌ ڕوانگه‌ی 
ئایدیۆلۆژیای ڕه‌گه‌زپه‌ر‌ستانه‌ی توركه‌وه‌، 
كورد نه‌ك گروپێكی ئینســانیی یه‌كســان 
و هاوبه‌هــا، به‌ڵكــو كه‌رتێكــی گه‌مار له‌ 
جه‌ســته‌ی پاكژی توركــه‌ كه‌ له‌ به‌رامبه‌ر 
و،‌  ده‌نوێنــێ  گیانســه‌ختی  توانــه‌وه‌دا 
بووەتــه‌ په‌ڵه‌یه‌كی نه‌خــوازراو كه‌ مل بۆ 
ســڕینه‌وه‌ی خۆی نــادا! كینــه‌ی تورك، 
كینه‌یه‌كی نێرگزیانه‌ی لێپیسكردووە، هه‌ر 
بۆیــه‌ ســه‌ره‌ڕای یه‌ك مێژوو لە ســته‌می 
سیسته‌ماتیكی تورك له‌ كورد، هێشتاش 
ئــه‌و ڕقه‌ی تورك له‌ كورد هه‌یه‌تی، كورد 

له‌ تورك نیه‌تی. 

پارتی سەری نایەشێ و 
پەڕۆی لێ دەبەستێ

عارف قوربانی
 arifqurbany@yahoo.com

رێبوار كەریمی
 rebwar.karimi@hotmail.com

تورك بۆ چاره‌ی كوردیان 
ناوێ؟

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

بــاڵای  كۆمیســیۆنی  رابــردوودا  لەمــاوەی 
هەڵبــژاردن لە عێراق، بەســتنی كۆنگــرەی وەك 
مەرجێك بۆ بەشداریكردنی ئەحزاب لە هەڵبژاردنی 
ئەنجوومەنــی پارێزگاكان لــە 2020 راگەیاند. تا 
ئێستا 217 حیزب و قەوارەی سیاسی ناوی خۆیان 
بۆ بەشــداریكردن لەو هەڵبژاردنە تۆمار كردووە و 
نزیكەی 10 دانەیان كێشەی دواكەوتنی كۆنگرەیان 
هەیە. سەرەداوی زۆر هەن كە دەیسەلمێنن دواجار 
كۆمیســیۆن پێداگرییەكی زۆر لەسەر ئەو مەرجە 
نــاكات، بەڵام ئەمە بیانوویەكی باشــە بۆ ئەوەی 
كاریگەریی رەفتاری جیاجیای حیزبەكان لەســەر 

ئاسایشی نیشتمانی تاوتوێ بكرێ.
 نەبوونــی میكانیزمێكی چاودێریی یاســایی- 
دیموكراتیك لەسەر كاروباری ناوخۆیی حیزبەكان، 
گرفتەكانــی بــەردەم یارمەتیی دارایــی ئەحزاب، 
جێبەجێنەكردنــی یاســای ئەحزاب لــە هەرێمی 
كوردســتان و عێــراق و لاوازییەكانی سیســتەمی 
شــێوازی  گەلێكجــار،  وایانكــردووە  سیاســی، 
كاری حیزبــەكان، پوتانســییەلی رێكردنــەوە بۆ 
دەســتوەردانی دەرەكــی و پشــێوی ناوخۆیــی 

تیدابێت.
ئەگــەر ئــەو حیــزب و قەوارانەی بەشــداریی 
هەڵبژاردنی پەرلەمانیان كــردووە وەك پێوەرێك 

تەماشا بكەین، دەبینین كە لە هەرێمی كوردستان 
لە 1992 ‌ـەوە تا ئێستا، ژمارەی ئەحزابی سیاسی 
رووی لــە هەڵكشــان کردووە و بــۆ زیاترلە چوار 
هێنــدەی جاران بەرزبووەتەوە. لــە عێراقی دوای 
سەدامیشــدا، ژمارەیەکی زۆر ئەحزاب و قەوارەی 
سیاسی هەن و ئەو ژمارەیەش لە چوار هەڵبژاردنی 
گرنگی پەرلەمانیدا لە 2005 تا 2018، هەڵبەز و 

دابەزی کردووە.
روونكردنەوەی هۆكارەكانی زیادبوونی ژمارەی 
ئەحزابی سیاسی بەو تیۆرییانە باشتر دەکرێت كە 
زۆربوونی ژمارەی ئەحزابی سیاســی بە قەیرانەوە 
دەبەســتنەوە. قەیرانــی ناســنامەی نەتەوەیــی، 
قەیرانــی رەوایــی دەوڵــەت، قەیرانی بەشــداریی 
سیاســی، قەیرانی تەرخانكردن و دابەشــكردنی 
ســەرچاوەكان لەگــەڵ قەیرانــی دەســتوەردانی 
دەوڵــەت لە كۆمەڵگا، ئەمانــە رۆڵی گرنگیان لە 

زۆربوونی ژمارەی ئەحزابدا هەیە.
فرەیی ژمارەی ئەحزاب و قەوارە سیاسییەكان لە 
روویەكدا واتای فرەیی بەرژەوەندییە جیاوازەكانیش 
دەدات. بوونــی ژمارەیەكــی بەرچــاوی لیســتی 
تاكەكەســیش )بۆ نموونە 5 لیســتی شەخســی 
لــە هەڵبژاردنی 2010 و 16 لیســتی شەخســی 
لــە هەڵبژاردنی 2014 ( نیشــانەیەكن بۆ ئەوەی 

كە هێشــتا حیزبی سیاســی لە عێراق نەیتوانیوە 
وەك میكانیزمێــك بۆ كۆكردنەوەی بەرژەوەندییە 
جیــاوازەكان رۆڵــی هەبێت. نیشــانەیەكی دیكە، 
ئەو دابەشــبوونانەیە كە لە 2005 بەدواوە لە نێو 
ئەحزاب و قەوارە سیاسییەكانی عێراق روویانداوە. 
ەوە، بەرە بەرە تەمەنی  لە كۆتایی دەیەی 2000 ـ
هاوپەیمانییە سیاســییەكان لە پەرلەمان كورتتر 
بوون و ناكۆكییە ناوخۆییەكان لە بەینی لیســتە 
شیعی و كوردی و سوننیەكان زیاتر بوون. هەروەها 
بە ڕوانینێكی گشتی بۆ دۆخی 16 حیزبی گرنگی 
هەرێمی كوردســتان وعێراق، بۆمان دەردەكەوێت 
كــە لــە دوای 2003 وە جگە لــە پارتی، لە نێو 
زۆربەی ئەحزابی سیاســیدا یان دابەشــبوون یان 

بچووكبوونەوەی قەبارەی حیزب روویداوە. 
یاسای ئەحزاب لە هەرێمی كوردستان وعێراق

هەرێمی كوردســتان لە ســاڵی 1993 یاسای 
ئەحزابی دەركردووە و لە 1997دا جارێك هەمواری 
كردووە و لە ســاڵی 2014شدا یاسایەكی تایبەتی 
بۆ پێدانی بودجەی ئەحزاب دەركردووە. بێشــك 
لە عیراقیش یاســای ئەحــزاب هەیە، بەڵام خاڵی 
هاوبەشــی هەردوو یاســاكە ئەوەیە كە بە تەواوی 
جیبەجــێ نەكراون و نەیانتوانیــوە كاری حیزبی 

رێكبخەن. 
هــەردوو یاســاكە ســەبارەت بــە گۆڕانكاریی 
ناوخۆیــی حیزبــی و ســەركردەكانی، مادەیەكی 
تایبەتیــان دانــاوە. بەڵام لــە هەردووكیشــیاندا 
بەشێوەیەكی گشتی و لاستیكییە و میكانیزمەكانی 
چاودێریكردنــی ئەو گۆڕانكارییانــە دیارینەكراوە. 
یاساكەی هەرێمی كوردستان لە بەندی چوارەمی 
مــاددەی چوارەمدا ئەمەی دانــاوە: "بەكارهێنانی 
شــێوازی دیموكراتیانــە لە ژیانــی حیزبایەتیدا." 
یاســاكەی عێراقیش لە ماددەی شەشەمدا باسی 
لەوە كردووە كە حیزبی سیاسی پشت بە رێكارە 
دیموكراتییەكان دەبەســتێ بۆ دەستنیشانكردنی 

سەركردەكانی. 
یاساكان ئەوەیان نەســەپاندووە كە پێویستە 
هاوشــێوەی زۆر لە سیســتەمە دیموكراتییەكانی 
دنیــا، دادگا بەســەر كۆنگــرە و میكانیزمەكانی 
تــری هەڵبژاردنی حیزبییــەوە چاودێربن تا رێگا 
لــە قۆرخكاریی سیاســی بگیرێــت. هەرئەمەش 
هۆكارێكــی گرنگە بۆ زیادبوونــی جیابوونەوەكان 

لەنێو حیزبەكانی عێراق و هەرێمی كوردستاندا.
یاساكەی هەرێمی كوردستان لە مادەی 12دا لە 
بەندی یەكەمدا رێگری كردووە لەوەی كە ئەندامانی 

داواكاری گشتی و لێكۆڵینڤانەكانی دادگەری بچنە 
نــاو حیزبەكانــەوە. لە بەندی دووەمیشــدا كاری 
حیزبی لەنێو دامودەزگاكانی پێشمەرگە و ئاسایش 
قەدەخە كردووە، بەڵام ئەوەی قەدەخە نەكردووە 
كە كەسێكی ســەربازی یان ئەمنی حیزبی بێت. 
یاســاكەی عێراقیش لە مادەی 8 دا ئەوەی داناوە 
كە نابێ حیزب، رێکخراو یان شــێوە رێکخراوێکی 
سەربازی هەبێت. لە مادەی 9شدا كاری حیزبی لە 
دادوەران و ئەندامانی هێزە ئەمنییەكان و ســوپا 
قەدەخە كردووە. هەڵبەت پێشێلكردنی ئاشكرای 
هەردوو یاســاكە هەم لە عێراق و هەم لە هەرێمی 
كوردستانیش نهێنییەكی ئاشكرایە! لەبەر ئەوەی 
كە لە عێراق هێزی چەكدار بە فاكتەرێكی گرنگی 
هێزداری هەژماردەكرێت، زۆربەی حیزبە گرنگەكانی 
مەیدانی سیاســی لە عێراق و هەرێمی كوردستان 
بە ئاشكرا و نائاشكرا هێزی چەكداری وابەستەی 
خۆیــان هەیــە. ئەمەشــە وابەســتەیی زۆریك لە 
حیزبەكان بە دەرەوە بۆ بەهێزهێشتنەوەی گرووپە 

چەكدارەكانیان زیاتر دەكات.
شێوازی وەرگرتنی مۆڵەت لە یاساكەی هەرێمی 
كوردســتان لــە وەزارەتی ناوخــۆ و ئەنجوومەنی 
وەزیرانــەوە دەســتپێدەكات، بــەڵام بڕیــاردەری 
كۆتایی دادگایە. بەپێی ماددەی حەوتەمی یاساكە، 
حكومــەت تەنهــا یەك جار بۆی هەیــە داواكاریی 
دامەزراندنــی حیزب رەتبكاتەوە. بۆ جاری دووەم 
ناتوانــێ و پێویســتە دادگا بڕیــاری یەكلاكەرەوە 
بدات. یاساكەی عێراق لە مادەی 17دا قبوڵكردنی 
دانانی حیزبی بە بەڕێوەبەرایەتی كاروباری ئەحزاب 
لە كۆمیســیۆنی باڵای هەڵبژاردنەكان سپاردووە. 
بــەڵام میكانیزمێكی روونی دیــاری نەكردووە كە 
چــۆن داوای دامەزراندنــی حیزب قبــوڵ دەكرێت 
یان رەتدەكرێتەوە. تەنها هەندێك مەرجی گشتی 

داناوە.
شێوازی پێدانی یارمەتی بە ئەحزابی سیاسی 
لە یاساكەی هەرێمی كوردستاندا یاساییترە، بەڵام 
لــەوەی عێراقدا سیاســیترە! یاســاكەی هەرێمی 

كوردستان، پەرلەمانی وەك مەرجەعی دیاریكردنی 
بڕە پــارە بۆ حیزبەكان دەستنیشــان كــردووە. 
لــە یاســای ژمــارە 5ی ســاڵی 2014ی هەرێمی 
كوردستانیشــدا بڕی 1%ی بودجە بۆ یارمەتیدانی 
حیزبەكان دیاریكراوە كە بەپێی هەندێك پێوەری 
وەك ژمارەی كورسییەكان و بەشداریی حیزبەكان 
لــە خەباتــی رزگاریخوازیی كوردســتان لە پێش 
راپەڕین دابەشــدەكرێت. بەپێی بەنــدی دووەمی 
مادەی 17ی یاســاكەی عێــراق، بەڕێوەبەرایەتی 
كاروبــاری ئەحــزاب پێشــنیارێك بــۆ چۆنیەتی 
یارمەتیدانــی ئەحــزاب دەداتە وەزارەتــی دارایی 
و وەزارەتــی دارایش پێشــنیار بــۆ ئەنجوومەنی 
بڕیــاردەری ســەرەكی  وەزیــران دەكات. بۆیــە 
جێبەجێنەكردنــی  جێبەجێكردنــە.  دەســەڵاتی 
رێكارە یاســاییەكانی پێدانــی بودجە بە ئەحزاب 
و قەدەخەكارییەكانی وەرگرتنی پارە لە دەرەوە، 
وایكــردووە كــە هەندێكجار بەهــۆی یارمەتیدانی 
دارایــی ئەحزابــەوە دەســتی دەرەكــی بێتە ناو 

کارەکە.
ئەنجام

حیزبــە سیاســییەكان كۆڵەكەیەكــی گرنگی 
سیســتەمی سیاســی هــەر وڵاتێكــن. چۆنیەتی 
كاروبــاری  هەرلــە  حیزبــی  كاری  رێكخســتنی 
و  ئەندامــەكان  جــۆری  هەتــا  ناوخۆییانــەوە 
پەیوەندییــە دەرەكییەكانیان، دەتوانن كاریگەری 
لەســەر ئاسایشــی نیشــتمانیی هــەر وڵاتێــك 
دابنێن. دەســتوەردانی دەرەكــی لەڕێی هەندێك 
لــە حیزبــەكان، رواڵەتیبوونــی میكانیزمەکانــی 
هەڵبژاردن و دیموكراسدی لاواز بەهۆی باڵادەستیی 
حیزبی چەكدار و ناسەقامگیریی سیاسی و ئەمنی 
لــە گرنگتریــن ئــەو كاریگەرییانەن كــە بەهۆی 
رێكنەخســتنی كاری حیزبی بەشــێوەی یاسایی 
بەرۆكی عێراق و هەرێمی كوردســتانیان گرتووە. 
بۆیە جێبەجێكردنی یاســای ئەحــزاب، دەتوانێت 
هەنگاوێك بێت بە ئاراستەی بەهێزكردنی هەردوو 

حكوومەت لە هەولێر و بەغدا!

ســەرەڕای ئــەو تێبینیانــەی هەمانە لەســەر 
پیشەســازیی نەوت و فرۆشتنی لەلایەن هەرێمی 
كوردســتانەوە، بەڵام پیشەسازیی نەوت رۆڵێكی 
یەكجار گەورەی بینیوە لە بووژانەوەی سیاســی 
و ئابــووری و دیبلۆماســی ئــەم چەند ســاڵەی 
هەرێمی كوردستاندا. وەبەرهێنان لە پیشەسازیی 
نەوت و دواتریش فرۆشــتنی، لەڕووی سیاسیەوە 
هەرێمی كوردستانی خستە سەر نەخشەی وزەی 
جیهان، بە جۆرێك كە لە هاوكێشــە نێودەوڵەتی 
و هەرێمییەكانــدا حســاباتی تایبەتی بۆ بكرێت. 
تا ســاڵی 2013 هەرێمی كوردســتان توانی 60 
گرێبەســت لەگەڵ كۆمپانیا جیهانییەكانی بواری 
نەوتــدا واژۆ بــكات. بۆیــە زێدەڕۆیــی نییە گەر 
بڵێم بەشــێكی زۆری ئەو كرانەوە دیبلۆماســیەی 

لــە 2008 تــا 2014، لــە هەرێمــی كوردســتان 
روویــدا پێوەندی بە فاكتــەری وزە بە تایبەتیش 

وەبەرهێنانی نەوتەوە هەبوو. 
كاركردنی كۆمپانیا زەبەلاحەكانی وەك ئێكسن 
مۆبیل و شــیڤرۆن و گەنەڵ ئینێرجی و دی ئێن 
ئۆ.. تاد، جگە لە حساباتی ئابووری، ئیلتیزاماتی 
سیاســی و ســەربازی و ئەمنیشــی بەســەر ئەو 
وڵاتە بەرهەمهێنانەدا فەرز كردووە لە سیاســەت 
و هەڵوێســتیان بەرامبــەر هەرێمی كوردســتان. 
ئــەو چەنــد ســاڵەی دوای 2003 ســەردەمێكی 
زێڕیــن بوو بــۆ گەشــەكردن و پەرەپێدانی توانا 
ئابوورییەكانــی هەرێمی كوردســتان، هەرچەندە 
جگە لە ســێكتەری نەوت لە سێكتەرەكانی تردا 
نەیتوانی وەبەرهێنان بكات. بەڵام نابێت ئەوەش 

نادیدە بگرین كە وەبەرهێنان لە سێكتەری نەوت و 
وزە بووە سەرەتایەكی نوێ بۆ پیشەسازیی نەوت 
لــە هەرێمی كوردســتان. كاریگەریی ســێكتەری 
نەوت لەسەر پێگەی سیاسی هەرێمی كوردستان 
بە ئاشــكرا دیارە. لە چركەســاتی هاتنی داعش 
بۆ عێراق و نزیكبوونەوەیان لە هەولێر، گوشــاری 
كۆمپانیا نەوتییەكان لەســەر وڵاتەكانیان بوو كە 
دواجار واشنتن و چەند وڵاتێكی تری هێنایە سەر 
خەت تاوەكو بەخێرایی دا‌عش بوەستێنن. راستە 
پرسی ئاسایش و مرۆیی پاڵنەری سەرەكی بوون 
بۆ وەستاندنی داعش و راگرتنیان، بەڵام پرسەكانی 
وزە و ئایندەی پشــكی كۆمپانیا جیهانییەكانیش 
لــە هەرێم رۆڵــی هەبوو لەو بڕیــارە گەورەیەدا . 
ئێستا كە هەرێمی كوردستان كەوتووەتە دۆخێكی 
ناهەموار بەهۆی پشتبەســتنی لە رادەبەدەری بە 
نەوت، پاشەكشەیەكی زۆری كردووە لەو هەنگاوە 

سەرەتاییانەی پیشەسازیی نەوت.
ئێمە نابێت ئەوە لەبیر بكەین كە وەبەرهێنان 
لــە بــواری نــەوت یەكێك بــووە لــە گەورەترین 
هەنــگاوە سیاســی و ئابوورییەكانــی هەرێمــی 
كوردستان لە دوای 2003. وزە كارتێكی گەورەی 
دەستی هەرێم بوو لە ململانێی لەگەڵ بەغدا، بەڵام 
بە رادەستكردنی فرۆشتن و داهاتی بە بەغدا ئیتر 
ئەو كارتەش خەریكە لەدەست دەچێت. ئەمەش 
لەڕاستیدا پێوەندی بە خراپ بەكارهێنانی سەرچاوە 
مرۆییەكان و ئیدارەدانیان هەیە لە كوردستان كە 
بەداخــەوە نەكرا وەك خۆی ســوودی لێ ببینن، 
نەك لەبەر ئەوەی كە هەنگاوی وەبەرهێنانی نەوت 
و فرۆشــتنی كارێكی هەڵە بێت، چونكە هەرێمی 
كوردســتان وەك ئەكتەرێكــی نادەوڵەتی دۆخی 
جیــاوازە لە كارەكتەرێكی دەوڵەتی، كوردســتان 

لە یەك كاتدا پێویســتی بــە پەرەپێدان بە توانا 
سیاسییەكان و توانا ئابوورییەكانیش هەیە، ئەم 
توانایانە بە تایبەتیش پەرەپێدانی توانای سیاسی 
و دیبلۆماســی لە ســێبەری عێراقدا زیاتر بەرەو 
پووكانەوە دەچــن نەك بەرەو بووژانەوە، چونكە 
دۆخی سیاسی و دەستووری رێگرە لە هەڵكشانی 
سیاسی و دیبلۆماسی پێگەی هەرێمی كوردستان.
رادەســتكردنی نەوت بە بەغــدا دەبێتە هۆی 
پووكانــەوەی كەرتــی وەبەرهێنان و فرۆشــتنی 
نەوتی هەرێمی كوردستان كە دواجار لەدەستدانی 
كڕیارەكان و بازاڕەكانی ساغكردنەوەی نەوتیشە. 
بۆیــە وا باشــە تەنیــا داهاتی فرۆشــتنی نەوت 
رادەستی بەغدا بكات نەك پرۆسەی فرۆشتنەكەی. 
خۆی مامەڵە بە فرۆشــتنی نەوت بكات و پارەی 
250 هەزار بەرمیل بداتە بەغدا بۆئەوەی لە بازاڕی 
فرۆشــتنی وزە دانەبڕێــت. هەڵبەتە گفتوگاكانی 
نێــوان هەرێمی كوردســتان و بەغــدا كاریگەریی 
زۆری دەبێــت لەســەر پێوەندیە سیاســییەكانی 
هەولێــر و بەغدا. بەڵام هەڵەیە گەر پێمان وابێت 
كێشــەی نێوان هەردوولا بە رادەستكردنی چەند 
هەزار بەرمیلێك نەوت چارەســەر دەبێت، چونكە 
چەندیــن پرســی تری تایبــەت بــە دیاریكردنی 
رێــژەی بودجە و كێشــەی ناوچەكانــی ماددەی 
140 و پشــكی هەرێم لە قەرزەكانی عێراق و بە 
پێچەوانەوەش بەرپرســیارێتی بەغدا لە دانەوەی 
شایستە داراییەكانی هەرێمی كوردستان خەریكە 

دەبنە كێشەی درێژ خایەن. 
بە تێپەڕبوونی كات، كێشــەی پێوەندییەكانی 
هەولێــر و بەغدا قووڵتر دەبێت، چونكە پرســی 
بەستنەوەی بەشــە بودجەی هەرێمی كوردستان 
بــە ژمــارەی دانیشــتووان ســەرچاوەی زۆر لــە 

كێشــەكانی نێــوان هەولێــر و بەغــدا دەبێت لە 
ئایندەدا. واتا لەگــەڵ بەردەوامیی بەرزبوونەوەی 
رێژەی لەدایكبوون لە باشوور و ناوەڕاستی عێراق 
و نزمبوونەوەی لە هەرێمی كوردستان، جیاوازیی 
ڕێــژەی كورد و عەرەب تــا دێت فراوانتر دەبێت. 
ئەوە لە كاتێكدایە كە هەرێمی كوردستان راهاتووە 
هەمیشــە بە رێژەی 17% مامەڵەی لەگەڵ بكرێت 
لە دابەشــكردنی داهاتدا، بەڵام بە پشتبەستن بە 
ئاماری زیادبوونی ژمارەی دانیشتووانی عێراق لە 
ماوەی 10 ساڵی تردا، كورد لەوانەیە تەنیا 10 - 

12%ی دانیشتووانی عێراق پێكبێنێ.
دوای 10 ســاڵی تــر ژمــارەی دانیشــتووانی 
عێراق دەگاتە نزیكەی 50 ملیۆن كەس، ئەوكات 
بە دڵنیاییەوە زۆرینەی شــیعەكان داوای دوو لە 
هەر سێ پۆستە سیادییەكەی عێراق دەكەن، واتا 
ســەرۆكایەتی حكومەت و ســەرۆكایەتی كۆمار، 
بەتایبەت لەگەڵ جیاوازیی دەركەوتنی ئاراســتە 
و لیســتە سیاســییە پۆپۆلیســتە عێراقییەكان 
كــە لە رێــگای دژایەتی هەرێمی كوردســتانەوە 
كار لەسەر هەڵكشــانی كێرڤی سیاسیی خۆیان 
دەكان. ئــەوكات پرســیارەكە ئەوەیە: ئایا كورد 
ڕازی دەبێــت پۆســتەكانی لە حكوومەتی عێراق 
بەگوێرەی ژمارەی دانیشــتووانی كەم بكرێتەوە، 
كــە بێگومــان كەمكردنــەوەی بەشــە بودجەی 

هەرێمی كوردستانیشی بەدوادا دێت؟ 
 عێراق بە گەشەكردنێكی خێرای دانیشتوواندا 
تێدەپەڕێت. 40%ی دانیشتووانی ئێستای عێراق 
لــە دوای 2003 لەدایك بوون، ئەمانە لە ماوەی 
چەند ساڵێكی تردا دەچنە ناو هێزی كار. بەشی 
زۆری دانیشــتووانی عێراق لەدوای جەنگی كوێت 
لەدایــك بوون، واتــا لە دوای ســاڵی 1991. تا 

ساڵی 2030 ژمارەی دانیشتووانی عێراق دەبێتە 
50 ملیۆن كــەس، واتا دوو ئەوەنــدەی ژمارەی 
دانیشــتووان لە كاتــی رووخانی رژێمی ســەدام 
لــە 2003. ئــەم جۆرە ئاماژانــە پێماندەڵێن كە 
هەرێمی كوردســتان تا زووە دەبێت سەرچاوەی 
زیاتر بۆ دارایی خۆی بدۆزێتەوە، چونكە داهاتی 
كــورد لە عێراق تادێت كەم دەكات، تا دێت ئەو 
دەنگانــەش زۆر دەبن كــە داوای كەمكردنەوەی 
بەشــی داهاتی هەرێم دەكەن لە عێراق. نوخبەی 
سیاسی شــیعەكان باش دەزانن ئەوەی هەرێمی 
كوردســتانی بــە بەغــداوە بەســتووەتەوە ئــەو 
چوارچێوە سیاسیە نێودەوڵەتیەیە كە ئێستا رێگا 
بە جیابوونەوەی دەوڵەتێكی تر نادات لە عێراق. 
لەگەڵ ئەو بەشە بودجەیەی كە هەرێم لە بەغدای 
دەســتدەكەوێت، ئەگینا هەولێر و بەغدا تا دێت 

لای یەكتر رەزاقورستر دەبن. 
پێدەچێــت  نــەوت  رادەســتكردنی  پرســی 
سەرئێشــەی زۆر بــۆ ســتافی حكومەتــی تازە 
دروســتبكات، چونكــە لەژێر گوشــارێكی زۆری 
لای  ئومێدیــان  و  پاكســازیدان  و  چاكســازی 
خەڵــك دروســتكردووە، ئەم هەنــگاوەش بەبێ 
بــە بەغــدا و  نــەوت  رادەســتكردنی داهاتــی 
دابینكردنــی مووچەی مانگانە كارێكی ســەخت 
دەبێــت. رادەســتكردنی نــەوت كۆتایی قۆناغی 
باڵادەستیی هەرێمە لە بواری پێوەندییە سیاسی و 
دیبلۆماسییەكاندا و سەرەتای قۆناغی لاوازبوونی 
هەرێمی كوردســتانە بەرامبەر بەغدا، بەجۆرێك 
كە ئەســتەمە هەرێمی كوردستان ئەو پێگەیەی 
جارانی بمێنێ، بە تایبەتی پێوەندییەكانی لەگەڵ 
دراوســێ نزیكەكانی وەك ئێران و توركیا دەچنە 

قۆناغێكی ترەوە. 

هەر دەوڵەت یا سیســتەمێکی حوکمڕانی وەک 
ســیمای دەرەکــی و هێمای ئیرادەی نیشــتمانی، 
چەنــد دەســەڵاتێک لەخۆدەگرێــت کــە بریتیــن 
لــە دەســەڵاتەکانی یاســادانان، جێبەجێکردن و 
دادوەری. زانا و فەیلەسۆفەکان هەر لە سەردەمی 
یۆنانــی کۆنەوە بەردەوام بــە دوای ئەوەدا گەڕاون 
کە باشترین شــێوازی حوکمڕانی بۆ بەختەوەریی 
خەڵــک و کۆمەڵگە بدۆزنەوە. دواجار لە ســەدەی 
هەژدەیــەم، لەلایــەن زانا و بیرمەندی فەرەنســی 
مۆنتســکیۆ، ئــەم بیرۆکەیــە لــە کتێبــی ڕۆحی 
یاســاکان لــە چوارچێوەی تیــۆری جیاکردنەوەی 
 )separation of powers( دەســەڵاتەکاندا 
داڕێــژرا و، بــووە بنەمایــەک بۆ سیســتەمەکانی 

حوکمڕانی لە چەرخی نوێ. 

بەپێــی ئەم پرەنســیپە، دەســەڵاتەکان وێڕای 
پاراستنی سەربەخۆیی خۆیان لە کار و ئەرکەکانیاندا، 
جۆرێک لە هاوکارییش لەنێوانیاندا هەیە. بەڵام لە 
هەمانکاتدا، دەبێ سیستەمی حوکمڕانی بە جۆرێک 
بێت کە هیچ دەسەڵاتێک نەتوانێ بە تەواوی دەست 
بەســەر هەموو جومگەکانی حوکمڕانیدا بگرێت و 
تاکڕەویی دروســت ببێت، هەربۆیە پێویستە هەر 
دەســەڵاتێک، دەســەڵاتەکەی تر ڕابگرێــت، واتە 
هەریەکەیــان کۆنترۆڵی ئەویتــر بکات کە ئەمەش 
پێیدەگوترێ پرەنســیپی چاودێری و هاوسەنگی. 
مۆنتســکیۆ دەڵێت: "کەواتە بــۆ ئەوەی نەتوانرێ 
کەڵکــی نابەجێ لە دەســەڵات وەربگیرێت، دەبێ 
دەزگاکانــی دەوڵەت بە جۆرێک ڕێکبخرێن کە هەر 

دەسەڵاتێک، دەسەڵاتەکەی تر ڕابگرێت."

 یەکێــک لــە گرفتەکانی بەردەم سیســتەمی 
حوکمڕانیــی هاوســەنگ و وەڵامگــۆ لــە وڵاتانــی 
هەرێمــی  لەوانــەش  و  ناوەڕاســت  ڕۆژهەڵاتــی 
کوردســتان، باڵادەســتی و هەژموونی دەسەڵاتی 
جێبەجێکردنــە بەســەر دەســەڵاتەکانی تردا، کە 
ئەمــەش وایکردووە دەســەڵاتی یاســادانان وەک 
دەسەڵاتی یەکەم و نوێنەری گەل و چاودێر بەسەر 
دەسەڵاتی جێبەجێکردنەوە، نەتوانێ وەک پێویست 
ئەرکــی خــۆی جێبەجێ بــکات. لــە هەمانکاتدا، 
دەســەڵاتی جێبەجێکردن کە پەیوەندیی ڕۆژانەی 
لەگەڵ هاووڵاتیاندا هەیە و ئەرکی پێشکەشکردنی 
لەوانەیــە  ئەســتۆیە،  لــە  خزمەتگوزارییەکانــی 
نەتوانــێ وەک پێویســت خزمەتگوزارییەکانیــان 
پــێ بگەیەنێــت، هەربۆیــە لەگــەڵ هاووڵاتیــان 
تووشــی لێکگیربوون دەبێت، کــە ئەمەش دواجار 
ناڕەزایــی خەڵکــی لێدەکەوەێتــەوە بەرامبــەر بە 
کۆی سیســتەمی حوکمڕانــی. لەلایەکــی ترەوە، 
دەســەڵاتی جێبەجێکردن بە حوکمی دەســەڵاتە 
زۆر و زەوەندکانــی لەوانەیــە تووشــی جۆرێک لە 
سەرکێشــی یا تێپەڕاندنی سەڵاحیەتەکانی ببێت. 
لە دۆخێکی لەمجۆرەدا، دەبێت دەسەڵاتێک هەبێت 
کە هەم ڕێگە لەم تاکڕەوییە بگرێت و هەم بتوانێ 
لێپێچینــەوە لەو دەســەڵاتە بکات، کــە بێگومان 
بەپێی پرەنسیپی جیاکردنەوەی دەسەڵاتەکان ئەم 
ئەرکە دەکەوێتە ئەستۆی پەرلەمان وەک بەشێک 

لە ئەرکە ناتەشریعییەکانی.
بێگومــان دۆخــی تایبەتــی ئــەو وڵاتانەی کە 
لــە قۆناغی ڕاگــوزەردان، واتە لــە قۆناغی پێش 

مۆدێرنــەوە بــۆ قۆناغی مۆدێرنە هەنــگاو دەنێن، 
پەرلەمــان  کاری  ڕەوتــی  لەســەر  کاریگەریــی 
و دامودەزگاکانــی تــری حوکمڕانــی هەیــە، کــە 
دامــودەزگای تایبــەت بــە جیهانــی مۆدێرنــەن. 
دیموکراســی و ئەزموونــی پەرلەمانی لە بنەڕەتدا 
لەســەر بنەمای مافــی هاووڵاتیبــوون بنیاتنراوە. 
پەرلەمــان لە وڵاتانی لیبراڵی ڕۆژئــاوا، داینەمۆی 
دیموکراســی و نوێنەری حوکمڕانی گەلە. وڵاتانی 
دیکەش بۆ گەیشتن بە دیموکراسی و ڕەنگدانەوەی 
نوێنەرایەتی گەل لاسایی ئەم سیستەمە دەکەنەوە، 
بەڵام پاشــخانی کەلتــووری- سیاســی ئەزموونی 

پەرلەمانیی ڕۆژئاوایان نییە. 
پەرلەمانــی کوردســتان هــەر لــە ســەرەتای 
پێکهێنانییــەوە تــا ئەمــڕۆ، بە دەســت چەندین 
ئاڵنــگاری و گرفتــەوە دەناڵێنــێ. لە ســەردەمی 
جەنگــی ناوخــۆی نێوان پــدک و ینــک، بەهۆی 
ململانێــی سیاســی- ســەربازیی نێوان ئــەو دوو 
پارتە، پەرلەمانی کوردستان داخرا و ئەم دەزگایە 
نەیتوانی بە بێلایەنی بمێنێتەوە، پاش ڕووداوەکانی 
ســاڵی 1996 سەرلەنوێ دەســتی بەکار کردەوە. 
هەربۆیە، خولی یەکەمی پەرلەمان بەشــێوەیەکی 
نائاســایی لــە  1992 - 2005 بــەردەوام بــوو. 
پاشــان لە خولەکانی دووەم و ســێیەم هەرچەندە 
درێژکردنــەوەی تەمەنی پەرلەمانی بــەدواوە بوو، 
بەڵام پەرلەمان بە حوکمی ئاشتەوایی نێوان پدک 
و ینــک، کرانەوەی زیاتری کۆمەڵگــە و رووخانی 
ڕژێمــی بەعس و هتد، گەرموگوڕییەکی باشــتری 
بەخۆیــەوە بینــی. لــە خولــی چــوارەم، بەهۆی 

پەرەسەندنی ململانێی نێوان پارتە سیاسییەکانی 
کوردســتان و بە تایبەت پدک و گۆڕان، پەرلەمان 
بووە بەشــێک لەو ململانێیە و لــە ئەنجامدا بووە 
قوربانــی و پەکیکــەوت و لــە دوا ڕۆژەکانــی ئەو 

خولەدا سەرلەنوێ کارا کرایەوە.
کاری  بــەردەم  بەربەســتەکانی  دەتوانیــن 

پەرلەمانی لە کوردستان، بگەڕێنینەوە بۆ:
- هەژموونی دەســەڵاتی جێبەجێکردن و پارتە 

سیاسییەکان لەسەر پەرلەمان.
لــە  پەرلەمانــی  کاری  کەمــی  ئەزموونــی   -

کوردستان.
- ململانێی پۆپۆلیستانەی پارتە سیاسییەکان و 
پابەندیی پەرلەمانتاران بە بەرژەوەندییە حزبییەکان 
نەک نیشتمانییەکان و ڕەنگدانەوەی لەسەر کاری 

پەرلەمانی.
- ململانێ سۆسیۆلۆژی- سیاسییەکانی تایبەت 

بەو کۆمەڵگایانەی لە حاڵی ڕاگوزەردان.
- نەبوونــی کەســانی بڕیاربەدەســتی لایەنــە 

سیاسییەکان لەناو پەرلەمان.
- بێتوانایــی پەرلەمانتاران و لاوازیی کولتووری 

دیموکراسی. 
لە دۆخی ئێســتادا، ئەوەی کە هەڕەشــەیە لە 
سیســتەمی سیاسیی کوردســتان، ناهاوسەنگیی 
نێــوان دەســەڵاتەکان و بــە تایبەت دەســەڵاتی 
یاسادانان و جێبەجێکردنە، بە جۆرێک کە دەسەڵاتی 
جێبەجیکــردن هەژموونــی بەســەر دەســەلاتی 
یاســادانان و دادوەریــدا هەیە. ئەگــەر پەرلەمان 
نەتوانــێ بــە ئەرکــی چاودێریکردنــی حکومــەت 

هەڵبســتێ و نەتوانێ سەرکێشییەکانی دەسەڵاتی 
جێبەجێکردن، کە بە دەسەڵاتی سەرکێش ناسراوە 
کۆتوبەند بکات، ئەوا لاســەنگییەک لە سیستەمی 
سیاسی وڵاتدا دروست دەبێت کە ئەنجامەکەی لە 
قازانجی پرۆسەی دیموکراسی و هاووڵاتیان نابێت. 
چونکە لە ڕووی پرۆتۆکۆلییەوە، پەرلەمان باڵاترین 
دەســەڵاتە و هێمای نوێنەرایەتی گەلە و بەرپرسە 
لــە چاودێریکردنــی دەســەڵاتی جێبەجێکــردن و 
ئەگەر نەتوانێ بەم ئەرکەی خۆی هەڵبستێ، ئەوا 

سیستەمی سیاسی لاسەنگ دەبێت. 
ببێتــە  پەرلەمــان  ئــەوەی  بــۆ  هەربۆیــە، 
دەســەڵاتێکی کاریگــەر و هــەروا بــە مەبەســتی 
ڕاســتکردنەوەی سیستەمی سیاسی و پابەندبوون 
بــە بنەمــای )چاودێری و هاوســەنگی( وا باشــە 
پەرلەمانی کوردســتان لە خولــی پێنجەمدا وەک 
بەشێک لە ئەرکە ناتەشریعییەکانی خۆی، ئەرکی 
چاودێریکردنی دەسەڵاتی جێبەجێکردن بە کارایی 
جێبەجێ بکات و گوڕێکی نوێ بە کاری پەرلەمانی 
بدات، کە ئەمەش دواجار لە قازانجی کۆی گشتی 
سیســتەمی سیاســی کوردســتان و هاووڵاتیــان 
و پرۆســەی دیموکراســییە لە کوردســتاندا. لەم 
پێناوەدا، وا باشە لایەنە سیاسییەکانیش هەست بە 
گرنگیی بەهێزکردنی دامودەزگەکانی دەوڵەت بکەن 
و پەرلەمان نەکەنە سەکۆیەک بۆ ململانێی حزبی، 
بەڵکــوو بیکەنە ئامرازێک بۆ خزمەتکردنی زیاتری 
هاووڵاتیان و چەســپاندنی پرەنســیپی سەروەریی 
یاسا و جیاکردنەوەی دەسەڵاتەکان و بەهێزکردنی 

دامودەزگەکانی حوکمڕانی لە کوردستاندا.    

كۆمیسیۆنی باڵای هەڵبژاردن 
و ئەحزابی سیاسی

رادەستكردنی نەوت؛
 بووژانەوە یان پووكانەوەی 

هەرێمی كوردستان؟

پەرلەمان بۆ ئەوەی ببێتە 
دەسەڵاتێکی کاریگەر

د.زوبێر رەسوڵ
biyar_zubir@yahoo.com

زریان رۆژهەڵاتی

ziryan.rojhelati@rudaw.net

ئازاد وەڵەدبەگی

ژمارەساڵژمارەساڵ
19927--
2005132005307
2009242010164
2013312014277
2018292018190

            هەرێمی كوردستان	                عێراق

سەرچاوە: ئەم زانیارییانە لە پەرلەمانی كوردستان، كۆمیسیۆنی باڵای سەربەخۆی هەڵبژاردنەكانی هەرێمی 
كوردستان و عیراقەوە وەرگیراون.

ژمارەی حیزب و قەوارە سیاسییەكانی بەشدار لە هەڵبژاردنە 
پەرلەمانییەكانی هەرێمی كوردستان و عێراق

rudaw@rudaw.net  

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

بەڕێوەبەری نووسین:  نەوزاد مەحموود 

بەڕێوەبەری هونەری: بەختیار مستەفا

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

bextyar@rudaw.net 

